
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᑎ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐃᒥᓕᐊᓄ ᕿᓐᖑᖅ 

(ᓇᑦᑎᓕᒃ) 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ 

 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᓇᒡᒐᔾᔭᐅ, ᒫᑦᓯ 13, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4074 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒫᑦᓯ 13, 2017 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑎ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ-ᑲᓇᔪᖅ, ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᑕᐃᕕᑦ ᔪᐊᓇᓯ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᔪᐊᔾ ᖁᒃᓱᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐃᒥᓕᐊᓄ ᕿᓐᖑᖅ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, 

ᐋᓕᒃᓵᓐᑐ ᓴᒻᒧᖅᑐᖅ, ᑖᒻ ᓴᒻᒧᖅᑐᖅ, ᐊᖓᔪᖅᑳᖅ ᔫ 

ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ. 

 

>>ᑲᑎᒪᓯᒋᐊᖅᑐᑦ 9:59-ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᑐᔅᓯᐊᓂᒃᑯᑦ 

ᐅᒃᑯᐃᕈᓐᓇᖅᐱᐅᒃ, ᒥᔅᑐ ᒥᑭᓐᖑᐊᖅ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ, ᓄᓇᕗᒻᒥᐅᑕᐅᖃᑎᒃᑲ, 

ᒪᓕᒐᓕᐅᖅᑏᑦ, ᒥᓂᔅᑕᐃᑦ, ᓯᕗᓕᖅᑎ, 

ᑐᓐᖓᓱᑦᑎᐊᕆᑦᑎ. 2. ᒥᓂᔅᑕᐃᑦ ᐅᖃᐅᓯᖏᑦ. 

(ᑐᓵᔨᑎᒍᑦ) ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐲᑕ 

ᑕᑉᑐᓇ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 281 - 4(3): ᓄᓇᕗᒻᒥ 

ᐃᓐᓇᑐᖃᕐᓄᑦ ᐸᕐᓇᐃᓂᕐᒧᑦ ᑐᑭᑖᕈᑎᒃ ᑲᒻᒪ 

ᐅᖃᓕᒫᒐᖅ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓚᒃᑯᑦ  

ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᑕᐃᑦ, 

ᖁᕐᓗᖅᑑᕐᒥᐅᑕᐃᓪᓗ.  

 

ᐅᖃᖅᑏ, ᐃᓐᓇᑐᖃᐃᑦ ᓄᓇᕘᑉ 

ᑐᓐᖓᕕᓪᓚᕆᒋᒻᒪᒋᑦ ᓯᕗᓂᕆᓯᒪᔭᑦᑎᓐᓄᑦ 

ᐊᔪᓐᖏᓐᓂᕆᓯᒪᔭᑦᑎᓐᓄᓪᓗ ᐅᖃᐅᓯᑦᑎᓄᓪᓗ 

ᓯᓚᕐᔪᐊᕐᒥ ᐅᓪᓗᒥᐅᓕᖅᑐ ᓄᓇᑦ ᒐᕙᒪᒃᑯᖏᑦ 

ᐊᖏᖅᓯᒪᓂᖃᑦᑎᐊᖅᑐᑎᒃ ᐃᑲᔪᖅᓰᓪᓚᕆᑉᐳᑦ 

ᑖᒃᑯᓂᖓ ᐃᓐᓇᑐᖃᐅᔪᓂᒃ. 

 

ᐅᓪᓗᒥ ᒪᕐᕉᓐᓂᒃ ᑎᑎᖅᑳᓐᓂᒃ ᓴᖅᑮᓐᖑᓱᒃᑲᒪ. 

ᑖᒃᑯᐊ ᐊᖅᑯᑎᒋᔭᐅᓂᐊᖅᑑᒃ ᐃᑲᔪᕈᑕᐅᓗᑎᒃ 

ᓄᓇᕗᒥᐅᑕᕐᓄᑦ ᐊᒻᒪᓗ ᐊᔪᕆᖅᓱᐃᔾᔨᔾᔪᑎᒃ 

ᑎᑎᖅᑲᖅ ᓄᓇᕗᑦ ᐃᓐᓇᑐᖃᖏᓐᓄᑦ. 

 

ᐅᖃᖅᑏ, ᐊᖅᑯᑎᒋᔭᐅᓂᐊᖅᑐᖅ 

ᓵᓐᖓᑎᒐᓱᓪᓚᕆᓐᓂᐊᖅᑐᖅ 

ᐊᒃᓱᕈᓐᓂᕆᕙᑦᑕᖏᓐᓂᒃ 

ᐱᒡᒐᓇᖅᑐᓯᐅᕐᓂᕆᕙᑦᑕᖏᓐᓂᒃ ᐃᓐᓇᑐᖃᐃᑦ 

ᐊᒻᒪᓗ ᐱᓕᕆᔾᔪᑕᐅᕙᒃᑐᑦ ᐱᔨᑦᑎᕋᐅᑎᐅᕙᑦᑐᓪᓗ 

ᑭᖑᓪᓕᕐᒥᓗ ᖃᓄᖅ ᐱᔭᐅᓂᐊᕐᒪᖔᑕ ᑕᕝᕙᓂ 

ᓄᓇᕗᑦ ᒐᕙᒪᒃᑯᖏᑕ ᓯᕗᓂᕆᓂᐊᖅᑕᖏᓐᓄᑦ. 

ᑕᒪᒃᑯᐊ ᐊᐳᖅᑕᕈᑎᐅᖃᑦᑕᖅᑐᐃᑦ 

ᐲᔭᖅᑕᐅᒐᓱᓪᓗᑎᒃ ᓄᓇᓕᓐᓂ 

ᐆᒻᒪᖅᑎᒋᐊᖅᑕᐅᔾᔫᒥᓗᑎᒃ, ᑖᓐᓇ 

ᐊᓯᔾᔨᖅᑕᖃᑦᑕᕈᓐᓇᕐᓂᐊᖅᑐᖅ ᑎᑎᕋᖅᓯᒪᔪᖅ 

ᐅᓪᓗᒥᒧᑦ ᓄᑖᓐᖑᖅᑎᑕᐅᒋᐊᖃᑦᑕᕐᓗᓂ ᑕᒪᒃᑯᐊ 

ᐃᓱᒫᓗᓐᓇᖅᑐᐃᑦ ᓴᖅᑭᐸᓪᓕᐊᔪᑦ ᒪᓕᓪᓗᒋᑦ.  

 

ᑖᓐᓇ ᐊᔪᕆᖅᓱᐃᔾᔨᔾᔪᑎᒃ ᐅᖃᓕᒫᒐᖅ 

ᓯᕗᓂᑦᑎᓐᓂ ᐸᕐᓇᓯᒪᑦᑎᐊᕈᑎᖃᕋᓱᒃᑯᑦᑕ 

ᐃᓐᓇᑐᖃᕐᓂᒃ ᓄᓇᕗᒻᒥ 

ᐱᔨᑦᑎᕋᐅᑎᖃᑦᑎᐊᕐᓂᐊᕋᓗᐊᕐᒪᖔᑕ 

ᐱᓕᕆᔾᔪᑎᖃᑦᑎᐊᕐᓗᑎᓪᓗ. ᑭᓱᐃᑦ 

ᐊᑐᐃᓐᓇᐅᒻᒪᖔᑕ ᓇᒦᒻᒪᖔᑕᓗ, ᑭᒃᑯᓪᓗ 

ᖃᐅᔨᒃᑲᖅᑕᐅᒋᐊᖃᕐᒪᖔᑕ ᓇᓗᓇᐃᖅᑐᐃᓯᒪᔪᖅ, 

ᐊᖏᔫᑕᐅᓂᖅᓴᐅᓪᓗᑎᓪᓗ ᑎᑎᕋᖅᓯᒪᓂᐊᖅᑐᖅ 

ᐅᖃᓕᒫᕆᓐᓂᕆᐊᕐᓗᒋᑦ 

ᑐᑭᓯᒃᑲᓐᓂᖅᑎᑦᑎᓇᓱᓪᓗᑎᒃ ᐃᓐᓇᑐᖃᖁᑎᑦᑎᓐᓂᒃ 

ᐱᔨᑦᑎᕋᐅᑎᐅᔪᓂᒃ ᓄᓇᓕᑦᑎᓐᓂ ᓄᓇᕘᒥᓗ. 

 



ᓇᒡᒐᔾᔭᐅ, ᒫᑦᓯ 13, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4075 

ᐅᖃᖅᑏ, ᐅᖃᕈᒪᒻᒥᔪᖓᑦᑕᐅᖅ ᑖᒃᑯᐊ 

ᓯᕗᓕᖅᑎᓂᒃ ᒐᕙᒪᐅᖃᑎᒌᑦᑐᓕᕆᔨᖁᑎᕗᑦ 

ᐱᓕᕆᐊᖃᖅᑏᑦ ᐅᖃᐅᑎᓯᒪᔭᒃᑲ 

ᓴᖅᑭᑎᑦᑎᖁᓪᓗᒋᑦ ᓄᓇᕗᒻᒥ ᐃᓅᖃᑕᐃᑦ 

ᑲᑐᔾᔨᖃᑎᒌᖓᑦ, ᑮᓇᐅᔭᖃᖅᑎᓪᓗᒋᑦ $100,000-

ᓂᒃ 2016-17 ᐊᕐᕌᒍᖓᓂ ᐊᒻᒪᓗ, ᐊᕐᕌᒍᑕᒫᑦ 

ᐃᑲᔫᑎᑖᖅᑎᖃᑦᑕᕐᓗᒋᑦ $150,000-ᓂᒃ 

ᓯᕗᒧᐊᑉᐸᓪᓕᐊᓂᑦᑎᓐᓂ. ᓄᓇᕗᒻᒥ ᐃᓅᖃᑕᐃᑦ 

ᑲᑐᔾᔨᖃᑎᒌᖓᑦ ᓂᐱᒋᔭᐅᖃᑦᑕᖅᑐᑦ ᐃᓐᓇᑐᖃᕐᓄᑦ 

ᓴᓐᖏᓂᖅᑖᖅᑎᑦᑎᔨᐅᓗᑎᓪᓗ ᐊᒻᒪᓗ 

ᐊᔭᐅᖅᑐᐃᔨᐅᓗᑎᒃ ᐃᓕᓴᐃᖃᑦᑕᕐᓗᑎᓪᓗ ᒪᑯᓂᖓ 

ᐊᑦᑐᐃᔪᓂᒃ ᐃᓐᓇᑐᖃᕐᓂᒃ ᐊᒻᒪᓗ 

ᑐᓴᖅᑕᐅᔪᓐᓇᑦᑎᐊᖁᓪᓗᒋᑦ. 

 

ᐅᖃᖅᑏ, ᖁᓚᓐᖏᑦᑎᐊᖅᑐᖓ ᑕᒪᒃᑯᐊ 

ᐊᑐᓕᕐᓂᐊᖅᑕᕗᑦ ᐃᑲᔫᑎᒋᔭᐅᓂᐊᕐᒪᑕ ᓄᓇᕗᒻᒥ 

ᐃᓐᓇᑐᖃᕐᓄᑦ ᐊᒻᒪᓗ ᓂᕆᐅᒃᑭᕗᖓ 

ᑐᓴᒐᒃᓴᖅᑕᖃᒃᑲᓐᓂᓛᕆᐊᒃᓴᖅ ᓴᖅᑭᑉᐸᓪᓕᐊᓂᖏᑦ 

ᒪᓕᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑐ 

ᔪᐊᔾ ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 282 - 4(3): ᕿᑎᕐᒥᐅᑦ 

ᐋᓐᓂᐊᕕᖓᓐᓂ ᐊᑯᓂᐅᔪᒧᑦ ᐸᖅᑭᔭᐅᕝᕕᒃ 

ᐊᐅᓚᓕᖅᑐᖅ (Hᐃᒃᔅ) 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᐅᓯᖃᖅᑎᓪᓗᑕ 

ᐃᓐᓇᑐᖃᕐᓂᒃ ᒫᓐᓇ ᖃᐅᔨᒃᑲᐃᔪᒪᔪᖓ 

ᒪᓕᒐᓕᐅᕐᕕᒻᒥ ᑕᐃᓐᓇ ᓴᓇᒋᐊᖅᑕᐅᓕᕐᓂᖓ 

ᕿᑎᕐᒥᐅᓂ ᐋᓐᓂᐊᕕᐅᕙᓚᐅᖅᑐᖅ 

ᓄᑖᖑᓂᐊᓕᕐᓗᓂ ᑲᒪᒋᔭᐅᖏᓐᓇᕆᐊᖃᓕᖅᑐᓄᑦ 

ᐃᓂᒋᔭᐅᓛᕐᓗᓂ ᐱᔭᕇᖅᑕᐅᑉᐸᑦ. 

 

ᓄᑖᖅ ᑖᓐᓇ 7-ᓂᒃ ᓯᓂᕝᕕᖃᕐᓂᐊᖅᑐᖅ ᐊᒻᒪᓗ 

ᐊᑕᐅᓯᕐᒥᒃ ᑕᖃᐃᖅᓯᕐᕕᐅᓗᓂ, ᑖᓐᓇᓗ 

ᑕᖃᐃᖅᓯᕐᕕᒃ ᓯᓂᕝᕕᖃᕋᔭᕆᓪᓗᓂ. ᑕᕝᕙᓂ 

ᐱᔨᑦᑎᕋᖅᑕᐅᓂᖏᑦ ᑐᕌᖓᓂᐊᖅᑐᐃᑦ  

ᓄᓇᕗᒻᒥᐅᑕᕐᓄᑦ  

ᖁᑦᑎᖕᓂᓕᒃ 4-ᒧᑦ ᐱᓯᒪᔭᐅᔭᕆᐊᖃᕐᓂᕋᖅᑐᓄᑦ. 

 

ᑖᒃᑯᐊ ᓄᑖᓄᑦ ᐃᖅᑲᓇᐃᔮᓪᓚᕆᓐᓄᑦ 

ᑲᒪᒋᔭᐅᓂᐊᖅᑐᑦ 17 ᓄᑖᑦ ᐃᓄᓐᓂᒃ ᑲᒪᔩᑦ 

ᓄᓇᖃᖅᑐᐃᑦ ᑕᒫᓂ. ᒫᓐᓇ ᐃᓕᓐᓂᐊᖅᑎᑕᐅᕗᑦ 

ᐃᖅᑲᓇᐃᔭᖅᑎᖃᕆᐊᖃᕐᓂᕆᓛᖅᑕᖏᓐᓂᒃ 

ᐊᑐᐃᓐᓇᕈᖅᑎᑕᐅᓗᑎᒃ. 

 

ᒪᕐᕉᒃ ᓄᓇᕗᒻᒥᐅᑖᒃ ᑕᐃᑯᖓ 

ᐊᐅᓪᓛᖅᓯᒪᓕᕇᖅᑑᒃ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐊᖏᖅᓯᒪᓂᖃᑦᑎᐊᓪᓚᕆᒻᒪᑕ 

ᐃᑲᔪᕐᓂᐊᕐᓂᕋᖅᑐᑎᒃ ᑕᐃᒃᑯᓂᖓ 

ᐃᑲᔪᖅᑕᐅᔭᕆᐊᓕᓐᓂ, ᓄᓇᕗᒻᒥ ᓴᓇᔭᐅᓯᒪᔪᓂ 

ᐸᕐᓇᐅᑎᑎᒍᑦ. ᑕᐃᒫᓪᓕ ᖁᕕᐊᓱᑉᐳᖓ ᑖᓐᓇ 

ᒪᑐᐃᖅᑕᐅᓛᖅᑐᑯᓘᓕᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑑᔪᖅ, ᒥᔅᑐ ᔪᐊᔾ 

ᖁᒃᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 283 - 4(3): 

ᐃᓐᓇᑐᖃᕐᓄᑦ ᒪᒃᑯᒃᑐᓄᓪᓗ ᐱᓕᕆᔾᔪᑏᑦ 

(ᖁᒃᓱᒃ) 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐅᖃᖅᑎᑦᓯᔩ. ᓄᓇᕗᒻᒥᐅᖃᑎᒃᑲ, ᑎᑭᕋᕐᔪᐊᕐᒥᐅᑦ 

ᐊᕐᕕᐊᕐᒥᐅᓪᓗ.  

 

(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᑐᓴᐅᒪᒐᕕᑦ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᓯᕗᓕᖅᑎᐅᖃᑦᑕᕐᖓᑕ 

ᐱᕙᓪᓕᐊᑎᑕᐅᑎᓪᓗ ᐊᑐᓕᖅᑎᑕᐅᑎᓪᓗᒋᓪᓗ 

ᐊᑐᐊᒐᐃᑦ. ᐱᓕᕆᔾᔪᑎᔅᓴᐃᑦ ᐱᔨᑦᑎᕋᐅᑏᓪᓗ 

ᒪᒃᑯᑐᓄᑦ ᐃᓐᓇᑐᖃᕐᓄᓪᓗ ᑐᕌᖓᔪᑦ 

ᓴᓐᖏᓕᖅᑎᑦᑎᕚᓪᓕᕈᑕᐅᒐᓱᑦᑐᐃᑦ ᐱᖅᑯᓯᖏᓐᓄᑦ 

ᐅᖃᐅᓯᖏᓐᓂᒃ ᐃᑦᑕᕐᓂᓴᖏᓐᓂᒃ ᓄᓇᕗᒻᒥ. 

 



ᓇᒡᒐᔾᔭᐅ, ᒫᑦᓯ 13, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓐᓇᑐᖃᐃᑦ ᐅᖃᐅᓯᖃᓪᓚᕆᖃᑦᑕᖅᓯᒪᒻᒪᑕ 

ᐱᒻᒪᕆᐅᓂᕋᐃᓪᓗᑎᒃ ᒪᒃᑯᑦᑐᐃᑦ ᑲᓱᖅᓯᒪᓂᖃᖅᑲᑕ 

ᐱᖅᑯᓯᖏᓐᓄᑦ ᐅᑉᐱᕆᔭᖏᓐᓄᓪᓗ ᐃᓄᐃᑦ, 

ᐃᓕᖅᑯᓯᓕᕆᔨᒃᑯᑦ ᐅᑉᐱᕈᓱᑦᑎᐊᕐᒥᔪᑦ ᐃᓐᓇᑐᖃᐃᑦ 

ᐱᒻᒪᕆᐋᓗᒻᒥᒃ ᐃᓅᓯᖏᓐᓂᒃ 

ᐱᖃᑕᐅᓂᖃᕆᐊᖃᕐᖓᑕ. ᑕᒪᓐᓇ ᓴᖅᑭᕋᓱᓪᓗᒍ, 

ᔮᓐᓄᐊᕆ 2017-ᖑᑎᓪᓗᒍ, ᐱᖅᑯᓯᓕᕆᔨᒃᑯᑦ 

ᑲᑎᖃᑎᑲᓚᐅᖅᑐᑦ 8-ᓂᒃ ᐃᓐᓇᑐᖃᕐᓂᒃ, 

ᒪᕐᕈᒡᒍᑎᐅᓪᓗᑎᒃ ᓄᓇᕘᑉ ᐊᕕᑦᑐᖅᓯᒪᓂᖏᓂ. 

ᐃᓐᓇᑐᖃᐃᑦ ᐸᕐᓇᐅᑎᖏᑦ ᓄᑖᕈᕆᐊᖅᑕᐅᓪᓗᑎᒃ. 

ᑕᐃᒪᓐᖓᓂᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑖᒃᑯᓂᖓ 

ᐸᕐᓇᐅᑎᓂᒃ ᐊᑐᓕᖅᑎᑦᑎᕙᓪᓕᐊᒐᓱᐊᖅᓯᒪᔪᑦ. 

 

ᑖᒃᑯᐊ ᐱᖅᑯᓯᓕᕆᔨᒃᑯᑦ ᓴᓇᕐᕈᑎᓕᐅᕐᓂᕐᒥᒃ 

ᐃᓕᓐᓂᐊᖅᑎᑦᑎᓚᐅᕐᒥᔪᐃᑦ ᐃᖃᓗᑦᑑᑦᑎᐊᕐᒥ 

ᔮᓐᓄᐊᕆ 2017-ᖑᑎᓪᓗᒍ. ᐊᒻᒪᓗ 

ᒥᑭᒋᐊᕐᓂᐊᕐᓂᕐᒥᒃ ᐃᓕᓐᓂᐊᖅᑎᑦᑎᓂᖃᓛᕐᒥᔪᑦ 

ᒫᔾᔨ 2017-ᒥ ᐃᒡᓗᓕᒻᒥᐅᓄᑦ ᓴᖅᑭᔮᖅᑎᑕᐅᓗᓂ 

ᑭᕙᓪᓕᕐᒥ ᐅᓄᓪᓗ ᐃᓚᐅᕕᐅᓗᓂ. 

ᐊᐅᓪᓚᖅᓯᒪᓃᑦᑕᐅᖅ ᐊᑐᖅᑕᐅᖃᑦᑕᓛᕐᒥᔪᐃᑦ 

ᐃᒡᓗᓕᖕᒥ ᒫᔾᔨ 2017-ᖑᓕᖅᐸᑦ. 

ᐃᓕᓐᓂᐊᑎᑦᑎᒐᓱᓪᓗᑎᒃ ᐃᑲᔪᖅᓰᓗᑎᒃ 

ᐃᓕᓐᓂᐊᖅᑕᐅᓂᕆᖃᑦᑕᖅᑕᖏᓐᓂᒃ ᐱᖅᑯᓯᑐᖃᐃᑦ 

ᐃᓄᐃᓪᓗ ᐃᓕᖅᑯᓯᖏᑦ ᓄᓇᒥ. ᑖᒃᑯᐊ 

ᐊᐅᓪᓚᖅᓯᒪᖃᑦᑕᓚᐅᖅᑐᐃᑦ ᐅᐱᓐᖔᖑᑎᓪᓗᒍ 

ᒥᑦᑎᒪᑕᓕᒻᒥ ᓇᐅᔮᓂᓗ. ᐃᓕᖅᑯᓯᓕᕆᔨᒃᑯᑦ 

ᑖᔅᓱᒥᖓ ᑲᔪᓰᓐᓇᖁᔨᓂᐊᖅᑐᑦ ᐃᓐᓇᑐᖃᐃᑦ 

ᐅᖃᖅᓯᒪᒻᒪᑕ ᑕᒪᐅᓇᒎᖅ ᐱᐅᓂᖅᐹᖑᒻᒪᑦ 

ᐃᓅᓱᑦᑐᐃᑦ ᑐᑭᓯᑎᒐᓱᓐᓂᐊᕐᓗᒋᑦ ᓯᕗᓂᐅᓯᒪᔪᓂᒃ 

ᑕᐃᒫᒃ ᐅᑎᕐᕕᐅᓲᓂᒃ ᐊᒻᒪ ᐆᒪᔪᕋᓱᕝᕕᐅᓲᓂᒃ. 

 

ᐱᒻᒪᕆᐊᓘᒻᒥᔪᖅᑕᐅᖅ ᐅᓂᒃᑳᓂᒃ ᓄᐊᑦᑎᓂᖅ, 

ᐃᖅᑲᓇᐃᔮᖅ ᑕᕝᕙᓂ ᐅᓂᒃᑳᓂᒃ ᓄᐊᑦᑎᓂᒻᒧᑦ 

ᐱᓕᕆᐊᖑᓯᒪᔪᖅ 25-ᓕᒫᓂᒃ ᓄᓇᓕᓕᒫᑦᑎᐊᓂᒃ, 

ᐱᒋᐊᖅᑐᑎᒃ 2003-ᒥ 2011-ᒧᑦ. ᑖᓐᓇ ᐅᓂᒃᑳᓂᒃ 

ᓄᐊᑦᑎᓂᖅ ᒫᓐᓇ ᓄᐊᑦᑎᒐᓱᓐᓂᐊᓕᖅᑐᖅ 

ᐱᔾᔪᑎᓕᓐᓂᒃ ᐃᖃᓗᖕᓂᒃ, ᑎᕆᒐᓂᐊᓂᓪᓗ 

ᐃᓕᓐᓂᐊᕈᑎᔅᓴᓄᑦ ᐃᓕᐅᖅᑲᖅᑕᐅᓛᕐᖓᑕ 2017-

ᖑᓕᖅᐸᑦ.  

 

ᒪᑐᓕᕐᓗᒍ, ᐃᓐᓇᑐᖃᖅᐳᑦ ᐊᔪᕆᖅᓯᐅᔾᔨᓯᒪᒻᒪᑕ 

ᐊᖅᑯᑎᔅᓴᕆᓂᐊᖅᑕᑎᓐᓂᒃ ᓯᕗᓂᑐᖄᓗᑦᑎᓐᓄᑦ,  

ᑕᐃᒫᓪᓗ ᐅᕙᑦᑎᓐᓂ ᐃᑲᔪᖅᓰᖏᓐᓇᕐᖓᑕ 

ᐅᓪᓗᒥᒧᑦ. ᐅᖃᖅᑏ, ᐊᐱᕆᕙᒋᑦ ᐃᕝᕕᑦ ᐊᒻᒪᓗ 

ᒪᓕᒐᓕᐅᕐᕕᒃ ᖁᔭᓐᓇᒦᖅᑕᐃᓐᓇᕆᓚᐅᕐᓚᕗᑦ 

ᐃᓐᓇᑐᖃᐃᑦ ᐅᖃᐅᔾᔨᒋᐊᖃᑦᑕᕐᖓᑕ ᓯᓚᑐᓂᕐᒥᓪᓗ 

ᓴᖅᑭᔮᖅᑎᑦᑏᓐᓇᖅᑐᑎᒃ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇᓪᓗᐊᕕᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᕗᒻᒧᑦ ᓯᓚᑦᑐᖅᓴᕐᕕᒻᒧᑦ ᒥᓂᔅᑑᔪᖅ, ᒥᔅᑐ ᐹᓪ 

ᖁᐊᓴ.  

ᐱᕆᔪᓐᓇᖅᓯᕙᓪᓕᐊᓂᕐᒧᑦ ᑲᑎᒪᖃᑎᖃᕐᓂᖅ 

ᐃᓐᓇᑐᖃᕐᓂᒃ ᓄᓇᓕᓐᓂ (ᖁᐊᓴ) 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓛᖅ ᓇᖏᖅᓯᕗᖓ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᑐᓴᐅᒪᖁᑦᑎᐊᕆᓪᓗᒋᑦ 

ᖃᓄᖅ ᐱᕙᓪᓕᐊᓂᑦᑎᓐᓂᒃ ᑕᒪᒃᑯᐊ ᓄᑕᕋᓛᑦ 

ᐃᓛᒃ, ᓄᑕᖅᑲᓄᑦ ᐃᓕᓐᓂᐊᕆᐊᓕᓵᕐᓂᐊᖅᑐᓄᑦ 

ᖃᓄᖅ ᑕᒪᓐᓇ ᐃᓕᓐᓂᐊᕈᓯᖅ ᐋᖅᑭᒃᑕᐅᓯᒪᓂᖓ 

ᐱᔾᔪᑎᒋᓪᓗᒍ. ᑖᓐᓇ ᓯᕗᒧᑦ ᐊᑉᓗᖅᑕ ᒪᓕᒃᖢᒍ, 

ᑕᒡᕘᓇ ᓯᓚᑦᑐᖅᓴᕐᕕᑦᑎᓐᓂ ᐃᓕᓐᓂᐊᕈᓯᑦᑎᓐᓂ 

ᑕᒪᒃᑯᓄᖓ ᓱᕈᓯᓛᓄᑦ ᐱᔾᔪᑎᒋᓪᓗᒍ ᐃᖃᓗᓐᓂ.  
 

ᑖᒃᑯᐊ ᓯᓚᑦᑐᖅᓴᕐᕕᒻᒥᐅᑦ ᓱᕈᓯᓛᓄᑦ ᖃᓄᖅ 

ᐃᓕᓴᕈᑎᒃᓴᓂᒃ ᐃᓕᓐᓂᐊᕈᑕᐅᕙᒃᑐᖅ, ᑕᐃᒪ 

ᐱᔾᔪᑎᒋᓪᓗᒍ ᐃᓐᓇᐃᑦ ᐃᓚᐅᑎᑕᐅᓚᐅᕐᒪᑕ, 

ᐃᓚᐅᑎᓚᐅᕋᑦᑎᒍᓂᓛᒃ ᑭᓐᖓᕐᒥᐅᑦ, 

ᐅᖅᓱᖅᑑᕐᒥᐅᓪᓗ, ᐊᒻᒪᓗ ᐃᖃᓗᖕᒥᐅᑦ. ᑖᒃᑯᐊ 

ᐃᓚᒋᔭᐅᑎᖢᑎᒍᑦ ᐃᓕᓐᓂᐊᖅᑎᑦᑎᓪᓗᑕ ᓱᕈᓯᓛᓄᑦ 

ᐃᓕᓐᓂᐊᕈᓯᕐᒥᒃ ᐃᓕᓴᐃᔨᒃᓴᓂᒃ ᑕᒫᓂ ᐃᖃᓗᖕᓂ 

ᕕᔾᕗᐊᕆ 14-ᖑᑎᓪᓗᒍ ᑕᒫᓂ 2017-ᒥ. ᑕᐃᒪ ᑖᓐᓇ 

ᐱᔾᔪᑎᖃᓗᐊᓚᐅᖅᑐᖅ ᖃᓄᖅ ᑕᒪᓐᓇ ᐃᓄᐃᑦ 

ᖃᐅᔨᒪᔭᑐᖃᖓᑦ ᐃᓚᒋᔭᐅᑦᑎᐊᖁᓪᓗᒍ ᑕᒪᒃᑯᐊ 

ᓱᕈᓯᓛᑦ ᐃᓕᓐᓂᐊᕈᓯᖏᑦ ᑕᒪᓐᓇ ᐋᖅᑭᒃᓱᖅᑕᐅᓂᖓ 

ᐃᓕᓴᐃᔨᒃᓴᖏᓐᓄᑦ ᐊᒻᒪᓗ ᑕᒪᓐᓇ 

ᐊᑐᖅᑕᐅᓗᐊᖃᑦᑕᓚᐅᖅᑐᖏᓛᒃ ᐅᓂᒃᑳᕈᓯᑦ ᑕᒪᒃᑯᐊ 

ᐊᑐᖅᑕᐅᓪᓗᑎᒃ ᐃᓐᖏᕈᑏᓪᓗ ᐊᒻᒪᓗ ᖃᓄᖅ 

ᓄᑕᖅᑭᐅᕐᓂᖅ ᐃᓄᐃᑦ ᖃᐅᔨᒪᔭᑐᖃᖓ ᒪᓕᒃᖢᒍ 

ᐊᐅᓚᑕᐅᕙᒻᒪᖔᑦ. 
 

ᑖᒃᑯᐊ ᓱᕈᓯᓛᓄᑦ ᑕᐃᒪ ᐃᓕᓐᓂᐊᕈᓯᖅ ᑕᒪᓐᓇ 

ᐱᔾᔪᓯᖃᓗᐊᕐᒪᑦ ᐃᓄᐃᑦ  



ᓇᒡᒐᔾᔭᐅ, ᒫᑦᓯ 13, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᔭᑐᖃᖓ ᐊᑐᖅᑕᐅᖃᑦᑕᕆᐊᖃᕐᓂᖓ 

ᐱᔾᔪᑎᒋᓪᓗᒍ. ᑖᒃᑯᐊᓗ ᓯᓚᑦᑐᖅᓴᕐᕕᒃᑯᑦ ᑕᒪᑐᒥᖓ 

ᓴᓇᖃᑎᖃᐃᓐᓇᕐᓂᐊᕐᒪᑕ ᐃᓐᓇᕐᓂᒃ, ᐃᓄᖕᓂᒃ. 

ᑕᒪᒃᑯᐊ ᖃᐅᔨᒪᔨᒋᒐᑦᑎᒍ ᖃᓄᖅ ᓱᕈᓯᓛᕗᑦ 

ᐱᕈᖅᓴᔭᐅᑦᑎᐊᖅᐸᖕᒪᖔᑕ ᐊᒻᒪᓗ ᐃᓅᑉ 

ᐃᓕᖅᑯᓯᐊᓂᒃ ᖃᓄᖅ ᐃᓕᓴᕈᑕᐅᓂᖏᑦ 

ᐊᐅᓚᑕᐅᕙᖕᒪᖔᑕ.  

 

ᐄᓚᒃ ᑕᒪᒃᑯᐊ ᐃᓐᓇᐃᑦ 

ᐃᓕᒋᔭᐅᖏᓐᓇᖃᑦᑕᕆᐊᖃᕐᒪᑕ ᐊᒻᒪᓗ 

ᐅᖃᓕᒫᒐᑐᐃᓐᓇᐅᖏᒻᒪᑕ. 

ᐅᖃᓕᒫᕐᓂᑐᐃᓐᓇᕐᓂᒃᑯᑦ ᐊᐅᓚᑕᐅᓐᖏᒻᒪᑕᓕ 

ᐃᓐᓇᐃᑦ ᑕᒪᒃᑯᐊ ᑕᕝᕙ 

ᐊᑐᖅᑕᐅᖃᑦᑕᕆᐊᖃᕐᓂᖏᓐᓂᒃ ᑕᒡᕘᓇ 

ᓱᕈᓯᓛᖁᑎᕗᑦ ᐃᓕᓐᓂᐊᖅᑎᑦᑎᔨᒃᓴᖏᑦ 

ᐃᓕᓴᖅᑕᐅᓕᕌᖓ ᑕᒫᓂ ᓄᓇᕗᑦᒥ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ 

ᐊᐃᓴᒃ ᓲᔪᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐱᖃᓯᐅᑎᑦᑎᓂᖅ ᐃᓄᐃᑦ 

ᖃᐅᔨᒪᓂᑐᖃᖓᓂᒃ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ ᐅᓪᓗᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᓄᓇᕗᒻᒥᐅᑦ 

ᑕᐅᑐᒃᑐᑦ.  

 

ᐅᖃᖅᑎᑦᑎᔩ, ᐅᓪᓛᖑᔪᒥᒃ ᐅᐱᒍᓱᑦᑎᐊᕋᒪ 

ᐃᖅᑯᒻᒪᖅᑲᐅᒐᒪ ᐅᐱᒍᓱᒃᖢᖓ, ᐊᒻᒪ 

ᒪᓕᒐᓕᐅᖅᑎᐅᖃᑎᒃᑲ ᒥᓂᔅᑕᐃᑦ ᐅᖃᓪᓚᒃᑎᓪᓗᒋᑦ 

ᐅᐱᒍᓱᒋᐊᓪᓚᒃᑲᒪ.  

ᐃᓄᐃᑦ ᖃᐅᔨᒪᓂᑐᖃᖓᑦ ᑕᕝᕙᓂ ᑲᑎᒪᕕᐅᑉ 

ᐃᓗᐊᓂ. ᐅᖃᖅᑎᑦᑎᔩ, ᑐᓴᕈᒥᓇᓪᓚᑦᑖᕐᒪᑦ ᑕᕝᕙᓂ 

ᑕᒪᓐᓇ ᐱᓕᕆᐊᕆᕙᓪᓕᐊᔭᕗᑦ 

ᓯᕗᓂᒃᓴᑦᑎᐊᕆᕐᓂᐊᖅᐸᓪᓕᐊᓕᕋᑦᑕ ᑕᐅᕙᓂ 

ᓯᕗᓂᑦᑎᓐᓂ, ᐅᐱᒍᓱᓐᓂᖃᓪᓚᑦᑖᕋ ᑖᒃᑯᐊ ᑐᓵᔭᒃᑲ. 

 

ᐊᒻᒪᓗ ᐱᓕᕆᐊᕆᕋᑖᖅᑕᕗᑦ ᑖᒃᑯᐊ ᐱᓕᕆᕝᕖᑦ 

ᐅᖃᖃᑦᑕᕐᒪᑕ ᐃᓄᐃᑦ ᖃᐅᔨᒪᓂᑐᖃᖓ ᑕᕝᕙᓂ 

ᑐᓐᖓᕕᖃᕆᐊᖃᓕᖅᑐᖅ ᐃᓕᓴᕆᔭᕗᑦ. ᑕᒪᑐᒥᖓ 

ᐅᐱᒍᓱᓪᓚᑦᑖᕋᒪ ᒪᓕᒐᓕᐅᖅᑎᐅᖃᑎᒃᑲ 

ᑕᐅᑐᒃᑐᓪᓗ ᐅᐱᒍᓱᖃᑎᒋᔪᒪᕙᒃᑲ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᓯᖏᑦ, 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅᑐ ᐹᓪ ᐅᑲᓕᖅ. 

ᐃᓅᔪᓐᓃᑲᓪᓚᓐᓂᖓ ᓇᐸᑦᓯ ᒪᑯᕋᐃ 

(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᑕᐃᒪ 

ᓂᓪᓕᐅᑎᒋᑲᐃᓐᓇᕈᒪᔭᕋ ᐅᓪᓗᑐᐃᓐᓇᕐᒥ 

ᐃᓚᐃᑲᓪᓚᓚᐅᕐᒥᒐᑦᑕ ᑕᒫᓂ.  

 

ᑖᓐᓇ ᓇᐸᑦᓯ ᒪᑯᕋᐃ, ᐃᓪᓗᕆᓚᐅᖅᑐᒍ. ᑕᐃᒫᒃ 

ᐃᑲᔪᖅᑎᓪᓚᕆᐅᓚᐅᖅᑐᖅ ᑖᒃᑯᓄᖓ ᐃᓐᓇᕐᓄᑦ 

ᑕᒫᓂᒥᐅᓄᑦ ᑕᒫᓂ ᐊᒻᒪᓗ ᐸᐃᕆᕙᑦᑐᓂ 

ᑲᒪᑦᑎᐊᖅᐸᑦᑐᓂ ᑕᑲᓇᓂ ᐃᓐᓇᐃ ᐅᐸᑉᐸᑦᑕᖓᓂ. 

ᑖᓐᓇ ᑭᖑᓂᖃᕕᔾᔪᐊᕐᓂᐊᖅᑐᖅ ᑕᒫᓂ.  

 

ᖁᔭᓕᑦᑎᐊᕈᒪᔪᖓ ᑖᔅᓱᒥᖓ ᐊᔭᑯᑖᓐᓂᒃ 

ᐃᓄᐊᐱᒻᒥᒃ ᐳᓛᕆᐊᖃᑦᑕᖅᑐᓄᑦ. ᑖᓐᓇ 

ᒪᑭᒪᑦᑎᐊᕋᓱᑦᑐᖅᑕᐅᖔᓯᑦ ᐊᒻᒪᓗ ᐃᓚᑯᓗᖏᑦ 

ᑕᐃᑲᓃᖑᔭᖅᑐᑎᒃ. ᖁᔭᓐᓇᒦᑦᑎᐊᖅᑲᒃᑲ.  

ᑕᒫᓂᒥᐅᑕᐅᖃᑎᒃᑲᓗ ᖁᔭᒋᑦᑎᐊᕈᒪᒻᒥᔭᒃᑲ ᑕᒫᓂ 

ᓯᕙᑖᕐᕕᕐᒥ ᓄᓇᔅᓯᐊᕆᑲᐃᓐᓇᓚᐅᕋᑦᑕ 

ᑕᒫᓂᒍᓐᓇᓐᖏᑲᐃᓐᓇᓚᐅᕋᒪ ᐃᑲᔪᖅᑐᖓ. 

ᑖᒃᑯᐊᖔᓯᑦ ᓄᓇᖅᑲᑎᕗᑦ ᐃᑲᔪᑦᑎᐊᓚᐅᕐᖓᑕ 

ᐊᒻᒪᓗ ᐃᒫᒃ, ᖃᐅᔨᒪᑦᑎᐊᖅᑐᑎᒃ ᐃᑲᔪᕈᒪᓂᕐᒥᒃ 

ᑐᓂᓯᐅᖅᑲᐃᑦᑎᐊᖅᑐᑎᖔᓯ ᐃᓱᒪᓐᖑᐊᕋᑎᒃ 

ᖁᔭᒋᕕᔾᔪᐊᓚᐅᖅᑕᒃᑲ ᐊᒻᒪᓗ 

ᖁᔭᓐᓇᒦᕕᔾᔪᐊᖅᑕᒃᑲ ᐃᓚᓕᒫᒃᑲ ᐃᓱᒪᒋᓪᓗᒋᑦ. 

ᖁᔭᓐᓇᒦᖅᐸᒋᑦ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ, ᒥᔅ ᐹᑦ 

ᐊᕐᓇᒃᑲᖅ. 

ᐃᓅᔭᐃᑦ ᑐᓐᓂᕆᔭᐅᔪᐃᑦ ᓯᐱᐅᕆ-ᕗᕇᓴᓐ 

ᐃᓚᔮᕇᓂᒃ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᐅᓪᓛᒃᑯᑦ. 

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᖁᔭᒋᓪᓗᒋᑦ ᑖᒃᑯᐊ ᑐᓂᔭᐅᓚᐅᖅᑐᑦ 

ᒪᓕᒐᓕᐅᕐᕕᖕᒧᑦ ᓄᓇᕗᒻᒥ, ᑕᕝᕙ 

ᐊᔪᕆᖅᓱᐃᔨᕐᔪᐊᓐᖑᓚᐅᖅᑐᖅ ᔅᐸᐅᕉᑉ ᐃᓚᖏᓐᓂ.  

 

ᐅᖃᖅᑏ, 1900-ᖏᓐᓂ ᑖᓐᓇ ᐅᑭᐅᖅᑕᖅᑐᒥ 

ᐋᖕᓕᑲᓐᑯᑦ ᓯᕗᓪᓕᖅᐹᖑᓪᓕᓂ ᐱᓴᑉ ᕝᓚᒥᖕ 

ᐱᐅᒃᓴᓚᐅᕐᒪᑦ ᐃᓄᐃᑦ ᓴᓇᐅᒐᖏᓐᓂᒃ 

ᓄᐊᑦᑎᓚᐅᖅᖢᓂᐅᒃ ᑖᒃᑯᐊ ᑐᓂᔭᐅᓚᐅᖅᑎᓪᓗᒍ 

ᑲᓇᑕᒥ ᐊᒥᐊᓕᑲᒥᓗ ᑮᓇᐅᔭᑎᒍᑦ 

ᐃᑲᔪᖃᑦᑕᓚᐅᖅᑐᓂ. ᑕᐃᔅᓱᒪᓂᐅᑎᓪᓗᒍ ᑖᓐᓇ 

ᐃᑲᔪᖅᓱᐃᓂᖅ ᐅᑭᐅᖅᑕᖅᑐᒥ ᐋᖕᓕᑲᓐᑯᑦ 

ᑐᒃᓯᐊᕐᕕᖓᓂ ᐃᖕᓚᓐᒥᓐᖔᖅᑑᕐᒪᑦ ᐊᒥᐊᓕᑲᒥᓪᓗ.  

 

ᐃᓐᓇ 1980-ᖏᓐᓂ ᐊᔪᕆᖅᓱᐃᔨᕐᔪᐊᖅ ᔅᐸᐅᕈ 

ᐊᒥᐊᓕᑲᓄᑦ ᐳᓛᕆᐊᓚᐅᕐᒪᑦ ᐅᑭᐅᖅᑕᖅᑐᕐᒥ 

ᐅᖃᐅᓯᖃᕆᐊᖅᑐᖅᑐᓂ. ᑕᐃᒪ ᐃᓐᓇᕐᒧᑦ  

ᒪᕐᕉᖕᓂᒃ ᐃᓄᐃᑦ ᓴᓇᐅᒐᖏᓐᓂᒃ 

ᐅᑎᖅᐅᑎᓂᐊᖅᑕᖏᓐᓂᒃ ᑐᓂᔭᐅᓚᐅᕐᒪᑦ 

ᑐᓂᔭᐅᓇᓱᓚᐅᓐᖏᑦᑐᑦ ᑐᒃᓯᐊᕐᕕᒃ ᑭᓯᐊᓂ 

ᓇᖕᒥᓂᖅ ᑕᑯᕚᖅᑖᕆᑎᖦᖢᓂᐅᒃ.  

 

ᐅᖃᖅᑎ, ᕿᑐᕐᖓᓐᖑᐊᕐᓂᒃ ᒪᕐᕉᖕᓂᒃ 

ᓂᕈᐊᖅᓯᓚᐅᕐᒪᑦ ᑖᒃᑯᐊ ᐅᑭᐅᖅᑕᖅᑐᒧᑦ 

ᐅᑎᓚᐅᖅᖢᓂ. ᐊᐃᑦᑖᖑᒐᓗᐊᖅ ᓇᓗᔭᐅᖕᒪᑕ 

ᓇᓕᐊᖕᓂ ᓴᓇᔭᐅᓐᓂᕐᒪᖔᑕ ᖃᖓᓪᓚᑦᑖᕐᓗ 

ᑭᓯᐊᓂᓕ ᐱᐅᔪᒻᒪᕆᐅᖕᒪᑕ ᐊᔾᔨᐅᓇᑎᒡᓗ.  

 

ᐅᖃᖅᑎ, ᐊᕐᕌᒍ ᐊᒥᓱᑦ ᐊᓂᒍᖅᑎᓪᓗᒋᑦ 

ᐊᔪᕆᖅᓱᐃᔨᕐᔪᐊᖅ ᔅᐱᐊᕈ ᐋᓐᔨᓚ ᕕᓱᒧᑦ 

ᐸᓂᖕᒥᓄᑦ ᑐᓂᓚᐅᕐᒪᑦ ᐅᖃᐅᑎᓚᐅᖅᖢᓂᐅᒃ 

ᑖᓐᓇ ᐅᑭᐅᖅᑕᖅᑐᕉᖅ ᐆᒻᒪᑎᖓᐃᒻᒪᑦ 

ᐱᑖᕆᖁᓪᓗᓂ ᐊᔪᕆᖅᓱᐃᔨᕐᔪᐊᖅ ᔅᐸᐊᕈ 

ᖃᐅᔨᒪᓚᐅᕐᒪᑦ ᐸᓂᓂ ᐸᓂᖓᑕ ᑖᒃᑯᐊ 

ᐊᖏᕐᕋᖃᐃᓐᓇᖁᓪᓗᒋᑦ. 

 

ᑕᐃᒪ ᐋᓐᔨᓚ ᐃᓚᔮᖏᓪᓗ ᑐᓂᔪᒪᓕᓚᐅᕐᒪᑎᒃ 

ᒪᓕᒐᓕᐅᕐᓂᐅᑉ ᕿᑐᕐᖓᐅᔭᖏᑕ ᐊᕐᕌᒎᓂᐊᖅᑐᒥ 

ᓄᓇᕗᒻᒥ ᑕᑯᖃᑦᑕᕐᓂᐊᕐᒪᑕ ᐊᑐᖅᓯᒪᔪᓂᒃ.  

 

ᐅᖃᖅᑎ, ᐋᓐᔨᓚ ᐊᒻᒪ ᐊᐃᓐᔪᓪᑯᒃ ᐅᐃᒌᒃ 

ᑲᖏᖅᖠᓂᕐᒥᐅᑕᐅᔫᒃ ᐃᖃᓗᖕᓄᐊᕋᒥᒃ 

ᒪᓕᒐᓕᐅᕐᕕᖕᒥ ᑕᑯᒐᒥᒃ ᑖᓐᓇ ᐅᑭᐅᖅᑕᖅᑐᕐᒥ 

ᐊᖏᕐᕋᖅᑖᑦᑎᐊᕈᓐᓇᖅᓯᓂᕋᐃᓚᐅᕐᒪᑕ 

ᕿᑎᕐᖓᐅᔭᓂ ᑕᑲᓇᓐᖓᑦ ᐊᔪᕆᖅᓱᐃᔨᕐᔪᐊᖅ 

ᔅᐸᐅᕈᒥᑦ ᐊᒻᒪᓗ ᐊᔪᕆᖅᓱᐃᔨᕐᔪᐊᖅ ᕙᓚᒥᖕ. 

 

ᐅᖃᖅᑏ, ᐅᖃᕈᑎᓗᑎ ᖁᔭᒋᕙᕋ ᔅᐸᐅᕈ ᕗᕇᓴᓐ 

ᐃᓚᔮᕇᑦ ᑖᒃᑯᓄᐊ ᐱᐅᑦᑎᐊᖅᑑᖕᓂᒃ 

ᕿᑐᕐᖓᐅᔭᓂ ᓴᖅᑭᔮᖅᑎᑕᐅᖃᑦᑕᕐᓂᐊᖅ ᓄᓇᕗᒻᒥ 

ᐊᔾᔨᐅᓐᖏᑦᑐᖅ ᐱᖅᑯᓯᖓ ᐊᑐᖅᓯᒪᔭᖏᓗ ᑕᕝᕙᓂ 

ᒪᓕᒐᓕᐅᕐᕕᖓᓂ ᓄᓇᕗᑉ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑐ ᐃᒥᓕᐊᓐᓄ 

ᕿᓐᖑᖅ. 

ᑐᓴᒐᒃᓴᖅ ᐱᓕᕆᐊᖑᓚᐅᖅᑐᓂᒃ 

ᐃᓕᓐᓂᐊᕐᕕᐅᑉ ᐃᑭᓚᐅᕐᓂᖓᑕ ᑭᖑᓂᐊᒍᑦ 

(ᕿᓐᖑᖅ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓛᒃᑯᑦ 

ᑰᒑᕐᔪᖕᒥᐅᑕᐅᖃᑎᒃᑲ, ᑕᓗᕐᔪᐊᕐᒥᐅᑕᑦ 

ᒪᓕᒐᓕᐅᖅᑎᐅᖃᑎᒋᔭᑉᓯ ᐃᒡᓗᑉ ᐃᓗᐊᓂ. 

ᐅᑉᓛᒃᑰᖅᐸᑉᓯ.  

 

ᐅᖃᖅᑎᑦᑎᔨ, ᐅᑉᓛᖑᔪᖅ ᓂᑯᕕᔾᔪᑎᖃᖅᐳᖓ 

ᐆᒥᖓ ᑐᓴᐅᒪᖁᔨᓪᓗᖓ ᑰᒑᕐᔪᖕᒥᐅᑕᑦ 

ᐃᓕᓐᓂᐊᕐᕕᒃ ᐃᑭᓵᖅᑎᓪᓗᒍ. 

 

ᒫᑦᓯ 6-ᖑᑎᓪᓗᒍ ᐃᓕᓐᓂᐊᖅᑐᓐᓄᐊᖦᖢᐃᑦ 

ᐃᓚᖏᑦ ᑖᑉᑯᐊ ᐃᓕᓐᓂᐊᓕᓵᖅᑐᑦ ᖃᑉᓗᓈᑐᑦ 

preschool, kindergartenᖑᔪᑦ ᐃᓕᓐᓂᐊᓕᖅᑐᑦ. 

ᑖᑉᑯᐊᓪᓗ ᐃᓕᓐᓂᐊᖅᑐᑦ ᖁᑦᓯᓛᖑᔪᑦ 

ᐃᓕᓐᓂᐊᕈᑎᒃᓴᐃᑦ ᑲᑎᑕᐅᖕᒪᑕ ᑕᐅᓇᓂ 

ᐅᐃᓂᐸᐃᒡᒥ ᐃᑲᔪᖅᑕᐅᓪᓗᐊᖅᓯᒪᒐᑉᑕ 

ᑎᑭᓯᒪᓕᕐᒥᖕᒪᑕ ᑖᑉᑯᐊ ᖃᓂᑦᑐᒃᑯᑦ 

ᐊᑐᒐᐅᓂᐊᓕᖅᖢᑎᒃ.  

 

ᑕᐃᒃᑯᐊᓪᓗ ᓂᕆᔾᔪᑕᐅᖃᑦᑕᖅᑐᑦ ᐅᑉᓛᒃᑯᑦ 

ᐃᓕᓐᓂᐊᖅᑐᓄᑦ ᓂᕆᖃᑦᑕᖅᓯᒪᓕᕐᒪᑕ ᐊᕙᑎᑦ 

ᐱᖓᓱᑦ, ᐊᕙᑎᓪᓗ ᓯᑕᒪᑦ ᐃᑲᔪᕈᑕᐅᓪᓗᐊᖅᓯᒪᖕᒪᑦ 

ᑕᐃᒻᓇ ᐃᓕᓐᓂᐊᕆᐊᖅᑐᕈᑕᐅᖃᑦᑕᖅᑐᓄᑦ, 

ᐃᓕᓐᓂᐊᖅᑎᑦᓯᔨᑦ ᐃᓱᒪᑕᖓ ᑕᐃᒪᓐᓇ 

ᐅᖃᖅᓯᒪᖕᒪᑦ. 

 

ᑖᑉᑯᐊᓪᓗ ᖁᑦᓯᓛᖑᔪᒥᒃ ᐃᓕᓐᓂᐊᕐᓂᐊᖅᑐᑦ ᒫᓐᓇ 

ᐃᓪᓗᐊᖅᓴᒐᐅᕙᓪᓕᐊᓕᖅᑐᑦ 

ᐃᓕᓐᓂᐊᖅᑖᕈᓐᓃᕋᓗᐊᕐᒪᑕ ᐅᐱᕐᖔᖑᓂᐊᖅᑐᖅ 

ᑖᓐᓇ ᐃᓕᓐᓂᐊᖅᑎᑦᓯᔨ ᐃᓱᒪᑕᖓᑦ 

ᐅᖃᖅᓯᒪᓪᓗᓂ ᐃᑲᕐᕋᓄᑦ ᖁᓖᓐᓇᕐᓄᑦ  

ᑭᖑᕙᐅᒪᓂᐊᕐᒪᑕ ᑖᒻᓇ  

ᐱᐊᓂᒍᓐᓇᕐᓂᐊᕐᓂᖓ 

ᐊᔪᕐᓇᕐᓂᐊᕐᓂᕋᓐᖏᖦᖢᓂᐅᒃ ᐅᖃᖅᓯᒪᖕᒪᑦ.  

 

ᑖᑉᑯᐊᓪᓗ ᒍᕋᐃ 6-ᒥ ᐱᒋᐊᖅᖢᒍ ᒍᕋᐃ 1-ᒥᑦ 

ᒍᕋᐃ 6-ᒧᑦ ᐱᒋᐊᖅᖢᒍ. ᑕᐃᑲᓂ ᑐᒃᓯᐊᕐᕕᖕᒥ 

ᐃᓕᓐᓂᐊᖃᑦᑕᕈᓐᓇᕐᓂᐊᖅᖢᑎᒃ. ᒍᕋᐃ 7ᒥᑦ ᒍᕋᐃ 

9-ᒧᑦ ᑕᐃᑲᓂ ᕼᐋᒻᓚᑦ ᐅᑕᕿᕕᐊᓂ 

ᐃᓕᓐᓂᐊᖃᑦᑕᕈᓐᓇᕐᓂᐊᖅᖢᑎᒃ ᑖᒃᑯᐊᓪᓗ ᒍᕋᐃ 

10, 12-ᒧᑦ ᑎᑭᓯᒪᔪᑦ ᑖᒃᑯᓇᓂᑦᑕᐅᖅ ᐊᓯᐊᓂᒃ 

ᐃᓪᓗᐊᖅᓴᒐᐅᓯᒪᔪᓂᒃ 

ᐃᓕᓐᓂᐊᖃᑦᑕᕈᓐᓇᕐᓂᐊᖅᖢᑎᒃ.  

 

ᐅᖃᖅᑎᑦᓯᔩ, ᐱᐊᓂᒍᒪᓪᓗᒋᑦ ᑖᑉᑯᐊ 

ᑐᓴᒐᒃᓴᐅᑎᒃᑲ ᐱᕕᖃᖅᑎᑕᐅᕚᓪᓕᕈᒪᕗᖓ 

ᐊᔪᕐᓇᓐᖏᑉᐸᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᓇᑦᑎᓕᖕᒧᑦ 

ᐅᓂᒃᑳᖅᑕᒥᓂᒃ ᐱᐊᓂᒃᓯᔪᒪᖕᒪᑦ. ᐋᒃᑳᖅᑕᐅᕙ? 

ᐋᒃᑳᖅᑐᒥᒃ ᑐᓴᓐᖏᓐᓇᒪ. ᒥᔅᑐ ᕿᓐᖑᖅ, ᑲᔪᓯᒋᑦ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᖁᔭᓐᓇᒦᖅᐸᒃᑲᓗ ᒪᓕᒐᓕᐅᖅᑎᐅᖃᑎᒋᔭᒃᑲ.  

 

ᑖᒃᑯᐊ ᐃᓕᓐᓂᐊᖅᑎᑦᓯᔩᑦ ᐃᓱᒪᑕᖓᑦ 

ᐅᖃᖅᓯᒪᓪᓗᓂ ᑕᐃᓐᓇ ᐃᑲᔪᖅᑎᒌᖕᓂᖅ ᑕᐃᑲᓂ 

ᐊᑐᖅᑕᐅᑦᓯᐊᖅᓯᒪᔪᖅ ᒫᓐᓇ ᑖᒃᑯᐊ 

ᐃᓕᓐᓂᐊᕐᕕᒃᓴᐃᑦ ᒫᓐᓇ ᐸᓃᓐᓂᐊᕐᒪᑕ 

ᓇᓗᓇᓐᖏᓕᖅᖢᓂ.  

 

ᑕᐃᓐᓇ ᕼᐋᒻᓚᑦᑯᑦ ᑎᑎᕋᖅᑎᖓᑦ ᐅᖃᖅᓯᒪᓪᓗᓂ 

ᐊᓂᒍᕼᐋᓐᓄᐊᖅᑐᖅ ᑕᐃᑲᓂ ᑰᒑᕐᔪᖕᒥ 

ᐊᒃᓱᕈᕐᓇᖅᑐᒃᑰᖅᓯᒪᑎᓪᓗᒋᑦ ᐅᓇᑐᐃᓐᓇᕐᒥᒃ 

ᑎᑭᑕᐅᓯᒪᒐᓗᐊᕐᒪᑕ ᓴᓇᓪᓗᐊᕐᓇᖅᑐᒥᒃ. 

 

ᑕᐃᓐᓇ ᐃᓕᓐᓂᐊᕐᕕᕕᓂᖅ ᐅᓚᖅᑭᕕᐊ ᐃᓚᖓ 

ᓇᐸᒐᓗᐊᕐᒪᑦ ᑕᐃᑉᑯᓄᖓ ᓄᑕᖅᑲᓄᑦ 

ᐃᖢᐊᓐᖏᒻᒪᑦ ᖁᐊᖅᓵᕐᓇᕈᑕᐅᖕᒪᑦ. ᒫᓐᓇ 

ᐅᓪᕈᑎᑕᐅᓯᒪᓕᕐᒪᑦ.  

 

ᐊᐅᔭᖅ ᑖᒃᑯᐊ ᑎᑭᑎᑕᐅᔪᓐᓇᕐᓂᐊᖅᑐᑦ 

ᑕᓪᓕᒪᓪᓗᓐᓃᑦ ᐊᕐᕕᓂᓖᓪᓗᓐᓃᑦ 

ᐃᓕᓐᓂᐊᕐᕕᒃᓴᐃᑦ ᑕᐃᑯᖓ ᑰᒑᕐᔪᖕᒧᑦ. 

ᑖᒻᓇᓗ ᕼᐋᒻᓚᒃᑯᑦ ᑎᑎᕋᕐᕕᒃᓵ ᒫᓐᓇ 

ᐃᓂᒋᔭᐅᒻᒪᕆᓕᖅᖢᓂ ᐱᐊᓂᒃᑕᐅᓇᓵᕐᓂᐊᖅᖢᓂ 

ᑖᓐᓇ ᕼᐋᒻᓚᑐᖃᖅ ᐃᓕᓐᓂᐊᕐᕕᖕᒧᑦ 

ᐊᑐᒐᐅᔪᓐᓇᕈᒫᕐᒪᑦ. 

 

ᑖᑉᑯᐊ ᐱᔭᐅᓇᓱᐊᓕᖅᑯᑦ ᑖᓐᓇ ᐃᓕᓐᓂᐊᕐᕕᒃᓴᖅ 

ᓄᑖᖅ ᓴᓇᐅᒐᐅᓂᐊᖅᑐᖅ ᐅᑭᐅᓄᑦ 

ᐱᖓᓱᓄᓪᓗᓐᓃᑦ ᐅᕝᕙᓗᓐᓃᑦ ᓯᑕᒪᓄᑦ 

ᐱᐊᓂᒃᑕᐅᔪᓐᓇᕐᓂᐊᕐᒪᑦ.  

 

ᑖᒻᓇ ᐃᑲᔪᕈᑕᐅᓪᓗᐊᕐᒪᑦ ᑖᑉᑯᓇᓐᖓᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ, ᓄᓇᓕᓐᓂ 

ᒐᕙᒪᒃᑯᓐᓂᓗ ᐱᔨᖅᑎᑦᑏᑦ ᐃᑲᔪᖅᑕᐅᓪᓗᐊᕐᒪᑦ 

ᑰᒑᕐᔪᒃ ᖁᕕᐊᓱᒃᐳᖓ ᖁᔭᓕᓪᓗᖓᓗ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓯᑏᕝ ᒪᑉᓴᓚᒃ. 

ᐃᓕᓴᖅᓯᓂᖅ ᐊᑭᓕᖅᓱᖅᑕᐅᓐᖏᑦᑐᓂᒃ 

ᓇᐅᔮᓂ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᐅᑉᓛᒃᑯᑦ ᓇᐅᔮᕐᒥᐅᑦ, ᓴᓪᓕᕐᒥᐅᑦ, ᓄᓇᕗᒻᒥᐅᑦ.  

 

ᐅᖃᖅᑎᑦᑎᔨ, ᓂᑯᕕᔾᔪᑎᖃᖅᑐᖓ 

ᐃᓕᑕᖅᓯᔪᒪᓪᓗᖓ ᐊᒻᒪ ᐅᐱᒍᓱᒍᒪᓪᓗᖓ 

ᓇᐅᔮᕐᒥᐅᑕᐅᔪᓂᒃ ᑲᑐᔾᔨᖃᑎᒌᖑᔪᓂᒃ. 

ᑖᒃᑯᐊ ᐊᑎᖃᖅᑐᑦ ᑲᑐᔾᔨᖃᑎᒌᖑᔪᑦ ᐊᕝᕗᖅᑏᑦ 

ᑲᑐᔾᔨᖃᑎᒌᖏᑦ, ᑖᒃᑯᐊ ᑮᓇᐅᔭᕐᒥᒃ ᑲᑎᖅᓱᐃᓲᑦ 

ᐃᑲᔫᑎᒃᓴᐅᓇᔭᖅᑐᓂᒃ ᐃᓚᒥᖕᓂᒃ 

ᑕᑯᔭᖅᑐᐃᓂᐊᖅᑐᓂᒃ ᑖᒃᑯᓂᖓ 

ᐋᓐᓂᐊᓗᐊᓕᖅᑐᓂᒡᓗᓐᓃᑦ ᐅᕝᕙᓗᓐᓃᑦ 

ᐃᓚᐃᖅᑐᖃᖅᑐᓂᒃ. 

 

ᐅᖃᖅᑎᑦᑎᔩ, ᑖᒃᑯᐊ ᐅᑭᐅᓄᑦ ᖃᑉᓯᓄᒃᑭᐊᖅ 

ᐃᖏᕐᕋᓯᒪᓕᖅᑑᒐᓗᐊᑦ 

ᐃᑲᔪᖅᓯᒪᓪᓚᕆᖃᑦᑕᖅᓯᒪᖕᒪᑕ  

ᑕᒪᒃᑯᓂᓐᖓᑦ ᓲᖃᐃᒻᒪ ᑮᓇᐅᔭᖅ ᐊᔪᕐᓇᕐᒪᑦ 

ᐃᑲᔪᕋᓱᒃᖢᑎᒃ ᐃᓚᒥᖕᓂᒃ ᑕᑯᔭᖅᑐᐃᖁᔨᓪᓗᑎᒃ 

ᐃᓚᐃᖅᑐᖃᕌᖓᑦ ᐅᕝᕙᓗᓐᓃᑦ 

ᐋᓐᓂᐊᓗᐊᖅᑐᖃᓕᕌᖓᑦ. 

 

ᐊᒻᒪᓗ ᒫᓐᓇ ᐅᖃᕈᒪᓪᓗᖓ ᑖᒃᑯᐊ 

ᐱᓕᕆᓪᓚᕆᒃᓯᒪᖕᒪᑕ ᐊᒻᒪᓗ ᒫᓐᓇ 

ᐃᖏᕐᕋᑦᑎᐊᖅᓯᒪᓪᓚᕆᓕᖅᖢᑎᒃ ᐃᑲᔪᖅᓯᒪᔭᖏᓪᓗ 

ᐊᒥᓲᓕᖅᖢᑎᒃ ᓇᐅᔮᕐᒥᐅᑦ, 

ᓇᐅᔮᕐᒥᐅᑕᐅᓐᖏᑦᑑᒐᓗᐊᓪᓗᓐᓃᑦ. 

 

ᑖᒃᑯᐊ ᑮᓇᐅᔭᓕᐅᕋᑎᒃ ᑖᔅᓱᒥᖓ ᐱᓕᕆᐊᖃᕐᒪᑕ 

ᐊᒃᓱᕉᑎᖃᓪᓚᕆᒃᖢᑎᒡᓗ. ᑖᒃᑯᐊ ᐊᑎᖏᑦ 

ᑕᐃᒍᕐᓂᐊᕋᒃᑭᑦ ᐅᐱᒋᓯᒪᓪᓚᕆᒃᑲᒃᑭᑦ.  

 

ᐃᒃᓯᕙᐅᑕᕆᔭᐅᔪᖅ ᒥᐊᓕ ᑐᒃᑐᕐᔪᒃ, ᑐᒡᓕᕆᔭᐅᔪᖅ 

ᐸᑎ ᑎᓛᔅᓗ, ᑖᓐᓇ ᑎᑎᕋᖅᑎᒋᔭᐅᔪᖅ ᐸᓕᓐᑕ 

ᒪᑉᓴᓚᒃ, ᑖᒃᑯᐊ ᑲᑎᒪᔨᒋᔭᖏᑦ ᕉᑕ ᑎᒍᒥᐊᖅ, 

ᕆᑦᓱᑦ ᔫᓂᐅ ᐊᖑᑎᐊᓗᒃ, ᔪᐋᓐ ᓇᓄᕐᓗᒃ, ᐃᓕᓴᐱ 

ᑭᓪᓛᐱᒃ ᐊᒻᒪ ᐸᐃᓚ ᐱᐱᓕ ᑎᒍᒥᐊᖅ.  

 

ᐅᖃᖅᑎᑦᑎᔨ, ᑖᒃᑯᐊ ᐃᓐᓇᐅᖦᖤᖅᐳᑦ ᐊᒻᒪ 

ᒪᒃᑯᒃᑐᐃᑦ ᐱᓕᕆᖃᑎᒌᒃᖢᑎᒃ ᑖᔅᓱᒥᖓ 

ᐃᑲᔪᖅᑎᒌᑦᑎᐊᖅᖢᑎᒃ ᐊᒻᒪ ᐱᓕᕆᔪᒪᓂᖏᑦ 

ᐊᒃᓱᕈᖅᖢᑎᒃ ᑮᓇᐅᔭᕐᒥᒃ 

ᖃᕝᕙᖅᑎᑦᑎᔪᓐᓇᑦᑎᐊᖃᑦᑕᕐᒪᑕ. 

ᐅᐱᒍᓱᖃᐅᑕᐅᖁᕙᒃᑲ ᒪᓕᒐᓕᐅᖅᑎᐅᖃᑎᒃᑲ 

ᑖᒃᑯᓂᖓ ᑲᑎᒪᔨᐅᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ. 

ᐱᖅᑯᓯᑐᖃᓕᕆᔾᔪᑏᑦ ᖃᖅᑲᓕᒃ 

ᐃᓕᓐᓂᐊᕐᕕᐊᓂ (ᔪᐊᓇᓯ) 

 

ᔪᐊᓇᓯ: ᐅᓪᓛᒃᑯᑦ, ᐅᖃᖅᑏ. ᐅᓪᓛᒃᑰᑦ ᑭᒻᒥᕈᒻᒥᐅᑦ, 

ᑭᓐᖓᕐᒥᐅᑦ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ.  

 

ᐅᓪᓗᒥ ᓇᖏᖅᓯᔪᖓ ᖁᕕᐊᓱᓐᓂᕐᒥᑦᑕᐅᖅ 

ᐅᐱᒍᓱᓐᓂᕐᒥᓪᓗ ᑭᒻᒥᕈᒻᒥ 

ᖃᓄᐃᓕᐅᕈᓘᔭᖃᑦᑕᖅᓯᒪᒻᒪᑕ ᒫᓐᓇᒫᖑᓯᒪᔪᖅ. 

ᒪᕐᕉᓐᓂᒃ ᐱᓗᐊᖅᑐᒥ ᐅᖃᐅᓯᖃᕐᓂᐊᕋᒪ. 

 

ᐅᖃᖅᑏ, ᑖᓐᓇ ᓯᕗᓪᓕᕐᒥ ᑕᕝᕙᓂ ᑕᖅᑭᐅᑉ 

ᐱᒋᐊᓐᖓᕐᓂᖓᓂ ᐱᓇᓱᐊᕈᓯᕆᔭᖓᓂ ᖃᖅᑲᓕᒃ 

ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖅᑎᖏᑦ ᐃᓚᒋᑦᓱᒋᑦ 

ᐊᒻᒪᓗ ᑕᐃᒃᑯᐊ ᐃᓄᑐᖃᑯᓗᐃᑦ ᑭᒻᒥᕈᒻᒥ ᖁᓖᓪᓗ 

ᐱᖓᓲᓪᓗᑎᓪᓗᒎᖅ ᐃᑲᔪᖅᑎᒋᓪᓗᑎᐅᒃ 

ᖁᕕᐊᓲᑎᖃᕐᓂᕐᒥᒃ ᐃᓄᐃᑦ ᐅᖃᐅᓯᖓᓐᓂᒃ ᐊᒻᒪᓗ 

ᐃᓕᖅᑯᓯᖓᓂᒃ ᓴᖅᑭᔮᖅᑎᑦᓯᖃᑦᑕᓚᐅᕐᒪᑕ. 

 

ᑕᒪᒃᑯᓂᖓ ᐱᓗᐊᖅᑐᒥ ᐃᓪᓗᓕᐅᕐᓂᕐᒥ ᐊᐳᒻᒥᒃ 

ᐊᑐᖅᓱᑎᒃ ᑖᒃᑯᐊ ᐃᓄᐃᑦ ᐊᔪᓐᖏᓐᓂᖏᓐᓂᒃ 

ᓴᖅᑭᔮᖅᑎᑦᓯᖃᑦᑕᓚᐅᕐᒪᑕ. ᑕᒪᒃᑯᐊ 

ᖁᕕᐊᓇᓪᓚᕆᑦᑐᐃᑦ ᓲᕐᓗ ᐃᓄᐃᑦ 

ᒧᒥᕈᓯᖏᓐᓂᑦᑕᐅᖅ ᐊᑐᖃᑦᑕᓚᐅᕐᒪᑕ, ᑖᓐᓇᓗ 

ᓄᓇᓕᒻᒥᐅᒥᒃ ᑲᑎᒍᑎᒋᔭᐅᓲᖑᓪᓗᓂ.  

 

ᑭᖑᓪᓕᖅᐹᖅ ᑕᒪᒃᑯᓇᓐᖓᑦ ᐃᓄᐃᑦ 

ᐊᓐᓄᕌᖏᓐᓂᒃ ᐅᖅᑰᔪᓂᒃ ᐅᑭᐅᕌᓘᑎᓪᓗᒍ 

ᐊᑐᖅᑕᐅᓲᓂᒃ ᓴᖅᑭᔮᖅᑎᑦᓯᒋᐊᓪᓚᖃᑦᑕᓚᐅᕐᒥᑕ, 

ᓲᕐᓗ ᐊᒥᕋᔭᐅᑉᐸᑕ ᐅᕝᕙᓘᓐᓃᑦ ᕿᓯᓐᓂᒃ 

ᓴᓗᒪᔪᓂᒃ. ᑖᒃᑯᐊ ᖁᔭᓐᓇᒦᕈᒪᓗᐊᖅᑲᒃᑲ ᔮᓕ 

ᐋᑲᕙᒃᑯᑦ, ᓇᐃᐆᒥ ᐋᑲᕙᒃᑯᑦ ᑕᒪᒃᑯᓇᓐᖓᑦ 

ᐊᓐᓄᕌᖅᓯᒪᑦᓯᐊᖅᑐᑎᒃ ᓴᖅᑭᔮᓚᐅᕐᖓᑕ.  

 

ᐊᒻᒪᑦᑕᐅᖅ ᐊᐃᑉᐸᖓ ᐅᖃᐅᓯᕆᔪᒪᖃᑖᖅᑕᕋ, 

ᐅᖃᖅᑏ, ᒫᓐᓇᐅᔪᖅ ᕼᐋᑭᓐᓂᒃᑯᑦ ᓱᕈᓯᖏᑦ ᐊᒻᒪᓗ 

ᑭᒻᒥᕈᒻᒥᐅᑦ ᐱᓕᕆᑎᑕᐅᒻᒪᑕ. ᑕᐃᒪ ᐊᕐᕌᓂ 

ᑐᓴᖅᑎᑦᓯᔪᒻᒥᒐᒪ ᑕᐅᓇᓐᖓᑦ ᓂᐅᐳᕋᓐᔅᕕᒃᒥᒃ 

ᑎᑭᑕᐅᒪᓚᐅᖅᓯᒪᒻᒪᑕ ᑖᒃᑯᓇᓐᖓᑦ ᑭᓈᑉᑯᐃ, 

ᐸᑉᑎᔅ ᑐᑦᓯᐊᕐᕕᒻᒦᖓᖅᑐᓂᒃ ᑕᐃᑲᓐᖔᖅᓯᒪᓪᓗᑎᒃ. 

ᖁᕕᐊᓇᓪᓚᕆᑦᑐᓂᑦᑕᐅᖅ ᐊᑐᖅᑎᑕᐅᓲᖑᒻᒪᑕ 

ᑖᒃᑯᐊ. 

ᐊᐃᑉᐸᕆᓕᖅᑕᖓᓂᒃ ᐊᕐᕌᒍᖓᓂ 

ᑲᔪᓯᕙᓪᓕᐊᓯᒪᓕᕐᒪᑦ, ᑖᓐᓇᓗ ᐃᑲᔫᑎᖃᑦᓯᐊᖅᓱᓂ 

ᕼᐋᑭᕐᓂᒃᑯᑦ ᐱᓕᒻᒪᖅᓴᖅᓱᑎᒃ ᐊᒻᒪᓗ 

ᐊᔪᕈᓐᓃᖅᐸᓪᓕᐊᓂᒃᑯᑦ. 

 

ᑭᓯᐊᓂᑦᑕᐅᖅ ᑐᑦᓯᐊᕐᕕᖓᓂᑦᑕᐅᖅ 

ᓂᖅᑐᐃᖃᑎᒌᖃᑦᑕᓚᐅᕐᖓᑕ ᖁᔭᓐᓇᒦᕈᒪᕙᒃᑲ 

ᑕᐃᒃᑯᐊ ᑎᑭᓯᒪᑲᐃᓐᓇᓚᐅᖅᑐᑦ ᐊᒻᒪᓗ ᖃᖅᑲᓕᒃ 

ᐃᓕᓐᓂᐊᕐᕕᒻᒥ ᐱᓕᕆᓚᐅᖅᑐᑦ ᑕᒪᑦᓱᒧᖓ 

ᓴᖅᑭᔮᖅᑎᑦᓯᓪᓗᑎᒃ ᖁᕕᐊᓱᖃᑎᒋᓚᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᐃᓄᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 534 - 4(3): 

ᐅᑭᐅᖅᑕᖅᑑᑉ ᐃᒪᖏᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑏ, 

ᖃᐅᔨᒪᒐᕕᑦ ᑕᐃᒪ ᐃᑲᔪᖅᑐᖃᑦᑕᖅᓯᒪᒐᒪ ᑕᒫᓂ 

ᓄᓇᕗᒻᒥ ᐊᒻᒪᓗ ᒥᑦᑎᒪᑕᓕᐅᑉ ᖃᓂᒋᔭᖓᓂ 

ᐅᔭᕋᕐᓂᐊᕈᒪᔪᖃᖅᑎᓪᓗᒍ ᑕᒪᓐᓇ ᐊᕙᑎᒧᑦ 

ᐊᕝᕕᐊᕈᑕᐅᓂᐊᓐᖏᑐᐊᖅᐸᑦ 

ᓱᕈᕈᑕᐅᓂᐊᓐᖏᑐᐊᖅᐸᓪᓗ. 

 

ᖃᐅᔨᒪᒐᑦᑕ ᓄᓇᖅᑲᑎᒌᑎᒍᑦ 

ᓂᕈᐊᖅᑕᐅᕕᒋᓯᒪᔭᓐᓂᓗ ᑕᒪᒃᑯᐊ 

ᐊᖏᔪᕐᔪᐊᒻᒪᕆᐊᓗᐃᑦ ᐅᔭᕐᓂᐊᕋᓱᓐᓃᑦ 

ᐱᓕᕆᓃᓪᓘᓐᓃᑦ ᐱᓕᕆᐊᖑᔭᕆᐊᖃᕐᒪᑕ 

ᐱᓕᕆᐊᖑᑦᑎᐊᕐᓗᑎᒃ ᑲᔪᓯᑦᑎᐊᕈᓐᓇᖅᑐᑯᒃ ᐊᒻᒪᓗ 

ᐊᖏᓗᐊᖅᑐᒥᒃ ᐊᕙᑎᒥᒃ ᐸᖅᑭᑦᑎᑦᑎᐊᕐᓂᒃᑯᑦ. 

 

(ᑐᓵᔨᑎᒍᑦ) ᐅᖃᖅᑏ, 

ᐃᑲᔪᖅᑐᐃᓪᓚᕆᓐᖏᒃᑲᓗᐊᖅᑐᖓ ᒐᕙᒪᑐᖃᒃᑯᑦ 

ᑐᓴᖅᑎᑦᑎᖃᑦᑕᕐᓂᕐᒥᒃ ᑕᒪᒃᑯᓂᖓ 

ᐊᑦᑐᐃᖃᑦᑕᖅᑐᓂᒃ ᐅᑭᐅᖅᑕᖅᑐᒥ 

ᐱᓕᕆᓂᐊᕐᓇᕋᖅᑐᑎᒃ ᑐᓴᕋᓱᐊᖅᑳᓚᐅᕋᑎᒃ 

ᓯᕗᓕᖅᑎᓂᒃ ᐊᒻᒪᓗ ᓄᓇᖃᖅᑐᓂᒃ. ᐅᑉᐱᕈᓱᑦᑐᖓ 

ᐅᔾᔨᖅᓱᑦᑎᐊᕐᓗᑎᒃ ᐅᖅᓱᐊᓗᒃᓴᖅᓯᐅᕐᓂᖅ 

ᐱᔭᕆᐊᖃᕐᒪᑦ ᓇᑦᑎᖅᑐᑦᑎᐊᕐᓗᑎᒃ. 

 

ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  



ᓇᒡᒐᔾᔭᐅ, ᒫᑦᓯ 13, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᖃᑕᐅᓲᖑᒻᒪᑕ ᐊᕙᑎᒥᒃ ᖃᐅᔨᓴᐃᓯᒪᒻᒪᑕ  

ᕿᑭᖅᑖᓘᑉ ᐊᒻᒪᓗᑦᑕᐅᖅ ᑕᓪᓗᕈᑎᐅᑉ ᐃᒪᖓᓂ 

ᐊᑯᑭᑦᑐᒃᑯᑦ ᐊᑯᓐᓂᖓᓂ. ᑭᖑᓪᓕᖅᐹᒥ ᐅᓂᒃᑳᖓᑦ 

ᑖᓐᓇ ᑐᓴᖅᑎᑦᑎᓂᐊᕐᒪᑦ ᐊᕐᕌᒍᓄᑦ ᑕᓪᓕᒪᓄᑦ 

ᕿᒥᕐᕈᓇᒃᑕᐅᓚᐅᖅᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ 

ᐅᑭᐅᖅᑕᖅᑑᑉ ᐃᒥᖓ ᑕᒪᒃᑯᐊ ᓯᕗᓂᒃᓴᒧᑦ 

ᐅᖅᓱᐊᓗᒃᓴᖅᓯᐅᕐᕕᐅᖃᑦᑕᕐᓂᕐᒧᑦ ᓚᐃᓴᓐᔅᓂᒃ 

ᑐᓂᓯᖃᑦᑕᔾᔮᕈᓐᓃᕐᒪᑕ. 

 

ᐅᖃᖅᑏ, ᐃᖅᑲᐅᒪᔪᒃᓴᐅᒍᕕᑦ ᒐᕙᒪᑐᖃᒃᑯᑦ 

ᑐᓴᖅᑎᑦᑎᓚᐅᕐᒪᑕ ᖁᕕᐊᓱᒡᕕᐅᓚᐅᖅᑳᖅᑎᓐᓇᒍ 

ᐊᕐᕌᓂ.  

 

ᒪᐃ 9, 2017-ᖑᑎᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᑎᑦᑎᓂᐊᕐᒪᑕ ᐃᓄᓕᒫᖅᑎᑦᑎᓗᑎᒃ 

ᒥᑦᑎᒪᑕᓕᖕᒥ. ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐅᖅᑯᕐᒥᐅᑕᖅ ᐅᖃᓚᐅᕐᒥᖕᒪᑦ ᐳᓚᕋᕐᓂᐊᕐᒥᔪᒡᒎᖅ 

ᑕᐃᒃᑯᐊ ᐅᐱᕐᖔᖅ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑕᐃᑲᓂ 

ᓂᕈᐊᑕᐅᕕᒋᓯᒪᔭᓐᓃᑦᑐᑦ ᒥᑦᑎᒪᑕᓕᖕᒥᐅᑦ ᐊᒻᒪᓗ 

ᐊᓯᖏᑦ ᓄᓇᓖᑦ ᑕᒪᑐᒧᖓ ᐊᒃᑐᖅᑕᐅᖃᓯᐅᔾᔭᐅᔪᑦ 

ᑐᓴᖅᑕᐅᑎᓐᓂᐊᖅᐳᑦ ᐃᖕᒥᖕᓂᒃ ᑕᒪᓐᓇ 

ᑐᓵᑎᑦᑎᖃᑦᑕᕐᓂᖅ ᐊᑐᖅᑕᐅᕙᓪᓕᐊᑎᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 4. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 5. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ, 

ᐃᖃᓗᐃᑦ ᓂᐊᖁᓐᖒᑦ, ᒥᔅ ᐹᑦ ᐊᕐᓇᒃᑲᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 689 - 4(3): ᐸᕐᓇᐅᑎᒃ 

ᖃᓄᖅᑑᕐᓂᕐᒧᑦ ᐃᓪᓗᓕᕆᓂᕐᒥᒃ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᒧᑦ 

ᓄᓇᕗᒻᒥ ᑲᒪᔪᒥᒃ ᐃᒡᓗᓕᕆᔨᕐᔪᐊᒃᑯᓐᓄᑦ.  

ᑕᐃᒪ ᐊᐱᖅᑯᑎᖃᓚᐅᓐᖏᓐᓂᕐᓂ ᒫᓐᓇᐅᓂᖓᓂ 

ᐅᓂᒃᑳᕌᕐᔪᒡᓗᖓ ᓄᓇᕗᒻᒥ 

ᐊᓕᐊᓇᐃᒍᓱᓚᐅᖅᑐᖓ ᐃᒡᓗᓕᕆᔨᕐᔪᐊᒃᑯᑦ 

ᓴᖅᑭᑦᑎᕋᑖᓚᐅᕐᒪᑕ ᑳᓐᑐᕌᒃᒧᑦ ᐱᔪᒪᓇᓱᒍᑎᓂᒃ 

ᓄᑖᕈᕆᐊᖅᑕᐅᖁᓪᓗᒋᑦ ᐃᖃᓗᖕᓂ ᐊᕐᓇᓄᑦ 

ᕿᒫᕕᒃ ᐊᒻᒪᓗᑦᑕᐅᖅ ᐱᔭᕇᖅᑕᐅᓛᓕᖅᑐᖅ, 

ᖁᔭᓈᕆᔭᕋ.  

 

ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᐱᔾᔪᑎᒋᓪᓗᒍ 

ᓄᓇᕗᒻᒥ ᐸᕐᓇᐅᑎᖏᑦ ᑕᐃᒃᑯᐊ 

ᐊᐅᓚᔾᔭᐃᒋᐊᕐᓂᕐᒧᑦ ᐃᒡᓗᓕᕆᓂᕐᒧᑦ ᓇᐃᓴᐅᑎᖓ 

22, ᑕᐃᑲᓂ ᐸᕐᓇᐅᑎᓂ ᐅᖃᖅᓯᒪᖕᒪᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖃᑎᖃᕐᓂᐊᖅᑐᑦ 

ᑮᓇᐅᔭᓕᕆᔨᒃᑯᓐᓂᒃ ᐃᒪᓐᓇᐃᓕᔪᒪᓪᓗᑎᒃ, 

ᖃᐅᔨᓴᐃᓗᑎᒃ ᒫᓐᓇᐅᔪᖅ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᑦᑕ ᐊᑐᖅᑐᐊᕈᑎᖏᓐᓂᒃ 

ᐃᑲᔫᑎᖏᓐᓂᒡᓗ ᐋᖅᑭᒃᓯᓂᐊᕐᒪᑕᒎᖅ 

ᐃᑲᔪᖅᓱᐃᔾᔪᑎᓂᒃ ᑎᓕᐅᖅᓯᔾᔪᑕᐅᓂᐊᖅᑐᓂᒃ 

ᐃᖅᑲᓇᐃᔭᖅᑎᓂᒃ ᓄᒃᑎᖁᔭᐅᓗᑎᒃ ᓄᓇᕗᑦ 

ᒐᕙᒪᒃᑯᖏᑕ ᐃᒡᓗᖁᑎᒋᔭᖏᓐᓂᒃ ᓇᖕᒥᓂᖅ 

ᐃᒡᓗᖔᖏᓐᓄᑦ.  

 

ᒥᓂᔅᑕ ᐅᓂᒃᑳᕈᓐᓇᖅᐸ ᑭᓱᑯᑦᑎᐊᓃᓕᕐᒪᖔᑦ 

ᑕᒪᑐᒧᖓ ᐃᖅᑲᓇᐃᔭᕐᓂᕆᔭᐅᔪᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᓄᓇᕗᒻᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᐅᔪᖅ, ᒥᔅᑐ ᔪᐊᔾ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ, ᒪ’ᓈᖅᖢᒍᓗ ᐊᐱᖅᑯᑎᖓᓂᒃ 

ᑖᑉᑯᓂᖓ ᐃᖅᑲᓇᐃᔭᖅᑎᓄᑦ ᐊᖏᕐᕋᕆᔭᐅᔪᓂᒃ, 

ᑕᒪᓐᓇ ᐱᔾᔪᑎᒋᓪᓗᒍ ᑕᐃᓐᓇ ᓱᓕᑦᓯᐊᕐᒪᑦ ᐃᓛᒃ 

ᑕᐃᑲᓂ ᐅᓂᒃᑳᒥᒃ ᐃᒡᓗᓕᕆᓂᕐᒧᑦ - blueprint 

for action on housing ᐃᓗᐊᓂ ᑕᒪᓐᓇ 

ᐃᒡᓗᓕᕆᓂᖅ ᖃᓄᐃᑦᑑᒐᓗᐊᖅᐸᑦ 

ᓇᖕᒥᓂᕆᔭᐅᒃᐸᑕᓗᓐᓃᑦ ᐅᕝᕙᓗᓐᓃᑦ 

ᐊᑐᖅᑐᐊᖅᑕᐅᒃᐸᑕ ᒐᕙᒪᒃᑯᑦ 

ᐃᒡᓗᖁᑎᖏᓐᓃᒃᑲᓗᐊᖅᐸᑕᓗᓐᓃᑦ. ᑖᑉᑯᐊ 

ᕿᒥᕐᕈᔭᐅᕙᓪᓕᐊᖕᒪᑕ ᐊᒻᒪᓗ ᑖᑉᑯᐊ 

ᐃᑲᔫᑕᐅᑦᑕᖅᑐᑦ ᑕᒪᒃᑯᓂᖓ ᐊᑐᖅᑐᐊᖅᑐᓂᒃ 

ᐊᑭᖓᓄᑦ ᓇᓃᓕᕋᐃᖕᒪᖔᑦ ᑖᒻᓇ ᐅᑉᓗᒥᒧᑦ 

ᒫᓐᓇᒧᑦ ᓱᓕ ᑐᓂᔭᐅᓯᒪᓐᖏᓐᓇᒪ, 

ᑲᒪᒋᔭᐅᑐᐃᓐᓇᕐᒪᑦ. 



ᓇᒡᒐᔾᔭᐅ, ᒫᑦᓯ 13, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇᐃᓛᒃ ᑕᑯᔭᐅᖃᑕᐅᓂᐊᖅᖢᓂᓗ ᖃᓄᖅ 

ᐊᖏᑎᒋᔪᒥᒃ ᑖᑉᑯᐊ ᐃᒡᓗᒥᒃ ᐊᑐᖅᑐᐊᖅᑐᑦ 

ᒐᕙᒪᒃᑯᑦ ᐃᒡᓗᖁᑎᖏᓐᓂᒃ ᐃᑲᔫᑎᖏᑦ 

ᑕᒪᒃᑯᐊᓕᒫᑦ ᑕᐃᑲᓂ ᐊᑕᖃᑕᐅᖕᒪᑕ ᐅᓂᒃᑳᖑᔪᒥ 

- blueprint for actionᖑᓂᕋᖅᑕᑉᑕ ᐃᓗᐊᓂ, 

ᑭᓯᐊᓂ ᐅᖃᐅᑎᔪᓐᓇᒐᕋ ᒫᓐᓇ 

ᓇᓗᓇᐃᓪᓚᕆᒍᓐᓇᓐᖏᒃᑲᓗᐊᖅᑐᖓ ᒫᓐᓇ 

ᐱᓕᕆᐊᕆᔭᐅᓚᕿᖕᒪᑦ. ᑕᐃᑲᓂ 

ᓇᓗᓇᐃᖅᑕᐅᓯᒪᔪᑦ ᐃᓗᖏᓐᓂᒃ ᐱᖃᑕᐅᓪᓚᕆᖕᒪᑦ 

ᐃᒡᓗᓂᒃ ᐊᑐᖅᑐᐊᓂᖅ, ᒐᕙᒪᒃᑯᑦ ᐃᒡᓗᒋᒃᐸᒍ 

ᐅᕝᕙᓗᓐᓃᑦ ᑭᓇᑐᐃᓐᓇᕐᓄᑦ ᐃᒡᓗᒋᔭᐅᕙᒃᑐᑦ - 

public housingᖑᓂᕋᖅᑕᐅᔪᖅ. ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒪᔪᖓ ᐃᓚᖓ ᑕᐃᓐᓇ ᐸᕐᓇᐅᑎᖓ 

ᓇᓗᓇᐃᖅᓯᓯᒪᓐᖏᒻᒪᑦ ᖃᖓᒃᑯᑦ 

ᐱᔭᕇᖅᑕᐅᔭᕆᐊᖃᕐᓂᐊᕐᒪᖔᑕ ᑕᐃᒪᓐᓇ 

ᐊᐱᖅᓱᖃᑦᑕᖅᐳᒍ ᖃᖓᒃᑯᑦ 

ᐱᔭᕇᖅᑕᐅᓂᐊᕐᒪᖔᑦ. ᒪᒥᐊᓇᖅ ᑭᐅᔭᐅᓐᖏᓐᓇᒪ, 

ᒥᓂᔅᑕᒧᖅᑲᐃ ᑭᐅᔭᐅᔪᒫᕋᓗᐊᖅᐳᖓ ᒫᓐᓇᒫᕈᓗᒃ 

ᐱᔪᓐᓇᖅᓯᑐᐊᖅᐸᑦ. 

 

ᐄᑉᐳᕈ 2015-ᖑᑎᓪᓗᒍ ᐊᖓᔪᖅᑳᖓ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᓵᖓᓄᐊᓚᐅᕐᒪᑕ ᐃᑦᑐᐃᑦ 

ᑲᑎᒪᔨᖏᑕ ᐱᖁᔭᒃᓴᖏᓐᓂᒃ ᕿᒥᕐᕈᔨᐅᔪᑦ ᑲᓇᑕᒥ 

ᐅᖃᓚᐅᕆᓪᓗᓂᓗ ᐃᒪᓐᓇ, “ᐊᑭᖓ 

ᓇᖕᒥᓂᖃᕐᓂᖅ ᐊᐅᓚᑦᑎᓂᖅ ᓄᓇᕗᒻᒥ 

ᐃᒡᓗᖃᕐᓗᓂ $158,500-ᓄᑦ $186,000 

ᐊᕐᕌᒍᒧᑦ”. ᑕᕝᕙ ᑖᓐᓇ ᑮᓇᐅᔾᔭᒃᓵᕆᓂᐊᖅᑕᐃᑦ 

ᐊᑉᐸᓯᖕᓂᖅᐹᖅ ᑮᓇᐅᔭᖅᑖᕆᔭᕆᐊᖃᖅᑕᐃᑦ 

ᓇᖕᒥᓂᖅ ᐃᒡᓗᒥᒃ ᐊᑭᓕᖅᓱᐃᔪᓐᓇᖁᓪᓗᑎᒃ ᑖᒃᑯᐊ 

ᓇᐃᓴᐅᑏᑦ.  

 

ᐅᖃᖅᑎ, ᓄᓇᓕᖕᓂ ᑮᓇᐅᔾᔭᒃᓵᕆᔭᐅᔪᑦ 

ᓄᓇᓕᖕᓄᑦ ᐊᑐᖅᑕᐅᔭᕆᐊᓖᑦ 

ᐃᒡᓗᓕᕆᔨᕐᔪᐊᒃᑯᖏᓐᓄᑦ ᑲᓇᑕᒥ 

ᐋᖅᑭᒃᓱᖅᑕᐅᓯᒪᔪᑦ. ᒥᓂᔅᑕ ᐅᖃᕈᓐᓇᖅᐸ ᖃᖓᒃᑯᑦ 

ᑖᒃᑯᐊ ᖃᓄᕐᓗ ᐊᑯᓚᐃᑎᒋᔪᒥᒃ 

ᓄᑖᕈᕆᐊᖅᑕᐅᖃᑦᑕᖅᐸᑦ ᐊᑭᑐᔪᐊᓗᓂᖓ 

ᓄᓇᕗᒻᒥ ᐃᓅᓇᓱᒡᓗᓂ ᒪᓕᒡᓗᒍ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓴᔨᑎᒍᑦ) ᒥᓂᔅᑕ ᑲᒪᔪᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᒪ’ᓈᖅᖢᒍ ᑖᓐᓇ ᐊᐱᖅᑯᑎᒋᔭᖓ 

ᑕᐃᒃᑯᓇᓐᖓᑦ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ 

ᐅᖃᐅᓯᕆᔭᖏᓐᓄᑦ ᑲᒪᒋᔭᐅᑦᑕᕐᓂᖃᖅᖢᓂᐅᒃ 

ᐊᐱᖅᑯᑎᖓᑦ ᑎᐊ’ᓇ ᑐᑭᓯᖅᑰᕋᑉᑯ ᑭᓯᐊᓂ ᐅᕙᒍᑦ 

ᐃᒡᓗᓕᕆᔨᕐᔪᐊᒃᑯᑎᒍᑦ ᓄᓇᓖᑦ ᐊᔾᔨᒌᓐᖏᑦᑐᒥᒃ 

ᖃᓄᖅ, ᑮᓇᐅᔭᓕᐅᕐᓂᖏᑦ ᒪᓕᒃᖢᒋᑦ 

ᐊᔾᔨᒌᓐᖏᔾᔪᑎᖃᕐᒪᑕ, ᑕᒪᓐᓇ ᓱᓕᔪᖅ.  

 

ᑭᓯᐊᓂ ᐊᐱᖅᑯᑎᖓᑕ ᐃᓚᖓ ᑕᒪᓐᓇ ᖃᖓᒃᑯᑦ 

ᖃᓄᖅ ᐊᑯᓂᐅᑎᒋᔪᒥᒃ ᑕᒪᓐᓇ ᑕᑯᔭᐅᒋᐊᖅᑕᖅᐸ? 

ᐅᖃᐅᑎᔪᓐᓇᖅᐸᒋᑦ ᑕᒪᓐᓇ ᐅᕙᓐᓄᑦ 

ᖃᐃᑕᐅᓯᒪᓐᖏᒻᒪᑦ ᖃᓄᖅ ᐊᑯᑦᑐᔪᒥᒃ 

ᐊᑯᓚᐅᑦᑐᒥᒃ ᖃᓂᑦᑐᒃᑯᓪᓗᕝᕙ 

ᑕᑯᔭᐅᓂᖃᖅᑕᕐᒪᖔᑦ ᑕᒪᓐᓇ ᑭᓯᐊᓂ ᐱᓕᕆᔨᒃᑲ 

ᒫᓐᓇ ᑕᐅᑐᒃᑐᑦ ᑐᓵᔪᓪᓗ ᑕᒪᑦᓱᒥᖓ 

ᑐᐊᕕᕐᓇᖅᑐᒃᑯᑦ ᑲᒪᒋᔭᐅᑎᒋᐊᕐᓂᐊᖅᐸᕋ ᐃᓛᒃ 

ᑐᓴᒐᒃᓴᕆᔫᓪᓗᐊᓂᐊᕐᓗᒍ ᐃᓗᖕᓄᑦ ᐊᒻᒪ 

ᒪᓕᒐᓕᐅᖅᑎᐅᖃᑎᓐᓄᑦ ᐊᔪᓐᖏᒃᑯᒪ ᐅᑉᓗᑦ 

ᐅᕙᓂ ᐃᒃᓯᕙᓂᑦᑎᓐᓂ ᐊᔪᕐᓂᐊᖅᑰᖅᑐᖓ ᑭᓯᐊᓂ 

ᑕᒫᓂ ᐅᐱᕐᖔᖅ ᒥᒃᓵᓂ ᐱᐊᓂᒃᑕᐅᒃᐸᑦ 

ᑐᓴᕈᒪᔭᖏᑦ ᓇᓗᓇᐃᖅᓯᒪᓗᒋᑦ 

ᑐᓂᔪᓐᓇᕐᓂᐊᖅᐸᒃᑲ. ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᖅᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᓇᖕᒥᓂᖃᕐᓂᖅ ᐃᒡᓗᓂᒃ ᐊᒃᓱᐊᓗᒃ 

ᐊᑭᑐᖕᒪᑦ ᐊᒻᒪ ᑲᒪᒋᔭᕆᐊᖃᖅᖢᑎᒃ. ᑕᖅᑲᒃᑯᐊ 

ᖃᐅᔨᒪᔭᕆᐊᖃᕐᒪᑕ ᑭᓱᒥᒃ ᐱᓕᕐᒪᖔᕐᒥᒃ ᓇᖕᒥᓂᖅ 

ᓂᐅᕕᓚᐅᓐᖏᓐᓂᕐᒥᓂᒃ ᐃᒡᓗᒥᒃ.  

 

ᖁᕕᐊᓱᓚᐅᖅᑐᖓ ᑕᑯᒐᒪ ᓇᐃᓴᐅᑎᓕᒃ 19-ᒥᒃ 

ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐅᑎᖏᓐᓂᒃ 

ᐃᒡᓗᓕᕆᓂᕐᒧᑦ ᐅᖃᖅᓯᒪᓚᐅᕐᒪᑦ 

ᐃᒡᓗᓕᕆᔨᕐᔪᐊᒃᑯᑦ ᐃᒪᐃᓐᓂᐊᕐᓂᕋᖅᖢᓂᒋᑦ. 

ᐱᓕᕆᖃᑎᖃᕐᓗᑎᒃ ᑮᓇᐅᔭᓕᕆᕕᐅᔪᓂᒃ 

ᑮᓇᐅᔭᒃᑯᕕᐅᔪᓂᒃ. ᑕᐃᒪᓐᓇ ᑕᒪᒃᑯᐊ 

ᒪᓕᒐᖃᕈᓐᓇᕐᒪᑕ ᓇᖕᒥᓂᖅ ᐃᒡᓗᑖᕐᓂᐊᖅᑐᑦ  



ᓇᒡᒐᔾᔭᐅ, ᒫᑦᓯ 13, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑎᑕᐅᖃᑦᑕᖁᓪᓗᒋᑦ ᑖᓐᓇᓗ 

ᐃᓚᒋᖃᓯᐅᑎᓗᓂᐅᒃ ᑮᓇᐅᔭᓂᒃ 

ᐱᓇᓱᖕᓂᐊᖅᑎᓪᓗᒋᑦ ᐱᔪᓐᓇᖃᑕᐅᔪᑦ ᐃᓗᐊᓂ. 

ᑖᓐᓇ ᐊᖏᖃᑎᒋᑦᑎᐊᖅᑕᕋ ᐱᐅᒋᑦᑎᐊᖅᑕᕋ ᑖᓐᓇ 

ᑎᓕᓯᔾᔪᑎᑦᑎᐊᕙᒃ ᐃᒡᓗᓕᕆᔨᕐᔪᐊᒃᑯᑦ 

ᐊᑐᕋᓱᒃᑕᖓ. ᑭᓱᑯᑦᑎᐊᓃᓕᕐᒪᖔᑦ ᒥᓂᔅᑕ 

ᐅᖃᕈᓐᓇᖅᐸ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑑᖅ, ᒥᔅᑐ ᔪᐊᔾ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓈᒃᑲᓐᓂᖅᖢᒍ, 

ᒪᓕᒐᓕᐅᖅᑎᐅᖃᑎᒐ. ᐅᖃᖅᑎᑦᓯᔩ, 

ᐊᑕᐅᓯᑐᐃᓐᓇᕐᒥᒃ ᑭᐅᓂᓗᒍᒪᓐᖏᒃᑲᓗᐊᖅᑐᖓ 

ᐅᖃᐅᑎᓂᐊᕐᒥᒐᑉᑯ ᒫᓐᓇ ᓱᓕ ᑕᒪᓐᓇ 

ᑲᒪᒋᔭᐅᑎᓪᓗᒍ ᐅᕙᒻᓄᑦ ᓇᓃᓕᕐᒪᖔᓪᓗ 

ᓇᓗᓇᐃᖅᑕᐅᓯᒪᓐᖏᒻᒪᑦ ᐱᓕᕆᖕᒪᑕ ᑕᒪᑦᓱᒥᖓ 

ᓇᓗᓇᓐᖏᑦᑐᖅ ᑕᕝᕘᓇ. ᐅᖃᐅᑎᔪᓐᓇᓐᖏᓐᓇᑉᑯ 

ᓇᓂ ᐱᐊᓂᓕᖅᑎᒋᕙ, ᖃᓄᖅ ᓱᓕ 

ᐱᔭᕆᐊᖁᖅᑐᑎᒋᕙ ᑕᒪᓐᓇ ᑕᐅᑐᖕᒪᑕᓗ 

ᓇᓗᓇᓐᖏᒻᒪᑦ ᑕᒪᑦᓱᒥᖓ ᐱᓕᕆᔨᒋᔭᕗᑦ. ᓱᓕ 

ᐅᖃᐅᑎᔪᓐᓇᕐᓂᐊᖅᐸᕋ ᑭᖑᓂᖓᒍᑦ 

ᐅᑉᓗᒥᐅᓐᖏᒃᑲᓗᐊᖅᑎᓪᓗᒍ ᑕᒪᒃᑯᐊ ᐅᕙᒻᓄᑦ ᓱᓕ 

ᑎᑎᕋᕐᕕᖕᓄᑦ ᓱᓕ ᑕᑯᔭᒃᓴᕈᖅᓯᒪᓐᖏᒻᒪᑕ ᑕᒪᓐᓇ 

ᐱᔾᔪᑎᒋᑉᓗᒍ ᐱᔪᓐᓇᓐᖏᓐᓇᑉᑯ ᐅᑉᓗᒥ. 

ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᐃᓴᒃ ᓲᔪᖅ. 

 

ᐊᐱᖅᑯᑦ 690 - 4(3): 

ᖃᓄᐃᓐᖏᑦᑎᐊᖅᑐᓕᕆᓂᕐᒧᑦ 

ᐊᔪᕈᑎᖃᖅᑐᓕᕆᓂᕐᒧᓪᓗ 

ᐃᓅᓯᓕᕆᔨᑕᖃᕆᐊᖃᕐᓂᖓ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᑎᒐ ᑐᕌᖅᑎᑦᑐᒪᔭᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᓄᑦ ᒥᓂᔅᑕᒧᑦ.  

 

ᐅᖃᖅᑎᑦᑎᔨ, ᒫᓐᓇ ᑲᑎᒪᓂᖅᐳᑦ ᐱᒋᐊᕐᓂᖓᓂ 

ᒪᓕᒐᓕᐅᖅᑎᐅᖃᑎᒃᑲᓗ ᐅᕙᖓᓗ  

ᐃᓱᒫᓗᑎᑦᑎᓐᓂᒃ ᐅᖃᓪᓚᐅᓯᖃᓚᐅᕋᑦᑕ ᐃᒥᐊᓗᒃ 

ᐊᒃᑐᖅᓯᓯᒪᓂᖓᓂᒃ ᓄᓇᓕᖕᓂ ᐃᓅᓯᖏᓐᓂ  

ᐃᓚᒌᒃᑐᓂᒃ ᐃᓄᑐᐃᓐᓇᕐᓂᒡᓗ. ᐃᓄᐃᑦ 

ᐃᑲᔪᖅᑕᐅᔭᕆᐊᖃᕋᔪᖕᒪᑕ ᐱᓕᕆᐊᖃᕋᓱᒃᑎᓪᓗᒋᑦ 

ᐃᓗᐊᓐᖏᓕᐅᕈᑎᒥᖕᓂᒃ ᐊᑐᕐᓂᕐᓗᖕᓂᕐᒧᑦ 

ᐊᔪᓕᕈᑎᖃᖅᓯᒪᓂᕐᒧᓪᓗᓐᓃᑦ.  

 

ᐃᒃᐱᐊᕐᔪᖕᒥ ᐅᑭᐅᓂᒃ ᐱᖓᓱᓂᒃ ᐃᓅᓯᓕᕆᔨᒥᒃ 

ᐊᔪᓕᖅᓯᒪᔪᓄᑦ ᐅᖃᓪᓚᐅᔾᔨᔨᖃᕈᓐᓃᕐᒪᑦ 

ᐃᓱᒪᒥᒍᓪᓗ ᐃᓗᐊᓐᖏᔾᔪᑎᓖᑦ ᐅᖃᖃᑎᖃᕆᐊᓖᑦ 

ᐅᓄᖅᓯᕙᓪᓕᐊᓪᓗᑎᒃ. ᒥᓂᔅᑕ ᐅᖃᑦᑎᐊᕈᓐᓇᖅᐸ 

ᖃᓄᐃᓕᐅᕐᒪᖔᑕ ᐃᓄᐃᓇᓱᖕᓂᕐᒧᑦ ᐃᓅᓯᓕᕆᔨ 

ᐊᔪᓕᐅᑎᖃᖅᓯᒪᔪᓄᓪᓗ ᐅᖃᓪᓚᐅᔾᔨᔨᐅᑉ 

ᐃᓂᖓᓂᒃ ᐃᒃᐱᐊᕐᔪᖕᒥ ᐅᖃᐅᓯᕆᓗᒍᓗ 

ᖃᓄᐃᒻᒪᑦ ᐊᑯᓂᐊᓗᓕᕐᒪᖓᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᖅ, ᒥᔅᑐ ᔪᐊᔾ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᒋᑦᑎᐊᖅᐸᕋ ᑖᓐᓇ ᒪᓕᒐᓕᐅᖅᑎ 

ᓴᖅᑭᑦᑎᖕᒪᑦ ᑖᒃᑯᓂᖓ ᐱᔾᔪᑎᓂᒃ. ᑕᐃᒃᑯᐊ 

ᓄᓇᓕᖕᓂ ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ 

ᑐᑭᒧᐊᒃᑎᑦᑎᔨ ᐃᖅᑲᓇᐃᔭᖅᑎ ᑖᓐᓇ ᐊᒃᓱᐊᓗᒃ 

ᐊᒃᓱᕈᕐᓇᖃᑦᑕᕐᒪᑦ ᐊᒻᒪᓗ ᐊᒃᓱᕈᕐᓇᖅᑐᓂᒃ 

ᐃᒃᐱᖕᓂᐊᔪᓂᒃ ᓴᖅᑭᑦᑎᖃᑦᑕᖅᖢᓂ 

ᓴᖅᑭᑕᐅᔭᕌᖓᑕ ᐃᖅᑲᓇᐃᔮᒃᓴᐃᑦ. ᑕᐃᒪᓐᓇ 

ᑕᐃᒃᑯᐊ ᓄᓇᓕᖕᓂ ᐱᓕᕆᑦᑎᐊᖁᒐᑦᑎᒍᑦ 

ᕼᐋᒻᓚᒃᑯᓐᓂᒡᓗ ᐃᖅᑲᓇᐃᔭᖅᑎᖏᓐᓂᒃ 

ᐃᖅᑲᓇᐃᔭᖃᑎᖃᕐᓗᑎᒃ ᓄᓇᓕᖕᓂ 

ᐱᓕᕆᔭᐅᓂᐊᖅᑐᓄᑦ ᐸᕐᓇᐅᑎᓄᑦ 

ᐱᓕᕆᖃᑦᑕᕐᓗᑎᒃ.  

 

ᐃᒃᐱᐊᕐᔪᖕᒥ ᖃᐅᔨᒪᓚᐅᓐᖏᓐᓇᒪ ᐊᑯᓂᐊᓗᒃ 

ᐃᓐᓄᒃᑕᐅᓇᓱᖕᓂᖓ ᖃᐅᔨᒪᓚᐅᓐᖏᓐᓇᒃᑯ. 

ᐅᖃᐅᑎᔪᓐᓇᖅᑕᕋ ᒪᓕᒐᓕᐅᖅᑎ ᑖᓐᓇ 

ᖃᐅᔨᒋᐊᑲᐅᑎᒋᓂᐊᖅᑕᕋ ᐃᕐᖐᓐᓇᖅ 

ᑭᐅᑲᐅᑎᒋᓛᕐᓗᒍᓗ ᓇᖕᒥᓂᖅ ᑖᓐᓇ 

ᑲᑎᒪᔨᐅᖃᑕᐅᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ ᒥᓂᔅᑕ 

ᖁᔭᓐᓇᒦᒃ ᑕᒪᑐᒥᖓ ᑐᑭᓯᑎᑦᑎᑦᑎᐊᖅᑐᒥᒃ 

ᐅᖃᐅᓯᖃᕐᒪᑦ.  

 

ᐅᖃᖅᑎᑦᑎᔩ, ᐊᔪᓕᐅᑎᖃᕐᓂᖅ ᐃᒥᐊᓗᖕᒧᑦ 

ᐋᖓᔮᕐᓇᖅᑐᓄᓪᓗᓐᓃᑦ ᐊᒃᑐᐊᓂᖃᖃᑦᑕᕐᒪᑦ 

ᐊᓯᖏᓐᓄᑦ ᐃᓅᓯᕐᒧᑦ ᐃᓗᐊᓐᖏᓕᐅᕈᑎᓄᑦ 

ᐃᓚᒌᒃᑐᑦ ᐃᓗᐊᓐᖏᓕᐅᕈᑎᖏᓐᓄᑦ ᐊᒻᒪᓗ  



ᓇᒡᒐᔾᔭᐅ, ᒫᑦᓯ 13, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᒃᑯᑦ ᐊᑲᐅᓐᖏᓕᐅᕐᓂᕐᒧᑦ. ᑭᓯᐊᓂᓕ ᐃᓄᑦ 

ᐃᑲᔪᖅᑕᐅᒃᐸᑦ ᐃᑲᔪᖅᑕᐅᓗᓂᓗ 

ᐃᓕᓴᖅᓯᓇᓱᖕᓂᖓᒍᑦ ᐋᖅᑭᒐᓱᖕᓂᖓᒍᓪᓗ 

ᐃᓗᐊᓐᖏᓕᐅᕈᑎᒥᓂᒃ ᓯᕗᓂᕐᔪᐊᒥᒍᑦ 

ᐊᔪᓕᐅᑎᖃᖅᓯᒪᓂᕐᒥᓂᒃ 

ᖃᓄᐃᓕᐅᕈᑎᖃᕈᓐᓇᕐᓂᖅᓴᐅᖕᒪᑦ. ᐃᒻᒥᓂᒡᓗ 

ᐊᐅᓚᑦᑐᓐᓇᖅᓯᓇᓱᒡᓗᓂ ᐊᑲᐅᓐᖏᔾᔪᑎᓂᒡᓗ 

ᐋᖅᑭᒍᓐᓇᕐᓗᓂᒋᑦ ᐊᖏᕐᕋᒥᓂ ᐃᓚᒌᓪᓗᓐᓃᑦ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐸ ᖃᓄᖅ 

ᐃᓱᒪᒃᓴᖅᓯᐅᕈᑕᐅᓯᒪᖕᒪᖔᑦ ᒪᒃᑯᒃᑐᓂᒃ 

ᐃᑲᔪᖅᑐᐃᓂᕐᒥᒃ ᐃᖅᑲᓇᐃᔮᕐᒥᒃ ᓴᖅᑭᑦᑎᓂᕐᒧᑦ 

ᐃᒃᐱᐊᕐᔪᖕᒥ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᐅᑉ 

ᓯᕗᓪᓕᖅᐹᖑᕋᑖᖅᑑᑉ ᐊᐱᖅᑯᑎᖓ ᑭᐅᓚᐅᕐᓗᒍ 

ᐊᐃᑉᐹ ᑭᐅᒋᐊᕐᓂᐊᕋᒃᑯ. ᓄᓇᓕᓐᓂ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᐱᓕᕆᔨᖃᕋᐃᒻᒪᑕ 

ᐅᖃᖃᑎᖃᖃᑦᑕᓲᑦ ᓄᓇᖃᖅᑐᓂᒃ ᑕᐃᒪᐃᑦᑐᒥᒃ 

ᒪᓕᒐᓕᐅᖅᑎᒥᓪᓗ ᐊᒻᒪᓗ ᑭᒃᑯᑐᐃᓐᓇᕐᓂᒃ 

ᓇᓗᓇᐃᖅᓯᒐᓱᑦᑐᑎᒃ ᑭᓱᒥᒃ ᓵᖓᑎᒋᐊᖃᕐᒪᖔᑕ.  

 

ᑕᕝᕙ ᒫᓐᓇ ᐱᓕᕆᐊᕆᒐᓱᑦᑕᕗᑦ ᐃᒥᐊᓗᒻᒧᑦ 

ᐋᓐᓂᖅᑕᐅᓯᒪᔪᓂᒃ ᐃᑲᔪᕋᓱᐊᕐᓂᐅᔪᒥᒃ. 

ᐃᓕᓐᓂᐊᑎᑦᑎᓂᐅᓲᖑᓪᓗᓂ, ᐋᓐᓂᖅᑕᐅᓯᒪᔪᓂᓪᓗ 

ᖃᓄᖅ ᐃᑲᔪᕋᓱᓐᓂᐅᓪᓗᓂ 

ᓄᖅᑲᑎᑦᑎᓇᓱᓐᓂᐅᓪᓗᓂᓗ ᐊᒻᒪᓗ 

ᐸᓂᖅᓴᐃᒐᓱᓐᓂᐅᓪᓗᓂᓗ ᒪᓕᒐᓕᓐᓂᒃ 

ᒪᓕᑦᑎᑦᑎᓇᓱᓐᓂᐅᓪᓗᓂᓗ.  

 

ᐃᓚᒃ, ᖁᔭᓕᔭᕋ ᒪᓕᒐᓕᐅᖅᑎ ᑕᐃᒪᐃᖁᔨᒻᒪᑦ. 

ᖃᓄᖅ ᑖᓐᓇ ᓴᖅᑭᑉᐸᓪᓕᐊᔪᓐᓇᓐᓂᐊᕐᒪᖔᑦᑎᒍᑦ 

ᖃᐅᔨᒋᐊᕈᓐᓇᖅᑕᕋ, ᑖᒃᑯᐊᓗ ᓄᓇᓕᖏᑦ 

ᐃᒃᐱᐊᕐᔪᖕᒥ ᖃᓄᐃᓐᖏᑦᑎᐊᕋᓱᓐᓂᒻᒧᑦ  

ᐃᖅᑲᓇᐃᔭᖅᑎᖃᕆᐊᖃᕐᖓᑕᐃᓛᒃ, 

ᐅᖃᖃᑎᖃᕈᓐᓇᖅᑐᓂᒃ ᓄᓇᓕᓐᓂ, ᓄᓇᖃᖅᑐᓂ 

ᑕᐃᑲᓂ ᑭᓱᒥᒃ  

ᓵᓐᖓᑦᑎᒋᐊᖃᕐᒪᖔᑕᓗ ᑕᐃᑲᓂ ᓄᓇᓕᖕᒥ 

ᖃᓄᐃᓐᖏᑦᑎᐊᕋᓱᐊᓐᓂᖅ ᐱᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ, 

ᐃᓚᖓ ᑭᐅᐸᓗᒃᑕᕋᓗᐊᖓ. 

 

ᐅᖃᖅᑎᑦᑎᔩ, ᐋᓐᓂᐊᕕᒻᒥ ᐃᖅᑲᓇᐃᔭᖅᑐᖅ 

ᐃᒃᐱᐊᕐᔪᖕᒥ ᐱᓕᕆᐊᒥᓐᓂᒃ ᐃᑉᐱᒍᓱᑦᑎᐊᕐᒪᑕ, 

ᑭᓯᐊᓂᓕ ᐱᔭᒃᓴᓕᒻᒪᕆᐅᒻᒪᑕ ᓲᖃᐃᒻᒪ 

ᐃᖅᑲᓇᐃᔮᒥᓂᒃ ᐱᓕᕆᐊᖃᖅᖢᑎᒃ 

ᐃᑲᔪᕋᓱᐊᖅᖢᑎᒃ ᐃᓄᓐᓂᒃ ᐊᔪᓕᐅᑎᖃᖅᓯᒪᔪᓂᒃ 

ᐊᑐᓐᓂᓪᓗᖃᑦᑕᖅᑐᓂᓪᓗ. ᑕᒪᓐᓇ 

ᐊᑯᓂᐋᓘᕈᓐᓇᕐᒪᑦ ᐱᓗᐊᖅᑐᒥᒃ, ᐃᓄᒃ 

ᐃᑲᔪᖅᑕᐅᔭᕆᐊᖃᖅᐸᑦ ᐱᑐᐃᓐᓇᐅᖏᑦᑐᒃᑯᑦ, 

ᓲᓪᓗ ᐃᓱᒪᒋᔭᐅᑉᐸᑦ ᐸᓂᖅᓰᕕᒻᒧᐊᖅᑕᐅᔭᕆᐊᒃᓴᖅ.  

 

ᒥᓂᔅᑕ ᐅᖃᖅᓯᒪᔪᓐᓇᖅᐹ ᑖᓐᓇ ᐃᓅᓯᓕᕆᔨ 

ᐊᔪᓕᐅᖅᑲᓯᒪᔪᓕᕆᔨᐅᑉ ᐃᓂᖓ ᖁᑦᑎᒃᑐᒧᑦ 

ᐃᓐᓄᒃᑕᐅᖁᓪᓗᒍ. ᑕᒪᓐᓇ ᐃᓛᒃ, 

ᖃᐅᔨᒪᔭᐅᓇᓱᒋᓚᐅᖅᑕᕗᑦ ᐊᕐᕌᒍᑦ ᐱᖓᓲᒻᒪᑕ 

ᐃᓄᖃᕈᓐᓃᖅᓯᒪᑎᓪᓗᒍ ᐃᓐᓄᒃᐸᓪᓕᐊᖏᒻᒪᑦ. 

ᑖᓐᓇᖃᐃ ᐱᓕᕆᐊᕆᓚᐅᕐᓗᓂᐅᒃ ᑕᒪᐅᓇ ᐊᕐᕌᒎᑉ 

ᐃᓗᐊᒍᑦ ᐅᕝᕙᓘᓐᓃᑦ 2017 ᐅᖓᑎᖔᖓᒍᑦ 

ᐃᓐᓄᒃᑕᐅᑎᑦᑐᓐᓇᕐᓂᐊᖅᐹ ᐅᕝᕙᓘᓐᓃᑦ 

ᑐᐊᕕᕐᓇᕐᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑐ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓕᓪᓚᕆᑦᑕᕋ ᒪᓕᒐᓕᐅᖅᑎ 

ᓄᓇᓕᒻᒥᓂᒃ ᐃᑲᔪᖅᓱᐃᒐᓱᒻᒪᑦ.  

 



ᓇᒡᒐᔾᔭᐅ, ᒫᑦᓯ 13, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᔪᐃᓐᓇᐅᒐᑦᑕ ᐱᒡᒐᓇᖃᑦᑕᕐᒪᑦ 

ᐃᖅᑲᓇᐃᔭᖅᑎᑖᕋᓱᑐᓃᓛᒃ. ᒫᓐᓇ ᐃᓱᒪᓕᕆᔨᒥᒃ 

ᐃᖅᑲᓇᐃᔭᖅᑎᑕᓕᐅᒐᓗᐊᖅ ᐃᒃᐱᐊᕐᔪᖕᒥ, ᑕᐃᒪ 

ᐊᐃᑉᐸᖅᑖᕆᐊᖃᕐᒪᑦ. ᑮᓇᐅᔭᓕᕆᔨᒃᑯᑦ 

ᐃᖅᑲᓇᐃᔭᖅᑐᓕᕆᔨᖏᑦ 

ᐱᓕᕆᖃᑎᒋᕙᑦᑕᕋᓗᐊᕗᑦ ᐃᓐᓄᒐᓱᐊᖅᑐᒋᑦ, ᐃᓛᒃ 

ᐱᔭᕆᐊᖃᓪᓚᕆᑦᑐᓄᓂᓛᒃ. 

ᐃᓕᓴᕆᔭᐅᓂᖅᓴᐅᖃᑦᑕᓕᕐᖓᑕ ᐃᓱᒪᓕᕆᓂᖅ 

ᐊᒻᒪ ᐊᔪᓕᖅᓯᒪᔪᓕᕆᓂᖅ ᐅᓪᓗᒥᐅᓕᖅᑐᖅ ᐊᒻᒪ 

ᐊᔅᓱᕈᕆᐊᓪᓚᒃᑲᓐᓂᖅᑎᑕᐅᖃᑦᑕᕐᖓᑕ 

ᐃᖅᑲᓇᐃᔭᖅᑎᖏᑦ ᒫᓐᓇ. ᑖᓐᓇ 

ᐃᓐᓄᑦᑕᐅᑲᐅᑎᒋᖁᔭᕋᓗᐊᕗᑦ.  

 

ᐊᓯᖏᓐᓂᒃ ᐱᓕᕆᖃᑎᖃᖅᐸᒻᒥᔪᒍᑦ 

ᐊᑐᐃᓐᓇᐅᑎᑦᑎᒐᓱᑦᑐᑕ ᐱᔨᑦᑎᕋᐅᑎᓂᒃ 

ᐃᒃᐱᐊᕐᔪᖕᒥ ᓗ ᕼᐋᒪᓚᒃᑯᖏᓐᓂ 

ᒥᖅᓱᖅᑎᑦᑎᖃᑦᑕᖅᑐᐃᑦ ᐊᓐᓇᖏᓐᓂᒃ, 

ᓄᓇᓕᓐᓂᓗ ᖃᓄᐃᖏᑦᑎᐊᕋᓱᐊᓐᓂᒻᒧᑦ 

ᑲᑎᒪᔨᖃᕆᓪᓗᑎᒃ. ᓯᓚᑦᑐᖅᓴᕐᕕᒻᒥᓗ 

ᐱᓕᕆᖃᑎᖃᖅᐸᒃᑭᓪᓗᑕ 

ᑲᒥᓕᐅᖅᑎᑦᑎᖃᑦᑕᖅᑐᑎᒃ ᐊᒻᒪᑦᑕᐅᖅ 

ᐅᓇᓕᔅᓴᔭᕋᓛᑦ ᐱᓕᕆᑎᑕᐅᕙᒃᑭᓪᓗᑎᒃ. 

ᕼᐋᒻᓚᒃᑯᓪᓗ ᒪᒃᑯᑦᑐᓕᕆᔨᖏᒍᑦ. 

 

ᐄ, ᑐᑭᓯᔭᕋ ᑖᓐᓇ 

ᐊᔅᓱᕈᕆᐊᒃᑲᓐᓂᕆᐊᖃᖅᐸᓪᓕᐊᔪᒍᑦ 

ᐃᖅᑲᓇᐃᔭᖅᑎᑖᕋᓱᐊᕐᓂᑦᑎᓐᓂ. 

ᐅᖃᖃᑎᖃᐃᓐᓇᖅᐸᒃᑲᓗᐊᖅᑐᖓ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᐊᖓᔪᖅᑲᐅᑎᕈᓘᔭᖏᓐᓂᒃ. ᖃᐅᔨᒪᔪᖓ ᑕᒪᓐᓇ 

ᑮᓇᐅᔭᓕᕆᔨᒃᑯᑦ ᖃᓂᒋᑦᑎᐊᓪᓗᒋᑦ 

ᐱᓕᕆᖃᑎᒋᖃᑦᑕᕆᐊᖃᕋᑦᑎᒍᑦ, ᑕᐃᒪᐃᑉᐸᑦᑐᑕᓗ. 

ᑕᕝᕙᓂ ᐊᕐᕌᒍᑦᑎᓐᓂ ᐃᓐᓄᓪᓚᕆᓐᓂᐊᓐᓂᕋᓪᓗᒍ  

ᐅᖃᕈᓐᓇᖏᒃᑲᓗᐊᖅᑐᖓ ᑭᓯᐊᓂ 

ᐃᓐᓄᒐᓱᐊᓪᓚᕆᓐᓂᐊᖅᑕᕗᑦ ᐱᒍᓐᓇᖅᓯᑐᐊᕈᑦᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐊᓐ 

ᒥᑭᓐᖑᐊᖅ. 

 

ᐊᐱᖅᑯᑦ 691 - 4(3): ᑐᓴᕈᑎᓯᐅᑎᑦ 

ᐅᑭᐅᖅᑕᖅᑐᒥ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖓᓐᖑᓱᒃᑐᐃᑦ ᓄᓇᓕᓐᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓄᑦ. 

 

ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᐊᐱᖅᓱᖃᑦᑕᓚᐅᕋᒃᑯᑦ 

ᐅᑭᐊᒃᓵᖅ ᑲᑎᒪᓂᕋᑖᕐᓂᕆᓚᐅᖅᑕᑦᑎᓐᓂ 

ᑐᓴᐅᑎᓕᕆᓂᖅ ᐅᑭᐅᖅᑕᖅᑐᒥ ᐱᔾᔪᑎᒋᓪᓗᒍ.  

 

ᐃᐳᕈ 2016-ᖑᑎᓪᓗᒍ ᓄᓇᕗᑦ ᒐᕙᒪᒃᑯᖏᑦ 

ᓴᖅᑭᔮᓚᐅᖅᓯᒪᒻᒪᑕ ᑲᓇᑕᒥ ᓈᓚᐅᓯᕆᔨᒃᑯᑦ 

ᑕᓚᕖᓴᓕᕆᔨᒃᑯᓪᓗ ᑲᑎᒪᔨᕐᔪᐊᖏᓐᓂᒃ 

ᓈᓚᓐᓂᖃᖅᑎᓪᓗᒋᑦ ᑐᓴᐅᑎᕈᓘᔭᐃᑦ ᐱᓪᓗᒋᑦ. 

 

ᑎᓯᐱᕆ 21, 2016-ᖑᑎᓪᓗᒍ ᑖᒃᑯᐊ CRTC-ᑯᑦ 

ᓴᖅᑮᓚᐅᖅᓯᒪᒻᒪᑕ ᓄᑖᒥᒃ ᑐᓴᐅᑎᓕᕆᓂᕐᒧᑦ 

ᐊᑐᐊᒐᐅᓂᐊᓕᖅᑐᒥᒃ ᐋᖅᑭᑦᑎᕆᓪᓗᑎᒃ 

ᑭᒃᑯᓕᒫᓄᑦ ᒪᓕᑦᑕᐅᒋᐊᖃᕐᓂᐊᖅᑐᓂᒃ 

ᐱᔨᑦᑎᕋᐅᑎᓂᒃ. ᑕᒪᒃᑯᐊ ᓱᒃᑲᓕᓂᖅᓴᒃᑯᑦ 

ᖃᕋᓴᐅᔭᒃᑯᑦ ᓴᖅᑭᔮᕈᑎᓂᒃ ᓄᓇᓕᕋᓛᖑᓂᖅᓴᓂ 

ᐊᒻᒪᓗ ᓄᓇᓕᖅᐸᐅᔪᓂ ᖃᓂᔅᓴᓐᖏᓐᓂᖅᓴᐅᔪᓂ 

ᓄᓇᓕᓐᓂ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᐹ ᓄᓇᕗᑦ ᒐᕙᒪᒃᑯᑦ 

ᖃᓄᕐᓕ ᐅᖃᖅᓯᒪᒻᒪᖔᑕ ᑖᓐᓇ ᐱᓪᓗᒍ 

ᐅᖄᓚᐅᓯᕆᔨᒃᑯᑦ ᓄᑖᖅ ᐊᑐᐊᒐᕆᓂᐊᓕᖅᑕᖓ 

ᑲᓇᑕᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓱᖅᑯᐃᓱᒃᑲᒪ ᒪᓕᒐᓕᐅᖅᑎ 

ᑖᔅᓱᒥᖓ ᐊᐱᕆᓚᐅᖅᓯᒪᒻᒥᒻᒫᖓ. ᒐᕙᒪᒃᑯᓪᓕ ᐃᒫᒃ 

ᐅᖃᖅᓯᒪᕗᒍᑦ ᑖᒃᑯᐊ ᐅᖄᓚᐅᓯᕆᔨᒃᑯᑦ  

ᐅᖃᖅᓯᒪᒻᒪᑕ ᐃᑲᔪᖅᓯᖅᑕᕗᑦ. ᒫᓐᓇᓕ ᓄᓇᕘᒥ 

ᐋᖅᑭᑎᖅᑕᐅᓯᒪᔪᐃᑦ ᑕᑯᓐᓈᖅᑐᒋᑦ 

ᐊᖑᒻᒪᑎᒍᓐᓇᓐᖏᓇᑦᑕ ᓱᓕ. ᓯᕗᓂᑦᑎᓐᓂ 

ᐊᖑᒻᒪᑎᒍᓐᓇᓛᓕᕋᓗᐊᖅᑐᒍᑦ. ᑭᓯᐊᓂ ᒫᓐᓇ  



ᓇᒡᒐᔾᔭᐅ, ᒫᑦᓯ 13, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᑎᖅᑕᐅᓯᒪᔪᐃᑦ ᖃᖓᑦᑕᖅᑎᑕᐅᓯᒪᔪᒃᑯᑐᐊᑦ 

ᓴᖅᑭᔮᕈᓐᓇᖅᑐᑎᒃ. ᑕᒪᒃᑯᐊ ᓴᖅᑭᖅᑕᐅᒍᒪᔪᐃᑦ 

ᒫᓐᓇ ᐊᖑᔪᓐᓇᔾᔮᖏᑕᕗᑦ. ᐱᓕᕆᖃᑎᔅᓴᑦᑎᓐᓂᒃ 

ᐱᓕᕆᖃᑎᖃᕐᓗᑕ ᐊᖑᒻᒪᑎᒐᓱᓐᓂᐊᕋᓗᐊᖅᑐᒍᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᐹᖅ ᐃᓚᒋᐊᕈᑦ, ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑎᓯᐱᕆ 15, 2016-ᖑᑎᓪᓗᒍ ᒐᕙᒪᑐᖃᒃᑯᑦ 

ᓴᖅᑮᓚᐅᖅᓯᒪᒻᒪᑕ ᓄᑖᒥᒃ ᑲᓱᖅᓯᒍᑎᔅᓴᖓᓂᒃ. 

ᒐᕙᒪᑐᖃᒃᑯᑦ ᐅᖃᓚᐅᖅᓯᒪᒻᒪᑕ ᑖᓐᓇ 

ᐱᓕᕆᓂᐅᔪᕉᖅ ᐃᓕᓯᓂᐊᖅᑐᖅ $500 ᒥᓕᐊᓂᒃ 

ᑕᐃᑲᓂ 2021-ᒧᑦ ᑕᒪᒃᑯᓄᖓ ᓱᒃᑲᓕᔪᓂᒃ 

ᖃᕋᓴᐅᔭᓂᒃ ᓴᖅᑭᕈᑎᒃᓴᓂᒃ ᐃᑭᐊᖅᓯᕕᓐᓂᒃ 

ᓴᖅᑭᕈᑎᒃᓴᓄᑦ ᓄᓇᓕᕋᓛᖑᓂᖅᓴᐅᔪᓄᑦ ᑲᓇᑕᒥ. 

 

ᒐᕙᒪᑐᖃᒃᑯᑦ ᐅᖃᓚᐅᖅᓯᒪᔪᑦ ᑖᓐᓇᒎᖅ 

ᐱᓕᕆᓂᕆᔭᖓ ᐅᖃᓕᒫᕐᓗᒍ, “ᐃᑲᔪᖅᓰᓂᐊᖅᑐᖅ 

ᓄᑖᓂᒃ ᓴᐅᓂᓕᖅᓱᐃᑎᓪᓗᒍ ᑕᒪᒃᑯᓄᖓ 

ᐃᓕᓴᕕᓐᓄᑦ ᐋᓐᓂᐊᕕᓐᓄᓪᓗ 

ᑲᓱᖅᑎᑦᑎᑦᑎᐊᕋᓱᓪᓗᑎᒃ 

ᓄᑖᖑᕆᐊᖅᑎᑦᑎᕆᓪᓗᑎᓪᓗ ᐊᒻᒪᓗ ᑕᐃᒃᑯᓂᖓ 

ᑲᓱᖅᑕᐅᖏᓐᓂᐊᕐᓂᑯᓂᒃ ᑲᓱᖅᑎᑦᑎᓕᕐᓗᓂ 

ᐃᓪᓗᒋᔭᐅᔪᓂᒃ ᓇᒻᒥᓂᖃᐅᑎᓂᓪᓗ.” 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓄᓇᕗᑦ ᒐᕙᒪᒃᑯᑦ 

ᖃᓄᖅ ᐱᒐᓱᓐᓂᐊᕐᒪᖔᑕ ᑮᓇᐅᔭᖏᓐᓂᒃ 

ᑖᒃᑯᓂᖓ ᒐᕙᒪᑐᖃᒃᑯᑦ ᐃᓚᖏᓐᓂᒃ 

ᐱᒐᓱᐊᕐᓗᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᓕᕆᖃᑎᖃᖅᑐᒍᑦ ᐊᓯᑦᑎᓐᓂᒃ, 

ᓄᓇᕕᒻᒥᐅᓂᒃ, ᓂᐅᕙᓐᓛᓐᒥᐅᓂᓪᓗ, ᐊᓯᖏᓐᓂᓪᓗ 

ᖃᕋᓴᐅᔭᒃᑯᑦ ᓴᖅᑭᔮᖅᑎᑦᑎᔨᐅᓲᓂᒃ. ᑖᒃᑯᓂᖓ 

ᑮᓇᐅᔭᓂᒃ ᐱᒐᓱᐊᖅᑐᑕ $500 ᒥᓕᐊᓂᒃ 

ᐊᑐᐃᓐᓇᐅᑎᑦᑎᒻᒪᑕ. ᓯᕗᓪᓕᖅᐹᖓᓂᒃ ᐊᕐᕌᒍᖓᓂ 

$100 ᒥᓕᐊᓂᒃ ᐊᑐᐃᓐᓇᐅᑎᑦᑎᓂᐊᖅᑐᑦ. 

 

ᑕᑯᓐᓈᖅᑐᒍᑦ ᓄᑖᓂᒃ ᐋᖅᑭᑦᑎᕋᒃᓴᐅᒐᔭᖅᑐᓂᒃ 

ᓄᑭᓪᓚᐅᑎᕋᓛᒃᑯᓪᓘᓐᓃᑦ ᐅᕝᕙᓘᓐᓃᑦ 

ᖃᖓᑦᑕᖅᑎᑕᐅᓯᒪᔪᒃᑯᑦ ᐊᑦᑎᓂᖅᓴᒃᑯᑦ. ᑕᒪᒃᑯᐊ 

ᑲᓱᕐᕕᔅᓴᐅᓕᖅᑲᑕ ᓄᓇᕗᑦ ᒐᕙᒪᒃᑯᖏᑦ, 

ᓄᓇᕗᒻᒥᐅᑐᐃᓐᓇᐃᓪᓗ ᐱᐅᓂᖅᓴᒥᒃ 

ᐊᑐᐃᓐᓇᖃᓕᕋᔭᖅᑐᑦ. ᑕᐃᒪ ᓄᑭᓪᓚᐅᓯᖅᑕᐅᑉᐸᑦ 

ᓄᓇᓕᓐᓅᖓᔪᓂᒃ, ᑕᐃᒪᓕ ᖃᖓᑦᑕᖅᑎᑕᐅᓯᒪᒃᑯᑦ 

ᐱᕕᑖᕐᓂᖅᓴᐅᒐᔭᖅᑯᑦ ᓄᓇᓕᓐᓄᑦ ᐊᓯᖏᓐᓄᑦ 

ᐊᑐᖅᑕᐅᓂᖅᓴᐅᒍᓐᓇᕋᔭᖅᑐᓂᒃ. 

 

ᐱᓕᕆᖃᑎᖃᖅᑐᒍᑦ ᓴᖅᑮᒐᓱᐊᖅᑐᓂᒃ, ᑭᓯᐊᓂ 

ᓴᖅᑭᕋᔅᓴᓪᓚᕆᒻᒥᒃ ᐅᖃᐅᓯᖃᖅᑐᖃᓚᐅᓐᖏᑦᑐᖅ 

ᒐᕙᒪᑐᖃᒃᑯᑦ ᑮᓇᐅᔭᖏᓐᓂᒃ 

ᐱᒐᓱᐊᖃᑕᐅᒐᓗᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᐅᑭᐊᒃᓵᒃᑯᑦ ᐃᔅᓯᕙᓂᕆᕋᑖᓚᐅᖅᑕᔅᓯᓐᓂ 

ᒥᓂᔅᑕ ᐊᐱᖅᓱᔪᒐᒃᑯ ᑕᒪᒃᑯᐊ ᓄᑭᓪᓚᐅᑎᒃᑯᑦ 

ᑲᓱᖅᑕᐅᓂᖅ ᖃᕋᓴᐅᔭᖅ ᐊᐱᖅᑯᑎᒋᓪᓗᒍ. 

ᑭᐅᓪᓗᓂ ᒥᓂᔅᑕ ᐅᖃᓚᐅᖅᓯᒪᒻᒪᑕ ᓄᓇᕗᑦ 

ᒐᕙᒪᒃᑯᖏᒡᒎᖅ ᒪᑭᒪᒍᓐᓇᕋᔭᕐᒪᖔᖅ ᖃᐅᔨᓴᕐᓂᕐᒥᒃ 

ᐱᓕᕆᐊᖃᖅᓯᒪᒻᒪᑕ ᑕᒪᓐᓇ ᐱᓪᓗᒍ. 

ᖃᐅᔨᓴᕐᓂᒥᓂᐅᑉ ᖃᐅᔨᓴᕐᓂᒃᑯᓪᓗ ᖃᐅᔨᔭᒥᓃᑦ 

ᒪᓕᒐᓕᐅᕐᕕᕐᒧ ᓴᖅᑭᓐᓂᐊᖅᑲᐃ ᒫᓐᓇ ᐅᐱᕐᖔᒃᑯᑦ 

ᐃᒃᓯᕙᓕᕈᑦᑖ? ᐄ ᐅᕝᕙᓘᓐᓃᑦ ᐋᒡᒐ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᓄᓇᓕᓐᓂ ᒐᕙᒪᒃᑯᓐᓂᓪᓗ  

ᐱᔨᑦᑎᕋᖅᑎᒃᑯᓐᓄ, ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᒪᑭᒪᒍᓐᓇᕋᔭᕐᒪᖔᑦ ᖃᐅᔨᓴᕐᓂᖅ 

KRT-ᑯᓐᓄᑦ ᑲᒪᒋᔭᐅᒻᒪᑦ, ᐱᔭᕇᓐᖏᑦᑐᔅᓱᓕ, ᒫᓐᓇ 

ᒪᓕᒐᓕᐅᕐᕕᕐᒧᑦ ᓴᖅᑭᕈᓐᓇᔾᔮᓐᖏᑕᒃᑲ 

ᖃᐅᔨᓴᕐᓂᐅᔪᖅ ᑖᓐᓇ ᐱᔭᕇᖅᓯᒪᓐᖏᒻᒪᑦ  



ᓇᒡᒐᔾᔭᐅ, ᒫᑦᓯ 13, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᖃᐅᔨᓴᕐᓂᕆᖏᓐᓇᑦᑎᒍᑦ, 

ᖃᐅᔨᓴᖃᑕᐅᑐᐃᓐᓇᕋᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᓱᖅᑑᒻᒧ, ᒥᔅᑕ ᑑᓄ ᐋᖁᐊᖅ. 

 

ᐊᐱᖅᑯᑦ 692 - 4(3): ᐱᓕᕆᕝᕕᓐᓂ 

ᑮᓇᐅᔭᖃᖅᑎᑦᑎᒍᑕᐅᔪᐃᑦ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓛᒃᑯᑦ ᐅᖅᓱᖅᑑᒻᒥᐅᑕᐃᑦ ᐃᓚᒃᑲᓗ, 

ᒪᓕᒐᓕᐅᖅᑎᐅᖃᑎᒃᑲᓗ.  

 

ᖁᔭᓐᓇᒦᒃ, ᐅᖃᖅᑏ, ᐊᐱᖅᑯᑎᒃᑲ ᑐᕌᖓᓐᖑᓱᑦᑐᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᒥᓂᔅᑐᖓᓄᑦ.  

 

ᖁᕕᐊᓱᓪᓚᕆᓚᐅᖅᑐᖓ ᒥᓂᔅᑐ 

ᒪᓕᒐᓕᐅᕝᕕᒻᒧᖅᓯᓚᐅᕐᒪᑦ ᐱᓕᕆᕕᖓᑕ 2016-17 

ᐊᕐᕌᒍᑕᒫᖅᓯᐅᑎᖏᓐᓂᒃ ᐅᓂᒃᑳᓕᐊᖏᓐᓂᒃ 

ᐱᔾᔪᑎᓕᓐᓂ ᐊᐅᓚᑕᐅᓂᖏᓐᓂᑦ ᓄᓇᓕᓐᓂ 

ᐃᖏᕐᕋᔪᓕᕆᓂᕐᒧᑦ ᐱᓕᕆᓂᐅᔪᓂᒃ. 

ᖁᕕᐊᓱᓪᓚᕆᓚᐅᖅᑐᖓ ᑕᑯᒋᐊᔅᓴᖅ 

ᐃᑲᔪᖅᓰᑕᐅᓂᐅᓴᒻᒪᑕ ᐅᖅᓱᖅᑑᑉ ᕼᐋᒪᓚᒃᑯᖏᑦ 

ᑕᔅᓱᒪ ᐊᑖᒍᑦ.  

 

ᐅᖃᖅᑏ, ᐱᓕᕆᕕᖓᑦᑕ 2017-18 

ᑮᓇᐅᔭᖅᑐᕈᑎᔅᓴᖏᑦ ᐊᖏᖅᑕᐅᓯᒪᓕᕐᖓᑕ, ᒥᓂᔅᑐ 

ᐅᖃᕈᓐᓇᖅᓯᕚ ᐊᑎᓕᐅᓚᓕᕋᒥ ᐊᒻᒪᓗ 

ᐊᐅᓪᓚᑎᑦᑎᓛᓕᕋᒥ ᑕᕝᕙᓂ ᐊᕐᕌᒍᑦᑎᓐᓂ 

ᕼᐋᒪᓚᒃᑯᓐᓄᑦ ᑐᒃᓯᕋᐅᑎᒋᔭᖏᓐᓂᒃ 

ᑐᒃᓯᕋᐅᑎᓕᐅᕈᔨᓕᓪᓗᓃ? ᑕᕝᕙᓂ ᓄᓇᓕᓐᓂ 

ᐃᖏᕐᕋᔪᓕᕆᓂᕐᒧᑦ ᐱᓕᕆᓂᐅᔪᒃᑯᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ, ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ-

ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᓇᒻᒥᓂᓪᓕ ᐊᑎᓕᐅᓲᕆᖏᓐᓇᒃᑭᑦ 

ᐱᓕᕆᕕᑦᑎᓐᓄᓂᓛᒃ ᐊᑎᓕᐅᖅᑕᐅᓲᖑᒐᓗᐊᑦ. 

ᒫᓐᓇ ᑐᑭᓕᐅᖅᑕᐅᖅᑲᐅᔪᖅ ᐱᓇᓱᐊᕈᓯᑦᑎᓐᓂ,  

ᐱᓇᓱᐊᕈᓯᐅᓛᖅᑐᒥ ᑐᓂᐅᖅᑲᖅᑕᐅᓚᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐊᖁᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᓯᕙᑖᕝᕕᒻᒥ ᑲᑎᒪᕐᔪᐊᖅᑐᑕ ᒪᓕᒐᓕᐅᕝᕕᒻᒥ, ᒥᓂᔅᑕ 

ᑐᓴᖅᑎᑦᑎᓚᐅᕐᒪᑦ ᐱᓕᕆᕝᕕᖓᑕᒎᖅ 2016-17 

ᐊᕐᕌᒍᑕᒫᖅᓯᐅᑎᖓ ᒪᑯᓄᖓ ᓂᕿᓪᓚᑦᑖᓂᒃ 

ᑐᓂᐅᖅᑲᐃᓂᕐᒧᑦ ᐱᓕᕆᓂᖓ, ᑕᖅᑲᐅᖓ 

ᐊᑐᐃᓐᓇᐅᓕᓚᐅᕐᒪᑕ ᑕᕝᕙᓂ ᐱᓕᕆᕝᕕᖓᑦᑕ 

ᐃᑭᐊᖅᑭᕕᖓᓂ. ᖁᕕᐊᓱᒃᑐᒻᒪᕆᐅᓚᐅᖅᑐᖓ 

ᐅᕙᓐᖓᓚᐅᕋᒪ ᓈᑦᑏᖑᔭᐅᑎᓪᓗᒍ ᕿᒥᕐᕈᐊᖅᑐᒋᑦ 

ᐱᒻᒪᕆᐅᔪᖅ ᑖᓐᓇ ᐊᕐᕌᒍᑕᒪᖅᓯᐅᑦ ᐊᒻᒪᓗ 

ᖁᕕᐊᓱᓚᐅᖅᐳᖓ ᑖᓐᓇ ᕼᐋᒪᓚᖓ ᐅᖅᓱᖅᑑᑉ 

$29,970-ᓂᒃ ᑮᓇᐅᔭᓂᒃ ᑕᕝᕙᓂ 2016 

ᐊᕐᕌᒍᐊᓂ ᐊᑭᓕᐅᑕᐅᖃᑦᑕᖅᑐᓄᑦ ᐊᖑᓇᓱᑎᓄᑦ 

ᓂᕿᖃᖅᑎᑦᑎᖁᓪᓗᒋᑦ ᓄᓇᓕᓐᓂᒃ. 

 

ᐅᖃᖅᑏ, ᑕᐃᒪ ᐱᓕᕆᕕᖓᑕ 2017-18 

ᑮᓇᐅᔭᖅᑐᕈᑎᔅᓴᖏᑦ ᐊᖏᖅᑕᐅᓯᒪᓕᕐᒪᑕ. ᒥᓂᔅᑕ 

ᐅᖃᕈᓐᓇᖅᐹ ᖃᖓ ᐊᑎᓕᐅᕆᓂᐊᕐᒪᖔᑦ 

ᕼᐋᒪᓚᐅᔪᓄᑦ ᐊᒻᒪ ᐊᖑᓇᓱᒃᑐᓕᕆᔨᒃᑯᑦ 

ᑎᒥᖁᑎᖏᓐᓄᑦ ᑐᓐᖓᓱᒃᑎᑦᑎᓗᑎᒃ ᑐᒃᓯᕋᐅᑎᓂᒃ 

ᑕᕝᕙᓂ ᓂᕿᓪᓚᑦᑖᓂᒃ ᑐᓂᐅᖅᑲᐃᓂᕐᒧᑦ 

ᑕᑯᔅᓴᐅᑎᑕᐅᔪᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑑᒋᔭᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ, ᒥᔅ 

ᒫᓂᑲ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ, ᑐᑭᓯᓂᓪᓗᒃᑲᓗᐊᖅᐳᖓᓗᑭᐊᖅ 

ᐱᓇᓱᐊᕈᓯᐅᓂᐊᖅᑐᒥᒃ 

ᐊᐅᓪᓚᖅᑎᑕᐅᓂᐊᕐᓂᕋᖅᑲᐅᔭᕋ. ᖁᔭᓐᓇᒦᒃ, 

ᐅᖃᖅᑏ. 

 



ᓇᒡᒐᔾᔭᐅ, ᒫᑦᓯ 13, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᒥᓂᔅᑕ ᑭᐅᔭᖓᓄᑦ ᑕᐃᒪ 

ᖃᐅᔨᒪᑦᑎᐊᕐᒪᑦ ᒥᓂᔅᑕ ᑖᒃᑯᐊ 

ᓇᓂᔭᐅᓂᕋᑖᓚᐅᖅᑐᓂᒃ ᕗᕋᐃᒃᓕᓐ 

ᐅᒥᐊᕐᔪᐊᕕᓂᖏᑦ ᓄᓇᕐᔪᐊᓕᒫᒥ ᐅᖅᓱᖅᑑᒥ 

ᑕᑯᑎᑦᑎᒻᒪᑕ. ᐅᖃᖅᑏ, ᑲᑎᒪᔪᓃᕋᑖᓚᐅᕋᒪ 

ᕼᐋᒻᓚᒃᑯᑦ ᑲᑎᒪᔨᖏᓐᓂ ᑖᓐᓇ ᐊᑦᑐᖅᓯᓂᕆᔭᖓ 

ᓇᓂᔭᐅᓂᖓᓂᒃ ᐅᖃᐅᓯᐅᓚᐅᕐᒪᑦ 

ᐃᓗᓕᑯᓘᔭᖏᑎᒍᑦ ᐱᖃᓯᐅᑎᓪᓗᒍ ᑕᒪᒃᑯᐊ 

ᐳᓚᕋᖅᑐᓕᕆᓂᕐᒧᑦ ᐱᕙᓪᓕᐊᔭᐅᓂᐊᕐᓂᖓ. 

 

ᐅᖃᖅᑏ, ᑕᐃᒪᓕ ᐱᓕᕆᕕᖓᑕ 2017-18 

ᑮᓇᐅᔭᖅᑐᕈᑎᔅᓴᖏᑦ ᐊᖏᖅᑕᐅᓯᒪᓕᕐᒪᑕ. ᒥᓂᔅᑕ 

ᐅᖃᖅᓯᒪᔪᓐᓇᖅᐹ ᖃᖓᒃᑯᑦ ᓇᒃᓯᐅᔾᔨᓂᐊᕐᒪᖔᖅ 

ᑎᑎᖅᑲᓂᒃ ᕼᐋᒻᓚᐅᔪᓄᑦ ᑐᒃᓯᕋᖁᔨᒍᑎᓂᒃ ᑕᕝᕙᓂ 

ᓄᓇᓕᓐᓂ ᐳᓚᕋᖅᑐᓕᕆᓂᕐᒧᑦ ᐱᖅᑯᓯᓕᕆᓂᕐᒧᓪᓗ 

ᐱᓕᕆᓂᖃᕐᓂᕐᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ-

ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ 

ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᐅᖃᐅᓯᖃᖅᑰᕋᕕᑦ 

ᓄᓇᓕᓐᓂ ᐳᓚᕋᖅᑐᓕᕆᓂᕐᒧᑦ ᐱᖅᑯᓯᓕᕆᓂᕐᒧᓪᓗ  

ᐃᑲᔫᑎᒥᒃ. ᑖᓐᓇ ᑐᕌᖓᔪᖅ 

ᐱᔪᒪᓕᖅᑎᑦᑎᓇᓱᓐᓂᕐᒥᒃ 

ᐱᕈᖅᐸᓪᓕᐊᖏᓐᓇᕈᓐᓇᖅᑐᓂᒃ 

ᐱᕙᓪᓕᐊᔪᓕᕆᓂᕐᒧᑦ ᐳᓚᕋᖅᑐᓕᕆᓂᕐᒥᒃ ᐊᒻᒪ 

ᐱᖅᑯᓯᓕᕆᓂᕐᒧᑦ ᑐᕌᖓᔪᓂᒃ. 12-ᓗᐊᑦ 

ᐊᖏᖅᑕᐅᓚᐅᖅᐳᑦ ᐊᕐᕌᓂ ᐊᒻᒪ ᓂᕆᐅᑉᐳᖓ 

ᑎᑎᖅᑲᒥᒃ ᓇᒃᓯᐅᔾᔨᓂᐊᕆᐊᒃᓴᖅ ᑎᒥᓪᓗᐊᑕᐅᔪᓄᑦ 

ᑕᖅᑭᕗᑦ ᐃᓱᐊ ᑎᑭᓚᐅᖅᑳᖅᑎᓐᓇᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑐ ᓯᑏᕝ ᒪᑉᓴᓚᒃ. 

 

ᐊᐱᖅᑯᑦ 693 - 4(3): ᓇᒻᒥᓂᖅ 

ᐊᖏᕐᕋᖃᕐᓂᕐᒧᑦ ᐱᓕᕆᔾᔪᑏᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑐᖓᓄᑦ.  

 

ᐅᖃᖅᑎᑦᑎᔩ, ᖃᐅᔨᒪᔪᖓ ᑕᒪᑐᒥᖓ 

ᐊᐱᖅᓱᖅᑕᐅᖃᑦᑕᖅᓯᒪᔫᒐᓗᐊᖅ. ᒪᑯᐊ 

ᓇᒻᒥᓂᖃᖅᑐᑦ ᐃᒡᓗᕐᔪᐊᕐᒥᓂᒃ ᐃᑲᔫᑎᑖᕈᓐᓇᓲᑦ 

ᐃᑲᔫᑎᒃᓴᒥᒃ ᑐᒃᓯᕋᕈᓐᓇᓲᖑᒻᒪᑕ 

ᐋᖅᑭᔾᔪᐃᔾᔪᑎᒃᓴᒥᒃ ᐅᕝᕙᓘᓐᓃᑦ 

ᓄᑖᓐᖑᖅᑎᕆᐊᕈᑎᒃᓴᒥᒃ. 

 

ᐅᖃᖅᑎᑦᑎᔩ, ᑭᒡᒐᖅᑐᖅᑕᓐᓂᒃ ᓇᒻᒥᓂᖃᖅᑐᒥᒃ 

ᐃᒡᓗᕐᔪᐊᖓᓂᒃ ᐊᔾᔨᖓᓂᒃ ᑕᑯᑎᑕᐅᓚᐅᕋᒪ 

ᐅᖂᓪᓚᕆᑦᑐᖅ, ᐃᒪᓐᓇᒃ ᐊᑐᕈᒥᓇᓐᖏᑦᑎᐊᖅᑐᖅ 

ᐃᓚᖓ. ᐆᑦᑐᕋᓗᐊᖅᑐᓂᒎᖅ ᐊᔪᕐᓇᖅᖢᓂ 

ᐊᖏᖅᑕᐅᔪᓐᓇᖏᓐᓇᒥ.  

 

ᒥᓂᔅᑐᖃᐃ ᐅᖃᕈᓐᓇᖅᐳᖅ ᓱᓇᒧᑦ ᐊᔪᓲᖑᕙᑦ 

ᐃᒡᓗᓕᕆᔨᕐᔪᐊᒃᑯᓐᓂᒃ ᑕᒪᒃᑯᐊ ᓇᒻᒥᓂᖃᖅᑐᑦ 

ᐃᑲᔪᖅᑕᐅᔪᒪᒐᓗᐊᖅᑎᓪᓗᒋᑦ 

ᓄᑖᓐᖑᖅᑎᕈᑎᒃᓴᒥᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒥ ᐃᒡᓗᓕᕆᕐᔪᐊᒃᑯᑦ 

ᒥᓂᔅᑐᒋᔭᖓᑦ, ᒥᔅᑐ ᔪᐊᔾ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᒪ’ᓈᖅᖢᒍᓗ 

ᐊᐱᖅᑯᑎᖓᓂᒃ. ᐅᖃᖅᑎᑦᓯᔩ, ᑖᒃᑯᐊ 

ᐊᐱᖅᑯᑎᖓᓄᑦ ᓱᓇᒧᑦ ᐊᔪᕈᑎᖃᕋᔪᖅᑕᔪᒻᒪᖔᑖ 

ᑐᑭᓯᑦᓯᐊᕐᓂᕈᒃᑯ ᐊᐱᖅᑯᑎᒋᔭᖓ ᐅᕝᕙᓘᕝᕙ 

ᓱᓇᒧᑦ ᐊᔪᕈᑎᖃᖅᑕᖅᐸ ᑕᐃᑯᖓ 

ᐋᖅᑭᓱᖅᑕᐅᔭᕆᐊᖃᕐᓂᖓᓂᒃ ᑕᐃᔅᓱᒪ ᐃᒡᓘᑉ, 

ᐅᕝᕙᓘᕝᕙ  



ᓇᒡᒐᔾᔭᐅ, ᒫᑦᓯ 13, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4090 

ᐃᑲᔫᑎᒥᒃ ᓇᒻᒥᓂᖃᖅᑐᖅ ᓱᓇᒥᒃ 

ᐊᔪᕈᑎᖃᕋᕐᒪᖔᖅ ᑖᓐᓇ ᑮᓇᐅᔭᕐᒥᓪᓘᕝᕙ 

ᐊᐱᕆᒻᒪᖔᖅ ᐅᕝᕙᓘᕝᕙ ᑕᐃᑯᖓ 

ᓴᓇᔭᕆᐊᓕᓐᓂᒃ ᑕᐃᑯᓐᖓᕐᓂᖅ ᐊᔪᖅᐸᒻᒪᖔᑕ? 

ᑖᒃᑯᐊ ᓇᓕᐊᓐᓄᑦ ᐊᐱᖅᑯᑎᖓ 

ᓇᓗᓇᐃᑦᑎᐊᒃᑲᓐᓂᕋᔭᖅᐸᒍ. ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ 

ᑮᓇᐅᔭᕐᒥᒃ ᓲᖃᐃᒻᒪ ᐃᑲᔪᖅᑕᐅᓗᑎᒃ ᑕᒪᒃᑯᓂᖓ 

ᐊᑐᕆᐊᖃᖅᑕᒥᓐᓂᒃ ᐃᒡᓗᕐᔪᐊᑦ 

ᐃᓚᒋᓂᐊᖅᑕᖓᓂᒃ ᑎᑭᓴᐃᔪᓐᓇᓲᖑᒻᒪᑕ. ᓱᓇᒧᑦ 

ᐊᔪᕐᓇᕈᑎᖃᓲᖑᕙᑦ ᑕᐃᒪᓐᓇᐃᑦᑐᒥᒃ ᑮᓇᐅᔭᕐᒥᒃ 

ᐃᑲᔫᑎᑖᕈᒪᔪᓂᒃ ᐃᒡᓗᕐᔪᐊᖓᑕ 

ᐃᓚᔅᓴᖅᑖᕈᑎᒃᓴᖓᓂᒃ ᐊᑭᑐᔫᒑᖓᑕ, ᓲᖃᐃ 

ᐊᑭᑐᔪᓲᖑᒻᒪᑦ ᓴᓇᔭᐅᓂᖓ, ᐅᖂᑎᓪᓗᒋᑦ. 

ᑖᔅᓱᒥᖓ ᐊᐱᖅᑯᑎᖃᕋᓱᑦᑐᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑑᔪᖅ, ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ ᒪ’ᓈᖅᖢᒍᓗ ᑐᑭᕼᐃᓐᓇᑦᑎᐊᓕᕐᒪᑦ. 

ᐅᖃᖅᑎᑦᑎᔩ ᑕᒪᒃᑯᐊ programs-ᖁᑎᒋᔭᕗᑦ 

ᓇᖕᒥᓂᖅ ᐃᒡᓗᖃᖅᑐᓄᑦ ᐃᑲᔫᑎᒋᔭᕗᑦ 

ᐊᒥᕼᐆᒻᒪᑕ ᐊᔾᔨᒌᖏᑦᑑᓪᓗᑎᒃ. ᑖᓐᓇ  

ᐃᒡᓗᖃᖅᑑᒍᒥ ᓇᖕᒥᓂᖅ ᐃᒡᓗᒋᒍᒥᐅᒃ ᑖᓐᓇ 

ᑮᓇᐅᔭᒥᒃ ᑐᒃᕼᐃᕋᕈᑎᒋᔭᖓ ᐊᔪᓐᖏᑦᓯᐊᕋᔭᖅᑐᖅ 

ᑕᒫᓂ ᓄᓇᕗᑉ ᐃᓗᐊᓂ ᓇᖕᒥᓂᖃᖅᑑᒥᐊᕈᒥ, 

ᑭᓇᐅᒐᓗᐊᕈᒥ. ᐃᑲᔫᑎᑦ ᑕᐃᒃᑯᐊ ᐊᔾᔨᒌᖏᑦᑐᑦ 

ᖃᐅᔨᒪᖅᑰᕐᒪᒋᑦ ᒪᓕᒐᓕᐅᖅᑎᐅᖃᑎᒪ, ᑕᐃᒃᑯᐊ 

ᐊᑐᓪᓗᒋᑦ ᐃᑲᔪᖅᑕᐅᔪᓐᓇᑦᓯᐊᖅᐸᒃᑑᒐᓗᐃᑦ 

ᓇᖕᒥᓂᖃᖅᑎᐅᒍᒥ ᑮᓇᐅᔭᒥ ᑐᒃᕼᐃᕋᐅᑎᖏᑦ. 

ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ  

ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᑕᐃᒪ 

ᐅᖃᖅᑲᐅᒐᒪ ᐆᒃᑐᖅᑐᖃᖅᓯᒪᒐᓗᐊᖅᑎᓪᓗᒍ 

ᑭᒡᒐᖅᑐᖅᑕᓐᓂᒃ, ᑕᑯᓯᒪᓪᓗᒍᓗ ᐊᔾᔨᖓ ᐅᕙᓐᓄᑦ 

ᐊᐅᓪᓚᖅᑎᑕᐅᓚᐅᕐᒪᑦ. ᐃᒪᓐᓇᐃᓛᒃ 

ᐱᐅᓐᖏᑦᑐᓚᑦᑖᒻᒪᕆᐅᒻᒪᑦ ᑕᑯᔪᒥᓇᖏᖢᓂᓗ. 

ᐊᒻᒪᓗᒎᖅ ᐆᒃᑐᕋᓗᐊᕋᒥ ᐃᑲᔪᖅᑕᐅᔪᒪᓪᓗᓂ 

ᑮᓇᐅᔭᒻᒥᒃ ᐊᔪᕐᓇᖅᑐᕉᖅ, ᑕᐃᒪᓐᓇ 

ᐅᖃᐅᔾᔭᐅᓯᒪᒻᒪᑦ ᑕᐃᒪ ᐊᐱᕆᖅᑲᐅᕗᖓ ᖃᓅᒍᓂ 

ᐊᔪᕐᓇᓲᖑᕙ? ᑕᒪᓐᓇ ᑭᐅᔾᔪᑎᖓ ᐅᖃᖅᖢᓂ 

ᑭᓇᒥᐊᑦᑎᐊᕉᖅ ᐃᑲᔪᖅᑕᐅᔪᓐᓇᖅᑐᖅ. 

ᑕᐃᒪᓐᓇᐃᑦᑑᒻᒪᑦ ᐊᔾᔨᒌᑦᑎᐊᒻᒪᕆᓐᓂᒃ 

ᐃᑲᔪᖅᑕᐅᔪᓐᓇᓲᑦ ᑕᒪᒃᑯᐊ ᓇᖕᒥᓂᖃᖅᑐᑦ 

ᐃᒡᓗᕐᔪᐊᖃᖅᑐᑦ ᓄᑖᓐᖑᖅᑎᕈᑎᔅᓴᒥᒃ 

ᐋᖅᑭᒋᐊᕈᑎᔅᓴᒥᒃ ᑐᒃᓯᕋᓕᕌᖓᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ., 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑑᔪᖅ, ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᑕᐃᒪ ᐅᕙᑦᓯᐊ ᐅᖃᓚᐅᕋᒪ ᑖᒃᑯᐊ 

Homeownership assistance program-

ᖁᑎᒋᔭᕗᑦ (ᓇᖕᒥᓂᖃᖅᑐᑦ ᐃᒡᓗᕐᔪᐊᖃᖅᑐᑦ 

ᓄᑖᓐᖑᖅᑎᕈᑎᔅᓴᒥᒃ ᐋᖅᑭᒋᐊᕈᑎᔅᓴᒥᒃ) 

ᐊᔾᔨᒌᖏᑦᑑᒻᒪᑕ, ᐅᖅᕼᐅᐋᓗᒻᒧᑦ 

ᐅᖅᕼᐅᐋᓗᒃᑖᕈᑎᑦ ᐅᕝᕙᓘᓐᓃᑦ 

ᓄᑖᓐᖑᖅᑎᕆᑑᔭᕆᐊᖃᖅᐸᓪᓘᓐᓃᑦ ᐊᒻᒪᓗᑦᑕᐅᖅ 

ᕼᐊᓂᐊᒍᑦᑕᐅᖅ ᑕᒪᒃᑯᐊ ᐃᓐᓇᐅᓂᖅᓴᐅᔪᓄᑦ 

ᑐᕌᖓᔪᓂᒃ ᐃᓕᖅᑯᕼᐃᓪᓗᑦᑐᓄᓪᓘᓐᓃᑦ 

ᓇᖕᒥᓂᖃᖅᑐᓄᑦ. ᐊᔾᔨᒌᖏᒻᒪᑕ ᑕᒪᒃᑯᐊᖑᒻᒪᑕ 

ᑕᐃᒪ ᐅᖃᓚᐅᖅᐳᖓ ᓇᖕᒥᓂᖃᖅᑑᒥᐊᕼᐅᖓᕈᓂ  

ᓄᓇᕗᒻᒥ ᑕᒫᓂ ᓄᓇᒋᔭᑉᑎᓐᓂ, ᓇᓕᓐᓂ 

ᓄᓇᓕᒻᒥ, ᐊᔾᔨᒌᑦᓯᐊᒥᒃ 

ᐆᒃᑐᕋᕈᓐᓇᕐᓂᖃᖅᑎᑕᐅᖕᒪᑕ.  

 

ᑭᕼᐃᐊᓂ ᐅᖃᖅᑎᑦᓯᔩ, ᒪᓕᒐᓕᐅᖅᑎᐅᖃᑎᒐ 

ᑕᒪᓐᓇ ᐅᖃᐅᕼᐃᕆᔭᖓ ᐃᓚᖓ 

ᑲᒪᒋᔭᐅᕙᓪᓕᐊᖏᓐᓂᖓᒎᖅ ᑕᒪᓐᓇ 

ᑐᕼᐊᒃᑲᓐᓂᕈᒪᓪᓚᕆᒃᑲᒃᑯ ᖃᓄᐃᓕᖓᓪᓚᕆᑦᑐᖅ 

ᐅᕙᓂᐅᓐᖏᒃᑲᓗᐊᖅᐸᑦ ᐅᖃᖃᑎᒋᔪᒪᒐᓗᐊᖅᐸᕋ  



ᓇᒡᒐᔾᔭᐅ, ᒫᑦᓯ 13, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4091 

ᓇᓗᓇᐃᕐᕕᒋᑦᓯᐊᕐᓗᓂᖓ ᐊᒻᒪᓗ ᐃᒡᓗ ᑕᐃᓐᓇ 

ᓇᓕᐊᑦᓂ ᑕᒪᒃᑯᓄᖓ ᓇᒻᒥᖃᕐᓂᕐᒧᑦ 

ᐱᓕᕆᔨᒋᔭᑦᑎᓐᓄᑦ ᑕᑯᔭᐅᑎᒋᐊᕋᔭᕋᒃᑯ 

ᐃᕼᐅᒫᓘᑎᒋᔭᖓᓗ. ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᑲᖏᖅᖠᓂᖅ ᐊᒻᒪ ᐃᒡᓗᓕᒑᕐᔪᒃ, 

ᒥᔅᑐ ᑖᒻ ᓴᒻᒧᖅᑐᖅ.  

 

ᐊᐱᖅᑯᑦ 694 - 4(3): ᑲᖏᖅᖠᓂᕐᒥ 

Hᐋᒻᒪᓚᒃᑯᑦ ᑎᑎᕋᕐᕕᖓᑦ (ᓴᒻᒧᖅᑐᖅ, ᑖ) 

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᐊᐱᕆᓚᐅᖅᑳᕐᓇᒍ 

ᐊᖅᑮᔭᐅᑎᒃᓴᒥᒃ ᐅᖄᕐᔪᒍᒪᔪᖓ. ᑖᓐᓇ 

ᓈᒻᒪᖏᓐᓂᖅᐸᑦ ᐅᖃᐅᑎᓂᐊᖅᐸᒻᒪ. 

 

(ᑐᓵᔨᑎᒍᑦ) ᐅᖃᖅᑏ, ᐱᓇᓱᐊᕈᓯᒥ 

ᑲᑎᒪᑐᐃᓐᓇᕐᓂᒃᑯᑦ ᑲᑎᒪᓪᓗᑕ ᐊᐱᖅᑯᑎᖃᓚᐅᕋᒪ 

ᐱᔾᔪᑎᖃᖅᑐᒥᒃ ᒑᓴᓖᒧᑦ ᐅᖅᓱᐋᓗᒃᓯᐅᕐᓂᒻᒧᓪᓗ 

ᓄᖅᑲᖓᑎᑕᐅᑲᐃᓐᓇᕐᓂᖓᓄᑦ. ᐅᓪᓚᖅ ᑕᐃᒪ 

ᐱᕙᓪᓕᐊᔪᑎᒍᑦ ᑐᓵᖅᑲᐅᒐᒪ ᑕᒪᑐᒪ ᒥᒃᓵᓄᑦ. 

 

ᑕᐃᒪ ᓰᐲᓰᒃᑯᑦ ᖃᐅᔨᑎᓐᓇᓱᒍᒪᓪᓗᒋᑦ ᐅᑭᐅᓂᒃ 

ᑎᓴᒪᑲᓴᓐᓂᒃ ᐃᒃᓯᕚᖃᑕᐅᒐᒪ ᑕᕝᕙᓂ ᐃᒡᓗᒥ 

ᐊᒻᒪᓗ ᑭᓇᐅᓪᓚᑦᑖᕐᓂᓐᓂᒃ ᓴᖅᑮᔪᒪᓪᓗᖓ. ᐅᕙᖓ 

ᑖᒻ ᓴᒻᒧᖅᑐᖅ, ᒪᓕᒐᓕᐅᖅᑎ ᑲᖏᖅᖠᓂᐅᑉ  

ᐅᐊᓐᓇᖓᓄᑦ ᐊᒻᒪᓗ ᐃᒡᓗᓕᒑᕐᔪᒻᒧᑦ. ᖁᔭᓐᓇᒦᒃ. 

 

>>ᐃᓪᓚᖅᑐᑦ 

 

ᐅᖃᖅᑏ, ᐊᐱᖅᑯᑎᒐ ᐅᓪᓗᒥ ᑐᕌᖅᑎᓐᓂᐊᖅᑕᕋ 

ᒥᓂᔅᑐᒧᑦ ᓄᓇᓕᓐᓂ ᒐᕙᒪᓂᓪᓗ 

ᐱᔨᑦᑎᕋᖅᑎᖏᓐᓄᑦ.  

 

ᐅᖃᖅᑏ, ᑖᓐᓇ ᕼᐋᒻᒪᓚᖓᑦ ᑲᖏᖅᖠᓂᕐᒥ 

ᒥᑭᒃᓴᓗᐊᓕᕐᒪᑕ ᑎᑎᕋᕐᕕᖓᓂᒃ. ᑖᓐᓇ ᒫᓐᓇᐅᔪᖅ 

ᕼᐋᒻᒪᓚᒃᑯᑦ ᑎᑎᕋᕐᕕᖓ  

1969-ᒥ ᓴᓇᔭᐅᓚᐅᖅᓯᒪᒻᒪᑦ 

ᐊᖏᓪᓕᒋᐊᖅᑕᐅᓚᐅᖅᓯᒪᓪᓗᓂᓗ 1994-ᒥ. 

 

ᑖᓐᓇ ᒥᑭᓗᐊᑐᐃᓐᓇᖏᒻᒪᑦ ᑖᒃᑯᐊ 

ᐱᔭᕆᐊᖃᖅᑕᖏᓐᓂ ᕼᐋᒻᓚᒃᑯᑦ 

ᐱᕈᖅᐸᓪᓕᐊᓂᖓᓄᑦ ᐃᖅᑲᓇᐃᔭᖅᑎᖏᓐᓄᓪᓗ. 

ᑖᓐᓇ ᐃᒡᓗᕐᔪᐊᖅ ᑕᐃᒪᓐᓇᒃ 

ᐱᑐᖃᓐᖑᖅᐸᓪᓕᐊᓂᕐᒧᑦ ᓴᓇᔭᕆᐊᖃᖅᑐᓂᒃ. 

ᓲᖃᐃᒻᒪᓕ ᖃᐅᔨᓴᖅᑕᐅᕋᑖᓚᐅᕐᓂᖓᓂ 

ᓇᓗᓇᐃᖅᓯᒍᑕᐅᓚᐅᖅᐳᖅ ᑎᓴᒪᓂᒃ 

ᐅᖁᖃᓗᐊᕐᕕᒋᔭᖏᓐᓂ. ᑕᒪᓐᓇᓗ ᐊᑐᕋᔅᓴᐅᓂᖓ 

ᐃᓱᓕᑦᑎᒃᑲᓐᓂᓕᕆᓪᓗᓂ. 

 

ᒥᓂᔅᑕ ᐅᓂᒃᑳᕈᓐᓇᖅᐹ ᐱᓕᕆᕕᖓ 

ᖃᓄᐃᓕᐅᕐᒪᖔᑕ ᑖᒃᑯᓂᖓ ᕼᐋᒻᓚᒃᑯᓐᓄᑦ 

ᑲᖏᖅᖠᓂᕐᒥ ᐃᑲᔪᕈᓐᓇᕐᒪᖔᑕ 

ᐋᖅᑮᔪᓐᓇᖁᓪᓗᒋᑦ ᑕᒪᑐᒥᖓ ᒫᓐᓇᑲᐅᑎᒋ ᑖᓐᓇ 

ᑎᑎᕋᕐᕕᒋᔭᖓᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᓕᒐᓕᐅᖅᑎ ᓱᓕᔪᖅ. ᕼᐋᒻᓚᓕᕆᔨᒃᑯᑦ 

ᐃᖅᑲᓇᐃᔭᖅᑎᑦᑎᓚᐅᖅᐳᑦ ᓇᒻᒥᓂᕆᔭᐅᔪᒥᒃ 

ᐅᖁᓕᕆᓪᓚᑦᑖᓲᓂᒃ ᐊᒻᒪ ᑖᒃᑯᐊ 

ᓇᓗᓇᐃᖅᓯᓚᐅᖅᑐᑦ ᑕᐃᑲᓂ ᐅᖁᖃᕐᓂᖓᓂᒃ. 

ᑖᒃᑯᐊᓗ ᑲᖏᖅᖠᓂᐅᑉ ᕼᐋᒻᓚᒃᑯᖓᑕ ᖃᓂᑦᑐᒧᑦ 

ᓯᕗᓪᓕᐅᑎᑕᖏᓐᓃᖃᑕᐅᔪᖅ 

ᑎᑎᕋᕐᕕᔅᓴᖅᑖᒃᑲᓐᓂᕆᐊᖃᕐᓂᕐᒥᒃ. 

ᐃᑲᔪᖅᐸᓪᓕᐊᔭᕗᑦ ᐊᓯᐊᒍᑦ 

ᑎᑎᕋᕐᕕᒃᓴᖅᑖᕈᓐᓇᖁᓪᓗᒋᑦ ᒫᓐᓇᒃᑯᑦ. ᑭᓯᐊᓂᓕ 

ᐊᕐᕌᒍᓄᑦ ᑕᓪᓕᒪᓄᑦ ᐸᕐᓇᐅᑎᒦᓐᖏᕐᒪᑦ ᓄᑖᒥᒃ 

ᑎᑎᕋᕐᕕᑖᕈᓐᓇᖁᓪᓗᒋᑦ, ᑭᓯᐊᓂ ᐊᓯᔅᓴᖏᓐᓂᒃ  

ᑎᑎᕋᕐᕕᐅᔪᓐᓇᖅᑐᓂᒃ ᕿᓂᕋᓗᐊᖅᑐᒍᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᒻᒧᖅᑐᖅ. 

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᓗᓇᓐᖏᑦᑐᖅ ᒥᓂᔅᑕ ᓂᕆᐅᒋᔭᖃᖅᑐᖅ 

ᑐᓪᓕᐊᓂᒃ ᐊᐱᖅᑯᑎᒋᓂᐊᖅᑕᕐᓂᒃ, ᒪᕐᕉᓐᓂᒃ 

ᑭᐅᑲᐅᑎᒋᒻᒪᑦ. 

 



ᓇᒡᒐᔾᔭᐅ, ᒫᑦᓯ 13, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐃᓪᓚᖅᑐᑦ 

 

ᐊᐱᖅᑯᑎᒃᓴᖃᕈᓐᓃᖅᑯᖓᓕ. ᖁᔭᓐᓇᒦᒃ, ᐅᖃᖅᑏ. 

 

>>ᐃᓪᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᐋᓚᓐ ᕋᒻᐴᑦ. 

 

ᐊᐱᖅᑯᑦ 695 - 4(3): ᓄᓇᓕᓐᓂ 

Hᐋᒻᒪᓚᐅᔪᓄᑦ ᐱᓕᒻᒪᒃᓴᐃᓂᕐᒧᑦ ᑎᒥᐅᔪᖅ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓛᑰᖅᐸᒃᑲ ᓴᓂᑭᓗᐊᕐᒥᐅᑦ ᐊᒻᒪᓗ 

ᐃᑉᐱᒋᖃᑎᒋᕙᒃᑲ ᒦᑰᒃᑯᑦ ᐃᓚᔮᕇᖏᑦ.  

 

ᐅᖃᖅᑏ, ᐊᐱᖅᑯᑎᖃᖅᑐᖓ ᐅᓪᓗᒥ 

ᕼᐋᒻᓚᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᕼᐋᒻᓚᐅᔪᓂ ᐱᓕᒻᒪᒃᓴᐃᓂᕐᒧᑦ ᑎᒥᐅᔪᖅ 

ᐱᕐᔪᐊᒥᒃ ᐱᓕᒻᒪᒃᓴᐃᓂᖃᖅᑎᑦᑎᕙᑉᐳᑦ 

ᕼᐋᒻᓚᐅᔪᐃᑦ ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ 

ᐊᑭᓕᖅᓱᖅᑕᐅᖏᑦᑐᓄᑦ ᕿᓂᖅᑎᐅᔪᑦ 

ᑎᒥᖁᑎᖏᓐᓄᑦ ᓄᓇᕘᓕᒫᒥ. 

 

ᐱᓕᒻᒪᒃᓴᐃᓂᖏᑎᒍᑦ ᓄᓇᓕᓐᓂ ᐊᑐᐊᒐᖏᑕ 

ᐊᑖᒍᑦ, ᕼᐋᒻᓚᓕᕆᔨᒃᑯᑦ ᑮᓇᐅᔭᓂᑦ 

ᐃᑲᔫᑎᖃᖅᑎᑦᑎᕙᑉᐳᑦ ᕼᐋᒻᓚᐅᔪᓄᑦ  

ᐱᓕᒻᒪᒃᓴᐃᓂᕐᒧᑦ ᑎᒥᐅᔪᓄᑦ ᐊᔾᔨᒌᓐᖏᑦᑐᓂᒃ 

ᐱᓕᒻᒪᒃᓴᕈᑎᖏᓐᓄᑦ.  

 

ᒥᓂᔅᑕ ᐅᖃᕈᓐᓇᖅᐹ ᐅᓪᓗᒥᒧᑦ ᑎᑭᓪᓗᒍ, ᖃᔅᓯᓂᒃ 

ᑮᓇᐅᔭᓂᒃ ᐊᑐᐃᓐᓇᕈᐃᓯᒪᓕᖅᐸᑦ ᒐᕙᒪᒃᑯᑦ 

ᓄᓇᓕᓐᓂ ᕼᐋᒻᓚᐅᔪᓄᑦ ᐱᓕᒻᒪᒃᓴᐃᓂᕐᒧᑦ 

ᑎᒥᐅᔪᓄᑦ 2016-2017 ᐊᕐᕌᒍᖓᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄᑦ ᐊᒻᒪᓗ 

ᒐᕙᒪᒃᑯᓄᓪᓗ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᐅᑎᔪᓐᓇᓐᖏᑕᕋ 

ᒪᓕᒐᓕᐅᖅᑎ ᖃᔅᓯᓪᓚᑦᑖᓂᒃ 

ᑮᓇᐅᔭᖃᖅᑎᑦᑎᕙᒻᒪᖔᑦᑕ 2017-18ᒧᑦ, ᑭᓯᐊᓂᓕ 

ᑐᓂᓯᕕᒋᑲᑕᐃᓐᓇᓲᕆᔭᕗᑦ $170,000-ᐸᓗᓐᓂᒃ 

ᐊᕐᕌᒍᑕᒫᑦ ᐊᐅᓚᔾᔪᑎᔅᓴᖏᓐᓄᑦ ᐊᒻᒪᓗ 

ᑎᑎᕋᕐᕕᔅᓴᖃᕈᑎᒃᓴᖏᓐᓄᑦ ᐊᒻᒪᓗ ᖃᓄᕈᓘᔭᖅ 

ᐃᑲᔪᕈᓐᓇᕐᓂᑦᑎᒍᑦ ᐃᑲᔪᖅᐸᑦᑐᒋᓪᓗ. ᑖᒃᑯᐊ 

ᕼᐋᒻᓚᐅᔪᓄᑦ ᐱᓕᒻᒪᒃᓴᐃᓂᕐᒧᑦ ᑎᒥᐅᔪᖅ 

ᑎᒥᑦᑎᐊᕙᐅᖕᒪᑦ ᐊᑭᑐᓗᐊᓐᖏᑦᑐᒥᓪᓗ 

ᐱᓕᒻᒪᒃᓴᐃᓂᖃᖅᑎᑦᑎᕙᒃᑐᑎᒃ ᑕᒪᒃᑯᓄᖓ 

ᕼᐋᒻᓚᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑐᒃᓯᕋᕋᑖᕋᓗᐊᖅᑐᖓ ᐊᕐᕌᒍᒧᑦ 2016-17-ᒧᑦ, 

2017-18-ᒨᓐᖏᑦᑐᖅ.  

 

ᐱᓕᕆᕕᐅᑉ ᕼᐋᒻᓚᐅᔪᓄᑦ ᐱᓕᒻᒪᒃᓴᓂᕐᒧᑦ 

ᐊᑐᐊᒐᖓ ᒪᓕᑦᑐᒍ, ᑮᓇᐅᔭᖃᖅᑎᑕᐅᔪᑦ 

ᐅᓂᒃᑳᓕᐅᖃᑦᑕᕆᐊᖃᕐᒪᑕᒎᖅ ᐃᓗᓕᖃᑦᑎᐊᖅᑐᒥᒃ 

ᐃᓕᓐᓂᐊᕈᑎᖏᑕ ᑲᔪᓯᑎᑕᖏᓐᓂᒃ ᐊᒻᒪᓗ 

ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ ᑮᓇᐅᔭᖏᑕ 

ᐅᓂᒃᑳᖏᓐᓂᒃ ᑐᕌᖓᓂᖃᖃᑕᐅᔪᓂᒃ ᐊᑭᓕᐅᑎᓂᒃ 

ᐊᒻᒪᓗ ᐊᐅᓚᓂᕐᒧᑦ ᐱᓪᓗᐊᑕᖏᓐᓂᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓᑦ 

ᐅᓂᒃᑳᒥᒃ ᑐᓂᔭᐅᒑᖓᑕ ᐊᑐᓂ ᐱᓕᒻᒪᒃᓴᕈᑕᐅᔪᓂᒃ  

ᑖᒃᑯᓄᖓ ᓄᓇᓕᓐᓂ ᕼᐋᒻᓚᐅᔪᓄᑦ 

ᐱᓕᒻᒪᒃᓴᐃᓂᕐᒧᑦ ᑎᒥᐅᔪᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄᑦ ᐊᒻᒪᓗ 

ᒐᕙᒪᒃᑯᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᐅᑎᔪᓐᓇᓐᖏᑕᕋ 

ᒪᓕᒐᓕᐅᖅᑎ ᐅᓂᒃᑳᑦᑎᐊᒥᒃ ᑐᔪᐃᖃᑦᑕᕐᒪᖔᑕ 

ᐃᓕᓐᓂᐊᖅᑎᑦᑎᓚᐅᖅᑎᓪᓗᒋᑦ, ᒪᓕᒐᐅᒐᓗᐊᖅ. 

ᒐᕙᒪᒃᑯᑦ ᑮᓇᐅᔭᖁᑎᒋᔭᖏᑦ ᐊᑐᖅᑕᐅᔭᕌᖓᑕ 

ᑕᐃᒃᑯᐊ ᐅᓂᒃᑳᓕᐅᕆᐊᖃᖃᑦᑕᒻᒪᑕ ᑮᓇᐅᔭᐃᑦ 

ᐊᑐᖅᑕᐅᔭᕆᐊᓖᑦ  



ᓇᒡᒐᔾᔭᐅ, ᒫᑦᓯ 13, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓱᒧᑦ ᐊᑐᖅᑕᐅᓐᓂᕐᒪᖔᑕ ᐅᓂᒃᑳᓕᐅᕆᐊᖃᖅᑐᑦ, 

ᒪᓕᒐᖃᕐᒪᑕ.  

 

ᓄᓇᓖᑦ ᒐᕙᒪᖓᑦ ᑐᒃᓯᕋᐅᑎᓕᐅᓐᓂᖅᐸᑦ 

ᐃᓕᓐᓂᐊᖅᑎᑦᑎᔪᒪᓗᑎᒃ 

ᐃᓕᓐᓂᐊᖅᑎᑦᑎᓚᐅᖅᑎᓪᓗᒋᑦ ᑮᓇᐅᔭᓕᕆᓂᒻᒧᑦ 

ᐅᓂᒃᑳᖅᑕᖃᓐᓂᖏᑉᐸᑦ ᑭᖑᓪᓕᒻᒥ 

ᑐᒃᓯᕋᐅᑎᖃᓕᖅᐸᑕ ᑮᓇᐅᔭᓂᒃ ᐱᔪᒪᓗᑎᒃ 

ᐅᓂᒃᑳᖏᑦ ᑭᓯᐊᓂ ᑐᓂᔭᐅᓚᐅᓪᓗᑎᒃ ᐅᓂᒃᑳᓂᒃ 

ᑐᓂᔭᐅᓚᐅᓪᓗᑎᒃ ᑮᓇᐅᔭᓂᒃ 

ᑐᓂᔭᐅᒃᑲᓐᓂᕈᓐᓇᖅᑐᑦ. ᑕᐃᒪᓐᓇ 

ᑭᐅᔪᓐᓇᖅᑎᑕᐅᓇᓱᐊᖃᑦᑕᖅᑐᑦ ᒐᕙᒪᒃᑯᑦ 

ᑮᓇᐅᔭᖁᑎᖏᓐᓂᒃ ᐊᑐᕌᖓᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᐊᖅᑎᓪᓗᑕ ᒥᓂᔅᑕ ᓴᖅᑭᑦᑎᓚᐅᕐᒪᑦ 

ᒫᓐᓇᕋᑖᖑᓚᐅᖅᑐᖅ ᐅᓂᒃᑳᓕᐊᕆᔭᐅᔪᓂᒃ 

ᓄᓇᕘᒥ ᑐᐊᕕᓐᓇᖅᑐᓕᕆᔾᔪᑎᓄᑦ. ᐅᓂᒃᑳᑦ 

ᐃᓗᐊᓂ ᐅᖃᖅᓯᒪᓚᐅᕐᒪᑦ 2014-15, ᓄᓇᕘᒥ 

ᑐᐊᕕᓐᓇᖅᑐᓕᕆᓂᒻᒧᑦ ᐱᓕᕆᕝᕕᖓᑦ $250,000-

ᓂᒃ ᑐᓂᓯᓚᐅᕐᒪᑕ ᓄᓇᓖᑦ ᒐᕙᒪᖏᓄᑦ 

ᐃᓕᓐᓂᐊᖅᑎᑦᑎᓂᒻᒧᑦ ᑎᒥᖁᑎᒋᔭᖏᓐᓄᑦ, 

ᕿᓂᓐᓂᒻᒧᑦ ᐸᖅᓴᐃᓂᒻᒧᓪᓗ 

ᐃᓕᓐᓂᐊᖅᑎᑦᑎᔾᔪᑎᖏᓂᒃ. ᑖᒃᑯᐊ ᐃᓗᐊᓂ  

ᐊᕐᕌᒍᑕᒪᖅᓯᐅᒻᒥᒃ ᐅᓂᑳᕆᔭᐅᔪᑦ ᖃᔅᓯᐅᓂᒻᒪᖔᑦᑕ 

ᐃᓕᓐᓂᐊᖅᑎᑕᐅᔪᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓ 

ᑐᓂᓯᔪᓐᓇᒻᒪᖔᑦ ᐅᓂᒃᑳᑦ ᐊᔾᔨᖏᓐᓂᒃ 

ᓴᖅᑭᑦᑎᔪᓐᓇᖅᐱᓰ ᒫᓐᓇᓐᓂᓴᐅᓂᖅᐹᖑᔪᓂᒃ 

ᐅᓂᒃᑳᓕᐊᕆᓯᒪᔭᖏᓐᓂᒃ ᐃᓕᓐᓂᐊᖅᑎᑦᑎᔩᑦ 

ᑮᓇᐅᔭᖁᑎᒋᔭᖏᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᓐᓂᒻᒧᑦ ᒥᓂᔅᑑᔪᖅ, ᒥᔅᑐ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᓯᕗᓪᓕᒻᒧᑦ ᒪᓕᒐᓕᐅᖅᑎᐅᑉ 

ᐊᐱᖅᑯᑎᐊᓄᑦ ᖃᔅᓯ ᑖᓚᐅᓂᖓᓄᑦ ᑮᓇᐅᔭᐅᑉ 

2015-16 ᐊᔾᔨᑐᐃᓐᓇᖓ ᓱᓕ $170,000-ᖑᔪᑦ. 

ᒪᒥᐊᓇᖅ 2016-17 ᐊᕐᕌᒍᐊᓂ 

ᑕᐃᒪᓐᓇᐅᑎᒋᓚᐅᕐᒥᔪᖅ. 
 

ᐊᐱᖅᑯᑎᐊᑕ ᒥᒃᓵᓄᑦ ᐅᓂᒃᑳᓂᒃ 

ᓴᖅᑭᑦᑎᖃᑦᑕᓐᓂᐅᑉ ᒥᒃᓵᓄᑦ ᐅᓂᒃᑳᑦ 

ᐃᖅᑲᓇᐃᖅᑕᐅᓯᒪᓕᖅᐸᑦ ᖃᐃᑕᐅᓛᒻᒥᒻᒪᑦ 

ᖃᐅᔨᒋᐊᓛᖅᐳᖓ ᓴᖅᑭᑕᐅᔪᓐᓇᒻᒪᖔᑦ 

ᒪᓕᒐᖃᒻᒪᖔᑕ ᓴᖅᑭᑦᑎᔭᕆᐊᒃᓴᖅ 

ᖃᐅᔨᒪᓗᐊᓐᖏᑦᑐᖓᐅᒐᓗᐊᖅ. ᑭᓯᐊᓂ 

ᒪᓕᒃᓯᒪᓂᐊᖅᑐᑦ ᖃᓄᐃᑦᑐᓂᒃ ᑐᓴᒐᔅᓴᓂᒃ 

ᐃᓗᓕᖃᒻᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᒻᒧᑦ, ᒥᔅᑐ ᔫ ᐃᓄᒃ. 
 

ᐊᐱᖅᑯᑦ 696 - 4(3): ᐃᒡᓗᖃᕐᕕᖃᕐᓂᕐᒧᑦ 

ᑖᒃᓰᔭᐅᑏᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᐊᐱᖅᑯᑎᒃᓴᖃᕈᒪᔪᖓ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓐᓄᑦ ᐱᔾᔪᑎᖃᓪᓗᖓ ᓄᓇᖁᑎᖃᓐᓂᒻᒧᑦ 

ᑖᒃᓰᔭᓐᓂᒻᒧᑦ. 

 

ᐅᖃᖅᑏ, ᑖᒃᑯᐊ ᑮᓇᐅᔭᓕᕆᔩᑦ ᐱᓕᕆᕝᕕᖓᓐᓂ 

ᓴᖅᑭᖃᑦᑕᖅᑕᖏᓐᓂ ᐅᖃᖅᓯᒪᔪᖃᒻᒪᑦ  

ᓇᓗᓇᐃᖅᓯᓯᒪᓪᓗᑎᒃ 10,000-ᐸᓘᒻᒪᑕᒎᖅ 

ᓄᓇᕗᑦ ᐃᓗᐊᓂ ᓄᓇᖁᑎᒋᔭᐅᔪᑦ 

ᑖᒃᓰᔭᐅᑕᐅᔪᓐᓇᖅᑐᑦ. 

 

ᐊᒻᒪᓗ ᑖᓐᓇ ᒥᓂᔅᑐᖑᔪᖅ ᑮᓇᐅᔭᓕᕆᓂᒻᒧᑦ 

ᑖᒃᓰᔭᕈᑎᔅᓴᓂᒃ ᐊᑭᔅᓴᖏᓐᓂᒃ ᐊᖅᑭᒃᓯᔨᐅᓪᓗᓂ 

ᓄᓇᓕᓕᒫᓄᑦ ᐃᖃᓗᐃᑦ ᐱᖃᓯᐅᑎᓇᒋᑦ ᐊᒻᒪᓗ 

ᑕᒪᒃᑯᐊ ᐊᑭᓕᖅᓱᖅᑕᐅᔭᕆᐊᖃᕐᓂᖏᑦ ᐊᒻᒪᑦᑕᐅᖅ 

ᑖᔅᓱᒪ ᐸᖅᑭᔭᕆᓪᓗᓂᒋᑦ ᑖᒃᓯᒧᑦ ᓄᓇᒧᑦ 

ᑖᒃᓰᔭᕐᓂᕐᒧᑦ ᐊᑭᓕᖅᓱᖅᑕᐅᔭᕆᐊᓖᑦ ᐃᖃᓗᐃᑦ 

ᐱᖃᓯᐅᑎᓇᒋᑦ.  

 

2016-ᖑᑎᓪᓗᒍ, ᒪᐃᖑᓕᖅᑎᓪᓗᒍ ᑖᒃᑯᐊ 

ᐊᑭᖃᕐᓂᐊᕐᓂᕆᔭᖏᑦ ᓴᖅᑭᑕᐅᓚᐅᖅᓯᒪᒻᒪᑕ 

ᑕᕝᕙᓂ ᓄᓇᕗᒻᒥ ᐱᖁᔭᓄᑦ ᑎᑎᕋᖅᓯᒪᕕᒻᒥ. 

 

ᒫᓐᓇ ᐊᐱᕆᔪᒪᔪᖓ ᒥᓂᔅᑐᒧᑦ, ᑕᒫᓂ ᐊᕐᕌᒎᔪᒥ 

2017 ᐊᕐᕌᒍᑦᑎᓐᓂ, ᑕᒪᓐᓇ ᓄᓇᖁᑎᖃᕐᓂᕐᒧᑦ 

ᑖᒃᓰᔭᕐᓂᖅ  

ᓄᓇᕗᑦ ᐃᓗᐊᓂ ᐊᑭᑦᑐᕆᐊᕐᓂᐊᖅᐸ 

ᓱᕐᕋᔾᔮᓐᖏᓚᓪᓘᓐᓃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᒻᒧᑦ ᒥᓂᔅᑑᔪᖅ, 

ᒥᔅᑐ ᑮᑦ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᒥᔅᑐ ᐃᓄᒃ ᐆᒃᑐᕐᓂᖃᖅᑐᖅ 

ᖃᐅᔨᒪᓂᕆᔭᓐᓂᒃ, ᖃᐅᔨᓴᖅᑰᔨᓕᒻᒪᑦ ᑖᒃᑯᐊ 

ᓱᕐᕋᔾᔮᖅᑰᓐᖏᑦᑐᑦ ᐊᑭᖏᑦ. ᑕᐃᒃᑯᐊ 2017-18 

ᐃᓗᐊᓂ ᒪᓕᒐᓕᐅᖅᑏᓐ ᐃᒻᒥᓂᒃ, ᐋᒃᑲ. ᑖᒃᑯᐊ 

ᑖᒃᓰᔭᕈᑏᑦ ᓇᖕᒥᓂᖃᕐᓂᕐᒧᑦ 

ᐊᓯᔾᔨᓗᐊᔾᔮᖅᑰᓐᓂᖏᑦᑐᑦ ᑭᓯᐊᓂ ᖄᒃᑲᓐᓂᐊᒍᑦ 

ᑖᒃᓰᔭᕆᐊᖃᖅᐸᑕ ᐊᑭᖃᓐᓂᐊᒻᒥᔪᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᖃᖅᓯᒪᒐᒪ 

ᐅᕙᓂ ᐊᒻᒪᓗ ᐅᖃᐅᔾᔭᐅᖃᑦᑕᖅᓯᒪᓪᓗᖓ 

ᓄᓇᖅᑲᑎᓐᓂᒃ ᒥᑦᑎᒪᑕᓕᒻᒥᑦ ᑕᒪᒃᑯᐊ 

ᐊᑭᓖᔭᕆᐊᖃᕐᓂᖅ 

ᐱᔭᕆᐊᒃᖠᒃᑲᓐᓂᕈᓐᓇᕋᔭᓐᖏᒃᑲᓗᐊᕐᒪᖔᑦ 

ᓄᓇᖁᑎᖏᑕ ᑖᒃᓯᖓᓄᑦ ᐊᑭᓖᔪᓐᓇᐅᑏᑦ.  

 

ᐊᕐᕌᓂ ᐅᐱᕐᖔᒃᑯᑦ ᑲᑎᒪᑎᓪᓗᑕ ᒥᓂᔅᑕ 

ᐊᐱᕆᓚᐅᖅᓯᒪᒻᒥᒐᒃᑯ ᐃᓱᒪᔅᓴᖅᓯᐅᕈᓐᓇᕋᔭᕐᒪᖔᑕ 

ᒪᑯᐊ ᓄᓇᑦᑎᓐᓂ ᒐᕙᒪᕋᓛᕗᑦ, ᕼᐋᒻᒪᓚᒃᑯᑦ 

ᐊᑐᖅᑕᐅᓗᑎᒃ ᓄᓇᒧᑦ ᓄᓇᖁᑎᑦᑎᓐᓄᑦ 

ᐊᑭᓖᔭᕆᐊᖃᕐᓗᑕ ᑖᒃᑯᑎᒎᓇ 

ᐊᑭᓖᖃᑦᑕᓕᕈᓐᓇᕐᒪᖔᑦᑕ. ᑕᐃᔅᓱᒪᓂ ᒥᓂᔅᑕ 

ᐅᖃᓚᐅᖅᓯᒪᒻᒪᑦ, ᑕᒪᓐᓇᒎᖅ 

ᑕᑯᓇᖃᓯᐅᔾᔭᐅᔪᓐᓇᖅᑐᖅ.  

 

ᐊᐱᖅᑯᑎᒋᔭᕋ ᒥᓂᔅᑕᒧᑦ: ᑕᒪᓐᓇ 

ᑕᑯᓇᒋᐊᖅᓯᒪᓕᖅᐱᓯᐅᒃ ᐊᒻᒪ 

ᖃᓄᐃᓕᖓᓕᖅᐱᓯᐅᒃ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑐ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐊᔾᔨᒋᓐᖏᑦᑐᓂᒃ 

ᐊᑭᓖᕕᔅᓴᖃᖃᑦᑕᕐᒪᑕ ᑖᒃᓯᔮᕈᑎᖏᓐᓂᒃ, 

ᐅᕝᕙᓘᓐᓃᑦ ᑮᓇᐅᔾᔭᔅᓵᖏᑎᒍᑦ 

ᐃᓚᓐᖓᖅᑎᖅᑕᐅᖃᑦᑕᕐᓗᑎᒃ. ᕼᐋᒻᓚᒃᑯᑦ, ᑖᓐᓇ 

ᐱᔭᕐᓂᖏᑦᑐᐊᓘᒻᒪᑦ ᐅᕙᑦᑎᓐᓄᑦ. ᐃᓘᓐᓇᖏᓐᓄᑦ 

ᕼᐋᒻᓚᐃᑦ ᑕᐃᒪᓐᓇ ᐊᓪᓚᕝᕕᓕᕆᔪᑎᖏᓐᓄᑦ 

ᐃᓚᒋᐊᖅᑎᑦᑎᒐᔭᕋᑦᑕ ᐃᖅᑲᓇᐃᔮᔅᓴᖏᓐᓂᒃ 

ᓄᓇᕗᑦ ᒐᕙᒪᒃᑯᖏᑕ, ᑕᐃᒃᑯᐊᓗ 

ᐊᓪᓚᕝᕕᓕᕆᔪᑎᖏᑦ 

ᐋᖅᑭᔅᓱᖅᑕᐅᔭᕆᐊᖃᕋᔭᖅᖢᑎᒃ 

ᐱᔨᑦᓯᖅᑕᐅᔪᓐᓇᕐᒪᖔᑕ. ᑕᐃᔅᓱᒥᖓ 

ᐃᓱᒪᔅᓴᖅᓯᐅᕈᑎᖃᓐᖏᑦᑎᐊᒻᒪᕆᑦᑐᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᒃ 

ᑖᓐᓇ ᓇᓗᓇᐃᑦᑎᐊᒻᒪᕆᒃᑲᕕᐅᒃ. 

ᒪᒥᐊᓇᖅᑑᒐᓗᐊᖅ ᑕᐃᒃᑯᐊ ᐃᓚᒋᔭᕗᑦ, 

ᐱᓗᐊᖅᑐᒥᓪᓗ ᐃᓐᓇᐅᓂᖅᓴᐅᔪᑦ ᑕᒪᒃᑯᓂᖓ 

ᖃᕋᓴᐅᔭᒃᑯᓘᓐᓃᑦ ᐊᑐᕐᓂᕐᒥᒃ ᐅᕙᑦᑎᓐᓂ 

ᓇᓗᓂᖅᓴᐅᖃᑦᑕᕐᒪᑕ. ᐊᐃᑦᑖᖑᒐᓗᐊᖅ. ᐃᒻᒪᖄ 

ᐊᓯᐊᒍᑦ ᐃᓱᒪᔅᓴᖅᓯᐅᖅᑕᐅᑲᓐᓂᕈᓐᓇᖅᑐᖅ.  

ᐊᑭᓕᔅᓴᓂᑦᑐᐊᓗᑐᐃᓐᓇᐅᓕᖃᑦᑕᕐᒪᑕ ᓇᓗᕐᓚᒧᑦ 

ᐊᒻᒪᓗ ᐱᔾᔪᑎᖃᓐᖏᒻᒧᑦ ᐃᓕᑦᑐᑦ, ᐅᕙᑦᑐᓪᓗ.  

 

ᑕᐃᔅᓱᒪᓂ ᔫᓂ 2015 ᑎᑎᕋᖅᓯᒪᔪᖁᑎᔅᓯᓐᓂ 

ᑮᓇᐅᔭᓕᕆᔨᒃᑯᑦ ᑎᑎᕋᖅᓯᒪᔪᖁᑎᖏᓐᓂᒃ 

ᓇᓗᓇᐃᖅᓯᒪᔪᖃᓚᐅᖅᓯᒪᒻᒥᒻᒪᑦ, ᑕᐃᔅᓱᒪᓂᒎᖅ 

ᔫᓂ 2015, ᐊᑭᓕᔅᓴᖃᖅᑐᕕᓂᐅᔪᒍᑦ 

ᓄᓇᕗᒻᒥᐅᑎᒍᑦ ᓄᓇᖁᑎᑦᑎᓐᓄᑦ 

ᑖᒃᓰᔭᕈᑎᔅᓴᑦᑎᓐᓂ, $3,200,000 ᐃᖃᓗᐃᑦ 

ᓯᓚᑖᓃᑦᑐᑎᒍᑦ. ᐅᖃᖅᑏ, ᑕᒪᓐᓇ 

ᑮᓇᐅᔭᑲᓪᓛᓘᒻᒪᑦ ᐊᒻᒪᓗ ᐱᔨᑦᑎᕈᑎᓄᑦ 

ᐊᑐᖅᑕᐅᔪᓐᓇᓪᓚᕆᒃᑲᓗᐊᖅᖢᓂ 

ᐱᔨᑦᑎᕈᑎᓄᓪᓘᓐᓃᑦ, ᐊᓯᖏᓐᓄᓘᓐᓃᑦ ᒐᕙᒪᒃᑯᑦ 

ᐱᓕᕆᐊᕆᔪᓐᓇᖅᑕᖏᓐᓄᑦ.  

 

ᒥᓂᔅᑕ ᐅᓪᓗᒥ ᐅᖃᐅᑎᔪᓐᓇᖅᐱᖓ, ᑖᓐᓇ 

$3,200,000 ᖃᑦᑏᓐᓇᕈᕆᐊᖅᓯᒪᓕᖅᐹ? 

ᐅᕝᕙᓘᓐᓃᑦ ᐃᓚᒋᐊᖅᓯᒪᕙ? ᐅᕝᕙᓘᓐᓃᑦ 

ᓱᕐᕋᒃᓯᒪᓐᖏᑦᑎᐊᒻᒪᕆᑉᐸ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 



ᓇᒡᒐᔾᔭᐅ, ᒫᑦᓯ 13, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᐃᓄᒃ, 

ᓄᓇᓕᖓᓗ. ᐅᔾᔨᕈᓱᓕᖅᑎᑎᒻᒪᑦ ᒥᑦᑎᒪᑕᓕᒃ 

ᐊᖏᓂᖅᐹᖑᔪᖅ, ᐊᑭᓕᔅᓴᖏᒎᖅ 

ᐅᓄᕈᓐᓃᕐᓂᖅᐹᖑᔪᑦ. ᖃᐅᔨᕚᓪᓕᖅᑎᑦᑎᒐᕕᑦ 

ᓄᓇᖅᑲᑎᓐᓂᒃ, ᐊᓕᐊᓇᐃᑦ.  

 

$3,200,000 ᑖᓐᓇ ᐊᕐᕌᓂ ᐊᑭᓕᔅᓴᕆᔭᐅᓚᐅᖅᑐᖅ 

ᑖᓐᓇ ᐱᖃᓯᐅᔾᔭᐅᓚᐅᖅᑐᓂ ᐅᔭᕋᓐᓂᐊᕐᕕᓄᑦ 

ᐊᑭᓕᔅᓴᖏᑦ ᐲᖅᑕᐅᓚᐅᖅᖢᑎᒃ. ᑕᐃᒃᑯᐊ 

ᐅᔭᕋᓐᓂᐊᖅᑏᑦ, $2,500,000-ᓐᖑᖅᑎᖔᖅᑐᖅ 

ᐊᑉᐸᕆᐊᖅᖢᑎ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕙᑦ 

ᔪᐊᓇᓯ.  

 

ᐊᐱᖅᑯᑦ 697 - 4(3): ᑭᓐᖓᕐᓂ 

ᐃᑯᒪᓕᐅᕐᕕᖃᕐᕕᒃᓴᖅ ᖃᓄᐃᓕᖓᓂᖓ 

(ᔪᐊᓇᓯ) 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᐊᐱᖅᓱᕈᒪᔭᕋ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᒥᓂᔅᑕᒋᔭᖓ.  

 

ᐅᖃᖅᑏ, ᑖᒃᑯᐊ ᖁᓪᓕᒃᑯᑦ ᑐᒃᓯᕋᐅᑎᓂᒃ 

ᐱᔪᒥᓵᕈᑎᒥᒃ ᓴᖅᑮᔪᒻᒪᑕ ᑕᐃᓐᓇ ᐱᔾᔪᑎᒋᑦᓱᒍ 

ᑭᓐᖓᕐᓂ ᐆᒻᒪᖁᑎᔅᓴᐅᓂᐊᖅᑑᑉ 

ᓴᓇᒪᔪᑎᒋᓂᐊᖅᑕᖓᑕ ᐊᒻᒪᓗ 

ᑎᑎᖅᑐᒐᐅᔭᕈᑎᖏᓐᓄᑦ, ᑖᓐᓇᓗ ᐅᒃᑯᐊᓚᐅᖅᓱᓂ 

ᔮᓐᓄᐊᕆ 31, 2017 ᐊᕐᕌᒍᑦᑎᓐᓂ.  

 

ᒥᓂᔅᑕᖃᐃ ᐅᖃᕈᓐᓇᖅᑳ ᖃᖓ ᖁᓪᓕᒃᑯᑦ 

ᓂᕆᐅᒋᔭᖃᕐᒪᖔᑦ ᑕᒪᒃᑯᐊ ᐱᔪᒥᓵᕈᑎᒥᒃ 

ᑐᒃᓯᕋᐅᑎᑎᒍᑦ ᕿᒥᕐᕈᓇᓐᓂᖅ ᐃᓱᓕᓐᓂᐊᕐᒪᖔᖅ 

ᐊᒻᒪᓗ ᑕᐃᓐᓇ ᑳᓐᑐᕋᒃ ᑐᓂᔭᐅᓂᐊᕐᒪᖔᖅ 

ᑭᓐᖓᐃᑦ ᐆᒻᒪᖅᑯᑎᓕᕆᔭᔅᓴᕆᓂᐊᖅᑕᖓᓄᑦ? 

ᖁᔭᓐᓇᒦ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᑲᒪᔪᖅ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᖏᓐᓄᑦ, ᒥᔅᑕ ᔮᓂ 

ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᐅᓪᓛᒃᑯᑦ. ᖁᔭᓐᓇᒦᒃ, 

ᐅᖃᖅᑏ ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ 

ᑖᔅᓱᒥᖓ ᐊᐱᕆᒻᒪᑦ. ᑕᐃᒃᑯᐊ ᐱᓇᓱᐊᕈᑕᐅᔪᑦ 

ᒫᓐᓇ ᓄᑖᒧᑦ ᑕᐃᑯᖓ ᑭᓐᖓᓃᑦᑐᒧᑦ 

ᐊᐅᓚᐅᑎᖃᕐᕕᒻᒧᑦ, ᑕᐃᒃᑯᐊ ᒪᑐᓯᒪᓕᖅᑐᑦ. ᒫᓐᓇ 

ᕿᒥᕐᕈᔭᐅᒻᒪᑕ ᓱᓕ, ᑕᕝᕙᓂ ᑕᖅᑭᒥ ᐊᑐᖅᑕᑎᓐᓂ 

ᖃᐅᔨᒪᓂᐊᖅᑐᒋᒐᓗᐊᖅᑐᖓ ᑖᒃᑯᐊ 

ᓂᕈᐊᖅᓯᒪᓕᕐᒪᖔᑕ ᖃᐅᒪᓕᕆᔨᒃᑯᑦ ᑲᑎᒪᔨᖏᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇᓗ ᑭᖑᓪᓕᕐᒥ 

ᐊᐱᖅᑯᑎᒋᓚᐅᖅᓯᒪᔭᕋᓂ ᐅᑭᔅᓵᑎᓐᓂ 

ᑲᑎᒪᓂᖃᖅᑎᓪᓗᑕ, ᒥᓂᔅᑕ ᐅᖃᕈᓐᓇᓚᐅᓐᖏᒻᒪᑦ 

ᑕᒪᓐᓇ ᓄᓇᐅᑉ ᐊᑐᖅᑐᐊᕈᑎᔅᓴᖓᓄᑦ ᐊᖏᕈᑏᑦ 

ᖃᓄᐃᓕᖓᓕᕐᒪᖔᖅ, ᑕᐃᔅᓱᒪ ᐆᒻᒪᖅᑯᑎᔅᓴᐅᑉ 

ᐃᓂᒋᓂᐊᖅᑕᖓᓄᑦ. ᐃᒻᒪᖄ, ᐅᓪᓗᒥᖃᐃ ᒥᓂᔅᑕ 

ᐅᖃᕈᓐᓇᖅᑳ ᑕᐃᒃᑯᐊ 

ᐱᕙᒌᔭᖅᓯᒪᔭᕆᐊᖃᓚᐅᖅᑐᑦ ᓄᓇᐃᑦ 

ᐱᔾᔪᑎᒋᓪᓗᒋᑦ ᐆᒻᒪᖅᑯᑎᔅᓴᐅᓂᐊᖅᑑᑉ 

ᐃᓂᒋᔭᖓᓄᑦ, ᒫᓐᓇ ᐱᕙᒌᔭᖅᓯᒪᓕᖅᑳ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᖁᓪᓕᒃᑯᑦ 

ᖃᐅᒻᒪᖅᑯᑎᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑐ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᓱᓕ ᒫᓐᓇ ᐱᓯᒪᓐᖏᑕᒃᑲ, ᑖᒃᑯᓇᓐᖓᑦ 

ᖃᐅᒪᓕᕆᔨᒃᑯᓐᓂᑦ. ᑭᓯᐊᓂ ᓂᕆᐅᒋᔭᕋᓗᐊᒃᑲ 

ᑕᕝᕙᓂ ᑕᖅᑭᒥ ᑕᑯᓂᐊᕆᐊᖏᑕ ᑖᒃᑯᐊ 

ᐱᔭᕇᖅᓯᒪᓕᖅᑲᑕ ᖃᐅᒪᓕᕆᔨᒃᑯᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᖃᐃ 

ᐅᖃᕈᓐᓇᖅᑳ ᓇᓚᐅᑦᑖᖅᓯᒪᔪᓂᒃ ᑖᔅᓱᒪ  

ᓄᑖᖅ ᐆᒻᒪᖅᑯᑎᔅᓴᐅᓂᐊᖅᑐᖅ ᑭᓐᖓᕐᓂ 

ᐊᑭᒋᒐᔭᖅᑕᖓᓂᑦ, ᐅᖃᕈᓐᓇᖅᑳ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ 

ᐃᑯᒻᒪᖅᑯᑎᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑐ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ 

ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒻᒪᑦ. ᐄ, ᑕᒪᓐᓇᐃᓛᒃ 

ᐃᖏᕐᕋᓯᒪᑦᑎᐊᖅᑐᖅ, ᑲᔪᓯᓯᒪᑦᑎᐊᖅᑐᖅ. ᑕᒪᓐᓇ 

ᓄᓇᖓ ᐊᑲᐅᓐᖏᓕᐅᕈᑎᖃᖅᓯᒪᐅᔭᓚᐅᖅᑎᓪᓗᒍ 

ᑕᐃᒃᑯᐊ ᐱᔭᕇᖅᓯᒪᑦᑎᐊᓕᕋᓗᐊᖅᑐᑎᒃ 

ᑕᐃᒃᑯᓂᖓ. 

 

ᑐᑭᓯᑦᑎᐊᕈᒃᑯ ᒪᓕᒐᓕᐅᖅᑎᐅᖃᑎᒐ ᑖᒃᑯᐊ 

ᖃᐅᒪᓕᕆᔨᒃᑯᑦ ᑐᒃᓯᕋᖅᓯᒪᔪᑦ ᓄᓇᒥ 

ᐊᑐᕈᒪᓪᓗᑎᒃ, ᑕᐃᓐᓇᓗ ᐊᑐᕈᒪᔭᖓ ᓄᓇ 

ᑖᔅᓱᒧᖓ ᑐᕌᖓᒐᔭᕐᖓᑦ ᓄᑖᒧᑦ 

ᐊᐅᓚᐅᑎᖃᕐᕕᐅᔪᒧᑦ. ᑖᔅᓱᒥᖓ ᐊᐱᕆᑉᐸᑦ, ᑖᓐᓇ 

ᑲᔪᓯᑦᑎᐊᐸᓪᓕᐊᓯᒪᔪᖅ.  

 

ᐃᓛᒃ, ᑖᓐᓇᐅᓇ ᐱᔭᕆᐊᑐᒐᓚᒃᓯᒪᒻᒪᑦ 

ᑕᒪᒃᑯᐊᑦᑕᐅᖅ ᓄᓇᒧᓪᓖᓛᒃ ᑖᓐᓇ 

ᐱᔭᕆᐊᑐᓗᐊᔭᖏᑦᑑᒐᓗᐊᖅ, ᑭᓯᐊᓂ 

ᑐᓴᕐᓂᐊᖅᑐᖓ ᑖᓐᓇ ᑲᖐᒋᓯᒪᓪᓗᒍ. 

ᑕᕝᕙᓂᑦᑕᐅᖅ ᑕᖅᑭᒥ ᑐᓴᕐᓂᐊᖅᑐᖓ ᑖᓐᓇ 

ᐱᔾᔪᑎᒋᓪᓗᒍ. ᒪᓐᓇᒪᓐᓇ ᓄᓇᓕᕆᓂᖅ ᑕᐃᑲᓂ  

ᑭᓐᖓᕐᓂ ᐊᐅᓚᐅᑎᖃᕐᕕᒻᒧᑦ ᐃᓪᓗᒧᑦ ᑕᐃᑯᖓ 

ᑭᓐᖓᕐᓄ ᑐᕌᖓᒐᔭᖅᑐᒧᑦ 

ᐱᔭᕆᐊᑐᔪᑲᓪᓚᐅᓯᒪᓚᐅᕐᖓᑦ, ᑕᒪᓐᓇ 

ᐊᓂᒍᑦᑎᐊᖅᓯᒪᓕᕋᓗᐊᖅᑐᓂ.  

 

ᑭᓯᐊᓂ ᐆᒥᖓ ᖃᐅᔨᒪᖁᔨᔪᖓ, ᑕᒪᓐᓇ 

ᓄᓇᓕᕆᓂᖅ ᕼᐋᒻᒪᓚᒃᑯᑦ ᑲᑎᒪᔨᖏᑦᑕ 

ᓂᕈᐊᖅᓯᒪᔭᖓ ᐊᐅᓚᐅᑎᖃᕐᕕᐅᑉ 

ᐃᓂᒋᒐᔭᖅᑕᖓᓄᑦ, ᑖᓐᓇ 

ᑲᔪᓯᑦᑎᐊᐸᓪᓕᐊᓯᒪᒋᓪᓗᓂ. ᐅᓇ ᑭᓯᐊᓂ 

ᖃᐅᒪᓕᕆᔨᒃᑯᖔᖅ ᐱᔪᒪᔪᑎᒋᔭᖓ ᐊᑐᕈᒪᓂᕐᒧᑦ 

ᓄᓇᒥᑦ, ᑖᓐᓇ ᓱᓕ ᒫᓐᓇ ᐱᔪᒪᓯᒪᔪᑦ 

ᖃᐅᒪᓕᕆᔨᒃᑯᑦ ᖃᐅᔨᒪᔪᖓ, ᑭᓯᐊᓂ ᒫᓐᓇ 

ᑐᓴᐅᒪᓐᖏᑐᐃᓐᓇᖅᑐᖓ ᖃᓄᐃᓕᖓᓂᖓᓂᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ, ᒥᔅ ᐹᑦ 

ᐊᕐᓇᒃᑲᖅ.  

 

ᐊᐱᖅᑯᑦ 698 - 4(3): ᒥᑭᓂᖅᐹᒥᒃ 

ᑮᓇᐅᔾᔭᒃᓵᖑᔪᓐᓇᖅᑐᖅ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓴᕆᒃᑲᓐᓂᕋᕕᖓ.  

 

ᐊᐱᖅᑯᑎᒐ ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᑐᕌᖓᔪᖅ, ᑖᓐᓇ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐱᖁᔭᕐᒥ ᑲᒪᔨᐅᒻᒪᑦ.  

 

ᒥᓂᔅᑕ ᐃᖅᑲᐃᑎᑦᑎᒋᐊᕈᓐᓇᖅᑳ ᓄᓇᕗᒻᒥ 

ᐊᑦᑎᓂᖅᐹᖅ ᑮᓇᐅᔾᔭᔅᓵᖑᔪᓐᓇᖅᑐᖅ 

ᖃᑦᑎᐅᓕᖅᑲ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑮᑦ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᐸᓗᐃᒐᕕᖓ.  

 

ᐅᖃᖅᑏ, ᒫᓐᓇ $13-ᒥᑦᑐᖅ ᐊᑦᑎᓂᖅᐹᖅ 

ᐃᑲᕐᕋᖅᓯᐅᑦ ᑮᓇᐅᔾᔭᔅᓵᖑᔪᓐᓇᖅᑐᖅ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑕᐅᒋᐊᖏᓐᓇᕆᐊᖃᓲᖑᒐᑦᑕᐃᓛᒃ.  

 

ᑖᓐᓇ ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒐᖅ 

ᐋᖅᑭᑦᒋᐊᖅᑕᐅᓚᐅᖅᓯᒪᒻᒪᑦ ᓯᕗᓪᓕᖅᐹᖑᑎᓪᓗᒋᑦ 

ᒪᓕᒐᓕᐅᕐᕕᒃ. ᒐᕙᒪᒃᑯᑦ ᓴᓇᖃᑦᑕᕆᐊᖃᖅᑐᑎᒃ, 

ᓴᖅᑮᖃᑦᑕᕆᐊᖃᖅᑐᑎᓪᓗ ᐊᕐᕌᒍᑕᒫᖅᓯᐅᑎᓂᑦ 

ᐅᓂᒃᑳᓕᐊᒥᓂᕐᓂᑦ ᒥᑭᓂᖅᐹᖑᓗᒋᑦ 

ᑮᓇᐅᔾᔭᔅᓴᖑᒍᓐᓇᖅᑐᓂᑦ. 2014-ᒥᑦ ᐅᓂᒃᑳᖑᔪᔪᖅ, 

2014-ᓕᓴᖅ ᒫᑦᓯ 2016-ᒥᑦ ᑭᓯᐊᓂ 

ᓴᖅᑭᖅᑕᐅᔪᒻᒪᑦ. ᑕᐃᓐᓇᓕ ᓄᑖᕈᕆᐊᖅᓯᒪᔪᖅ 

ᐅᑭᐅᒃᑯᑦ ᑲᑎᒪᕐᔪᐊᓂᕐᒥᑦ ᓴᖅᑭᖅᑕᐅᒍᓐᓇᓂᐊᖅᑳ? 

ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑮᑦ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒋᐊᕆᐊᖃᓐᖑᓱᑦᑕᕋ 

ᑭᐅᒍᓐᓇᖅᓯᓚᐅᓐᖏᓂᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᕆᐅᒋᑦᑎᐊᑐᐃᓐᓇᕐᓂᐊᓕᖅᑲᕗᑦ.  

 

ᑕᐃᒪ 2015-ᖑᑎᓪᓗᒍ ᒪᓕᒐᓕᐅᕐᕕᒃ 

ᐊᖏᖅᓯᓚᐅᖅᓯᒪᒻᒪᑦ ᐱᖁᔭᔅᓴᒥᑦ ᒐᕙᒪᒃᑯᓐᓂᑦ 

ᐊᓯᔾᔩᒍᓐᓇᑎᑦᑎᔪᒥᑦ ᑮᓇᐅᔾᔭᔅᓵᑦ 

ᒥᑭᓂᖅᐹᖑᑎᑕᐅᔪᓂᑦ ᒪᓕᒐᕋᓛᖅᑎᒍᑦ, 

ᒪᓕᒐᖅᑎᒍᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑕᒪᒃᑯᐊ 

ᒥᑭᓂᖅᐹᒥᒃ ᑮᓇᐅᔾᔭᔅᓴᖃᑦᑕᖅᑐᐃᑦ ᑕᕝᕙᓂ 

ᐊᕐᕌᒍᑦᑎᓐᓂ ᖁᕝᕙᕆᐊᕈᑕᐅᓂᖅᑳ? 

ᖁᕝᕙᕆᐊᕈᔾᔭᐅᓂᐊᖅᑲ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑮᑦ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒥᔅ ᐊᕐᓇᒃᑲᖅ ᐊᐱᕆᒻᒪᑦ. 

ᐄ, ᑕᒪᓐᓇ ᐱᔭᕆᐊᑭᓪᓕᑎᖅᓯᒪᒐᑦᑎᒍ ᐅᐊᑦᑎᐊᕈᓕ 

ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ 

ᐊᖏᖅᑕᐅᖄᖃᑦᑕᕆᐊᖃᓚᐅᖅᓯᒪᒻᒪᑦ, ᑭᓯᐊᓂᓕ 

ᒫᓐᓇ ᓇᓗᓇᐃᖅᓯᓪᓚᕆᒍᓐᓇᓐᖏᑲᓚᐅᖅᑐᖓ 

ᑕᒪᒃᑯᐊ ᐊᑦᑎᓂᖅᐹᓂᑦ ᑮᓇᐅᔾᔭᔅᓵᓂᑦ 

ᐃᖅᑲᓇᐃᔭᕆᐊᖃᖅᐸᑦᑐᑦ ᑕᕝᕙᓂ ᐊᕐᕌᒍᑦᑎᓐᓂ 

ᖁᕝᕙᕆᐊᕐᓂᐊᕐᒪᖔᑦᑎᒍ. 

 

ᒫᓐᓇ ᐱᓯᒪᔭᒃᑲ ᑕᑯᓐᓈᖅᑐᒋᑦ ᓄᓇᕗᑦ 

ᖁᑦᑎᓂᖅᐹᖑᔪᖅ ᑲᓇᑕᒥ ᐊᑦᑎᓂᖅᐹᕆᔭᖏᓐᓂᑦ 

ᑮᓇᐅᔾᔭᔅᓵᒍᔪᓐᓇᖅᑐᓂ. ᒫᓐᓇ 

ᐅᖃᓪᓚᕆᒍᓐᓇᓐᖏᑦᑐᖓ ᖁᕝᕙᕆᐊᕐᓂᐊᕐᒪᖔᑦᑎᒍ 

ᖁᑦᑎᓂᖅᐹᖑᑲᐃᓐᓇᕋᑦᑕ  

ᑲᓇᑕᒥ ᑕᕝᕙᓂ ᐊᕐᕌᒍᑦᑎᓐᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑏᑦ ᑖᓐᓇ ᐱᕕᖃᕈᓐᓃᕐᒪᑦ, ᑲᔪᓯᓗᑕ. 7. 

ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. (ᑐᓵᔨᑎᒍᑦ) 

ᑲᑎᒪᔾᔪᑎᒃᓴᖅ 9. ᑭᐅᔪᑏᑦ ᒪᑐᐃᖅᓯᒍᑎᓄᑦ. 

ᑲᑎᒪᔾᔪᑎᒃᓴᖅ 10. ᑭᐅᔪᑏᑦ 

ᐊᑎᓕᐅᖃᑎᒌᔅᓯᒪᔪᓄᑦ. ᑲᑎᒪᔾᔪᑎᒃᓴᖅ 11. 

ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 

ᑲᑎᒪᔾᔪᑎᒃᓴᖅ 12. ᐅᓂᒃᑳᓕᐊᒥᓂᖏᑦ ᑲᑎᒪᔨᕋᓛᑦ 

ᐊᒻᒪ ᑲᑎᒪᔨᕋᓛᖑᑲᐃᓐᓇᖅᑐᑦ ᐱᖁᔭᔅᓴᐃᑦ 

ᐊᓯᖏᓪᓗ ᐱᓪᓗᒋᑦ. ᐃᒃᓯᕙᐅᑕᕆᔭᐅᔪᖅ 

ᒪᓕᒐᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ, ᒥᔅᑕ ᑖᒻ 

ᓴᒻᒧᖅᑐᖅ.  

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 026 - 4(3): ᒪᓕᒐᒃᓴᖅ 

36, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ 

ᑖᒃᓯᓕᕆᓂᕐᒧᑦ ᒪᓕᒐᖅ (ᓴᒻᒧᖅᑐᖅ, ᑖ) 

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᕈᒪᔪᖓ ᑖᓐᓇ ᒪᓕᒐᒃᓴᖅ 36, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒥ ᑖᒃᓯᔭᕐᓂᕐᒧᑦ 

ᒪᓕᒐᖅ, ᕿᒥᕐᕈᔭᓛᕐᒪᑦ ᑖᒃᑯᓂᖓ ᑲᑎᒪᔨᐊᓛᓂᑦ 

ᒪᓕᒐᒃᓴᓕᕆᓂᐅᑉ ᒥᔅᓵᓄᑦ, ᐊᒻᒪᓗ ᑕᒪᓐᓇ 

ᒪᓕᒐᒃᓴᖅ ᐋᖅᑭᐅᒪᓕᕐᒪᑦ ᐃᓱᒪᒋᔭᐅᔪᓐᓇᖅᓯᓪᓗᓂ 

ᑕᕝᕙᓂ ᐃᒡᓗᑦᑕ ᐃᓗᐊᓂ.  

 

(ᑐᓵᔨᑎᒍᑦ) ᐅᖃᖅᑏ, ᒪᓕᒐᓕᐅᖅᑎᐅᖃᑎᓕᒫᓄᑦ 

ᑖᓐᓇ ᒪᓕᒐᖅ 68(6) ᓴᓂᕌᒎᕈᓐᓇᖁᓪᓗᒍ 

ᒪᓕᒐᒃᓴᖅ 36 ᑲᑎᒪᓂᑐᐃᓐᓇᕐᒧᑦ 

ᐃᓕᔭᐅᑦᑕᐅᑎᒋᒍᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᒪᓕᒐᓕᐅᖅᑎᐅᖃᑎᓕᒫᒥᓄᑦ ᐊᖏᖅᑕᐅᔪᒪᔪᖅ 

ᓴᓂᕌᒍᕈᓐᓇᖁᓪᓗᓂᐅᒃ ᒪᓕᒐᖅ 68(6) ᐊᒻᒪᓗ 

ᑖᓐᓇ ᒪᓕᒐᔅᓴᖅ 36 ᑲᑎᒪᓂᑐᐃᓐᓇᕐᒧᑦ 

ᐃᓕᔭᐅᑦᑕᐅᑎᒋᔪᓐᓇᖁᓪᓗᒍ. ᐊᖏᖅᑭᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᔅᓴᖅ 36 

ᒫᓐᓇ ᑲᑎᒪᓂᑐᐃᓐᓇᕐᒦᓕᖅᑯᖅ. 

 

13 (ᑐᓵᔨᒃᑰᕈᓐᓃᖅᑐᖅ) ᑎᑎᖅᑲᑦ ᓴᖅᑭᑕᐅᓂᖏᑦ. 

(ᑐᓵᔨᑎᒍᑦ) ᒪᓕᒐᓕᐅᖅᑎᖓ ᐃᖃᓗᐃᑦ-ᓯᓈ, ᒥᔅᑐ 

ᐹᓪ ᐅᑲᓕᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 284 - 4(3): ᓄᓇᑦᓯᐊᖅ 

ᐱᕙᓪᓕᐊᔪᓕᕆᔨᑦ ᑎᑎᕋᖅᑕᕕᓂᖓ: 

ᓄᓇᕗᒻᒥ ᐃᑦᑐᒃᑯᕕᒻᒧᑦ 

ᑎᒃᑯᐊᖅᑕᐅᓕᓵᖅᑐᖅ ᐊᑕᖐᕗᖅ 

ᐱᓕᕆᔪᒪᓂᐊᖅᓯᒪᔭᕐᒥᓂᒃ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᔅᓱᒥᖓ 

ᑎᑎᕋᖅᑕᐅᓯᒪᔪᓂᒃ ᐱᕙᓪᓕᐊᔪᓂ, ᓄᓇᑦᓯᐊᖅ  

ᓅᔅᓂ ᓯᑎᐱᕆ 25, 2009-ᒥ ᐊᓚᒃᑲᐃᔪᒪᓕᕐᒥᔪᖓ 

ᑲᑎᒪᕕᑦᑎᓐᓄᑦ ᑖᓐᓇ ᐃᑦᑐᓕᕆᓂᕐᒧᑦ ᒥᔅᓵᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᐃᑦ ᓴᖅᑭᑕᐅᓂᖏᑦ. 

ᓄᓇᕗᒻᒥ ᓯᕗᓕᖅᑎᐅᔪᖅ, ᒥᔅᑐ ᐲᑕ ᑕᑉᑐᓇ. 

 

ᓴᖅᑭᑕᐅᔪᖅ ᑎᑎᖅᑲᒃ 285 - 4(3): 

ᐸᕐᓇᐃᓄᑦᒧᑦ ᐱᓪᓗᐊᑕᖅ: ᓄᓇᕗᒻᒥ 

ᐃᓐᓇᑐᖃᕐᓄᑦ ᐱᔭᕆᐊᓕᓐᓂᒃ 

ᐱᓕᕆᐊᖃᕐᓂᖅ (ᑕᑉᑐᓇ) 

 

ᓴᖅᑭᑕᐅᔪᖅ ᑎᑎᖅᑲᒃ 286 - 4(3): ᓄᓇᕗᒻᒥ 

ᐃᓐᓇᑐᖃᕐᓄᑦ ᐅᖃᓕᒫᒐᑦ 

ᐊᔪᕆᖅᓱᐃᔾᔪᑎᔅᓴᑦ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᒪᕐᕉᓐᓂᒃ ᓴᖅᑭᒐᔅᓴᖃᖅᑐᖓ.  

 

ᖁᕕᐊᓱᑉᐳᖓ ᓴᖅᑮᒍᓐᓇᕆᐊᔅᓴᖅ ᑖᒃᑯᐊ 

ᐊᖅᑯᑎᓕᐊᖑᓯᒪᔪᓂᒃ ᓄᓇᕗᒻᒥ ᐃᓐᓇᑐᖃᕐᓄᑦ 

ᐱᓕᕆᓂᕐᒧᑦ.  

 

ᐊᒻᒪᑦᑕᐅᖅ ᓄᓇᕗᒥ ᐃᓐᓇᑐᖃᕐᓇᑦ ᐅᖃᓕᒫᒐᖏᑦ 

ᐊᔪᕆᖅᓱᐃᔾᔪᑎᓂᒃ ᓴᖅᑮᒻᒥᔪᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᒥᓂᔅᑑᔪᖅ ᐃᓄᓕᕆᔨᒃᑯᕐᓇᑦ, ᒥᔅᑕ ᔮᓂ ᒪᐃᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 287 - 4(3): ᒪᑭᒪᓂᖅ 

ᐸᕐᓇᐅᑎᒃ ᐊᐃᑉᐹ, ᑲᑐᔾᔭᐅᔪᒥᒃ 

ᐊᔪᖅᓴᕈᓐᓃᖅᑎᑦᑎᓂᖅ 2017-2022 

(ᒪᐃᒃ) 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᖁᕕᐊᓱᑦᑐᖓ ᑖᒃᑯᖓ ᓴᖅᑮᔭᕆᐊᔅᓴᖅ 

ᒪᑭᒪᓂᖅ ᐸᕐᓇᑕᐅᓂᖏᓐᓂ ᐊᐃᑉᐹᓂ ᑖᓐᓇ 

ᑲᑐᔾᔭᐅᓪᓗᓂ ᖃᓄᖅᑑᕈᑕᐅᓂᐊᖅᑐᖅ 

ᐊᔪᖅᓴᓗᐊᔾᔭᐃᖅᓯᒪᓂᕐᒧᑦ 2017, ᑕᕝᕗᖓ 

ᑎᑭᓪᓗᒍ 2022. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᓂᒃ 

ᓴᖅᑮᓂᖅ. ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᔮᓂ 

ᒪᐃᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 288 - 4(3): 

ᐊᕐᕌᒍᑕᒫᖅᓯᐅᑎᒃ ᐅᓂᒃᑳᖅ 

ᐊᔪᖅᓴᓗᐊᖅᑕᐃᓕᑎᑦᑎᓂᕐᒧᑦ 2014-2016 

(ᒪᐃᒃ) 

ᐊᖓᔪᖅᑳᖅ ᔮᓂ ᒪᐃᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᑉᐳᖓ ᓴᖅᑮᒍᓐᓇᕆᐊᔅᓴᖅ 

ᒥᓂᔅᑕᐅᑉ ᐊᕐᕌᒍᑕᒫᖅᓯᐅᑎᖓ ᐅᓂᒃᑳᓕᐊᒥᓂᖓ 

ᐊᔪᖅᓴᓗᐊᖃᑦᑕᖅᑐᓂᒃ 

ᖃᑦᑏᓐᓇᕈᕐᔫᒥᑎᑎᒐᓱᐊᕐᓂᕐᒧᑦ 2014-16. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᓄᓇᓕᓐᓄᑦ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ 

ᒥᓂᔅᑑᔪᖅ, ᒥᔅᑕ ᔫ ᓴᕕᑲᑖᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 289 - 4(3): ᑲᓇᑕᐅᑉ 

ᒥᓂᔅᑕᖏᑦ ᐅᓂᒃᑳᖓᑦ ᑲᓇᑕᒥ 

ᐊᕙᑎᓕᕆᓂᕐᒧᑦ ᒥᓂᔅᑕᐃᑦ, ᐅᑐᐱᕆ 3, 

2016 (ᓴᕕᑲᑖᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 290 - 4(3): ᑲᓇᑕᐅᑉ 

ᒥᓂᔅᑐᖏᑦ ᐅᓂᒃᑳᖓᑦ ᒥᓂᔅᑕᓄᑦ 

ᑲᒪᒋᔭᖃᖅᑐᑦ ᐱᖁᑎᔾᔪᐊᓕᕆᓂᒻᑦᒧ, 

ᓯᑎᐱᕆ 6-ᒥᒃ 7ᒧᑦ, 2016 (ᓴᕕᑲᑖᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 291 - 4(3): 

ᑳᓐᑐᕌᒃᑕᐅᖃᑦᑕᖅᑐᕕᓃᑦ 2015-16 

ᐅᓂᒃᑳᖏᑦ (ᓴᕕᑲᑖᖅ) 



ᓇᒡᒐᔾᔭᐅ, ᒫᑦᓯ 13, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 292 - 4(3): 

ᓂᐅᕕᐊᖃᑦᑕᕐᓂᒥᓂᖏᓐᓄᑦ 2015-16 

ᐅᓂᒃᑳᖏᑦ (ᓴᕕᑲᑖᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 293 - 4(3): 

ᐊᑐᖅᑐᐊᖅᑕᐅᖃᑦᑕᖅᑐᕕᓃᑦ 2015-16 

ᐅᓂᒃᑳᖏᑦ (ᓴᕕᑲᑖᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 294 - 4(3): 

ᐸᖅᓴᐃᓂᕐᒧ ᐊᑐᖅᑕᐅᓂᐊᖅᑐᖅ ᐊᑐᐊᒐᖅ 

(ᓴᕕᑲᑖᖅ) 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒥ ᐱᖓᓱᔪᖅᑐᓂᒃ 

ᓴᖅᑭᒐᔅᓴᖃᖅᑐᖓ  

 

ᐅᖃᖅᑏ, ᐅᓪᓗᒥ ᖁᕕᐊᓱᑦᑐᖓ ᒥᓂᔅᑐᒥ 

ᐊᕙᑎᓕᕆᔨᒃᑯᑦ ᑲᓇᑕᐅᑉ ᒥᓂᔅᑐᓕᒫᖏᓄᑦ  

ᐅᓂᒃᑳᓕᐊᒥᓂᖏᑦ ᐅᑐᐱᕆ 3, 2016-ᒥ. 

 

ᐊᒻᒪᑦᑕᐅᖅ ᖁᕕᐊᓱᑦᑐᖓ ᓴᖅᑮᒋᐊᔅᓴᖅ ᑲᓇᑕᐅᑉ 

ᒥᓂᔅᑐᓕᒫᖏᓐᓂ ᐱᖁᑎᔾᔪᐊᓕᕆᓂᕐᒧᑦ 

ᑲᑎᒪᔾᔪᐊᕐᓂᒥᓂᖓ ᓯᑎᐱᕆ 6, 2016 ᐃᐊᑦᒪᓐᑕᓐ 

ᐋᓪᐳᑕᒥᑦ.  

 

 ᐊᒻᒪᓗ ᐅᖃᖅᑏ, ᖁᕕᐊᓱᒻᒥᔪᖓ 

ᐅᓂᒃᑳᓕᐊᒥᓂᕐᓂᒃ ᐅᑯᓂᖓ: 

 

 ᑳᓐᑐᕌᒃᑕᐅᖃᑦᑕᖅᑐᒥᓃᑦ 2015-16,  

 

 ᓂᐅᕕᐊᖑᖃᑦᑕᖅᑐᒥᓃᑦ ᐅᓂᒃᑳᖑᔪᑦ 2015-

16, ᐊᒻᒪᓗ 

 

 ᐊᑐᖅᑐᐊᖅᑕᐅᖃᑦᑕᖅᑐᒥᓃᓪᓗ. 

 

ᐊᒻᒪ ᑭᖑᓪᓕᖅᐹᖓᓂ, ᒪᓕᒐᓕᐅᖅᑎᖓ ᓴᓂᑭᓗᐊᑉ 

ᐱᐅᒋᓂᐊᖅᑕᖓ. ᐅᓪᓗᒥ ᓄᓇᓕᓐᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᓄᓇᓕᓐᓂ 

ᐸᖅᓴᐃᓂᕐᒧᑦ ᐊᑐᖅᑕᕕᓂᖏᓐᓂᒃ ᐊᑐᐊᒐᖓᓂᒃ 

ᓴᖅᑮᕗᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 14.  

(ᑐᓵᔨᑎᒍᑦ) ᐱᖁᔨᕗᖓᕈᑎᒧᑦ ᖃᐅᔨᒃᑲᐃᔾᔪᑎᑦ. 

ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑎᑕᖃᕐᓂᐊ ᓯᕗᓪᓕᖅᐹᖓᓂ 

ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. ᒥᓂᔅᑐᕆᔭᐅᔪᖅ 

ᒪᓕᒐᓕᕆᓂᕐᒧᑦ, ᒥᔅᑕ ᑮᑦ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 39 - ᐊᔾᔨᒌᓐᖏᑦᑐᑦ ᒪᓕᒐᐃᑦ 

ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ, 2017 - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᖃᐅᔨᒃᑲᐃᕗᖓ ᓇᒡᒐᔾᔭᐅᓕᖅᑭᒻᒥ ᒫᔾᔨ 14, 2017, 

ᒪᓕᒐᖅ 39, ᑭᓱᕈᓘᔭᕐᓇᑦ ᐊᖅᑭᒋᐊᕆᓂᕐᒧᑦ 

ᒪᓕᒐᔅᓴᖅ, ᐱᖓᔪᐊᓂ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓛᕐᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 

16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. 

ᓯᕗᓪᓕᖅᐹᒥᒃ ᐅᖃᓕᒪᖅᑕᐅᓂᖏᑦ ᒪᓕᒐᔅᓴᑦ. 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᔅᓴᑦ. ᑲᑎᒪᔾᔪᑎᒃᓴᖅ 19. 

ᐃᓱᒪᒃᓴᖅᓯᐅᕈᑎᖃᖅᑐᐃᑦ ᑲᑎᒪᑐᐃᓐᓇᓂᕐᒥᒃ 

ᒪᓕᒐᒃᓴᓂᑦ ᐊᓯᖏᓐᓂᓗ ᐱᓕᕆᐊᔅᓴᓂᑦ. ᒪᓕᒐᒃᓴᖅ 

19, 26, 27, 28, 30, 31, 32, 33, 35, 36, 38, 

41, 42, ᐊᒻᒪᓗ 43 ᒥᔅᑕ ᐃᓄᒃ ᐃᒃᓯᕙᐅᑕᐅᓗᓂ.  

 

ᐱᔪᓐᓇᐅᑎᒐ ᑐᓂᔭᐅᓯᒪᔪᖅ ᐅᕙᓐᓄᑦ ᐱᓪᓗᒍ 

ᓈᓴᐅᑎᓕᒃ 41 - 4(3) ᑲᑎᒪᔩᑦ ᑲᑎᒪᓂᐊᖅᑐᐃᑦ 

ᓄᖅᑲᕈᒪᓕᕋᓱᐊᓂᓕᒫᖏᓐᓂ. 

 

ᑲᔪᓯᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒥ 

ᓄᖅᑲᑲᐃᓐᓇᓂᐊᖅᑐᒍᑦ ᖁᓛᓂ ᓂᕆᓐᓂᐅᓂᖓᓄᑦ 

1:30 ᐱᒋᐊᒃᑲᓂᕐᓂᐊᕐᓗᑕ ᐅᓐᓄᓴ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑎ.  

 

>>ᓄᖅᑲᖓᑲᐃᓐᓇᖅᑐᑦ 11:41ᒥ 

ᑲᑎᒪᑐᐃᓐᓇᕐᓂᕐᒧᓪᓗ ᑲᔪᓯᓪᓗᑎᒃ 13:29ᒥ 



ᓇᒡᒐᔾᔭᐅ, ᒫᑦᓯ 13, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4100 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ. ᐅᓐᓄᓴᒃᑯᑦ 

ᓄᓇᕗᒻᒥᐅᑦ ᑕᓚᕖᓴᒃᑯᑦ ᑕᐅᑐᑦᑐᑦ ᐊᒻᒪ 

ᓈᓚᐅᑎᒃᑯᑦ ᑐᓵᔪᑦ ᑲᑎᒪᕕᖁᑎᔅᓯᓐᓄᑦ 

ᑐᓐᖓᓱᒋᑦᑎ ᐅᓪᓗᒥ ᑲᑎᒪᕙᓪᓕᐊᓂᐊᖅᑎᓪᓗᑕ.  

 

ᑭᓯᐊᓂ ᑲᑎᒪᕙᓪᓕᐊᓚᐅᓐᖏᓂᑦᑎᓐᓂ 

ᐃᓕᓴᖅᓯᔪᒪᓪᓗᖓ ᑖᓐᓇ ᓯᕗᓕᖅᑎ ᑕᑉᑐᓇ ᐊᒻᒪᓗ 

ᑲᑎᒪᔨᓕᒫᑦ, ᒪᓕᒐᓕᐅᖅᑎᓕᒫᑦ ᐅᕙᓂ 

ᐃᓕᓴᖅᓯᖃᑎᒋᔪᒪᓪᓗᓯ 

ᑐᓐᖓᓱᑎᑦᑎᖃᑎᒋᔪᒪᓪᓗᓯᓗ ᑖᒃᑯᓂᖓ ᐃᖃᓗᓐᓂ 

ᐃᓐᓇᕆᔭᐅᔪᑦ ᐃᓚᖏᓐᓂ ᐊᒻᒪᓗ 

ᐊᖓᔪᖅᑳᕆᔭᐅᔪᖅ ᑖᓐᓇ ᐃᓐᓇᕆᔭᐅᔪᓄᑦ 

ᑎᒥᖁᑕᐅᔪᒧᑦ. ᐅᑯᐊ ᐃᓕᓴᕆᓚᐅᕐᓚᕗᑦ 

ᒪᓕᒐᓕᐅᖅᑎᐅᖃᑎᒌᑎᒍᑦ: ᐅᒃᐱᒃ ᐱᑦᓯᐅᓛᖅ 

ᐅᕙᓃᒻᒪᑦ, ᓴᐃᒪᓐ ᓇᑖᖅ, ᒫᑕ ᑎᑭᕝᕕᒃ, ᓛᓴᓗᓯ 

ᐋᕆᐊᒃ, ᑖᓐᓇ ᐃᒃᓯᕙᐅᑕᕆᔭᐅᔪᖅ ᒫᓐᓇ ᐃᓚᒌᓄᑦ 

ᑖᒃᑯᓄᖓ ᐃᓐᓇᐃᑦ ᐃᓚᒌᖃᑎᒌᓐᓄᑦ ᐊᒻᒪᓗ 

ᑳᒧᕋᓐ ᒪᒍᕆᒍ ᑲᑎᒪᔨᐅᖃᑕᐅᔪᖅᑕᐅᖅ ᐊᒻᒪᓗ  

ᔨᐅᕆ ᐃᐅᓪ, ᑖᒃᑯᓄᖓ ᐃᓚᒋᔭᐅᒻᒥᔪᖅ. 

ᑐᓐᖓᓱᒋᑦᑎ ᑲᑎᒪᕕᐅᑉ ᐃᓗᐊᓄᑦ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᓐᓄᓴᒃᑯᑦ 

ᑲᑎᒪᔨᐅᖃᑎᒃᑲ. ᒫᓐᓇ ᑲᑎᒪᓂᐊᓕᖅᑎᓪᓗᑕ 

ᐱᓕᕆᐊᔅᓴᖃᖅᑎᑕᐅᔪᒍᑦ ᐅᑯᓂᖓ ᐱᖁᔭᒃᓴᓂᑦ 

ᓈᓴᐅᑎᓖᑦ 19, 26, 27, 28, 30, 31, 32, 33, 

35, 36, 38, 41, 42 ᐊᒻᒪᓗ 43. ᑲᑎᒪᔩᑦ 

ᖃᓄᐃᑦᑐᒪᕕᓯ? ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᒃᓴᑯᑦ ᐃᓐᓇᐃᑦ. ᐃᒃᓯᕙᐅᑖᖅ, ᑖᒃᑯᐊ 

ᓈᓴᐅᑎᖏᑎᒍᑦ ᕿᒥᕐᕈᔪᒪᔪᒍᑦ ᐅᑯᓂᖓ 

ᑮᓇᐅᔭᓕᕆᓂᕐᒧᑦ 32, 33, 35, ᒪᓕᒐᒃᓴᖅ 36, 

ᒪᓕᒐᒃᓴᖅ 42. ᑕᐃᒪ ᒪᓕᒐᓕᕆᓂᓕᕐᒧᑦ ᒥᓂᔅᑕ 

ᐱᓕᕆᔭᔅᓴᖅ 19 ᐊᒻᒪ 31 ᐊᒻᒪ ᐱᕕᖃᕈᑦᑕ 

ᒪᓕᒐᒃᓴᐃᑦ 26, 28, 30, 38, 41 ᐊᒻᒪ 43. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᑉᐱᑖ ᑖᓐᓇ 

ᐱᖁᔭᒃᓴᖅ ᓇᐃᓴᐅᑎᓕᒃ 32 

ᐱᓕᕆᐸᕆᖅᑳᕈᒪᓪᓗᑎᒍ. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 32 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 5, 2015-2016 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᑖᓐᓇ ᐱᖁᔭᒃᓴᖅ 

ᐱᓕᕆᐊᕆᖅᑳᓂᐊᖅᑕᕗᑦ ᓈᓴᐅᑎᓕᒃ 32. ᑖᓐᓇ 

ᑖᔅᓱᒧᖓ ᒥᓂᔅᑕ ᑕᕝᕙᓂ 

ᐊᐱᖅᓱᖅᑕᐅᕕᒻᒦᓂᐊᖅᑐᖅ ᒥᓂᔅᑕ ᐲᑕᓴᓐ. 

ᐊᐱᕆᔪᒪᒋᒃᑭᑦ ᓯᕗᓪᓕᖅᐹᒥ ᑕᕝᕙᓂ 

ᐊᐱᖅᓱᖅᑕᐅᕕᒻᒦᖃᑎᖃᕈᒪᒻᒪᖔᖅᐱᑦ 

ᐃᖅᑲᓇᐃᔭᖅᑎᓐᓂᒃ? ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᒪᕐᕉᓐᓂᒃ ᐃᖅᑲᓇᐃᔭᖅᑏᓐᓂ 

ᑕᕝᕗᖓ ᐃᖏᖁᔨᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓯ 

ᑖᓐᓇ ᒥᓂᔅᑕ ᑕᕝᕙᓂ ᑕᕙᓐᓃᖃᑎᖃᕈᒪᑎᓪᓗᒍ. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑲᑎᒪᕕᐅᑉ ᐃᓗᐊᓄᑦ 

ᐃᓯᖅᑎᓚᐅᒃᑭᑦ.  

 

ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ ᐲᑕᓴᓐ, 

ᓇᓗᓇᐃᖅᓯᒪᓂᐊᕐᒪᑦ ᑖᒃᑯᐊ ᑕᕝᕙᓂ 

ᐊᐱᖅᓱᖅᑕᐅᕕᒻᒦᖃᑎᒋᔮᒃᑭᒃ ᑭᒃᑰᒻᒪᖔᑎᒃ 

ᐅᖃᐅᑎᑲᐃᓐᓇᓚᐅᖅᑎᒍᑦ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓂ, ᒥᔅᑕ ᓴᐅᓐ, 

ᑮᓇᐅᔭᓕᕆᔨᒃᑯᓐᓂ ᐊᒻᒪ ᓴᐅᒥᓐᓂ, ᒍᕋᐃᒡ ᐸᔅᓚᕝ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᓐᖓᓱᒋᑦᑎ ᑕᕝᕗᖓ 

ᑲᑎᒪᕕᐅᑉ ᐃᓗᐊᓄᑦ. ᒥᓂᔅᑕ  

ᐲᑕᓴᓐ, ᑖᔅᓱᒧᖓ ᐱᖁᔭᒃᓴᒧᑦ ᐱᒋᐊᕈᑎᓂᑦ 

ᐅᖃᐅᓯᔅᓴᖃᕈᕕᑦ ᐱᕕᖃᖅᑎᑉᐸᒋᑦ. ᒥᓂᔅᑐ ᑮᑦ 

ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓵᔅᓯᓐᓃᖅᐳᖓ ᑕᐃᒪ ᒪᓕᒐᒃᓴᖅ 32, 

ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑖ 5, 2015-

2016. 

 

ᑕᕝᕗᖓ ᒪᓕᒐᒃᓴᒃᑯᑦ ᒐᕙᒪᒃᑯᑦ $3.986 

ᒥᓕᐊᑲᓐᓂᕐᓂᒃ ᕿᓂᖅᑐᑦ 2015-2016-ᒥ 

ᐃᖃᓗᖕᓂᑦ ᐆᒻᒪᖅᑯᑎᓕᕆᓂᕐᒧᑦ ᑳᒃᑐᒧᑦ ᑖᒃᑯᐊ 

ᓇᓕᐊᖕᓄᑦ ᒐᕙᒪᒃᑯᓐᓄᑦ ᐱᔨᑦᑎᖅᑐᒧᑦ ᑲᒪᒋᔭᐅᔪᑦ.  

 

ᑖᒃᑯᐊ ᑮᓇᐅᔭᑦ ᐃᒡᓗᒧᑦ ᓄᑖᓐᖑᕇᖅᑐᓄᑦ ᓄᓇᕗᑦ 

ᒐᕙᒪᒃᑯᑦ ᐃᒡᓗᖁᑎᖏᓐᓂᒃ ᑳᓐᑐᕌᒃ  

ᐃᓱᓕᓐᓇᓱᖕᓂᖓᓂ. 

 

ᐊᓯᔾᔨᕆᐊᕈᑏᑦ ᓄᑖᓐᖑᕇᕈᑦᑎᒍᑦ ᐃᓅᓯᒪᓕᖅᐸᑦ 

ᐱᖁᑎᑖᕆᓚᐅᕋᑦᑎᒍᑦ. ᑮᓇᐅᔭᓕᕆᔾᔪᑎᕗᑦ 

ᐃᓚᔭᕆᐊᖃᕐᒪᑕ ᓇᖕᒥᓂᕆᔭᐅᓕᕐᓗᑎᒃ ᓲᕐᓗ 

ᒐᕙᒪᒃᑯᓐᓂ ᓂᐅᕕᐊᕕᓂᐅᓐᖑᐊᓕᕐᓗᑎᒃ. 

 

ᒐᕙᒪᒃᑯᑦ ᑎᑎᕋᖅᓯᒪᖃᑦᑕᓚᐅᖏᒻᒪᑕ ᓯᕗᓂᐊᓂ. 

ᐋᖅᑭᒋᐊᕆᐊᖃᓕᕐᒪᑕ $3.8698 ᒥᓕᐊᓂᒃ $5 

ᒥᓕᐊᓐ ᐊᑭᒋᓚᐅᖅᑕᖓᓂᒃ ᐲᖅᓯᓗᓂ $1.1 

ᒥᓕᐊᓐ ᐊᑭᓕᖅᐸᓪᓕᐊᔾᔪᑎᖏᓐᓂᑦ.  

 

ᑖᒃᑯᐊ ᑕᕝᕙ ᒪᑐᐃᕈᑎᒃᑲ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᐲᑕᓴᓐ. 

ᑲᑎᒪᔨᐅᖃᑎᒃᑲ ᑕᐃᒃᑯᐊ ᑕᐅᑐᓚᐅᖅᓯᐅᒃ 

ᐱᖁᔭᒃᓴᖅ 32 ᑮᓇᐅᔭᓂᒃ ᐊᑐᒃᑲᓐᓂᕈᒪᔾᔪᑎ. 

ᐃᓄᒃᑎᑑᖓᔪᓂᒃ ᑎᒍᒥᐊᖏᓐᓇᒪ  

ᑕᒻᒪᖅᓯᒪᔪᒪᓇᖓᓗ ᖃᓪᓗᓈᑎᑑᖓᔪᓂᒃ 

ᑎᑎᕋᖅᓯᒪᔪᓂᒃ ᒪᓕᑐᐃᓐᓇᕐᓂᐊᖅᑐᖓ. 

 

ᑕᕝᕗᖓ ᒪᒃᐱᖅᑐᕋᖓ 4 ᐃᒪᐃᓕᖓᔪᖅ, 

(ᑐᓵᔨᑎᒍᑦ) ᓄᓇᕘ ᒐᕙᒪᖓᑦ ᑮᓇᐅᔭᐃᑦ 

ᐊᑐᖅᑐᔅᓴᐃᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 

5, 2015-2016. ᓄᓇᓕᖕᓂᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑏᑦ. ᐊᑭᑐᔪᖅᑐᕈᑎᑦ. 

ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᓄᓇᓕᖕᓄᑦ 

ᐱᔨᑦᑎᕋᕐᓂᕐᒧᑦ. $3,896,000 (ᑐᓵᔨᑎᒎᕈᓐᓃᖅᑐᖅ) 

ᐊᖏᖅᑕᐅᕚ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᖅᑐᕋᖓ 2. 

ᐃᒪᐃᓕᖓᔪᖅ, (ᑐᓵᔨᑎᒍᑦ) ᓄᓇᕗᑦ ᒐᕙᒪᒃᑯᖏᑦ 

ᖄᒃᑲᓐᓂᐊᒍᑦ ᑐᒃᓯᕋᐅᑕᐅᔪᑦ ᐊᑭᑐᔪᖅᑐᕈᑏᑦ 

2015-2016 ᓈᓴᐅᑎᖓ 5. ᐅᐃᒍᐊ 1 

ᐊᑭᑐᔪᖅᑐᕈᑎᓄᑦ $3,869,000. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᑕᐃᒃᑯᐊ 

ᐱᖁᔭᒃᓴᓄᑦ ᓄᐊᑦᑎᕖᑦ ᐱᓯᒪᔭᓯ ᑕᐃᑯᖓ ᑖᓐᓇ 

32 ᑕᑯᑲᐃᓐᓇᕐᓚᕗᑦ. ᐱᖁᔭᒃᓴᖅ 32. 

ᐱᓯᒪᓕᖅᑰᕋᔅᓯᐅᒃ ᐃᓄᒃᑎᑑᖓᔪᒥᒃ ᐱᓯᒪᖏᓐᓇᒪ 

ᖃᓪᓗᓈᑎᑐᖓᔪᓂᒃ ᒪᓕᑐᐃᓐᓇᕐᓂᐊᖅᑐᖓ. 

ᐃᒪᐃᓕᖓᔪᖅ, (ᑐᓵᔨᑎᒍᑦ)ᑮᓇᐅᔭᐃᑦ ᐊᑐᖅᑐᔅᓴᐃᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 5, 2015-

2016. (ᑐᓵᔨᑎᒎᕈᓐᓃᖅᑐᖅ) ᓇᐃᓴᐅᑎᖓ 1. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᐃᓴᐅᑎᖓ 2. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᐃᓴᐅᑎᖓ 3. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᒫᓐᓇ ᒪᒃᐱᖅᑐᒐᖓᓄᑦ 2 ᑖᓐᓇ 

ᐃᓚᒋᐊᕈᑎᖓ. ᐃᒪᓐᓇᐃᓕᖓᔪᖅ (ᑐᓵᔨᑎᒍᑦ) 

ᐅᓪᓗᖅᓯᐅᑦ ᑮᓇᐅᔭᐃᑦ ᐊᑐᕈᒫᕐᓂᐊᖅᑐᑦ ᐊᕐᕌᒎᒧᑦ 

ᒫᔾᔨ 31, 2016 ᐃᓱᓕᓪᓗᒍ. ᓂᕈᐊᕐᓂᖓ 2: 

ᐊᑭᑐᔪᖅᑐᓂᒃ ᑲᑎᓐᓂᖓ. $3,869,000. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐅᑎᕐᓗᑕ ᓇᐃᓴᐅᑎᖓ 4. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 7. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒪᔩᑦ ᑖᓐᓇ ᐱᖁᔭᖅ 32 

ᐃᓗᐃᑦᑑᓪᓗᒍ ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖃᑎᒌᒃᐱᓰ 

ᒪᓕᒐᖅ ᓇᐃᓴᐅᑎᓕᒃ 62(2) ᑐᓐᖓᕕᒋᓗᒍ 

ᐱᖁᔭᖅ 32 

ᑲᑎᒪᔾᔪᑎᒃᓴᓄᐊᖅᑕᐅᔪᓐᓇᕐᓂᐊᓕᖅᖢᒍ 

ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᓕᕐᓗᓂᓗ. 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ.  

ᑖᑦᓱᒧᖓ ᐱᔭᕇᕈᑎᓕᒃ, ᐱᕕᖃᖅᑎᑉᐸᒋᑦ, ᒥᓂᔅᑐ 

ᐲᑐᓴᓐ, ᐅᖃᐅᓯᒃᓴᖃᕈᕕᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ, ᐊᒻᒪᓗ ᖁᔭᓐᓇᒥᖅᐸᒋᑦ ᑲᑎᒪᔨᓪᓗ, 

ᑖᓐᓇ ᕿᒥᕐᕈᐊᖅᑕᐅᑦᑎᐊᓚᐅᕐᒪᑦ ᒪᓕᒐᒃᓴᖅ 

ᑲᑎᒪᔨᕋᓚᓂᑦ ᐊᒻᒪ ᐅᕙᓂ, ᖁᔭᓐᓇᒦᒃ, 

ᐃᑲᔪᖅᓱᕋᑦᓯᐅᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᒻᒪ 

ᐱᓕᕆᐊᒃᓴᖃᕐᓂᐊᕐᒥᔪᒍᑦ ᐱᖁᔭᒃᓴᖅ ᓇᐃᓴᐅᑎᓕᒃ 

33. ᒥᓂᔅᑐ ᐲᑐᓴᓐ, ᑖᔅᓱᒧᖓ ᐱᖁᔭᒃᓴᒧᑦ 

ᐅᖃᐅᓯᒃᓴᖃᕈᕕᑦ, ᐱᕕᖃᖅᑎᑉᐸᒋᑦ 

 

ᒪᓕᒐᒃᓴᖅ 33 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

3, 2016-2017 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ, ᐅᓪᓗᒥ ᑕᕝᕙᓃᑉᐳᖓ 

ᓴᖅᑭᑦᑎᔪᒪᓪᓗᖓ ᒪᓕᒐᒃᓴᖅ 33, ᑮᓇᐅᔭᐃᑦ 

ᐊᑐᖅᑐᒃᓴᓄᑦ ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 3, 

2016-2017.  

 

ᑕᕝᕘᓇ ᒪᓕᒐᒃᓴᒃᑯᑦ ᒐᕙᒪᒃᑯᑦ ᕿᓂᕐᒪᑕ 

$37,964,000-ᓂᒃ ᐊᐅᓚᔾᔪᑎᓄᑦ 

ᐃᖏᕐᕋᔾᔪᑎᖏᓐᓄᓪᓗ 2016-2017-ᒧᑦ. ᑖᓐᓇ 

ᑮᓇᐅᔭᖅ ᐱᖃᓯᐅᔾᔨᔪᖅ: 

 

 $2,064,000-ᓂᒃ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐅᓄᖅᓯᒋᐊᖁᓪᓗᒋᑦ ᓄᓇᓕᖕᓄᑦ 

ᐃᒡᓗᓕᕆᔨᕋᓛᓄᑦ ᒪᓕᒃᓯᒪᔪᓂᒃ ᑖᒃᑯᐊ 

ᐃᒡᓗᓕᕆᔨᒃᑯᓐᓂᒃ ᑖᒃᑯᐊ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑕ ᐊᖏᖃᑎᒌᒍᑎᖏᓐᓂᒃ 

ᐊᑭᑦᑐᕆᐊᕈᑎᓄᑦ; 

 

 $6.9 ᒥᓕᐊᓐ ᑖᒃᑯᓄᖓ ᒪᓕᒐᓕᕆᔨᒃᑯᓐᓄᑦ 

ᐅᑯᐊ ᑖᒃᑯᐊ ᐊᒥᒐᖅᓯᓂᐊᖅᑐᕆᔭᐅᔪᑦ 

o $1.1 ᒥᓕᐊᓐ ᑖᔅᓱᒧᖓ ᐸᓖᓯᒃᑯ 

ᐸᓖᓯᓕᕆᔾᔪᑎᖓᓄᑦ; 

 

o $1.3 ᒥᓕᐊᓐ ᑎᑎᕋᖅᑕᐅᕙᓪᓕᐊᔪᓄᑦ 

ᐊᒻᒪᓗ ᐃᖅᑲᖅᑐᐃᕕᓕᕆᔪᑦ; ᐊᒻᒪ 

 

o $4.5 ᒥᓕᐊᓐ ᑎᒍᔭᐅᓯᒪᔪᓕᕆᓪᓗᓂ. 

 

 $29 ᒥᓕᐊᓐ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐅᑯᐊ ᐊᒥᒐᖅᓯᓂᐊᖅᑐᕆᔭᐅᔪᑦ ᑕᑉᐹᓂ 

ᐃᓅᓕᓴᐃᓂᕐᒧᑦ ᐱᔨᑦᑎᕋᕐᕕᖓᓐᓄᑦ: 

 

o $9.2 ᒥᓕᐊᓐ ᐋᓐᓂᐊᕕᓕᐊᖅᐸᒃᑐᓄᑦ; 

 

o $8.7 ᒥᓕᐊᓐ ᑲᓐᑐᕌᒃᑕᐅᖃᑦᑕᖅᑐᑦ 

ᐋᓐᓂᐊᓯᐅᖅᑎᓄᑦ; 

 

o $8.8 ᒥᓕᐊᓐ ᐃᓱᒪᒥᒍᑦ 

ᐃᓗᐊᓐᖏᕈᑕᐅᖃᑦᑕᖅᑐᓄᑦ; ᐊᒻᒪ 

 

o $2.3 ᒥᓕᐊᓐ ᑖᒃᑯᐊ ᓗᒃᑕᑦ 

ᐱᔨᑦᑎᕋᕐᓂᖏᓐᓄᑦ ᑳᓐᑐᕋᑎᒍᑦ. 

 

ᐃᒃᓯᕙᐅᑕᖅ, ᒪᑐᐃᖅᓯᔾᔪᑎᖓ, ᖁᔭᓐᓇᒦᒃ, 

ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ: ᑖᓐᓇ ᐱᖁᔭᒃᓴᖅ ᓇᐃᓴᐅᑎᓕᒃ 33 

ᐱᓕᕆᐊᕆᓂᐊᖅᑕᕗᑦ, ᒪᒃᐱᖅᑐᕋᖓᓂ 4 

ᐱᒋᐊᕐᓗᑕ, ᖃᓪᓗᓇᑎᑐᖓᔪᓂᒃ ᐱᓯᒪᒐᒪ 

ᖃᓪᓗᓈᑎᑐᑦ ᐅᖃᓕᒫᕐᓂᐊᖅᑕᒃᑲ. (ᑐᓵᔨᑎᒍᑦ) 

ᓄᓇᕗᑦ ᒐᕙᒪᒃᑯᓐᓄᑦ ᖃᒃᑲᓐᓂᐊᒍᑦ ᑐᒃᓯᕋᐅᑎᑦ 

(ᐊᐅᓚᓂᕐᒧᑦ ᐃᖏᕐᕋᓂᖏᓐᓄᓪᓗ) 2016-2017, 

ᓈᓴᐅᑎᖓ 3. ᒪᓕᒐᓕᕆᔨᒃᑯᑦ. ᐊᐅᓚᔾᔪᑎᖏᓐᓄᑦ 

ᐃᖏᕐᒃᕋᔾᔪᑎᖏᓐᓄᑦ ᐊᖏᖅᑕᐅᕙᒌᖅᓯᒪᖏᑦᑐᑦ. 

ᐸᓖᓯᓕᕆᓂᕐᒧᑦ ᑲᑎᒪᓂᖏᑦ. $1,100,000 ᑖᒃᑯᐊ 

ᑎᑎᕋᖅᑕᐅᕙᓪᓕᐊᔪᑦ, ᐃᖅᑲᖅᑐᐃᕕᓕᕆᓂᕐᒧᑦ, 

$1,300,000. ᑎᒍᔭᐅᓯᒪᔪᓕᕆᓂᕐᒧᑦ. $4,500,000, 

ᑲᑎᖢᒋᑦ ᑎᑎᕋᕐᕕᖕᒧᑦ. $6,900,000.  

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᒃᑐᕋ 5. ᒥᔅ 

ᐊᕐᓇᒃᑲᖅ, ᐊᑏᒎᖅ, 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᖅᑐᒐᖅ 5-ᖓᓂ, ᕿᒥᕐᕈᓪᓗᒋᑦ $29 ᒥᓕᐊᓐ 

ᐊᒥᒐᖅᑐᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, 

ᑕᐃᒃᑯᐊ ᑮᓇᐅᔭᓕᕆᔨᒃᑯᑦ ᐊᐱᕆᔪᒪᔭᒃᑲ, ᖃᓄᖅ 

ᐃᑲᔪᖅᐸᑦ ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᑕᐃᒪᓐᓇᐃᖃᑦᑕᐃᓐᓇᐅᔭᓕᖅᑎᓪᓗᒍ ᐊᕐᕋᒍᑕᒫᑦ 

ᐅᑯᐊ ᐱᓕᕆᕝᕕᖓ ᐊᓐᓂᐊᖃᕐᓇᖏᑦᑐᑎᓕᕆᔨᒃᑯᑦ  

ᖃᒃᑲᓐᓂᐊᒍᑦ ᑐᒃᓯᕋᐅᑎᒋᖃᑦᑕᖅᑕᖏᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᐲᑐᓴᓐ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪ ᓇᓴᕐᓇᒃᑯᓪᓗ ᖁᔭᓐᓇᒦᒃ. 

ᐱᓕᕆᕝᕕᖓᑦ ᑕᖅᑭᑕᒪᑦ ᐱᓕᕆᖃᑎᖃᖃᖅᐸᖕᒪᑕ 

ᐋᓐᓂᐊᖃᕐᓇᖏᑦᑐᓕᕆᔨᓂᒃ ᐊᔾᔨᒋᖏᓐᓂᖏᓐᓂᑦ 

ᐅᓂᒃᑲᓕᐅᖅᑐᑎᒃ ᑕᑯᓇᖃᑎᒋᕙᒃᖢᑎᒍᓪᓗ 

ᓇᐃᓴᐅᑎᖏᓐᓂᒃ ᐃᒪᓐᓇ 

ᑕᒻᒪᖅᓯᒪᖏᓐᓂᖅᓴᐅᔪᓂᒃ ᓇᐃᓴᐅᑎᖏᓐᓂᒃ ᐊᒻᒪᓗ 

ᑖᒃᑯᐊ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᔨᖏᑎᒍᑦ 

ᑮᓇᐅᔭᓕᕆᔨᒃᑯᑦ ᒥᓂᔅᑕᐃᑦ ᑲᑎᒪᔨᖏᓐᓂ ᑕᐃᒪ 

ᐊᖏᕌᖓᑦᑕ ᖄᒃᑲᓐᓂᐊᒍᑦ ᒪᓕᒋᐊᓕᖏᓐᓂᒃ 

ᐃᒪᓐᓇ ᐋᖅᑭᒋᐊᕈᑎᒃᓴᓂᒃ ᐊᑐᓕᖁᔨᔾᔪᑎᑦ. 

 

ᑖᒃᑯᐊ ᑮᓇᐅᔭᖅᑐᕈᑎᑦ ᐊᔪᕐᓇᖅᑐᒻᒪᕆᐅᖃᑦᑕᕐᒪᑕ 

ᐊᐅᓚᑦᑎᕋᐃᒐᑦᑕ ᐋᓐᓂᐊᓕᕌᕐᒪᖔᕐᒥ 

ᑐᐊᕕᕐᓇᖅᑐᒃᑯᓪᓗ ᐊᐅᓪᓚᕈᑎᖏᑦ ᐄᔭᒐᖅᓯᐅᑎᓪᓗ 

ᐊᑭᑦᑐᖅᐸᓪᓕᐊᖑᔭᐃᓐᓇᐅᔭᖅᖢᑎᒃ ᐊᒻᒪᓗ 

ᐊᐅᓪᓚᖅᑎᑦᑎᔭᕌᖓᑕ ᓄᓇᕗᑦ ᓯᓚᑖᓄᑦ ᑕᒪᒃᑯᐊ 

ᐊᑎᖏᑦ ᒥᒃᓴᐅᓴᒐᒃᓴᒐᒃᓴᐅᖃᑦᑕᖅᑐᑦ  

ᖃᓄᖅ ᐊᑯᓂᐅᑎᒋᔪᖅ ᐋᓐᓂᐊᕕᖕᒦᓐᓂᐊᕐᒪᖔᑕ 

ᖃᐅᔨᒪᓇᖃᑦᑕᓐᖏᒻᒪᑦ ᐊᒻᒪᓗ ᖃᓄᕐᓗ 

ᖃᐅᔨᓴᖅᑕᐅᔭᕆᐊᖃᕐᒪᖔᑕ. 

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᐱᓕᕆᖃᑎᖃᖃᑦᑕᖅᑐᑦ ᑐᑭᓯᓇᓱᒃᑐᑦ ᑕᐃᒪᓕ 

ᑮᓇᐅᔭᓕᕆᔨᒃᑯᑦ ᓈᓴᐅᓯᕆᔨᐅᒐᑦᑕ. 

ᐋᓐᓂᐊᖃᕐᓇᓐᖏᑦᑐᓕᕆᔨᑦ 

ᐃᓱᒪᒋᔭᖃᓪᓗᐊᖅᑎᓪᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ ᐃᓄᖁᑎᑦᑎᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᑕᐅᓯᖅ ᓂᓪᓕᐅᑎᒋᒃᑲᓐᓂᕈᒪᑲᐃᓐᓇᕋᒃᑯ  

ᑕᐃᒪᐃᖃᑦᑕᖅᓯᒪᖕᒪᑦ ᐃᒻᒪᖄ ᑖᒃᑯᐊ ᒐᕙᒪᒃᑯᑦ 

ᓴᖅᑭᑕᐅᕐᖓᓚᐅᖅᑎᓪᓗᒍ. ᐊᕐᕌᒍᑕᒫᑦᑎᐊᖅ 

ᑮᓇᐅᔭᑦ ᐃᓚᒋᐊᕈᑎᖏᓐᓂᒃ ᑐᒃᓯᕋᐃᓐᓇᐅᔭᕐᒪᑕ 

ᖃᓄᖅ ᐅᑯᐊᑐᑦ ᐋᖅᑭᒋᐊᖅᑕᐅᒃᑲᓐᓂᓚᐅᕐᓕᑦ 

ᑕᒪᑐᒪᓂ ᑮᓇᐅᔭᓕᕆᔨᓐᓇᐅᑉ ᐊᕐᕌᒍᐊᓂ 

ᓈᒻᒪᓈᖁᔾᔫᒥᓂᐊᕐᒪᑦ. ᐊᕐᕌᒍᑕᒫᑦᑎᐊᖅ 

ᐃᓚᒋᐊᕈᑎᖏᑦ ᑐᒃᓯᕋᐃᓐᓇᐅᔭᕋᔅᓯ ᐊᒻᒪᓗ ᑕᒪᒃᑯᐊ 

ᐅᓄᖅᑐᑦ ᑐᖓᐅᑎᓯᒪᔪᑦ ᐱᑐᐃᓐᓇᐅᓇᓂ 

ᑕᐃᒪᐃᑦᑐᓕᕆᓇᓱᒃᖢᓂ. 

 

ᑭᒡᒍᑎᒃᓴᖅ ᖃᐃᑦᓴᐅᑎᒋᓐᖏᖦᖢᓂᓗ. 

ᐅᐸᒃᑕᐅᒑᖓᔅᓯ ᓯᕗᓪᓕᖅᐹᖅᓯᐅᑏᑦ 

ᐊᑐᕈᒫᕐᓂᐊᖅᑐᒃᓴᓂᒃ ᖃᓄᖅ ᑮᓇᐅᔭᓕᕆᔨᒃᑯᑦ 

ᐅᑯᐊ ᑐᒃᓯᕌᕆᔭᐅᔪᑦ ᓇᑲᑎᖅᑕᐅᖃᑦᑕᖅᐸᑦ 

ᐅᕝᕙᓗᓐᓃᑦ ᑕᐃᒃᑯᐊ ᑐᒃᓯᕌᕆᔭᐅᔪᑦ 

ᑕᐃᒫᑐᐃᓐᓇᖅ ᑐᓂᔭᐅᖃᑦᑕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᐊᕐᓇᒃᑲᖅ ᑕᐃᒫᑦᑎᐊᖅ ᐊᐱᕆᕗᖅ 

ᐊᕐᕌᒍᑕᒫᑦᑎᐊᖅ ᑕᒪᒃᑯᐊ ᑮᓇᐅᔭᑦ 

ᐃᓚᒋᐊᕈᑎᖏᓐᓂᒃ ᑐᒃᓯᕋᖃᑦᑕᕐᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᐃᒪᓐᖓᓂᑦ 

ᒪᓕᒐᓕᐅᖅᑎᐅᓚᐅᖅᓯᒪᒐᒪ. 

ᐅᖃᐅᓯᐅᒐᓚᖃᑦᑕᖅᓯᒪᔪᑦ ᒪᓕᒐᓕᐅᕐᕕᒻᒥ. 

 

ᐃᓘᓐᓇᖏᑦ ᒐᕙᒪᒃᑯᑦ ᐱᓕᕆᕝᕕᖏᑦ ᑮᓇᐅᔭᑦ 

ᐊᐅᓚᑕᐅᓂᖏᓐᓄᑦ ᑲᑎᒪᔨᓅᖅᑐᐃᓐᓇᐅᖃᑦᑕᕐᒪᑎᒃ 

ᑮᓇᐅᔭᖅᑐᕈᑎᒃᓴᑦ ᑐᒃᓯᕌᕆᔭᐅᔪᑦ ᐊᒻᒪᓗ 

ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᐋᖅᑭᒃᓱᐃᖃᑦᑕᕐᒪᑕ 

ᐅᕗᖓ ᑎᑭᓪᓗᒍ ᑎᑭᓐᓇᓱᒍᓐᓇᖅᑐᑎᒃ-ᓚᓲᖑᖕᒪᑕ. 

ᐄ, ᑕᐃᒫᑐᐃᓐᓇᖅ ᐳᐃᒍᔾᔭᐃᖅᓯᒪᔭᕆᐊᖃᕐᒥᔪᒍᑦ 

ᐊᕐᕌᒎᑉ ᐃᓗᐊᓂ ᑮᓇᐅᔭᖁᑎᒋᓂᐊᖅᑕᑦᑎᓐᓂᒃ 

ᕿᓗᕿᑖᓲᖑᖕᒪᑕ ᑕᐃᒃᑯᐊ ᑮᓇᐅᔭᑦ ᐊᒻᒪᓗ 

ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᓂᒃ 

ᑐᓂᔭᐅᖃᑦᑕᖅᖢᑕ. ᑕᐃᒃᑯᐊᓗ ᑮᓇᐅᔭᓕᐊᕗᑦ 

ᑖᒃᓰᔭᐅᑎᑎᒍᑦ ᐱᕈᖅᓴᖅᑕᐅᖃᑦᑕᕐᒥᔪᑦ. 

 

ᐱᓕᕆᕝᕕᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ 

ᖃᐃᔭᕌᖓᑕ ᐃᒪᓐᓇ ᐅᓄᖅᑎᒋᔪᓂᒃ 

ᑮᓇᐅᔭᖅᑖᕈᒪᓪᓗᑎᒃ ᐃᓗᓐᓇᖏᑦ 

ᐊᖏᖃᑦᑕᓐᖏᑕᕗᑦ. ᑕᐃᒪᓐᓇ ᓇᑲᑎᕆᔪᒪᓂᐊᕈᑦᑕ 

ᑕᐃᒃᑯᐊ ᐱᓕᕆᕝᕖᑦ ᑐᒃᓴᕋᕐᕕᒋᖃᑦᑕᓕᖅᑕᕗᑦ 

ᓇᓕᐊᖕᓂᒃ ᓯᕗᓪᓕᐅᔾᔨᓯᒪᓂᐊᕐᒪᖔᑦ. 

ᐃᓗᓐᓈᓗᖏᒃᑯᐊ ᐊᖏᕈᓐᓇᖃᑦᑕᓐᖏᓐᓇᑦᑎᒃᑯᑦ 

ᑐᒃᓯᕌᕆᔭᐅᔪᑦ.  

 

ᖃᐅᔨᒪᓪᓗᑕᓗ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑖᒃᑯᐊ ᐊᕐᕌᒍᕋᓴᖕᓄᑦ ᐊᑑᑎᖃᑦᑎᐊᕐᓂᖅᐹᒥᒃ 

ᐊᐅᓚᑦᑎᓇᓱᐃᓐᓇᖃᑦᑕᖅᑐᑦ ᑭᖑᓂᑦᑎᓐᓂ 

ᐋᓐᓂᐊᕕᖕᒥᑦ ᑕᐃᓐᓇ ᑎᒥᓕᒫᒧᑦ ᑕᕐᕋᖅᑑᑦ ᑕᐃᓐᓇ 

ᐃᓗᓐᓇᖏᓐᓂᒃ ᑕᑯᔪᓐᓇᖅᑐᑦ 

ᑕᐃᒪᐃᑦᑐᖃᓚᐅᖅᓯᒪᓐᖏᓐᓇᑦᑕ ᑕᐃᒃᑯᐊᓗ 

ᑕᕐᕋᖅᑑᑏᑦ ᐊᑐᖅᑕᐅᒡᒍᔪᑦ ᓴᐅᓂᕐᒥᒍᑦ 

ᓯᖁᒥᓯᒪᔪᓄᑦ ᑕᒪᒃᑯᓄᖓ ᓄᑖᖑᓕᕆᓪᓗᑎᒃ 

ᑕᐃᒃᑯᐊᓗ 

ᐋᓐᓂᐊᕕᓕᐊᖅᑎᑕᐅᖃᑦᑕᓚᐅᖅᓯᒪᔫᒐᓗᐊᑦ 

ᖃᓪᓗᓈᑦ ᓄᓇᖏᓐᓄᑦ ᑕᒪᒃᑯᓂᖓ 

ᑲᒪᒋᔭᐅᔭᕆᐊᓖᑦ ᐊᐅᓪᓚᕆᐊᖃᖃᑦᑕᕈᓐᓃᖅᑐᑦ. 

ᑕᒪᒃᑯᐊ ᖃᐅᔨᓴᐅᑏᑦ ᐱᓯᒪᓕᖅᑎᓪᓗᑎᒃᑯᑦ.  

ᑲᓇᑕᒥᐅᑕᐅᖃᑕᐅᑎᓪᓗᑕ 

ᑮᓇᐅᔭᖅᑐᕐᔪᐊᒻᒪᕆᐊᖕᒪᑦ ᒫᓂ 

ᐅᑭᐅᖅᑕᖅᑐᒥᐅᑕᐅᓪᓗᑕ. ᐃᒃᑯᐊ 

ᐋᓐᓂᐊᕕᓕᐊᕆᐊᓖᑦ ᒪᑯᐊᓗ ᒪᓕᑦᑎᖏᑦ 

ᖃᖓᑦᑕᐅᑎᖏᓪᓗ ᑕᒪᒃᑯᐊᖑᓲᖑᒻᒪᑕ 

ᑮᓇᐅᔭᖅᑐᕈᑏᑦ ᐅᕗᖔᓗᓕᖃᑦᑕᕐᒪᑕ. 

ᑕᐃᒃᑯᐊᑦᑕᐅᖅ ᓄᓇᑦᓯᐊᕐᒥᐅᑦ ᒐᕙᒪᒃᑯᖏᑦ 

ᑲᒪᔨᒋᖃᑦᑕᕐᒥᒐᑦᑎᒃᑯ ᒪᑯᓄᖓ ᐱᔨᑦᑎᕈᑎᓄᑦ 

ᐊᖏᕈᑎᑎᒍᑦ ᑕᐃᒃᑯᐊ ᐊᑭᓕᖅᓱᖃᑦᑕᕐᒥᔭᕗᑦ.  

ᒪᑯᐊᓗ ᐊᓄᓪᓚᔅᓯᐊᕆᔭᐅᔭᕆᐊᓖᑦ ᓇᒧᕈᓘᔭᖅ. 

ᐃᓚᖏᑦ ᐊᐅᓪᓚᖅᓯᒪᒻᒪᑕ ᓄᓇᑦᓯᐊᕐᒥ ᖃᓪᓗᓈ 

ᓄᓇᖏᓐᓂᓗ. ᑕᐃᒃᑯᐊ ᐊᓄᓪᓚᔅᓯᐊᑦ 

ᑲᒪᒋᔭᐅᓂᖏᓐᓄᑦ ᐊᑭᓕᖅᓱᐃᖃᑦᑕᖅᖤᕆᕗᒍᑦ. 

ᑕᐃᒫᒃ ᓇᓕᖅᑯᑕᖅᖢᑎᒃᑯᑦ 

ᐋᖅᑭᑎᐊᖅᓯᒪᑎᓇᓱᖃᑦᑕᕋᓗᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓂᒃ 

ᓂᓪᓕᐅᑎᒃᓴᖃᒃᑲᓂᖅᑐᖓ. ᑕᐃᒪ ᒥᓂᔅᑕ 

ᐅᖃᖅᑲᐅᒻᒪᑦ ᑕᐃᒃᑯᐊ ᑐᒃᓯᕌᕆᔭᐅᔪᓕᒫᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓄᑦ ᐃᓘᓐᓈᖏᑦ 

ᐊᖏᖅᑕᐅᔪᓐᓇᖃᑦᑕᖏᒻᒪᑕ. ᒪᑯᐊᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓅᓕᓴᐃᓲᖑᒻᒪᑕ. 

ᑕᐃᒪᓐᓇ ᑐᖓᐅᑦᑎᖃᒐᓗᐊᖅᑲᐅᑎᓪᓗᒋᑦ 

ᑮᓇᐅᔭᐃᑦ ᐃᓚᒋᐊᕈᑎᖏᑦᑎᒍᑦ 

ᐊᑭᓕᖅᓱᑐᐃᓐᓇᖃᑦᑕᕐᒥᔭᕗᑦ.  

 

ᐃᒻᒪᖃ ᐃᓱᒪᔅᓴᖅᓯᐅᕈᑎᖃᕐᓂᐊᖅᐳᖅ ᑖᓐᓇ 

ᐃᒻᒪᖃ ᐃᓱᒪᔅᓴᖅᓯᐅᕈᑎᒋᑦᑎᐊᕐᓗᒍ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑎᒪᔨᓂᒃ 

ᓴᖅᑭᑦᑎᓗᑎᑦ ᑕᒪᒃᑯᐊ 

ᓇᓕᖅᑯᑕᐅᔾᔫᒥᖃᑦᑕᓂᐊᕐᒪᑕ ᑮᓇᐅᔭᖅᑐᕈᑏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᐅᓯᑐᐃᓐᓇᖅᑰᕐᒪᑦ. 

ᒥᓂᔅᑐ ᓂᓪᓕᕐᕕᒋᔪᒪᒍᕕᐅᒃ  

ᐱᕕᖃᖅᑎᑉᐸᒋᑦ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᒥᔅ ᐊᕐᓇᒃᑲᖅ 

ᓂᓪᓕᐅᑎᖃᕈᓐᓇᕐᒪᑦ ᐃᓱᒫᓗᑎᖃᕐᒪᓪᓗ ᑕᒪᑐᒥᖓ. 

ᑕᐃᒃᑯᐊ ᐃᓱᒪᔅᓴᖅᓯᐅᕈᑎᒋᖃᓯᐅᑎᓂᐊᖅᐸᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕗᖓ 

ᐱᓕᕆᐊᑦᑎᓐᓄᑦ ᐅᑎᕐᓗᑕ. ᒪᒃᐱᖅᑐᕋᖓᓂ 5-

ᒦᒃᑲᑦᑕ, ᐱᖁᔭᒃᓴᖅ 33, ᐃᒪᐃᓕᖓᔪᖅ. 

ᖃᓪᓗᓈᑎᑑᖓᔪᓂᒃ ᐱᓯᒪᒐᒪ. (ᑐᓵᔨᑎᒎᓕᖅᑐᖅ) 

ᓄᓇᕗᑦ ᒐᕙᒪᒃᑯᖏᑦ. ᑮᓇᐅᔭᑦ ᐃᓚᒋᐊᕈᑏᑦ. 

ᐊᐅᓚᔾᔪᑏᑦ ᒪᑭᒪᐅᑏᓪᓗ 2016-17. ᓈᓴᐅᑎᓕᒃ 3. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. ᐊᐅᓚᔾᔪᑏᑦ 

ᒪᑭᒪᐅᑏᓪᓗ. ᐊᖏᖅᑕᐅᖅᑳᖅᓯᒪᓐᖏᑦᑐᑦ. 

ᑲᑎᓕᒫᖅᖢᒋᑦ ᐱᔨᑦᑎᕈᑎᓄᑦ $29 ᒥᓕᐊᓐ.  

ᑲᑎᓕᒫᖅᖢᒍ ᐊᖏᖅᑕᐅᖄᖅᓯᒪᓐᖏᑦᑐᑦ. $29 

ᒥᓕᐊᓐ. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ. ᒪᒃᐱᖅᑐᒐᖓ 

6. ᐃᒪᐃᓕᖓᔪᖅ. (ᑐᓵᔨᑎᒎᓕᖅᑐᖅ) ᓄᓇᕗᑦ 

ᒐᕙᒪᑦ. ᑮᓇᐅᔭᑦ ᐃᓚᒋᐊᕈᑏᑦ. ᐊᐅᓚᔾᔪᑏᑦ 

ᒪᑭᒪᐅᑏᓪᓗ, 2016-17, ᓈᓴᐅᑎᓕᒃ 3. ᒥᔅᑐ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᑖᑉᓱᒧᖓ ᑎᑎᕋᖅᓯᒪᓂᖓᓄᑦ 

ᑐᑭᓯᒍᐊᖅᓯᓇᖅᑐᖓᓕ. ᐃᓚᖏᑦ ᑕᐃᒪ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓂ ᑎᒍᒻᒥᔭᐅᒻᒪᑕ 

ᐃᒡᓗᓕᕆᔨᕋᓛᑦ. ᐃᓚᖏᓪᓗ ᐃᒻᒥᒍᑦ ᑎᒥᐅᓪᓗᑎᒃ. 

ᑖᓐᓇ ᐊᑕᐅᓰᓐᓇᕐᒧᑦ ᑐᕌᕐᓂᐊᕐᒪᖔᖅ 

ᑐᑭᓯᒍᐊᖅᑐᖓ. ᒪ’ᓇ, ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᖢᒍ ᒥᔅᑕ ᒥᑭᓐᖑᐊᖅ 

ᑕᒪᓐᓇ ᐊᐱᖅᑯᑎᒋᒻᒪᒍ. ᐅᑯᐊ ᑮᓇᐅᔭᑦ  

ᓄᓇᓕᓐᓂ ᐃᒡᓗᓕᕆᔨᒃᑯᑦ ᑎᒥᖁᑎᖏᓐᓄᑦ 

ᑐᕌᖓᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑕᐃᒃᑯᐊ ᖃᒪᓂᑦᑐᐊᖅ ᐃᒡᓗᓕᕆᔨᖏᑕ 

ᑲᑎᒪᔨᖏᑦ ᐃᒡᓗᓕᕆᔨᕐᔪᐊᒃᑯᓪᓗᓗᑎᑦ ᑮᓇᐅᔾᔭᔅᓵᑦ 

ᐃᑲᔫᑏᓪᓗ ᑮᓇᐅᔭᖁᑎᖏᓐᓂᒃ 

ᐱᑎᑕᐅᖃᓯᐅᔾᔭᐅᓂᐊᕆᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ.  

ᐃᒃᑯᐊ ᓄᓇᓖᑦ ᖃᓄᐃᓕᖓᒻᒪᖔᖏᑦ ᑕᒪᕐᒥᒃ 

ᖃᐅᔨᒪᔭᐃᓐᓇᕆᓐᖏᓇᒃᑭᑦ. ᐃᓚᖏᓂᒃᑯᐊ 

ᑎᒥᓐᖑᖅᑎᑕᐅᓯᒪᖤᖅᐳᖅ ᑮᓇᐅᔭᖃᖅᑎᑕᐅᓲᑦ 

ᐅᕙᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓃᑦᑐᒍᑦ. 

(ᑐᓵᔨᑎᒎᓕᖅᑐᖅ) ᓄᓇᕗᑦ ᒐᕙᒪᑦ. ᑮᓇᐅᔭᑦ 

ᐃᓚᒋᐊᕈᑏᑦ, ᐊᐅᓚᔾᔪᑏᑦ ᒪᑭᒪᐅᑏᓪᓗ 2016-17 

ᓈᓴᐅᑎᓕᒃ 3, ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ, 

ᐊᖏᖅᑕᐅᖅᑳᖅᓯᒪᓐᖏᑦᑐᑦ. ᑲᑎᓕᒫᖅᑐᒍ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᑦ $2,064,000, ᑲᑎᒪᓕᒫᖅᑐᒍ 

ᐱᓕᕆᕕᒃ ᐊᖏᖅᑕᐅᖅᑳᖅᓯᒪᓐᖏᑦᑐᑦ, 

$2,064,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᖅᑐᒐᖓᓄᑦ 2-ᒧᑦ, 

ᐃᒪᐃᓕᖓᔪᖅ (ᑐᓵᔨᑎᒍᑦ) ᓄᓇᕗᑦ ᒐᕙᒪᒃᑯᖏᑦ 

ᑮᓇᐅᔭᑦ ᐃᓚᒋᐊᕈᑏᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

2016-17 ᓇᓴᐅᑎᓕᒃ 3, ᐅᐃᒍᖓ ᐊᐅᓚᔾᔪᑏᑦ  

ᒪᑭᒪᐅᑏᓪᓗ, ᐊᐅᓪᓚᑏᑦ ᒪᑭᒪᐅᑏᓪᓗ ᑮᓇᐅᔭᑦ 

ᐃᓚᒋᐊᕈᑏᑦ ᑐᒃᓯᕌᕆᔭᑦ $37,964,000 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᑕᐃᒃᑯᓄᖓ 

ᓄᐊᑦᑎᕕᔅᓯᓐᓄᑦ ᐱᖁᔭᔅᓴᓄᑦ ᓄᐊᑦᑎᕕᓐᓄᑦ, 

ᑕᐃᑲᓐᖓ ᓇᓂᓚᐅᖅᓯᐅᒃ ᓈᓴᐅᑎᓕᒃ 33 

ᐱᖁᔭᔅᓴᖅ, ᐱᓕᕆᐊᕆᓂᐊᕋᑦᑎᒍ ᒫᓐᓇ.  

 

ᑖᓐᓇ ᐱᓯᒪᖅᑰᓕᕋᔅᓯᐅᒃ, ᖃᓪᓗᓇᐅᔨᖓᔪᓂᑦ 

ᐱᓯᒪᒐᒪ ᖃᓪᓗᓈᑎᑐᑦ ᐅᖃᓕᒫᕐᓂᐊᖅᑐᖓ 

(ᑐᓵᔨᑎᒍᑦ) ᐱᖁᔭᔅᓴᖅ 33, ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᓈᓴᐅᑎᓕᒃ 3, 2016-17. 

(ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᖓ 1 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᓈᓴᐅᑎᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᓈᓴᐅᑎᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᒫᓐᓇ ᒪᑉᐱᖅᑐᒐᖓ 2 

ᑕᑯᑲᐃᓐᓇᕐᓚᕗ, ᑎᑎᕋᕆᐊᓪᓚᒃᓯᒪᓂᖓ. 

ᐃᒪᐃᓕᖓᔪᖅ, (ᑐᓵᔨᑎᒍᑦ) ᑮᓇᐅᔭᑦ ᐃᓚᒋᐊᕈᑏᑦ, 

ᑮᓇᐅᔭᑦ ᑐᒃᓯᕌᕆᔭᐅᔪᑦ ᒫᑦᓯ 31, 2017-ᒧᑦ 

ᐃᓱᓕᒃᑐᒍ. ᓂᕈᐊᕈᑦ 1, ᐊᐅᓚᔾᔪᑏᑦ ᒪᑭᒪᐅᑏᑦ 

ᑲᑎᑦᑐᒋᑦ ᑮᓇᐅᔭᑦ ᑐᒃᓯᕌᕆᔭᐅᔪᑦ. $37,964,000 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᐅᑎᕐᓗᑕ ᐱᖁᔭᔅᓴᒧᑦ, ᓈᓴᐅᑎᖓ 

4. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᓈᓴᐅᑎᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᓈᓴᐅᑎᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᓈᓴᐅᑎᖓ 7. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑲᑎᒪᔩᑦ, ᑖᓐᓇ ᐱᖁᔭᔅᓴᖅ 

ᓈᓴᐅᑎᓕᒃ ᐃᓗᐃᑦᑑᓪᓗᒍ ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ, ᒪᓕᒐᖅ 

ᓈᓴᐅᑎᓕᒃ 62(2) ᑐᓐᖓᕕᒋᓗᒍ, ᐊᖏᖅᐱᓰ ᑖᓐᓇ 

ᐱᖁᔭᔅᓴᖅ 33-ᒥᑦ ᒫᓐᓇᑲᐅᑎᒋ ᐱᖓᔪᐊᓐᓂ 

ᐅᖃᓕᒫᖅᑕᐅᔪᓐᓇᕐᓂᕋᓕᖅᑐᒍ, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ, 

ᑖᔅᓱᒧᖓ ᐱᔭᕇᕋᑦᑕ, ᐱᔭᕇᕈᑎᒥᑦ ᑖᔅᓱᒧᖓ 

ᐅᖃᐅᓯᔅᓴᖃᕈᕕᑦ ᐱᕕᖃᖅᑎᑉᐸᒋᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐊᐱᖅᑯᑎᒋᖃᑦᑕᖅᑲᐅᒐᕕᒋᑦ, 

ᐃᑲᔫᑎᒋᔭᐅᓂᐊᖅᑐᑦ ᓄᓇᕗᑦ ᒐᕙᒪᒃᑯᑦ 

ᑕᒪᒃᑯᓂᖓ ᐱᓕᕆᐊᓐᖑᖅᑎᑕᐅᓯᒪᔪᓂᑦ 

ᐱᔨᑦᑎᕈᑎᓂᓪᓗ ᑲᔪᓯᑎᑦᑏᓐᓇᕈᓐᓇᕐᓂᐊᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒫᓐᓇ 

ᑲᔪᓯᓂᐊᖅᑐᒍᑦ ᐱᖁᔭᔅᓴᖅ ᓈᓴᐅᑎᓕᒃ 35, 

ᐱᓕᕆᐊᕆᓂᐊᕋᑦᑎᒍ. ᑖᓐᓇ ᓱᓕ ᒥᓂᔅᑕ ᑖᔅᓱᒧᖓ 

ᑲᒪᒋᔭᖃᕐᒪᑦ, ᒥᓂᔅᑕ ᐲᑕᓴᓐ ᐱᖁᔭᔅᓴᖅ 35-ᒧᑦ 

ᐱᒋᐊᖅᑎᑦᑎᔪᑎᒥᑦ ᐅᖃᐅᓯᔅᓴᖃᕈᕕᑦ 

ᐱᕕᖃᖅᑎᑉᐸᒋᑦ. ᒥᓂᔅᑕ ᐲᑕᓴᓐ.  

 

ᒪᓕᒐᒃᓴᖅ 35 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 1, 2017-2018 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓵᔅᓯᓐᓃᑉᐳᖓ ᐅᓪᓗᒥ 

ᐅᖃᐅᓯᖃᕆᐊᖅᑐᖅᑐᖓ ᒪᓕᒐᒃᓴᖅ 35, ᑮᓇᐅᔭᐃᑦ 

ᐊᑐᖅᑐᔅᓴᐃᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 

1, 2017-2018.  

 

ᑖᓐᓇ ᒪᓕᒐᒃᓴᖅ ᐊᖅᑯᑎᒋᓪᓗᒍ ᒐᕙᒪᒃᑯᑦ 

ᑐᒃᓯᕌᓖᑦ $71,807,000 2017-18-ᒥᑦ 

ᐊᑐᕐᓂᐊᖅᑐᓂᑦ. ᑖᒃᑯᐊ ᐊᑭᑐᔪᖅᑐᕈᑎᔅᓴᓄᑦ 

ᐃᓚᒋᐊᕈᑏᑦ, ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᑮᓇᐅᔭᖅᑖᖅᑎᑕᐅᓂᐊᖅᑐᑦ 

$71,807,000-ᓂᒃ, ᐊᖅᑯᑎᒋᓗᒋᑦ ᑕᐃᒃᑯᐊ 

ᐃᓪᓗᕐᔪᐊᑦ ᐊᑐᖅᑐᐊᖅᑕᐅᔪᑦ 

ᓇᒻᒥᓂᖅᑖᕆᔭᐅᕙᓪᓕᐊᓂᐊᕐᓂᖏᑦ. 

ᐊᑕᐅᓯᐅᓐᖏᑦᑐᑎᒃ ᑖᒃᑯᐊ ᐃᓪᓗᕐᔪᐊ ᓐᓇ ᓄᓇᕗᑦ 

ᒐᕙᒪᒃᑯᑦ ᐊᑐᖅᑕᖏᑦ. 

 

ᑕᐃᒪᓐᓇ ᐊᔾᔨᐅᓐᖏᐅᔭᖅᑐᖅ ᐊᒻᒪᓗ ᑮᓇᐅᔭᓂᒃ 

ᐊᑐᕈᒫᓐᓂᐊᖅᑐᒍᑦ ᐊᕗᖓᐅᔨᓯᒪᔪᑦ ᐊᑐᖅᑐᐊᖅᑕᑦ 

ᓇᖕᒥᓂᓪᓚᑦᑖᕆᔭᐅᕙᓪᓕᐊᓂᐊᒻᒪᑕ. ᑕᐃᒪᓐᓇᓗ 

ᑮᓇᐅᔭᖅᑐᖅᑎᒋᓂᐊᖅᖢᑎᒃ.  

 

ᑖᒃᑯᐊ ᑐᒃᓯᕋᐅᑏᑦ ᑲᑎᓕᒫᖅᖢᒋᑦ ᓯᕗᓂᒃᓴᑦᑎᓐᓂ 

ᐊᑭᑐᔪᖅᑐᕈᑎᒃᓴᐃᑦ ᐊᑐᖅᑐᐊᓐᓂᒻᒧᑦ 

ᐊᑭᓕᐅᑎᒋᔭᐅᕙᓪᓕᐊᓂᐊᖅᑐᑦ. ᑕᒪᒃᑯᐊ ᓄᓇᕗᑦ 

ᒐᕙᒪᒃᑯᑦ ᐃᒡᓗᔾᔪᐊᑦ ᐊᑐᖅᑐᐊᖅᑕᖏᑦ ᐃᓚᖏᑦ 

ᐃᓚᒋᔭᐅᖃᑕᐅᓂᐊᖅᑐᑦ ᑕᒪᑐᒧᖓ ᐊᕐᕌᒍᑦ ᖁᓕᑦ 

ᐊᒡᒋᖅᑐᓄᑦ ᐊᒻᒪᓗ  

ᐅᓪᓗᒥᒧᑦ ᐊᑭᖏᓐᓂᒃ ᐊᑐᖅᖢᑎᒃ.  

 

ᐊᑐᖅᑐᐊᖅᑕᕗᑦ ᓇᖕᒥᓂᖅᑖᕆᕙᓪᓕᐊᔪᒪᓪᓗᑎᒃᑯᑦ 

ᑳᓐᑐᕌᒃᑖᕋᓱᒃᑐᒍᑦ ᐅᑯᓄᖓ: 

 

 ᒪᓕᒐᓕᐅᕝᕕᐅᑉ ᐃᒡᓗᔾᔪᐊᖓ $15,973,000-

ᑐᖅᖢᓂ; ᐊᒻᒪᓗ 

 

 ᐊᒻᒪᓗ 9 ᑎᑎᕋᕝᕖᑦ ᓯᐊᒻᒪᒃᑎᖅᑕᐅᓯᒪᔪᓂᒃ 

ᓄᓇᓕᓐᓂ ᑲᑎᓕᒫᖅᖢᒋᑦ $55,834,000-

ᖑᓪᓗᑎᒃ.  

 

ᑮᓇᐅᔭᑦ ᐃᓚᒋᐊᕈᑏᑦ ᐱᖃᓯᐅᑎᕗᖅ ᒪᕐᕉᓐᓂᒃ 

ᐃᓚᖃᒻᒥᕗᑦ: 

 

 $200,000-ᓂ ᐱᒋᐊᖅᖢᑎᒃ ᐃᓄᓕᕆᔨᒃᑯᑦ 

ᐊᑭᑐᔪᖅᑐᕈᑎᔅᓴᖏᓂᒃ, ᐱᔾᔪᑎᓖᑦ ᐃᓐᓇᒃᑯᕖᑦ 

ᓄᒃᑎᖅᑕᐅᒻᒪᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᐱᓕᕆᕝᕕᐊᓄᑦ ᐊᒻᒪᓗ; 

 

 $200,000 ᐅᓄᖅᓯᒋᐊᓐᓂᐊᖅᖢᑎᒃ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᐊᑐᕈᒫᓐᓂᐊᖅᑐᖁᑎᖏᓄᑦ ᐃᓐᓇᒃᑯᕖᑦ 

ᐃᓄᓕᕆᔨᒃᑯᓐᓂ ᓄᒃᑎᖅᑕᐅᓯᒪᓪᓗᑎᒃ.  

 

ᐃᒃᓯᕙᐅᑖᖅ, ᒐᕙᒪᒃᑯᑦ ᑐᒃᓯᕌᖃᒻᒥᔪᑦ $10 

ᒥᓕᐊᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᐸᕐᓇᐅᑎᒥᓐᓂᒃ 

ᐱᓐᖑᖅᑎᑦᑎᕙᓪᓕᐊᓂᐊᒻᒪᑕ ᑰᒐᔾᔪᒻᒥ 

ᐃᓕᓐᓂᐊᕝᕕᑐᐊᖓᑦ ᑕᐃᓐᓇ ᐃᑭᓚᐅᖅᑎᓪᓗᒍ 

ᒪᔾᔨ 1-ᒥᑦ. 

 

ᓯᕗᓪᓕᐅᑎᓯᒪᔭᕗᑦ ᐃᑲᔪᖅᑐᕈᒪᓪᓗᑎᒃᑯᑦ 

ᐃᓕᓴᖅᑏᑦ ᐊᓯᖏᓪᓗ ᑕᒪᑐᒧᖓ 

ᐃᑭᓐᓂᐅᓚᐅᖅᑐᒧᑦ ᐊᒃᑐᖅᑕᐅᔪᓐ. ᓄᓇᕗᑦ 

ᒐᕙᒪᒃᑯᖏᑦ ᐃᖅᑲᓇᐃᔭᖃᑎᖃᖅᑐᑦ ᑯᒑᔾᔪᒻᒥᐅᓂᒃ, 

ᑖᒃᑯᐊ ᐃᓕᓴᖅᑏᑦ ᐃᓕᓐᓂᐊᒃᑲᓐᓂᕈᓐᓇᓐᓂᐊᒻᒪᑕ 

ᐊᒻᒪᓗ ᐱᔭᕇᖅᓯᓗᑎᒃ ᑕᒪᑐᒪᓂ ᐊᕐᕌᒍᒥᑦ.  

 

ᓯᕗᒧᑦ ᑕᑯᓐᓇᓪᓗᑕ ᓂᐅᕕᕈᒪᔪᒍᑦ ᓄᒃᑕᕋᓂ 

ᐊᑐᖅᑕᐅᑲᐃᓐᓇᓐᓂᐊᖅᑐᓂᒃ ᐊᐅᔭᖅ ᑎᑭᓛᖅᑐᓂᒃ 

ᐃᓕᓐᓂᐊᕝᕕᖃᕈᓐᓇᓐᓂᐊᒻᒪᑕ  

ᓯᑎᐱᕆᒥ ᐊᑭᖓ $6 ᒥᓕᐊᓂᒃ 

ᐊᑭᖃᓐᓂᐊᕈᓇᖅᑐᖅ.  

 

ᐃᓕᓐᓂᐊᕝᕕᒻᒥ ᓄᑖᒥᒃ ᓴᓇᕙᓪᓕᐊᔪᒪᓂᐊᕋᑦᑕ, $4 

ᒥᓕᐊᓂᒃ ᑎᑎᕋᐅᔭᖅᑕᐅᓂᖓᓄᑦ 

ᒪᑭᑕᐅᔪᒃᓴᐅᑕᐅᓗᑎᒃ ᐃᓕᓐᓂᐊᕝᕕᖓᓄᑦ 

ᑐᒃᓯᕌᖃᖅᑐᒍᑦ $40 ᒥᓕᐊᖃᓐᓂᐊᖅᑐᓂᒃ 

ᑲᑎᖢᒋᑦ. 

 

ᐃᒃᓯᕙᐅᑖᖅ, ᓱᓕᓛᒃ ᑕᒪᓐᓇ 

ᐱᒋᐊᖅᓴᕋᐃᓗᐊᖅᑐᖅ ᐅᐱᓐᖔᖅ 

ᐅᓂᒃᑲᐅᓯᕆᒃᑲᓐᓂᕈᓐᓇᓐᓂᐊᖅᑕᕗᑦ. 

ᑕᐃᒪᐃᒃᑲᓗᐊᖅᑎᓪᓗᒍ ᐃᐳ 1-ᒥ ᐱᒋᐊᖅᑐᒥᒃ 

ᑮᓇᐅᔭᑦ ᐃᓚᒋᐊᕈᑎᖏᑦ ᑐᒃᓯᕌᖃᖅᑐᒍᑦ 

ᐅᒥᐊᔾᔪᐊᑉ ᑎᑭᓛᓐᓂᐊᓐᓂᖏᑦ ᐃᓱᒪᒋᓪᓗᒋᑦ.  

 

ᐃᑭᑦᑐᖃᓚᐅᖅᑎᓪᓗᒍ ᑖᓐᓇ ᒪᓕᒐᔅᓴᖅ 

ᓴᖅᑭᖅᑳᓚᐅᖅᑎᓪᓗᒋᑦ ᐱᖁᔨᕗᖔᓕᐅᕈᒪᔪᖓ  

ᓈᒻᒪᒃᓯᑉᐸᑦ ᑖᓐᓇ ᐋᖅᑭᒋᐊᖅᑕᐅᖁᓪᓗᒍ ᒪᓕᒐᔅᓴᖅ 

ᐃᓚᓕᐅᔾᔭᐅᓂᐊᒻᒪᑦ $10 ᒥᓕᐊᓂᒃ 

ᐃᓕᓐᓂᐊᖅᑐᓕᕆᔨᒃᑯᑦ. 

 

ᐃᒃᓯᕙᐅᑖᖅ, ᑖᑯᐊ ᑕᕝᕙᐅᕗᑦ ᒪᑐᐃᖅᓯᔾᔪᑎᒃᑲ 

ᐅᖃᐅᓯᒃᑲ. ᖁᔭᓐᓇᒦᒃ, ᐃᒃᓯᕙᐅᑖ.ᖅ 

 

ᐃᒃᓯᕙᐅᑕᖅ (ᐃᓄᒃ): ᖁᔭᓐᓇᒦᒃ ᒥᓂᔅᑐ. ᑖᓐᓇ 

ᒪᓕᒐᔅᓴᖅ 35 ᐱᓯᒪᔭᐃᓐᓇᕆᒐᔅᓯᐅᒃ, ᒪᑉᐱᒃᑐᕋᖓ 

4, ᑕᕝᕙᓐᖓᑦ ᐱᒋᐊᓐᓂᐊᖅᑐᒍᑦ. ᐅᕙᓃᑦᑐᒍᑦ 

ᒪᑉᐱᖅᑐᕋᖓᓂ 4, (ᑐᓵᔨᑎᒍᑦ) ᓄᓇᕗᑉ 

ᒐᕙᒪᒃᑯᖏᑦ, ᐃᓚᒋᐊᖅᓯᔪᒪᔾᔪᑎᖏᑦ 

ᐊᑭᑐᔪᖅᑐᕈᑎᔅᓴᓄᑦ, 2017-18. ᓇᐄᓴᐅᑎᓕᒃ 1. 

ᐃᓄᓕᕆᔨᒃᑯᑦ. ᐊᑭᑐᔪᖅᑐᕈᑎᔅᓴᑦ. ᒥᔅ ᐊᕐᓇᒃᑲᖅ? 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᖁᔨᔪᖓ ᑖᒃᑯᐊ $200,000 ᑖᒃᑯᐊ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄ ᐊᐅᓪᓛᑕᐅᑉᐸᑕ 

ᖃᓄᖅ ᐊᑐᖅᑕᐅᒐᔭᕐᖓᑕ? ᖁᔭᓐᓇᒦᒃ, 

ᐃᒃᓯᕙᐅᑖ.ᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅ ᐊᓐᓇᒃᑲᖅ 

ᐊᐱᕆᒻᒪᑦ. ᑖᒃᑯᐊ ᓇᓗᓇᐃᐃᖅᑐᕈᑎᖏᑦ 

ᓇᔅᓴᖅᑲᐅᖏᑦᑎᐊᒻᒥᒐᑦᑎᒍᑦ ᐊᒻᒪ 

ᐊᐅᓪᓚᖅᑕᐅᒐᔭᖅᑐᐃᑦ ᐊᑭᑐᔪᖅᑐᕈᑎᔅᓴᑦ 

ᐊᑭᑐᔪᖅᑐᕈᑎᓄᑦ ᐸᕐᓇᐅᑎᓄᑦ ᒪᓕᒋᐊᖃᕋᔭᒻᒥᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓃᑦᑐᒍᑦ (ᑐᓵᔨᑎᒍᑦ) 

ᐃᓄᓕᕆᔨᒃᑯᑦ ᐊᑭᑐᔪᖅᑐᕈᑎᑦᓴᖏᑦ 

ᐊᖏᖅᑕᐅᑲᐃᑎᒋᓯᒪᓐᖏᑦᑐᑦ, ᑲᑎᑦᑐᒋᑦ 

ᑭᓇᐅᔭᓕᕆᔨᖏᑦ ᐊᑐᓚᐅᖅᓯᒪᔪᑦ. -$200,000. 

ᑲᑎᑦᑐᒋᑦ ᐱᓕᕆᕕᖓ. -$200,000. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᐊᑭᑐᔪᖅᑐᕈᑎᔅᓴᑦ.  

ᐊᖏᖅᑕᐅᑦᑕᐅᑎᒋᓯᒪᓐᖏᑦᑐᑦ. ᓯᕗᓂᐊᒍᑦ 

ᑲᑎᑦᑐᒋᑦ ᐊᖏᔪᖅᑳᖃᕐᕕᖓᑦ. $200,000. 

ᑲᑎᑦᑐᒋᑦ ᐱᓕᕆᕕᒃ. $200,000. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ. ᒪᒃᐱᖅᑐᒐᖓ 

7 ᖃᓪᓗᓇᐅᔨᖓᔪᓂᒃ. (ᑐᓵᔨᑎᒍᑦ) ᓄᓇᓕᓐᓂ 

ᒐᕙᒪᒃᑯᓂᓗ ᐱᔨᑦᓯᕋᖅᑎᒃᑯᑦ. ᐊᑭᑐᔪᖅᑐᕈᑎᓴᖓᑦ. 

ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᑦ. ᑲᑎᑦᑐᒋᑦ 

ᓄᓇᓕᓐᓂᒃ ᐱᔨᑦᓯᕋᐅᑎᑦ. $71,807,000. ᒥᔅ 

ᐊᕐᓇᒃᑲᒃ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᖅᑯᑎᑦᓴᖃᖅᑐᖓ ᑕᕝᕙᓂ ᑕᐃᒪᓕ 

ᓄᑖᓂᒃ ᐊᑐᖅᑐᖃᑎᒌᓐᓂᕐᒧᑦ ᐊᑐᖅᑐᐊᑎᑦᑎᓂᕐᒧᑦ 

ᐊᖏᖃᑎᒌᒍᑎᓕᐅᓕᕋᐃᒐᑦᓯ ᐅᕝᕙᓘᓐᓃᑦ ᖁᓕᑦ 

ᐊᕐᕌᒍᐃᑦ ᐊᓂᒍᕋᐃᒻᒪᑕ ᐱᑖᕆᒐᐃᒐᑦᓯᐅᒃ ᐃᓪᓗ, 

ᖃᓄᖅ ᖃᐅᔨᓴᑦᓯᐊᕐᓂᖃᓲᖑᕗᓯ ᒪᑯᓄᖓᐃᓛᒃ 

ᒪᓕᒐᓕᐅᕐᕕᐅᑉ ᐃᓪᓗᖁᑎᖓ ᐱᓪᓗᒍ, ᓄᓇᖓ 

ᑲᑕᑉᐸᓪᓕᐊᒻᒪ ᑭᕕᕙᓪᓕᐊᒻᒪᑦ ᐅᓐᓇ ᓯᐅᕌᓗᒻᒦᒻᒪᑦ. 

ᖃᓄᖅ ᖃᐅᔨᓴᑦᑎᐊᕋᓱᓲᖑᕕᓯ ᑭᓱᓕᒫᖏᓐᓂᒃ 

ᖃᐅᔨᓴᕋᓱᖅᑳᓲᖑᕕᓰ  

ᑕᐃᒫᒃ ᐊᖏᔪᐊᓗᓐᓂᒃ 

ᓇᒻᒥᓂᖅᑖᕋᓱᓚᐅᓐᖏᓂᑦᓯᓐᓂ 

ᐊᑐᖅᑐᐊᖅᓯᒪᔭᑦᓯᓐᓂᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᒃ. 

ᑭᐅᔭᖏᓐᓂᕐᓂ ᒥᓂᔅᑕᑉ ᐃᖅᑲᐃᑎᑲᐃᓐᓇᓚᑦᓯᐊ 

ᖃᐅᔨᒪᔪᖓ ᐅᖃᕈᒪᓪᓚᕆᓕᖃᑦᑕᖅᑐᒍ ᑭᓯᐊᓂ 

ᐃᖅᑲᐅᒪᒋᐊᖃᖅᑕᕐᓗᑕ ᑐᓵᔨᖃᕋᑦᑕ,ᑖᒃᑯᐊᑦᑕᐅᖅ 

ᐊᖑᒻᒪᑎᑦᓯᐊᖅᑎᓪᓗᒋᑦ 

ᑐᓴᐅᒪᑦᓯᐊᖅᑐᐃᓐᓇᐅᔪᓐᓇᖃᑦᑕᕐᕆᐊᕋᑦᑕ. ᒥᓂᔅᑐᕐ 

ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅ ᐊᕐᓇᒃᑲᖅ 

ᐊᐱᕆᒻᒪᑦ. ᐃᑦᓯᕙᐅᑖᖅ, ᖃᓄᐃᔅᓴᓐᖏᒃᑯᕕᑦ 

ᐅᕗᖓ ᐃᖅᑲᓇᐃᔭᖅᑎᒥᒃ ᒪᐅᖓ ᐊᓯᖔᖓᓂᒃ 

ᒪᐅᓐᖓᖁᔨᒐᓗᐊᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ 

ᑖᓐᓇ ᐃᖅᑲᓇᐃᔭᖅᑎᒥᒃ ᑕᕝᕗᖓ ᑲᑎᒪᕕᐅᑉ 

ᐃᓗᐊᓄᑦ ᐃᓯᖔᖃᐃᓐᓇᖁᔨᒻᒪᑦ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ. ᒥᓂᔅᑐ 

ᐲᑐᓴᓐ, ᑕᕝᕙᓂ ᐊᐱᖅᓱᖅᑕᐅᕕᒻᒦᖃᑎᒋᔭᐃᑦ 

ᐊᑎᖓᓂᒃ ᐅᖃᐅᑎᓚᐅᖅᑎᒍᑦ 

ᓇᓗᓇᐃᖅᓯᒪᓂᐊᕐᒪᑦ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᖃᑎᑖᕆᔭᕋ ᑕᕝᕙᓂ ᐃᐅᕆᓐ 

ᑎᕗᕉ ᕼᐋᒻᒪᓕᕆᔨᒃᑯᓐᓃᖔᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᑎᕗᕉ, ᑐᓐᖓᓱᒋᑦ 

ᑲᑎᒪᕕᐅᑉ ᐃᓗᐊᓄᑦ. ᒥᔅ ᐊᕐᓇᒃᑲᖅ, ᑕᐃᓐᓇ 

ᐊᐱᖅᑯᑎᒋᖅᑲᐅᔭᐃᑦ ᐊᐱᖅᑯᑎᒋᒃᑲᓐᓂᓚᐅᕈᒃ ᒥᔅᑐ 

ᑎᕗᕉ ᑐᓵᑦᑎᐊᓕᖅᑎᓪᓗᒍ ᓇᓗᓇᐃᑲᐃᓐᓇᓚᐅᕈᒃ. 

ᒥᔅ ᐊᕐᓇᒃᑲᖅ. 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᒃᑲᐃᔾᔫᒥᒐᓱᓐᓂᐊᕆᕗᖓ.  

 

>>ᐃᓪᓚᖅᑐᑦ 

 

ᐊᐱᖅᑯᑎᖃᖅᑐᖓ ᒪᑯᓂᖓ ᐊᖏᕈᓱᓕᕋᐃᒐᑦᑕ 

ᑮᓇᐅᔭᓪᓗᐊᑲᓪᓛᓗᓐᓂᒃ $71 ᒥᓕᐊᓐ 

ᐅᖓᑖᓃᑦᑐᓂᒃ ᐱᔾᔪᑎᖃᖅᑐᓂᒃ ᓯᕗᓂᑦᑎᓐᓂ 

ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑐᐊᖅᑕᒥᓂᕐᓄᑦ 

ᓂᐅᕕᐅᑎᒃᓴᐅᔪᒫᓐᓂᐊᖅᑐᒥᓂᕐᓂᒃ. 

ᑕᒪᒃᑯᓄᖓᐃᓛᒃ ᒪᓕᒐᓕᐅᕐᕕᒃ ᐃᓚᒋᔭᐅᓪᓗᓂ. 

ᑭᓱᓕᒫᖏᓐᓂᒃ ᖃᐅᔨᓴᓲᖑᒐᓗᐊᖅᐱᓰ 

ᐃᓪᓗᑖᕋᓱᓕᕋᐃᒐᔅᓯ ᑕᐃᒫᒃ ᐊᑭᑐᔪᒥᓂᐊᓗᓐᓂᒃ? 

 

ᑐᓴᖃᑦᑕᖅᓯᒪᒐᒪ 

ᐅᖃᕐᕕᓘᑎᑐᐃᓐᓇᐅᕙᓪᓚᐃᔪᕆᓐᓇ ᓱᓕᒻᒪᖔᖅ 

ᖃᐅᔨᒪᓐᖏᑕᕋ, ᕼᐋᒻᓚᓕᕆᔨᒃᑯᓂᓪᓘᓐᓃᑦ 

ᐱᔨᑦᑎᕋᖅᑎᒃᑯᓐᓄᑦ ᐱᓕᕆᐊᖑᓯᒪᒻᒪᖔᖅ ᑖᓐᓇ 

ᒪᓕᒐᓕᐅᕐᕕᒃ ᑐᓐᖓᕕᖓ ᐱᐅᒐᓗᐊᕐᒪᖔᖅ. 

ᑭᕕᕙᓪᓕᐊᕈᔅᓯᒪᑦᑕᐅᖃᑦᑕᕐᒪᑦ ᐃᓪᓗᖓᑕ ᐃᓚᖓ. 

ᑕᐅᓐᓇ ᓄᓇᖓ ᖃᓄᐃᑦᑑᓂᖓ ᐱᔾᔪᑎᒋᓪᓗᒍ, 

ᑖᓐᓇ ᓇᓗᓇᐃᒋᐊᖅᑕᐅᒍᓐᓇᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅ ᐊᕐᓇᒃᑲᖅ 

ᐊᐱᕆᒻᒪᑦ. ᒥᔅᑕ ᑎᕗᕉᒧᑦ ᑭᐅᔭᐅᖁᓂᐊᕋᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑎᕗᕉ. 

 

ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒍ 

ᑕᐃᒪ ᒫᓐᓇᕈᓗᓯᒪᔪᖅ ᓄᓇᖓ 

ᖃᐅᔨᓴᕆᐊᓚᐅᕋᑦᑎᒍᑦ. ᐊᖏᖃᑎᒌᒍᑎ ᑖᓐᓇ 

ᐃᓱᓕᓐᓂᐅᓴᓕᕐᖓᑦ  

ᖃᐅᔨᓴᑦᑎᐊᕐᓂᖅᑕᖃᕆᐊᖃᓕᕐᖓᑦ. ᒫᓐᓇ ᑕᕝᕙ 

ᐅᓇ ᐅᓪᓗᖅᓯᐅᑏᑦ ᐊᕐᕌᒍᖓ ᐃᓱᓕᑉᐸᑦ. 

ᐃᓱᓕᓐᓂᐊᓕᕐᖓᑦ ᑕᐃᒪ 6 ᑕᖅᑮᑦ ᐊᒡᒋᖅᑐᓂ 

ᖃᐅᔨᓴᖅᑕᐅᑦᑎᐊᓐᖑᓱᓕᕐᖓᑦ ᓈᒻᒪᒋᓐᖏᒃᑯᑦᑎᒍᑦ 

ᖃᐅᔨᓴᓚᐅᖅᑎᓪᓗᑎᒍᑦ 

ᐱᑖᕆᒍᒪᓐᖏᑐᐃᓐᓇᕆᐊᖃᖅᑕᕗᑦ ᑕᐃᒫᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐱᓕᕆᕕᓯ ᐃᕝᕕᓗᓐᓃᑦ ᐱᓕᕆᕕᓯᓗᓐᓃᑦ 

ᓈᒻᒪᓴᓐᖏᑉᐸᑦ, ᐃᓛᒃ ᖃᐅᔨᔭᐅᔪᓂᒃ ᐱᐅᔅᓴᖏᑉᐸᑕ  

ᓄᑖᓂᒃ ᖃᐅᔨᔭᐅᔪᓂᒃ ᐃᒫᒃ ᐊᖏᖃᑎᒌᒍᑎᒥᒃ 

ᐊᓯᔾᔩᓪᓚᕆᓐᓂᐊᖅᑑᔮᖅᑐᒥᒃ ᑕᐃᒪᓕ 

ᖃᓄᐃᓕᒐᔭᖅᑲ, ᓱᔪᖃᓕᕋᔭᖅᑲ? ᑮᓇᐅᔭᐃᓪᓕ 

ᑕᐃᒃᑯᐊ ᐊᖏᕋᔭᖅᑕᕗᑦ ᖃᓄᐃᓕᓕᕋᔭᖅᑲᑦ? 

ᑭᖑᓪᓕᕐᒥ ᖃᓄᐃᓕᒋᐊᕋᔭᖅᑭᓯ ᑕᐃᒫᒃ 

ᖃᐅᔨᑲᓪᓚᑕᕐᓂᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᖁᔭᓐᓇᒦᑦᑕᐅᖅ ᒥᔅ ᐊᕐᓇᒃᑲᖅ ᐊᐱᕆᒻᒪᑦ. 

ᐃᔅᓯᕙᐅᑕᖅ, ᑖᓐᓇ ᑲᔪᓯᒋᐊᕐᓂᐊᕈᑦᑎᒍᑦ 

ᓄᖑᔅᓯᐊᕆᖅᑳᕆᐊᖃᕋᔭᖅᑕᕗᑦ ᑕᐃᒃᑯᐊ 

ᑮᓇᐅᔭᖏᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᒃᑲᓐᓂᕋᑖᕋᒪ ᑲᔪᓯᒋᐊᕈᑎᒋᔾᔮᓐᖏᒃᑯᑦᑎᒍᓪᓕ 

ᑕᐃᒪ ᖃᓄᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᓇᒡᒐᔾᔭᐅ, ᒫᑦᓯ 13, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᓯᐊᓂᖔᖅ 

ᓇᓖᕌᕋᔅᓴᖅᓯᐅᕆᐊᖃᓕᕋᖅᑐᒍᑦ. ᑖᒃᑯᐊ 

ᐊᑐᖅᑐᐊᕈᑎᕗᑦ 2019-ᒥ ᓄᖑᕝᕕᔅᓴᓖᑦ ᐊᒻᒪ 

2020. ᐃᓚᖓ ᑕᕝᕙ ᓇᓖᕌᕋᔅᓴᕗᑦ 

ᐃᓱᒪᔅᓴᖅᓯᐅᕈᑎᒋᓚᐅᖅᑕᕗᑦ 

ᓂᐅᕕᐊᕆᑦᑎᐊᒻᒪᕆᓪᓗᒋᑦ ᐃᓪᓗᐃᑦ. 

ᓂᐅᕕᐊᔅᓴᖃᕈᒪᓚᐅᓐᖏᒻᒪᑦ ᑭᓯᐊᓂ 

ᐃᓪᓗᖃᖅᑎᐅᔪᖅ. ᑕᐃᒫᒃ ᑕᕝᕙ ᐆᒥᖓ 

ᓇᓖᕌᕋᔅᓴᒃᑲᓐᓂᕐᒥᒃ ᐃᓱᒪᖃᖅᑯᒍᑦ 

ᑲᔪᓯᒋᐊᕈᒪᖏᑯᑦᑕ ᐊᓯᖔᖓᓐᓂᒃ 

ᕿᓂᕆᐊᖃᕋᔭᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕙᓂ ᒪᒃᐱᖅᑐᕋᖓᓂ 

7. ᑕᕝᕙᓃᒃᑲᑦᑕ, ᒥᔅᑐ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. ᑖᒃᑯᐊ 

ᐊᑐᕈᑏᑦ ᓇᒻᒥᓂᖅᑖᕋᓱᕈᑏᑦ ᑖᒃᑯᐊ ᑲᑎᑦᑐᒋᑦ 20 

ᐊᕐᕌᒍᓂᒃ ᐊᑐᖅᓯᒪᓂᐊᓕᕐᖓᑕ ᖃᑦᑎᓂᒃᑭᐊᖅ 

ᐊᑭᓖᓯᒪᓕᕋᔭᖅᑭᑕ ᑖᔅᓱᒧᖓ ᑲᑎᒪᕕᔾᔪᐊᖅᑎᓐᓄᑦ 

ᐊᒻᒪ ᑖᒃᑯᓄᖓ ᐊᓪᓚᕕᓐᓄᑦ 9ᓄᑦ? ᖃᑦᑎᓂᒃ 

ᐊᑭᓖᓯᒪᓕᕋᔭᖅᑭᑕ ᐊᕙᑎᑦ ᐊᕐᕌᒍᑦ 

ᐊᓂᒍᖅᓯᒪᓕᖅᑎᓪᓗᒋᑦ ᑖᒃᑯᐊ ᑲᑎᓪᓗᒋᑦ 

ᓂᐅᕕᕈᑕᐅᒃᑲᓐᓂᕐᓂᐊᖅᑐᑦ? ᑖᓐᓇ 

ᐊᐱᖅᑯᑎᒋᑲᐃᓐᓇᕈᒪᔭᕋ ᓯᕗᓂᖓᒍᑦ. ᖁᔭᓐᓇᒦᒃ, 

ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᓴᐅᓯᓗᒍ ᐊᕐᕌᒍᑕᒫᑦ ᑕᐃᒪᓐᖓᓂᑦ 

ᐊᑐᖅᑐᐊᓕᓚᐅᖅᓯᒪᒐᑦᑕ ᓄᓇᕗᑦ ᒐᕙᒪᒃᑰᓪᓗᑕ 

ᐆᒧᖓ ᐃᓪᓗᒧᑦ ᐊᒻᒪᓗ 9ᑲᓐᓂᕐᓄᑦ ᐃᓪᓗᓄᑦ 

ᑕᒫᓂᐸᓗᒃ.  

 

ᒪᒥᐊᓇᖅ ᐃᔅᓯᕙᐅᑕᖅ, ᓈᓴᐅᑎᒐᓛᓗᓐᓂᒃ 

ᓵᓐᓃᑦᑐᖃᕐᖓᑦ. ᐃᔅᓯᕙᐅᑕᖅ, ᐊᕐᕌᒍᑕᒫᑦ 

ᒪᓕᒐᓕᐅᕐᕕᐅᑉ ᐃᓪᓗᖓᓄᑦ 3.2 ᒥᓕᐊᓐ ᑖᓚᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐅᑲᓕᖅ, ᐊᑏᓗ? 

ᐊᑏ, ᒥᔅᑕ ᐅᑲᓕᖅ. 

 

ᐅᑲᓕᖅ: ᒪᒥᐊᓇᖅ, ᐃᔅᓯᕙᐅᑕᖃᖅᑑᖅ. ᑲᑎᑦᑐᒋᑦ 

ᑖᒃᑯᐊ 60 ᒥᓕᐊᓐᒥᒃ ᐊᑭᓖᑦᑕᖅᑯᖅ ᐊᑐᕈᑎᒥᓂᒃ 

ᑖᔅᓱᒧᖓ ᑲᑎᒪᕕᑦᑎᓐᓄᑦ? 20 ᐊᕙᑎᓂᒃ ᐊᕐᕌᒍᓂᒃ 

ᐊᑐᕐᓂᐊᕈᑦᑎᒍᑦ ᖁᓛᒍᒃᑲᓐᓂᖅ $15 ᒥᓕᐊᑲᓴᖕᒥᒃ 

ᐊᑭᓖᑦᑕᖅᑯᒍᑦ ᑕᐃᒪᓕ ᑲᑎᑦᑐᒋᑦ $76 

ᒥᓕᐊᕌᕐᓂᐊᖅᑐᖅ ᐅᓇ ᑲᑎᒪᕕᒃ 

ᓂᐅᕕᐊᕆᓂᐊᖅᑕᕗᑦ. ᑖᒃᑯᐊᓕᑭᐊᕐᖓᐃᑦ ᐊᓯᖏᑦ 

9-ᖑᔪᑦ ᓄᓇᓕᓐᓂᑦ ᖃᑦᑎᓄᑦ ᐊᑐᖅᓯᒪᓕᖅᑭᑎᒍᑦ 

ᐊᕙᑎᓄᑦ? ᑖᓐᓇ ᐊᐱᖅᑯᑎᒋᒃᑲᓐᓂᕈᒪᔭᕋ. 

ᖁᔭᓐᓇᒦᒃ, ᐃᒃᓱᕙᐅᑕᖃᖅᑑᖅ. 

 

ᐃᒃᓱᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᐃᒃᓯᕙᐅᑖᖅ. 

ᐊᕐᕋᐅᒍᑕᒫᑦ ᐊᑭᖏᑦ ᑕᐃᒃᑯᐊ 9-ᑲᓐᓃᑦ $9.4 

ᒥᓕᐊᓐ ᐊᕐᕋᐅᒍᑕᒫᑦ. ᖁᔭᓐᓇᒦᒃ, ᐃᒃᓯᕙᐅᑖ. 

 

ᐃᒃᓱᕙᐅᑕᖅ: ᖁᔭᓐᓇᒦᒃ. ᒥᔅᑐ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓱᕙᐅᑕᖃᖅᑑᖅ. ᑖᒃᑯᐊ 

ᑲᑎᑦᑐᒋᑦ ᐊᑮᑦ ᓈᒻᒪᒃᑑᔮᖅᑐᖅᑲᐃ ᑕᐃᒪ ᓄᑖᒥᒃ 

ᓴᓇᓕᕐᓂᕈᑦᑕ ᓇᒻᒥᓂᕆᓂᐊᖅᑕᑎᓐᓂᒃ ᑖᒃᑯᐊ 

ᖃᐅᔨᓴᖅᑕᐅᑦᑎᐊᕐᓂᖅᑲᑦ ᑕᐃᒫᒃ ᑖᒃᑯᓄᖓ 

ᑮᓇᐅᔭᓕᕆᔨᒃᑯᓐᓄᑦ. ᖁᔭᓐᓇᒦᒃ, 

ᐃᔅᓱᕙᐅᑕᖃᖅᑑᖅ. 

 

ᐃᒃᓱᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᐊᖏᖃᑎᒌᒍᑎ 

ᒐᕙᒪᑐᖃᒃᑯᓐᓄᑦ ᐊᖏᖃᑎᒌᒍᑎᒋᓚᐅᖅᓯᒪᔭᕗᑦ 

1999-ᒥᑦ ᓇᓗᓇᐃᖅᑐᕈᑎᖏᑦ ᐊᑐᖅᑐᐊᕈᑎᐅ 

ᓵᓐᓃᖏᑦᑑᒐᓗᐊᑦ ᑭᓯᐊᓂ ᓄᖑᕝᕕᒃᓴᓕᒃ 2019 

ᐊᒻᒪ 2020 ᓄᓇᓕᖕᓂᑦ ᒐᕙᒪᒃᑯᓐᓄ 

ᐱᔨᑦᑎᕋᖅᑎᒃᑯᑦ ᓇᓕᕌᕋᔅᓴᓂᒃ ᐊᓯᖏᓐᓂᒃ 

ᕿᓂᓚᐅᖅᑐᑦ. ᐅᓇ ᐃᓱᒪᔅᓴᖅᓯᐅᕈᑎᕗᑦ 

ᐊᑐᖅᑐᐊᕐᓗᒍ ᓇᒻᒥᓂᖅᑖᕆᕙᓪᓕᐊᓂᐊᕐᓗᒍ.  



ᓇᒡᒐᔾᔭᐅ, ᒫᑦᓯ 13, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓕ ᐊᑐᖅᑐᐊᕐᓂᕗᑦ ᐃᓱᐊᓂ ᐊᑐᖅᑐᐊᕐᓂᑕ 

ᐃᓱᐊᓂ. ᓇᒻᒥᓂᖁᑎᒋᓕᕋᔭᖅᑕᕗᑦ ᐃᓪᓗᐃᑦ. 

ᐊᐃᑉᐸᖔᖓᒎᕈᑦᑕᓕ ᓄᓇᓕᓐᓄ 

ᒐᕙᒪᒃᑯᖏᓐᓄᑦᑕᐅᖅ ᐱᔨᑦᑎᕋᖅᑎᓄᑦ 

ᕿᒥᕐᕈᔭᐅᓚᐅᕐᒥᔪᖅ ᓇᒻᒥᓂᖅ 

ᐃᓪᓗᓕᐅᑦᑎᐊᒻᒪᕆᓪᓗᑕ 

ᐊᑭᑐᓂᖅᓴᒻᒪᕆᐊᓘᒐᔭᖅᑐᕉᖅ 

ᐊᑐᖅᑐᐊᑲᐃᓐᓇᕐᓂᕐᒥᑦ. ᒫᓐᓇᓗ ᑮᓇᐅᔭᕗᑦ 

ᐃᓱᓕᑦᑕᕐᕕᓕᔾᔪᐊᕌᓘᒻᒪᑕ ᐱᔭᕆᐊᑐᕕᐅᑎᒃᑲᔭᖅᑐᖅ 

ᑮᓇᐅᔭᖃᖅᑎᒐᓱᒋᐊᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᔅᓱᕙᐅᑕᖅ: ᖁᔭᓐᓇᒦᒃ. ᒥᔅᑐ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅᑲᖅᑑᖅ. ᑖᒃᑯᐊ 

ᕿᒥᕐᕈᓪᓗᒋᓂᓛᒃ ᑕᒪᓐᓇ ᖃᐅᔨᓴᑦᑎᐊᕐᓂᖅ 

ᖁᕕᐊᕝᕕᒋᑐᐃᓐᓇᖅᑐᒍ ᓇᓕᐊᓐᓄᑐᐃᓐᓇᖅ  

ᐱᐅᓐᖏᓗᐊᕐᓂᖅᑲᑦ ᐊᕐᕌᒎᓐᓂᒃ ᓱᓕ ᒪᕐᕉᓐᓂᒃ 

ᐋᖅᑭᒋᐊᕈᓐᓇᖅᓯᓂᐊᕋᑦᑕ ᓄᑖᒥᒡᓘᓐᓃᑦ 

ᓴᓇᔭᕆᐊᖃᕐᓂᕈᑦᑕ ᑖᓐᓇ ᖃᓄᐃᒋᖏᑦᑎᐊᖅᑕᕋ 

ᒫᓐᓇ ᐱᒋᐊᑦᑕᐅᑎᒋᓗᑕ ᐸᕐᓇᐸᓪᓕᐊᑦᑕᐅᑎᒋᓗᑕ. 

ᑖᒃᑯᐊ ᐅᓂᒃᑳᕆᔭᖏᑦ ᖃᓄᐃᒋᓐᖏᑕᒃᑲ. 

ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. 

 

ᐃᒃᓱᕙᐅᑕᖅ: ᖁᔭᓐᓇᒦᒃ. ᑖᓐᓇ 

ᓂᓪᓕᐅᑎᑐᐃᓐᓇᐅᖅᑰᕐᒪᑦ. ᑲᔪᓯᔪᒪᔪᖓ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᒃᑲᓐᓂᕈᒪᕋᑖᖅᑐᖓ ᒥᔅᑐ ᐅᑲᓕᖅ ᐊᐱᕆᒻᒪᑦ 

ᐊᐱᕆᓚᕿᒐᒪ. ᑕᐃᒪᓕ ᐱᓕᕆᕕᓯ ᓇᒻᒥᓂᖅ 

ᒪᓕᒐᓕᐅᕐᕕᒃᓴᒥᒃ ᐃᒡᓗᓕᐅᕆᐊᔅᓴᖅ 

ᐃᓱᒪᖃᓚᐅᖅᓯᒪᕕᓰ? ᓄᓇᒥᑦ ᑕᐃᒪ 

ᕿᒥᕐᕈᐊᑲᐃᓐᓇᐸᓪᓚᐃᓐᓂᕋᔅᓯ 

ᐊᑐᐃᓐᓇᖅᑕᖃᖅᐸᓪᓚᐃᒻᒫᑦ. 

ᒪᓕᒐᓕᐅᕐᕕᓕᐅᕐᕕᔅᓴᒥᒃ ᖃᓄᖅ ᐊᑭᖃᑦᑕᕋᔭᕐᒪᖔᑦ 

ᖃᐅᔨᒪᖏᒃᑲᓗᖃᐊᖅᑐᖓ ᐊᓯᖏᓐᓂᑦ 

ᐃᓱᒫᓗᓇᖅᑐᖅᑕᓕᕕᔾᔪᐊᕌᓘᒻᒪᑦ ᓄᓇᕘᒥ ᑭᓯᐊᓂ 

ᑖᓐᓇ ᓂᓪᓕᐊᕕᒋᐊᕐᔪᒍᓐᓇᕐᒪᖔᖅᐱᐅᒃ ᒥᓂᔅᑐ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓱᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᕿᒥᕐᕈᐊᖅᑕᐅᓚᐅᖅᓯᒪᔪᖅ ᐱᖓᔪᖓᓐᓂᑦ 

ᒪᓕᒐᓕᐅᖅᑕᐅᓚᐅᖅᑐᓂ ᑖᓐᓇᓗ ᓇᖕᒥᓂᖃᖅᑐᓂᒃ 

ᐱᓕᕆᖃᑎᖃᕐᓗᑎᒃ ᑲᓇᑕᒥ ᐃᑦᑕᕐᓂᓴᒃᑯᓐᓂ 

ᖃᖓᑕᓯᐅᒃᑯᕕᖕᒥᓪᓗ ᑕᐃᓐᓇ ᓯᕗᓪᓕᐅᑎᑕᐅᔪᖅ 

ᐅᑕᖅᑭᕕᒃ ᐱᒻᒪᕆᐅᓂᖅᓴᐅᓚᐅᕐᒪᑦ 

ᒪᓕᒐᓕᐅᕐᕕᖕᒥᑦ ᒪᓕᒐᓕᐅᖅᑎᓄᑦ 

ᑎᑎᕋᕐᕕᖏᓐᓄᑦ. 

 

ᑕᐃᔅᓱᒪᓂ ᖃᓄᐃᓕᖓᓂᕆᔭᖓ ᑕᑯᓪᓗᒍ 

ᒪᓕᒐᓕᐅᕐᕕᖕᒥᑦ ᓴᓇᓗᓂ ᐃᒡᓗᓕᐅᕐᓂᖅ ᐃᓄᖕᓄᑦ  

ᐃᒡᓗᑭᒃᓴᖅᑐᒻᒪᕆᐅᓪᓗᑕᓗ ᑖᓐᓇ ᓇᓕᕌ 

ᑕᐃᓐᓇᐅᓚᐅᖏᑦᑐᖅ ᑖᒃᑯᐊᓗ ᑲᑎᒪᖃᑦᑕᕐᓂᒃᑯᑦ 

ᐊᒻᒪᓗ ᓈᓴᐅᓯᕆᓂᒃᑯᑦ ᑕᐃᒪᐃᑦᑑᓚᐅᕐᒪᑦ.  

 

ᑖᓐᓇ ᓄᓇ ᓴᓂᕐᕙᒃᑕᐅᔪᕕᓂᖅ 

ᖃᐅᔨᒪᓪᓚᑦᑖᖏᑦᑕᕋᓗᐊᕋ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᓯᖅᑎᒃᑯᑦ ᖃᐅᔨᓴᕋᒥᒃ ᑖᒃᑯᐊ 

$60 ᒥᓕᐊᕌᕋᔭᓚᐅᕐᒪᑦ ᓄᑖᒥᒃ ᓴᓇᒍᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓃᑦᑐᒍᑦ. 

(ᑐᓵᔨᑎᒎᓕᖅᑐᖅ) ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᖅᑏᑦ. ᐊᑭᑐᔪᖅᑐᕈᑏᑦ. 

ᐊᖏᖅᑕᐅᕙᒌᖅᓯᒪᓐᖏᑦᑐᑦ ᑕᒪᕐᒥᒃ. $71,807,000. 

ᑲᑎᑦᑐᒋᑦ ᐱᓕᕆᕕᒻᒧᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. 

$71,807,000. (ᑐᓵᔨᑎᒎᕈᓐᓃᖅᑐᖅ) 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᖅᑐᕋᖓᓄᐊᕐᓗᑕ 2. 

ᐃᒪᐃᓕᖓᔪᖅ. (ᑐᓵᔨᑎᒎᓕᖅᑐᖅ) ᓄᓇᕗᑦ 

ᒐᕙᒪᒃᑯᑦ ᖄᒃᑲᓐᓂᐊᒍᑦ ᑐᒃᓯᕋᐅᑏᑦ.  



ᓇᒡᒐᔾᔭᐅ, ᒫᑦᓯ 13, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᑐᔪᖅᑐᕈᑎᓄᑦ 2017-18, ᓈᓴᐅᑎᖓ 1. 

ᐅᐃᒍᖓ 1. ᐊᑭᑐᔪᖅᑐᕈᑎᓄᑦ. ᐊᑭᑐᔪᖅᑐᕈᑎᓄᑦ 

ᐃᓚᒋᐊᕈᑎ.  

 

(ᑐᓵᔨᑎᒎᕈᓐᓃᖅᑐᖅ) ᐅᕙᓃᑦᑐᒍᑦ ᒪᒃᐱᖅᑐᕋᖓ 2. 

(ᑐᓵᔨᑎᒍᑦ) ᐅᐃᒍᖓ 1. ᐊᑭᑐᔪᖅᑎᕈᑎᓄᑦ. 

ᐊᑭᑐᔪᖅᑐᕈᑎᓄᑦ ᑐᒃᓯᕋᐅᑎᑦ. $71,807,000. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ 

ᖃᐅᔨᒪᒐᓗᐊᖅᑐᖓ ᖃᓄᐃᓕᐅᕐᒪᖔᕐᒪ.  

 

>>ᐃᓪᓚᖅᑐᑦ 

 

ᒫᓐᓇ ᑲᑎᖅᓱᑎᐊᖅᓯᒪᓐᖏᓇᑦᑎᒍ. 

ᐅᖃᐅᑎᔪᓐᓇᕆᔅᓯ ᖃᐅᔨᒪᔪᒍᑦ ᖃᓄᐃᓕᐅᕐᒪᖔᑦᑕ.  

 

(ᑐᓵᔨᑎᒎᕈᓐᓃᖅᑐᖅ) ᑕᐃᒃᑯᓇᓂ ᓄᐊᑦᑎᕕᒻᒥ, 

ᐱᖁᔭᒃᓴᓄᑦ ᓄᐊᑦᑎᕕᓐᓂ, ᐱᖁᔭᒃᓴᖅ 35 

ᐱᓕᕆᐊᕆᓂᐊᕋᑦᑎᒍ. ᐱᓯᒪᔭᐃᓐᓇᕆᖅᑰᕋᔅᓯᐅᒃ. 

ᖃᓪᓗᓇᐅᔨᖓᔪᓂᒃ ᑎᒍᒥᐊᕋᒪ ᖃᓪᓗᓈᑎᑐᑦ 

ᐅᖃᓕᒫᕐᓂᐊᖅᑐᖓ. (ᑐᓵᔨᑎᒎᓕᖅᑐᖅ) ᒪᓕᒐᒃᓴᖅ 

35, ᖄᒃᑲᓐᓂᐊᒍᑦ ᑐᒃᓯᕋᐅᑏᑦ ᐊᑭᑐᔪᖅᑐᕈᑎᓄᑦ 

ᒪᓕᒐᖅ, ᓈᓴᐅᑎᖓ 1, 2017-18, 

(ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᓈᓴᐅᑎᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 3. ᒥᓂᔅᑕ ᐲᑕᓴᓐ.  

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 013 - 4(3): 

ᒪᓕᒐᒃᓴᖅ 35, ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 1, 2017-2018 

ᐃᓚᔭᐅᒃᑲᓐᓂᕐᓂᖓ $10 ᒥᓕᐊᓐᓂᒃ 

(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᓯᒪᑦᑎᐊᑕᔅᓴᕆᒐᓗᐊᖅᐸᒃᑲ.  

 

ᐱᓕᕆᖃᑎᒌᑦᑎᐊᖃᑦᑕᕋᑦᑕᓕ ᒫᓂ. 

 

ᐃᒃᓯᕙᐅᑖᖅ, ᐱᖁᔨᕗᖔᕈᒪᒐᒪ, ᑖᓐᓇ ᐅᐃᒍᐊ 

ᒪᓕᒐᕐᒥᒃ ᐅᑯᓂᖓ ᐃᓚᒋᓗᒍ 

 

(ᐃ) ᐃᓚᓗᒍ ᐅᑯᐊ ᓈᓴᐅᑖ 3 ᑭᖑᓂᐊᓂ: 

 

4. 

 

ᐃᓕᓐᓂᐊᖅᑐᓕᕆᓂᖅ  

 

10,000,000 

 

(ᐅ) ᐲᕐᓗᒍ “$71,807,000” ᑲᑎᓐᓂᖓ 

ᐊᑭᑐᔪᖅᑐᕈᑎᓂᖅ ᐃᓇᖏᕐᓗᒍ 

“$81,807,000-ᒧᑦ”; ᐊᒻᒪ  

(ᐊ) ᐲᕐᓗᒍ “$71,807,000” ᑖᒃᑯᐊ 

ᖄᒃᑲᓐᓂᐊᒍᑦ ᑐᒃᓯᕋᐅᑏᑦ ᐃᓇᖏᕐᓗᒍ 

ᐆᒧᖓ “$81,807,000”.  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓂᑦᑕᐅᖅ 

ᐱᓕᕆᖃᑎᒌᑦᑎᐊᖅᑐᒍᒃ.  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᒥᓂᔅᑕ. 

(ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᑦ ᓈᒻᒪᒻᒪᑦ. 

(ᑐᓵᔨᑎᒎᕈᓐᓃᖅᑐᖅ) ᐱᖁᔨᕗᖔᕈᑦ ᓈᒻᒪᒻᒪᑦ. 

ᑲᑎᒪᔩᑦ ᑖᓐᓇ ᐱᖁᔨᕗᖔᕈᑦ ᑕᐃᒃᑯᓇᓂ 

ᐱᖁᔨᕗᖔᕈᑎᓂᒃ ᓄᐊᓯᒪᔪᓂᒃ ᐱᓯᒪᔭᓯ 

ᑲᑎᓐᖓᔪᓃᑦᑐᖅ. ᑖᔅᓱᒧᖓ ᐱᖁᔨᕗᖔᕈᑎᒧᑦ. 

ᓈᒻᒪᓴᖅᑐᑦ ᐃᓵᓪᓕᑦ? ᓈᒻᒪᓴᓐᖏᑦᑐᑦ? ᖁᔭᓐᓇᒦᒃ. 

ᐱᖁᔨᕗᖔᕈᑦ ᑲᔪᓯᔪᖅ.  

 

ᑕᕝᕗᖓ ᓈᓴᐅᑎᖓ 3. ᐋᖅᑭᒋᐊᖅᓯᒪᓕᖅᑎᓪᓗᒍ. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓈᓴᐅᑎᖓ 4. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 5. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 7, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ: ᑲᑎᒪᔩᑦ, ᑖᓐᓇ ᐱᖁᔭᒃᓴᖅ 35 

ᐋᖅᑭᒋᐊᖅᓯᒪᓕᖅᑎᓪᓗᒍ, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒐ 62(2) 

ᑐᓐᖓᕕᒋᓗᒍ, ᑲᑎᒪᔩᑦ ᐊᖏᖅᐱᓰ ᑖᓐᓇ 

ᐱᖁᔭᒃᓴᖅ ᓇᐃᓴᐅᑎᓕᒃ 35 

ᐋᖅᑭᒋᐊᖅᓯᒪᓕᖅᑎᓪᓗᒍ ᐱᖓᔪᐊᓐᓂ  

ᐅᖃᓕᒫᖅᑕᐅᔪᓐᓇᕐᓂᕋᓕᕐᖢᒍ. ᐊᖏᖕᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ, 

ᑖᔅᓱᒧᖓ ᐱᖁᔭᒃᓴᒧᑦ ᐱᔭᕇᖅᑐᒧᑦ, ᐱᔭᕇᕈᑎᓄᑦ 

ᐅᖃᐅᓯᒃᓴᖃᕈᕕᑦ ᐱᕕᖃᖅᑎᑉᐸᒋᑦ. ᒥᓂᔅᑐ ᐲᑐᓴᓐ, 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᕈᒪᓪᓗᒍ ᒥᓂᔅᑕ ᓴᕕᒐᑕᖅ 

ᐃᖅᑲᓇᐃᔭᖅᑎᖓ ᒥᔅᑕ ᑎᕗᕉ 

ᐱᓕᕆᑦᑎᐊᖅᑐᒻᒪᕆᐅᓚᐅᕐᒪᑦ ᖃᐅᔨᓴᖅᖢᓂᒋᑦ 

ᓂᐅᕕᐊᖑᓂᖏᑦ. ᑖᒃᑯᐊ ᐃᒡᓗᕐᔪᐊᑦ ᖁᕕᐊᒋᔭᑦ 

ᓄᓇᕗᒻᒥ, ᐅᓪᓗᒥ ᓇᓕᕌᕈᑎᒃᓴᓂ ᐱᓕᕆᔭᑎᑦ 

ᑕᒪᓐᓇ ᐊᔪᕐᓇᕈᔪᓚᐅᕐᒪᑦ. ᑭᓯᐊᓂ ᖁᕕᐊᑉᐳᖓ 

ᑕᐃᒪᐃᓚᐅᕐᒪᑕ. 

 

ᖁᔭᓐᓇᒦᕐᓗᒍᓗ ᒥᓂᔅᑕᐃᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᓄᓇᓕᖕᓄᑦ 

ᒐᕙᒪᖏᓐᓄᑦ ᐱᔨᑦᑎᕋᖅᑎᖏᓐᓄᑦ ᐊᒻᒪ 

ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᓕᒫᑦ, ᐃᒪᓐᓇ 

ᑭᐅᑲᐅᖅᑐᕈᒪᓐᓇᓚᐅᕐᒪᑦ ᒥᔅᑕ ᕿᓐᖑᖅ ᑰᒑᕐᔪᖕᒥ  

ᐱᓂᕐᓗᖕᓂᐅᓚᐅᖅᑐᒧᑦ ᑖᒃᑯᐊ ᐃᓕᓐᓂᐊᕐᕕᐅᑉ 

ᐸᕐᓇᒃᑕᐅᓂᖓ ᐃᓂᓪᓚᒃᑕᐅᕙᓪᓕᐊᓂᖓᓗ 

ᐃᖏᕐᕋᓯᑲᐅᑎᒋᓚᐅᕐᒪᑦ. ᑖᒃᑯᐊ ᑰᒑᕐᔪᖕᒥᐅᑦ ᓄᑖᒥᒃ 

ᐃᓕᓐᓂᐊᕐᕕᒃᑖᕈᓐᓇᕐᓂᐊᕐᒪᑕ ᑕᒫᓂ ᐊᕐᕌᒍᒥ 

ᐱᒋᐊᑲᐅᑎᒋᓂᐊᕐᒪᑦ, ᑲᑎᒪᔨᕋᓛᖏᓐᓄᓪᓗ 

ᐊᔪᕐᓇᕈᓐᓃᖅᑎᑕᐅᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ 

ᑲᔪᓯᕙᓪᓕᐊᑎᓪᓗᑕ, ᐱᖁᔭᒃᓴᖅ ᓇᐃᓴᐅᑎᓕᒃ 36 

ᐱᓕᕆᐊᕆᓂᐊᓕᕐᒥᔭᕗᑦ, ᖃᓪᓗᓇᑎᑐᖓᔪᒥᒃ 

ᐱᓯᒪᒐᒪ ᖃᓪᓗᓇᑎᑐᑦ, ᐊᑎᖃᖅᑐᖅ (ᑐᓴᔨᑎᒍᑦ) 

ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ 

ᑖᒃᓯᓕᕆᓂᕐᒧᑦ ᒪᓕᒐᖅ. (ᑐᓵᔨᑎᒎᕈᓐᓃᖅᑐᖅ) 

ᒥᓂᔅᑕ ᐲᑕᓴᓐ, ᐱᒋᐊᖅᑎᑦᑎᔾᔪᑎᒥᒃ 

ᐅᖃᐅᓯᒃᓴᖃᕈᕕᑦ ᐱᕕᖃᖅᑎᑉᐸᒋᑦ. ᒥᓂᔅᑐ ᐲᑐᓴᓐ. 

 

ᒪᓕᒐᒃᓴᖅ 36 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖏᕈᕕᖓ ᓄᑖᒥᒃ ᐃᖅᑲᓇᐃᔭᖅᑎᒥᒃ 

ᑕᕝᕗᓐᖓᖅᑎᑦᑎᓚᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᐲᑐᑕᓴᓐ ᐊᐱᕆᖕᒪᑦ ᑖᓐᓇ 

ᓄᓇᓕᖕᓄᑦ ᐱᔨᑦᑎᖅᑎᒃᑯᓐᓂᖓᖅᓯᒪᔪᖅ, 

Community and Government Services-ᑯᓐᓂᑦ 

ᑕᕝᕗᖓ ᐊᐱᖅᓱᖅᑕᐅᕕᖕᒧᐊᖁᓪᓗᓂᐅᒃ, 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, 

ᐃᖅᑲᓇᐃᔭᖅᑎᖓᓂ ᑕᕝᕙᖓᑦ ᐊᓂᑎᑦᑎᒍᕕᑦ 

ᐊᓯᐊᓂᒃᓗ ᐃᓯᖅᑎᑦᑎᓚᐅᕆᑦ.  

 

ᖁᔭᓐᓇᒦᒃ, ᐃᖅᓱᖅᑏ. ᒥᓂᔅᑐ ᐲᑐᓴᓐ, ᑖᓐᓇ 

ᑕᕝᕗᖓ ᐊᐱᖅᓱᖅᑕᐅᕕᖕᒥᖃᑎᒋᓕᕐᒥᔭᐃᑦ 

ᓇᓗᓇᐃᖅᓯᒪᓂᐊᕐᒪᑦ, ᐊᑎᖓᓂᑦ 

ᐅᖃᐅᑎᓚᐅᖅᑎᒍᑦ, ᒥᓂᔅᑐ ᐲᑐᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓴᔨᑎᒍ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᔅᑕ ᑖᓐ ᑳᓪᓴᓐ, 

ᑮᓇᐅᔭᓕᕆᔨᒃᑯᓐᓃᖔᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᑳᒻᓴᓐ, ᑲᑎᒪᕕᐅᑉ ᐃᓗᐊᓄᑦ 

ᑐᓐᖓᓱᒋᑦ.  

 

ᑲᑎᒪᔩᑦ ᐅᕗᓐᖓᓚᐅᕋᔅᓯ ᐱᖁᔭᒃᓴᖅ 36 ᑕᕝᕙᓂ 

ᐱᖁᔭᒃᓴᓂᑦ ᓄᐊᑦᑎᕕᓐᓃᑦᑐᖅ ᑖᓐᓇ 

ᐱᓕᕆᐊᕆᓂᐊᕋᑦᑎᒍᑦ.  

 

ᒥᓂᔅᑐ ᐲᑐᓵᓐ, ᑖᔅᓱᒧᖓ ᐱᒋᐊᕈᑎᒥᒃ ᒫᓐᓇ 

ᐱᕕᖃᖅᑎᑉᐸᒋᑦ ᐅᖃᐅᓯᒃᓴᖃᕈᒪᒍᕕᑦ. ᒥᓂᔅᑐ 

ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓵᔅᓯᑦᑎᓐᓅᖅᐳᖓ ᐅᓪᓗᒥ 

ᓴᖅᑭᑦᑎᔪᒪᓪᓗᖓ ᒪᓕᒐᒃᓴᖅ 36, ᒪᓕᒐᖅ 

ᐊᓯᔾᔨᕆᐊᕈᑎ ᑮᓇᐅᔾᔭᒃᓴᑦ ᑖᒃᓰᔭᐅᑎᖏᓐᓄᑦ 

ᒪᓕᒐᖅ.  

 

ᑖᓐᓇ ᐊᓯᔾᔩᖕᒪᑦ ᓄᓇᕗᒻᒥ ᑮᓇᐅᔾᔭᔅᓵᓄᑦ 

ᑖᒃᓰᔭᐃᓂᕐᒧᑦ ᒪᓕᒐᕐᒥᒃ ᒐᕙᒪᒃᑯᑦ ᐃᓕᓐᓂᐊᓂᕐᒧᑦ 

ᐃᓕᓐᓂᐊᕈᑎᓄᓪᓗ ᑖᒃᓰᔭᐃᓂᕐᒧᑦ 

ᐅᑎᖅᑎᑦᑎᒍᑎᖃᕈᓐᓇᖁᓪᓗᒋᑦ ᐃᓕᓐᓂᐊᖅᑎᓄᑦ 

2017-ᒥ. ᓯᓚᑦᑐᖅᓴᕐᕕᖕᓄᑦ ᐃᓕᓐᓂᐊᖅᑏᑦ 

ᑖᒃᑯᓄᖓ ᐅᑎᖅᑎᒃᓴᒃᑯᑦ ᒐᕙᒪᒃᑯᓐᓄᑦ $465 

ᑕᖅᑭᑕᒫᑦ ᐃᓕᓐᓂᐊᕐᕕᖕᒥᓂᒃ ᑖᒃᑯᐊ 

ᐃᓕᓐᓂᐊᓚᐅᑲᖃᑦᑕᖅᑐᑦ ᐲᖅᓯᔪᓐᓇᕐᒪᑕ $140 

ᑕᒃᑭᑕᒫᑦ ᐃᓕᓐᓂᐊᕐᕕᖕᒦᓐᓂᕐᒥᓂ. ᑖᒃᑯᐊ 

ᐲᔭᖅᑕᐅᓂᖏᑦ ᑐᑭᖃᕐᒪᑕ ᐃᓐᑲᒻ 

ᑖᒃᓰᔭᖏᓐᓂᖅᓴᐅᓇᔭᕐᒪᑕ ᐃᓕᓐᓂᐊᖅᑎᑦ 

ᒐᕙᒪᒃᑯᓐᓂ ᐃᑲᔪᕈᑕᐅᔪᓐᓇᕐᒥᔪᑦ ᑖᒃᑯᐊ 

ᐊᑯᑦᑐᓂᖏᓐᓂᒃ ᐳᖅᑐᓂᖅᓴᓂᒃ ᐃᓕᓐᓂᐊᕐᓂᐅᑉ.  

 

ᒫᓐᓇᐅᔪᖅ ᑮᓇᐅᔾᔭᔅᓵᓄᑦ ᑖᒃᓰᔭᐃᓂᕐᒧᑦ ᒪᓕᒐᖅ 

ᑎᒃᑯᐊᖓᖕᒪᑦ ᒐᕙᒪᑐᖃᒃᑯᑦ ᐱᖁᔭᖏᓐᓂᒃ ᐊᕐᕌᓂ 

ᒐᕙᒪᑐᖃᒃᑯᑦ ᑐᓴᖅᑎᑦᑎᓚᐅᕐᒪᑕ 

ᐲᖅᑕᐅᓂᐊᕐᒪᑕᒎᖅ ᑖᒃᑯᐊ ᐅᑎᖅᑐᒃᓴᐃᑦ 2017 

ᐱᒋᐊᕐᓂ. ᑕᐃᒪ ᒐᕙᕗᑦ ᑖᒃᑯᓂᖓ 

ᑎᒍᒥᐊᖏᓐᓇᕈᒪᖕᒪᑕ ᐃᓕᓐᓂᐊᖅᑎᓄᑦ ᑖᒃᑯᐊ 

ᐱᖁᔭᖅᐳᑉ ᐃᓗᐊᓅᕆᐊᖃᕐᒪᑦ. ᑖᓐᓇ ᑖᕝᕙ 

ᒪᓕᒐᒃᓴᖅ ᑕᐃᒪᓐᓇ. 

 

ᐃᒃᓯᕙᐅᑖᖅ, ᐃᓱᓕᑉᐳᖅ ᒪᑐᐃᕈᑎᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐲᑐᓴᓐ. ᑖᔅᓱᒧᖓ 

ᐅᖃᐅᓯᐅᕋᑖᖅᑐᒧᑦ ᑖᒃᑯᓄᖓᑐᐊᖅ 

ᐊᐱᖅᑯᑎᒃᓴᖃᖅᑐᖃᖅᐸ? 

ᐊᐱᖅᑯᑎᒃᓴᖃᖅᑐᖃᓐᖏᑉᐸᑦ, ᐅᕗᖓ 

ᐃᒻᒥᒃᑰᖅᑐᓄᑦ ᐱᓕᕆᐊᖃᕐᓂᐊᕋᑦᑕ. ᒪᒥᐊᓇᖅ, 

ᑖᓐᓇ ᑕᑯᓇᒃᑕᐅᓯᒪᖕᒪᑦ ᑲᑎᒪᔨᕋᓛᓄᑦ ᑖᒃᑯᐊ 

ᑲᑎᒪᔨᕋᓛᑦ ᑖᔅᓱᒧᖓ ᑭᐅᔾᔪᑎᒃᓴᖃᖅᐱᑦ, ᒥᔅᑐ 

ᓴᒻᒧᖅᑐᖅ. 

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᒪᒥᐊᓇᖅ ᓂᐱᓗᓕᕋᒫᓰᑦ. 

 

ᐃᒃᓯᕙᐅᑕᕆᔭᐅᓪᓗᖓ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᓄᑦ, ᖁᕕᐊᓱᑦᑐᖓ ᒪᑐᐃᖅᓯᔾᔪᑎᓂᒃ 

ᐅᖃᐅᓯᖄᕐᔪᒋᐊᒃᓴᖅ ᑲᑎᒪᑐᐃᓐᓇᓂᕐᒥ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᖅ 36, 

ᒪᓕᒐᖅ ᐊᓯᔾᔨᖅᓯᒍᑎᐅᔪᖅ ᑮᓇᐅᔾᔭᒃᓵᓄᑦ 

ᑖᒃᓰᔭᕐᓂᕐᒧᑦ ᒪᓕᒐᕐᒥᒃ. 

 

ᒪᓕᒐᓕᐅᖅᑏᑦ ᐃᖅᑲᐅᒪᒻᒪᑕ, ᒪᓕᒐᒃᓴᖅ 38 

ᐊᐃᑉᐹᓂᒃ ᐅᖃᓕᒫᖅᑕᐅᓂᖃᔪᒻᒪᑦ ᕖᕝᕗᐊᕆ 22, 

2017−ᒥ ᐊᒻᒪᓗ ᑐᓂᕐᕈᑎᐅᔪᓪᓗᓂ 

ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ 

ᐃᓱᒪᒃᓴᖅᓯᐅᕈᑎᐅᓂᐊᕐᒪᑦ. 

 

ᑲᑎᒪᔨᕋᓛᑦ ᒪᓕᒐᒃᓴᒃᑯᑦ ᓴᖅᑭᖅᑕᐅᒐᓱᐊᖅᑐᒥᒃ 

ᐃᑲᔪᖅᓰᔪᑦ, ᒥᓂᔅᑕᐅᑉ ᓇᓗᓇᐃᖅᑐᑎᐊᖅᑲᐅᒻᒪᒋᑦ 

ᒪᑐᐃᖅᓯᔾᔪᑎᖏᓐᓂ ᐅᖃᐅᓯᕐᓂ. ᒥᓂᔅᑕ 

ᐊᐱᖅᓱᖅᑕᐅᑎᓪᓗᒍ, ᑲᑎᒪᔨᕋᓛᑦ 

ᓇᓗᓇᐃᖅᑐᐃᖁᔨᔪᔪᑦ ᖃᑦᑎᓚᑦᑖᑦ ᓄᕗᒥᐅᑕᐃᑦ 

ᑖᒃᓯᓕᕆᔾᔪᑎᓂᒃ ᑕᑕᑎᕆᔪᒥᓃᑦ ᑖᒃᑯᓂᖓ 

ᐅᑎᖅᑐᒃᓴᓂᑦ ᐱᒐᓱᐊᕐᓂᕐᒪᖔᑕ 2014 ᐊᒻᒪ 2015 

ᑖᒃᓰᑦ ᐊᕐᕌᒍᖏᓐᓂ. ᒥᓂᔅᑕ ᑭᐅᔪᒻᒪᑦ ᑲᑎᒪᔨᕋᓛᓄᑦ 

1,100 ᑖᒃᓯᓕᕆᔾᔪᑎᓂᒃ ᑕᑕᑎᕆᔪᒥᓃᑦ 

ᐱᒐᓱᐊᖅᑐᒥᓂᐅᒻᒪᑕ ᑖᒃᑯᓂᖓ ᐅᑎᖅᑐᒃᓴᓂᑦ 

2015-ᒥ ᐊᒻᒪᓗ 1,128 ᑖᒃᓯᓕᕆᔾᔪᑎᓂᒃ 

ᑕᑕᑎᕆᔪᒥᓃᑦ ᐱᒐᓱᐊᖅᑐᒥᓂᐅᒻᒪᑕ ᑖᒃᑯᓂᖓ 

ᐅᑎᖅᑐᒃᓴᓂᑦ 2014−ᒥ. ᓇᓗᓇᕈᓐᓃᖅᐳᕐᓕ 

ᑕᒪᒃᑯᐊ  

ᐅᑎᖅᑐᒃᓴᐃᑦ ᐃᑲᔪᖅᐸᒻᒪᑕ ᐊᒥᓱᑲᓪᓚᓐᓂᒃ 

ᓄᓇᕗᒥᐅᑕᕐᓂᒃ. 

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ 

ᐅᖃᐅᓰᑦ. ᑲᑎᒪᔨᕋᓛᑦ ᐊᑐᓕᖁᔨᔪᑦ 

ᐊᓂᒍᖅᑎᑕᐅᖁᓪᓗᒍ ᒪᓕᒐᒃᓴᖅ 36 

ᒪᓕᒐᓕᐅᖅᑎᓕᒫᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᓴᒻᒧᖅᑐᖅ ᐊᒻᒪ 

ᒪᒥᐊᒃᑲᓐᓂᖅᐳᖓ ᑳᖏᓐᓇᑲᓴᖅᑲᐅᒐᒃᑭᑦ.  

 

ᒫᓐᓇ ᑖᔅᓱᒧᖓ ᐅᖃᐅᓯᒃᓴᑐᐃᓐᓇᕐᓂᒃ 

ᐅᖃᐅᓯᒃᓴᖃᖅᑐᖃᖅᐸ? 

ᐅᖃᐅᓯᒃᓴᖃᖅᑐᖃᓐᖏᑉᐸᑦ ᑖᓐᓇ 

ᐱᓕᕆᐊᕆᓚᐅᕐᓚᕗᑦ. ᐱᖁᔭᒃᓴᖅ ᓇᐃᓴᐅᑎᓕᒃ 

36. ᑕᐅᑐᒃᑕᐃᓐᓇᕆᖅᑰᕋᔅᓯᐅᒃ. ᖃᓪᓗᓇᐅᔭᖓᔪᓂᒃ 

ᐱᓯᒪᒐᒪ ᖃᓪᓗᓈᑎᑐᑦ ᐅᖃᓕᒫᕐᓂᐊᖅᑐᖓᓗ 

(ᑐᓵᔨᑎᒍᑦ) ᒪᓕᒐᒃᓴᖅ 36, ᒪᓕᒐᖅ 

ᐊᓯᔾᔩᒍᑕᐅᓂᐅᔪᖅ ᐃᓐᑲᒻ ᑖᒃᔅᓄᑦ  

ᑖᒃᓰᔭᐃᔭᕐᓂᕐᒧᑦ ᒪᓕᒐᕐᒥᒃ. (ᑐᓵᔨᑎᒎᕈᓐᓃᖅᑐᖅ) 

ᓇᐃᓴᐅᑎᖓ 2 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 4. ᐊᖏᖅᐱᓯᐊᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑕᕝᕗᖓ ᒪᒃᐱᖅᑐᒐᖓᓂ 3. 

(ᑐᓵᔨᑎᒍᑦ) ᑕᑯᑲᐃᓐᓇᖅᓯᐅᒃ ᐅᓪᓗᖅᓯᐅᑦ. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐅᑎᕐᓗᑕ ᓇᐃᓴᐅᑎᖓ 5. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐱᓰ ᑖᓐᓇ 

ᐱᖁᔭᒃᓴᖅ ᓇᐃᓴᐅᑎᓕᒃ 36-ᒥᒃ ᐃᓗᐃᒃᑑᓗᒍ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᒪᓕᒐᖅ 

ᒪᓕᒡᓗᒍ ᓇᐃᓴᐅᑎᓕᒃ 62(2), ᐊᖏᖅᐱᓰ ᑖᓐᓇ 

ᐱᖁᔭᒃᓴᖅ ᓇᐃᓴᐅᑎᓕᒃ 36-ᒥᒃ ᒫᓐᓇᑲᐅᑎᒋ 

ᐱᖓᔪᐊᓐᓂᒃ ᐅᖃᓕᒫᖅᑕᐅᔪᓐᓇᕐᓂᕋᖅᖢᒍ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐᕐ ᐲᑐᓴᓐ, 

ᑖᔅᓱᒧᖓ ᐱᔭᕇᕈᑎᒥᒃ ᐱᕕᖃᖅᑎᑉᐸᒋᑦ 

ᐅᖃᐅᓯᖃᕈᒪᒍᕕᑦ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᐊᒻᒪ ᖁᔭᓕᕕᓯ 

ᐃᓕᔅᓯᓐᓂᒃ ᐊᐱᖅᓱᑦᑎᐊᖃᑦᑕᕋᔅᓯ 

ᖃᐅᔨᓴᑦᓯᐊᖃᑦᑕᖅᑐᓯᓗ ᐊᒻᒪᓗ ᐊᖏᕈᓐᓇᕋᔅᓯᐅᒃ 

ᑖᓐᓇ ᒪᓕᒐᒃᓴᖅ ᑲᓇᑕ ᑖᒃᓯᓕᕆᔨᒃᑯᖏᓐᓂᒃ 

ᖃᐅᔨᒃᑲᐃᒍᓐᓇᕐᓂᐊᓕᕐᒥᔪᒍᑦ ᑕᐃᒃᑯᐊ 

ᐃᓕᓐᓂᐊᖅᑎᒐᓵᓗᐃᑦ ᓄᓇᕗᒻᒥ Income Tax 

ᖏᓐᓂᒃ ᑕᑕᑎᕆᑦᑎᐊᕈᓐᓇᑦᑎᐊᕐᓂᐊᓕᓐᖓᑕ 

2017-ᒧᑦ ᐊᖏᔪᑲᓪᓛᓗᒃ ᑖᓐᓇ ᑮᓇᐅᔭᖅ 

ᐊᕐᕌᒍᑕᒫᑦ ᐱᔭᐅᖃᑦᑕᕈᓐᓇᖅᑐᖅ 

ᑐᓴᕈᒥᓇᑦᑎᐊᖅᑎᐊᓗᒃ ᑖᓐᓇ ᑕᖅᑲᒃᑯᓄᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑑ. ᑲᔪᓯᓂᐊᖅᑐᒍᑦ 

ᐱᖁᔭᒃᓴᖅ ᓇᐃᓴᐅᑎᓕᒃ 42, ᒪᓕᒐᒃᓴᖅ 42, 

ᒪᓕᒐᖅ ᐋᖅᑭᒋᐊᖅᓯᔾᔪᑎ ᑕᕝᕚᑭᒧᑦ  

ᑖᒃᓰᔭᐅᑎᑦ ᒪᓕᒐᕐᒥᒃ. (ᑐᓵᔨᑎᒃᑰᖏᑦᑐᖅ) 

ᒪᓕᒐᒃᓴᖅ 42, ᒪᓕᒐᖅ ᐋᖅᑭᒋᐊᕐᓂᕐᒥᒃ ᑕᕝ’ᕚᑲᓄᑦ 

ᑖᒃᓰᔭᐃᔭᕈᑎᒻᒥᒃ ᒪᓕᒐᕐᒥᒃ. (ᑐᓵᔨᑎᒎᕈᓐᓃᖅᑐᖅ) 

ᒥᓂᔅᑐ ᐲᑐᓴᓐ, ᒪᑐᐃᕈᑎᖃᕈᒪᒍᕕᒃ ᐱᖁᔭᔅᓴᒧᑦ, 

ᐱᕕᖃᖅᑎᑉᐸᒋᑦ. ᒥᓂᔅᑐᕐ ᐲᑐᖅᓴᓐ. 

 

ᒪᓕᒐᒃᓴᖅ 42 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᕝᕚᑲᒧᑦ ᑖᒃᓰᔭᕐᓂᕐᒧᑦ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᕙᓃᑦᑐᖓ ᒪᓕᒐᒃᓴᖅ 

42, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑐᕝᕚᑲᒧᑦ 

ᑖᒃᓰᔭᕐᓂᕐᒧᑦ ᒪᓕᒐᖅ.  

 

ᑕᕝᕘᓇ ᒪᓕᒐᒃᓴᖅᑎᒍᑦ ᒐᕙᒪᒃᑯᑦ 

ᐊᑭᑐᕆᐊᕆᓂᐊᖅᑐᐃᑦ ᑕᕝᕚᑲᕋᔭᕐᓂᒃ ᐃᒫᒃ:  

 

 ᓯᒡᒐᓕᐊᓄᑦ ᑕᕝᕙᓐᖓᑦ ᐊᑭᖃᖅᐸᓚᐅᖅᑐᓂᒃ 

25-ᓴᓂᒃ ᑕᕝᕗᖓ 30-ᓴᓄᑦ; 

 

 ᑕᐃᒃᑯᐊ ᐃᒧᔭᒐᐃᑦ ᑕᕝᕚᑲᑐᐃᓐᓇᐃᑦ 20-ᓴᓂᒃ 

ᐅᖁᒪᐃᓐᓂᕋᓛᖅ ᑕᕝᕗᖓ 40-ᓴᓄᑦ 

ᐅᖁᒪᐃᓐᓂᕋᓛᒧᑦ ᐊᑕᐅᓯᕐᒧᑦ; ᐊᒻᒪᓗ 

 

 ᑕᐃᒃᑯᐊᓕ ᑕᒧᐊᑦᑐᐊᑦ 20-ᓴᓂᒃ 40-ᓴᓄᑦ 

ᐅᖁᒪᐃᓐᓂᕋᓛᒥᒃ ᐊᑕᐅᓯᕐᒧᑦ. 

 

ᑕᕝᕚᑲ ᑎᒥᒧᑦ ᐱᐅᓐᖏᑦᑐᐊᓘᔪᖅ ᓄᓇᕘᒥ. 

ᓄᓇᕗᒻᒥᐅᑕᐃᑦ ᓂᐅᕕᓚᐅᓐᖓᑕ $56.6 ᒥᓕᐊᓂᒃ 

ᓯᒡᒐᓕᐊᓂᒃ 2015 2016 ᖑᑎᓪᓗᒍ ᐊᒻᒪ 

ᓂᐅᕕᕆᓪᓗᑎᒃ $12.8 ᒥᓕᐊᓂᒃ 

ᐅᖁᒪᐃᓐᓂᕋᓛᓂᒃ ᑕᕝᕚᑲᑐᐃᓐᓇᕐᓂᒃ 

ᑕᒧᐊᑦᑐᐊᓂᓪᓗ ᑖᓐᓇ ᐊᔾᔨᖃᕐᒥᔪᖅ $10 

ᒥᓕᐊᒃᑲᓂᕐᓂᒃ ᓯᒡᒐᓕᐊᓂᒃ ᑕᐃᒪ ᑲᑎᓕᒫᕐᓗᒋᑦ 

ᓄᓇᕗᒻᒥᐅᑕᐃᑦ $66 ᒥᓕᐊᓂᒃ 

ᓯᒡᒐᓕᐊᖅᑐᖅᑐᒥᓂᐅᕗᑦ. 

 

ᑕᕝᕚᑲᓄᑦ ᑖᒃᓯᖓ ᖁᕝᕙᕆᐊᕐᓗᒍ 

ᑕᕝᕚᑲᑐᕈᒪᒍᓐᓃᕐᔪᒥᑎᑦᑎᑕᐅᒐᓱᐊᓲᖑᕗᑦ 

ᑭᖑᓪᓕᖅᐹᒥ ᒐᕙᒃᑯᑦ ᐊᑭᑐᕆᐊᕆᒻᒪ ᑕᕝᕚᑲᓄᑦ 

ᑖᒃᓯᖓᓂᒃ ᕕᕗᐊᕆ 2012-ᑎᓪᓗᒍ  

ᐊᑐᓗᐊᓐᖏᓕᖅᑎᑦᓯᑦᑕᐃᓕᒪᒐᓪᓗᑎᒃ 

ᐊᑭᑦᑐᕆᐊᕆᓚᐅᖅᑐᑎᒃ ᓯᕗᓪᓕᐹᑦᓯᐊᒥ 2007-08-

ᒥᓂᒃ ᖃᑦᓰᓐᓇᕈᖅᐹᓪᓕᓚᐅᖅᑐᐃᑦ ᓂᐅᕕᐊᒥᓃᑦ 

ᓄᓇᕗᒻᒥ ᓯᒡᒐᓕᐊᑦ. 

 

ᒐᕙᒪᒃᑯᑦ ᐊᕐᕌᒍᓂᒃ ᑕᓪᓕᒪᓂᒃ 

ᐊᑭᑦᑐᕆᐊᕆᒃᑲᓐᓂᓚᐅᖅᓯᒪᒍᓐᓃᒥᒻᒪᑕ ᑕᕝᕚᑲᓂᒃ 

ᓯᒡᒐᓕᐊᓂᓪᓗ ᑕᐃᒫᓪᓗ 

ᓯᒡᒐᓕᐊᖅᑐᓕᖅᐱᓪᓕᐊᓯᒪᔪᐊᓗᑐᐃᓐᓇᐅᕗᒡᒎᖅ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᒍᑎᒃᑲ 

ᐅᖃᐅᓯᒃᑲ.ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᐲᑐᖅᓴᓐ. ᑖᒃᑯᐊ 

ᑲᑎᒪᔨᑐᐃᓐᓇᐃᑦ ᐃᒃᓯᕙᐅᑕᖓᑦ ᑖᒃᓱᒧᖓ 

ᑭᐅᔾᔪᑎᒃᓴᒥᒃ ᐅᓂᒃᑳᒃᓴᖃᖅᐲᑦ? ᒥᔅᑐᕐ ᓴᒻᒧᖅᑐᖅ. 

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖏᓐᓄᑦ 

ᒪᓕᒐᒃᓴᓕᕆᓂᕐᒧᑦ, ᖁᕕᐊᓱᒃᑐᖓ ᓇᐃᑦᑐᓂᒃ 

ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕆᐊᒃᓴᖅ 

ᑲᑎᒪᑐᐃᓐᓇᕐᓗᑕ ᑲᑎᒪᔾᔪᑎᒋᓕᖅᑎᓪᓗᑎᒍ 

ᒪᓕᒐᒃᓴᖅ 42, ᒪᓕᒐᖅ ᐋᖅᑭᒋᐊᕈᑦ ᑕᕝᕚᑮᑦ 

ᑖᒃᓯᔭᖅᑕᐅᓂᖏᓐᓄᑦ ᒪᓕᒐᖓᓄᑦ. ᑲᑎᒪᔨᑦ 

ᐃᖅᑲᐅᒪᔪᒃᓴᐅᖕᒪᑕ ᒪᓕᒐᒃᓴᖅ 42 ᑐᒡᓕᐊᓂ 

ᐅᖃᓕᒫᖅᑕᐅᓚᐅᕐᒪᑦ ᒫᔾᔨ 1, 2017-ᖑᑎᓪᓗᒍ, 

ᐊᒻᒪᓗ ᑐᓂᔭᐅᓪᓗᓂ ᒪᓕᒐᒃᓴᓕᕆᓂᕐᒧᑦ 

ᑲᑎᒪᔨᕋᓛᖏᓐᓄᑦ ᑲᑎᒪᔾᔪᑕᐅᓂᐊᕐᒪᑦ. 

 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᓄᓇᕗᒥ ᑕᕝᕚᑭᑦ 

ᑖᒃᓯᔭᖅᑕᐅᓂᖏᓐᓄᑦ ᒪᓕᒐᖅ 

ᐋᖅᑭᒋᐊᖅᑕᐅᓚᐳᖅᓯᒪᖏᒻᒪᑦ 

ᐊᑭᑦᑐᕆᐊᖅᑕᐅᓗᑎᒃ ᑖᒃᓯᔭᕈᑎᖏᑦ 2012-ᒥᓂᑦ. 

ᑕᐃᔅᓱᒪᓂ, ᒥᓂᒡᑕᖓᑦ ᑮᓇᐅᔭᓕᕆᔨᒃᑯᑦ 2012-ᒥ 

ᑮᓇᐅᔭᖅᑐᕈᑎᒃᓴᓄᑦ ᐅᖃᐅᓯᕐᖓᐅᑎᖃᖅᑎᓪᓗᒍ 

ᐅᖃᓚᐅᖅᓯᒪᔪᖅ ᒐᕙᒪᒃᑯᑦ “ᐊᑐᕋᔭᕐᓂᖏᓐᓂᒃ 

ᐃᓚᖏᓐᓂᒃ ᑮᓇᐅᔭᓕᐊᖑᔪᑦ ᑖᒃᓯᔭᕈᑎᓂᑦ 

ᓯᒡᒐᓕᐊᖅᑐᖏᓐᓂᖅᓴᐅᑎᑦᑎᒐᓱᐊᕐᒧᑦ ᐊᒻᒪ 

ᓄᖅᑲᖅᑎᑦᓯᒐᓱᐊᓂᕐᒧᑦ ᐱᓕᕆᔾᔪᑕᐅᓗᑎᒃ.” 2017-

ᒥ ᑮᓇᐅᔭᑦ ᐊᑐᕈᒫᖅᑐᓂᒃ 

ᐅᖃᐅᓯᕐᖓᐅᑎᖃᖅᑎᓪᓗᒍ ᑕᐃᒪᐃᑦᑐᒥᒃ 

ᐊᔾᔨᖓᓂᒃ ᑐᓴᖅᑎᑦᑎᓚᐅᖏᑦᑐᖅ ᐱᓪᓗᒋᑦ 

ᑐᓂᐅᖅᑲᖅᑕᐅᓂᐊᖅᑐᑦ ᓄᑖᑦ ᑮᓇᐅᔭᑦ 

ᐱᔭᐅᓂᐊᖅᑐᑦ  



ᓇᒡᒐᔾᔭᐅ, ᒫᑦᓯ 13, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᓯᔭᐃᔾᔪᑎᑦ ᐊᑭᑦᑐᕆᐊᖅᑕᐅᓚᐅᖅᑎᓪᓗᒋᑦ 

ᐊᑐᕐᖢᒍ ᒪᓕᒐᒃᓴᖅ 42. 

 

ᒥᓂᔅᑕ ᓵᖓᓃᑎᓪᓗᒍ ᑲᑎᒪᔨᕋᓛᑦ 

ᑲᑎᒪᔾᔪᑎᖃᖅᑎᓪᓗᒋᑦ ᓈᓴᐅᑎᖏᑎᒍᑦ 

ᑲᑎᒪᔾᔪᑎᖃᖅᑎᓪᓗᒋᑦ ᒪᓕᒐᒃᓴᖅ 42-ᒥᒃ, ᑲᑎᒪᔨᑦ 

ᒥᓂᔅᑕᒥᒃ ᐅᖃᖃᑎᖃᖃᑦᑕᓚᐅᖅᑐᑦ ᐱᓪᓗᒋᑦ 

ᐱᔾᔪᑎᐅᔪᑦ ᓯᒡᒐᓕᐊᖅᑐᖃᑦᑕᖅᑐᑦ 

ᐅᓄᖅᓯᕙᓪᓕᐊᓂᖏᓐᓂᒃ ᐅᕝᕙᓘᓐᓃᑦ 

ᐅᓄᕈᓐᓃᖅᐸᓪᓕᐊᓂᖏᓐᓂᒃ ᑖᒃᓯᔭᕈᑎᖏᑦ 

ᐊᑭᑦᑐᕆᐊᖅᑕᐅᑎᓪᓗᒋᑦ ᑕᕝᕚᑮᑦ. ᑲᑎᒪᔨᕋᓛᑦ 

ᐅᔾᔨᕈᓱᒃᐳᑦ ᐱᒻᒪᕆᐅᓂᖓᓂᒃ ᒐᕙᒪᒃᑯᑦ 

ᐃᔨᒋᓂᖅᓴᐅᖁᓪᓗᒋᑦ ᓴᓇᓗᑎᒃ ᒪᒃᑯᒃᑐᑦ 

ᓯᒡᒐᓕᐊᖅᑐᕆᐅᖏᓐᓂᖅᓴᐅᖁᓪᓗᒋᑦ, ᓯᒡᒐᓕᐊᓂᒃ  

ᐊᑭᑐᒃᓴᕐᓂᖅᓴᐅᕙᖕᒪᑕ ᐊᑯᓂ 

ᓯᒡᒐᓕᐊᖅᑐᖅᑎᐅᔪᓂᑦ. ᑲᑎᒪᔨᕋᓛᑦ ᐅᔾᔨᕈᓱᒃᐳᑦ  

ᐱᒻᒪᕆᐅᓂᖓᓂᒃ ᐃᖅᑲᐅᒪᔭᐅᔭᕆᐊᖃᕐᒪᑦ 

ᑖᒃᓯᔭᕈᑎᑦ ᐊᑭᑦᑐᕆᐊᖅᑕᐅᑎᓪᓗᒍ ᐱᕋᔭᒡᓗᑎᒃ 

ᓯᒡᒐᓕᐊᓂᒃ ᓂᐅᕐᕈᑎᖃᖃᑦᑕᖁᓕᖁᓇᒋᑦ. 

 

ᐃᒃᓯᕙᐅᑖᖅ, ᑕᕝᕚᑭᑦ ᓱᕋᐃᓂᖏᓐᓄᑦ ᐊᒻᒪ 

ᐋᓐᓂᐊᖅᑖᕈᑕᐅᔪᓄᑦ ᐸᖅᑭᒡᖠᕐᓂᕐᒧᑦ ᐊᑭᒋᔭᖏᑦ 

ᐅᑎᖅᑎᑕᐅᓂᖏᑕ ᒪᓕᒐᖓ 

ᐊᓂᒍᖅᑎᑕᐅᓚᐅᖅᓯᒪᖕᒪᑦ ᓯᕗᓪᓕᐅᓚᐅᖅᑐᓂ 

ᒪᓕᒐᓕᐅᖅᑎᑦ ᑲᑎᒪᔨᖏᓐᓂᑦ. ᓄᕕᐱᕆ 2016-

ᖑᑎᓪᓗᒍ, ᒐᕙᒪᒃᑯᑦ ᓴᖅᑭᑦᑎᓚᐅᖅᓯᒪᔪᑦ ᑳᓐᑐᕌᒧᑦ 

ᐱᔪᒪᓇᓱᒍᑎᓂᒃ ᓯᓚᖅᑲᑎᖏᓐᓂᑦ ᒪᓕᒐᓕᕆᓂᕐᒧᑦ 

ᐱᔨᑦᓯᖅᑕᐅᔪᒪᓪᓗᑎᒃ ᐊᒃᑐᐊᓂᖃᖅᑐᓂᒃ ᑕᕝᕚᑮᑦ 

ᓱᕋᐃᓂᖏᓐᓄᑦ ᐊᒻᒪ ᐋᓐᓂᐊᖅᑖᕈᑕᐅᔪᓄᑦ 

ᐸᖅᑭᒡᖠᓂᕐᒧᑦ ᐊᑭᒋᔭᖏᑦ ᐅᑎᖅᑎᑕᐅᓂᖏᑕ 

ᐱᖁᔭᕐᔪᐊᖓ. ᑐᒃᓯᕋᐅᑎᑦ ᑳᓐᑐᕌᖕᒧᑦ 

ᐱᔪᒪᓇᓱᒍᑎᑦ ᐅᖃᖅᓯᒪᕗᑦ ᐱᔾᔪᑎᖓᑦ ᐱᖁᔭᒃᓴᑦ 

“ᐱᕕᖃᖁᓪᓗᒋᑦ ᒐᕙᒪᒃᑯᑦ 

ᐃᖅᑲᖅᑐᐃᕕᒃᑰᖅᑎᑦᑎᔪᓐᓇᖅᓯᖁᓪᓗᒋᑦ ᓄᓇᕗᒥ 

ᐃᖅᑲᖅᑐᐃᕕᒡᔪᐊᖓᓂ ᑕᕝᕚᑭᓕᐅᖅᑎᑦ 

ᑲᒻᐸᓂᖏᓐᓂᒃ ᑕᕝᕚᑭᓄᑦ ᐋᓐᓂᐊᖅᑖᕈᑕᐅᔪᓄᑦ 

ᐊᑭᓕᐅᑎᐅᕙᒃᑐᓄᑦ ᐃᓅᓕᓴᐃᔾᔪᑎᓄᑦ ᓄᓇᕗᑦ 

ᐃᓗᐊᓂ.” ᑲᑎᒪᔨᕋᓛᑦ ᑎᓕᐅᕆᕗᑦ ᒐᕙᒪᒃᑯᓐᓂᒃ 

ᑐᓴᖅᑎᑦᑎᖃᑦᑕᕐᓗᑎᒃ ᐊᑯᓚᐃᑦᑐᒃᑯᑦ 

ᒪᓕᒐᓕᐅᖅᑎᑦ ᑲᑎᒪᔨᖏᓐᓂᒃ ᖃᓄᐃᓕᖓᓕᕐᒪᖔᑦ 

ᐃᖅᑲᖅᑐᐃᕕᒃᑰᕈᑕᐅᔪᑦ ᐊᑐᕐᓗᒋᑦ ᑕᕝᕚᑮᑦ 

ᓱᕋᐃᔪᓐᓇᕐᓂᖏᑦ ᐊᒻᒪ ᐋᓐᓂᐊᖃᖅᑐᑦ 

ᐸᖅᑭᔭᐅᔾᔪᑎᖏᑕ ᐊᑭᖏᑦ ᐅᑎᖅᑎᑕᐅᓇᓱᐊᕐᓂᕐᒧᑦ 

ᒪᓕᒐᖏᑎᒍᑦ. 

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᓄᑦ 

ᐅᖃᐅᓯᒃᓴᒃᑲ. ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ 

ᐃᓘᓐᓇᖏᓐᓄᑦ ᑲᑎᒪᔨᓄᑦ ᐊᓂᒍᖅᑎᑕᐅᖁᓪᓗᒍ 

ᒪᓕᒐᒃᓴᖅ 42. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᓴᒻᒧᖅᑐᖅ ᐊᒻᒪᓗ 

ᐃᒃᓯᕙᐅᑕᐅᓂᕋᖅᑲᐅᒐᒃᑭᑦ ᑲᑎᒪᔨᓄᑦ ᒪᒥᐊᖅᐳᖓ. 

ᐃᒃᓯᕙᐅᑕᐅᔪᑎᑦ ᐱᖁᔭᒃᓴᓕᕆᔨᓄᑦ ᐱᖁᔭᓂᑦ 

ᕿᒥᕐᕈᔨᓄᑦ. ᒪᒥᐊᕝᕕᒋᕙᒋᑦ.  

 

ᑖᔅᓱᒧᖓ ᐅᖃᐅᓯᔅᓴᑐᐃᓐᓇᕐᒥᑦ ᒫᓐᓇ 

ᐅᖃᐅᓯᔅᓴᖃᖅᑐᖃᖅᐸ? ᐅᖃᐅᓯᔅᓴᖃᖅᑐᖃᓐᖏᑉᐸᑦ  

ᑕᑯᓇᓚᐅᕐᓚᕗᑦ ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 42. 

ᖃᓪᓗᓇᐅᔨᖓᔪᓂᒃ ᐱᓯᒪᒐᒪ. ᖃᓪᓗᓇᐅᔨᖓᔪᓂᒃ 

ᐅᖃᓕᒫᕐᓂᐊᖅᑐᖓ, ᖃᓪᓗᓈᑎᑐᑦ. 

(ᑐᓵᔨᑎᒎᓕᖅᑐᖅ) ᒪᓕᒐᒃᓴᖅ 42, ᒪᓕᒐᖅ 

ᑕᕝᕚᑲᓄᑦ ᑖᒃᓯᔭᐃᔭᕈᑎᓂᒃ ᒪᓕᒐᕐᒥᒃ 

ᐊᓯᔾᔩᒍᑎᐅᔪᖅ. (ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᖓ 

1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ, ᑖᓐᓇ 

ᐱᖁᔭᒃᓴᖅ ᓈᓴᐅᑎᓕᒃ 42-ᒥᒃ ᐃᓗᐃᑦᑑᓪᓗᒍ 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ, ᐱᖁᔭᖅ 

ᓈᓴᐅᑎᓕᒃ 62(2) ᑐᓐᖓᕕᒋᓪᓗᒍ, ᐊᖏᖅᐱᓰ 

ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 42-ᒥᒃ ᒫᓐᓇᑲᐅᑎᒋ 

ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᕐᓂᕋᓕᖅᖢᒍ? 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ, 

ᑖᔅᓱᒧᖓ ᐱᔭᕇᕈᑎᒥᒃ ᐅᖃᐅᓯᔅᓴᖃᕈᕕᑦ 

ᐱᕕᖃᖅᑎᑉᐸᒋᑦ. ᒥᓂᔅᑐ ᐲᑐᓴᓐ.  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᑲᑎᒪᔨᖁᑎᑎᓪᓗ 

ᐃᑲᔪᖅᓰᒐᔅᓯ ᒪᓕᒐᒃᓴᒥᒃ ᐊᒻᒪᑦᑕᐅᖅ 

ᐊᐱᖅᑯᑎᑦᑎᐊᕚᓗᒋᖃᑦᑕᕋᑖᖅᑕᓯ 

ᑲᑎᒪᔨᕋᓛᖁᑎᑎᓪᓗ. 

 

ᓄᓇᕗᒻᒥ ᐱᒻᒪᕆᐊᓗᒻᒥᒃ ᓯᒡᒐᓕᐊᓄᑦ 

ᐊᑲᐅᓐᖏᓕᐅᕈᑎᖃᕋᑦᑕᐃᓛᒃ. ᑕᐃᒫᓪᓗ ᑖᒃᓯᓄᑦ 

ᐊᑭᑦᑐᕆᐊᕆᓂᖅ ᐊᒻᒪᓗᑦᑕᐅᖅ ᑕᕝᕚᑭᓂᒃ 

ᓄᖅᑲᕐᔫᒥᑎᑦᑎᒐᓱᐊᕐᓂᕐᒧᑦ ᐸᕐᓇᐅᑎᕗᑦ. ᑕᐃᒪ 

ᐃᓕᑦᑎᑦᑎᖁᓇᓛᖅᑑᒐᓗᐊᖅ ᑕᖅᑲᒃᑯᓂᖓ 

ᓯᒡᒐᓕᐊᖅᑐᕆᐅᖃᑦᑕᖁᔨᑎᓐᓇᑕ  

ᓄᖅᑲᖁᔨᖃᑦᑕᑎᓪᓗᑕᓗ ᓯᒡᒐᓕᐊᖅᑐᓲᓂᒃ. 70 

ᐳᓴᓐ ᓄᓇᕗᒻᒥᐅᑕᐃᑦ 15-ᕈᖅᓯᒪᔪᐃᑦ 

ᓯᒡᒐᓕᐊᖅᑐᐃᓐᓇᕐᓂᕋᖅᓱᑎᒃ ᖃᐅᑕᒫᑦ 

ᓇᓗᓇᐃᖅᓯᒪᒻᒪᑕ ᓇᒻᒥᓂᖅ 

ᐊᑲᐅᓐᖏᓕᐅᕈᑎᖃᖅᐳᒍᑦ ᐊᖏᔪᐊᓗᒻᒥᒃ. 20-ᓂᑦ 

30-ᓄᑦ ᐊᕐᕌᒍᓄᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓛᒃ ᑕᒪᓐᓇ ᐊᔅᓱᕈᕐᓇᓛᕐᒥᔪᖅ.  

 

ᖁᔭᓐᓇᒦᒃ, ᐃᑲᔪᖅᓱᕋᔅᓯᐅᒃ ᑖᓐᓇ ᒪᓕᒐᒃᓴᖅ. 

ᐃᖅᑲᓇᐃᔭᖅᑎᒃᑲᓗ ᖁᔭᓐᓇᒦᒃ ᐱᓕᕆᓚᐅᖅᑐᐃᑦ. 

ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᐲᑐᓴᓐ. ᒫᓐᓇ 

ᑲᔪᓯᕙᓪᓕᐊᖏᓐᓂᑦᑎᓐᓂ ᑖᒃᑯᐊ, ᐃᖅᓱᖅᑏ, 

ᐃᖅᑲᓇᐃᔭᖅᑎᖏᑦ ᑕᕝᕙᓐᖓᑦ ᑲᑎᒪᕕᐅᑉ ᐃᓗᐊᓂ 

ᐊᓂᑎᑲᐃᓐᓇᕈᕕᒋᑦ, ᐊᒻᒪᓗ ᒫᓐᓇ 20 ᒥᓇᒥ 

ᓄᖅᑲᖓᑲᐃᓐᓇᕐᓂᐊᖅᑐᒍᑦ. ᖁᔭᓐᓇᒦᒃ. 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 14:46ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 15:11ᒥ 

 

ᒪᓕᒐᒃᓴᖅ 19 - ᐱᕋᔭᕐᓂᒃᑯᑦ ᐱᖁᑎᑖᖑᓂᑯᓂᒃ 

ᐊᖅᓵᖅᓯᓂᕐᒧᑦ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᑲᑎᒪᓂᖅᐳᑦ 

ᑲᔪᓯᒋᐊᕐᓂᐊᓕᕐᒥᖕᒪᑦ. ᑖᔅᓱᒥᖓ ᓯᕗᓪᓕᕐᒥ 

ᐱᓕᕆᐊᖃᕐᓂᐊᖅᑐᒍᑦ ᐱᖁᔭᒃᓴᖅ ᓇᐃᓴᐅᑎᓕᒃ 

19. ᐱᒋᐊᓚᐅᓐᖏᓐᓂᑦᑎᓐᓂ 

ᑕᕝᕗᓐᖓᓚᐅᓐᖏᓐᓂᑦᑎᓐᓂ ᒥᓂᔅᑐ ᐲᑐᓴᓐ 

ᐊᐱᕆᔪᒪᓪᓗᑎᑦ ᑕᕝᕙᓂ 

ᐊᐱᖅᓱᖅᑕᐅᕕᖕᒦᖃᑎᖃᕈᒪᖕᒪᖔᖅᐱᑦ 

ᐃᖅᑲᓇᐃᔭᖅᑎᖕᓂᒡᓗᓐᓃᑦ, ᒥᓂᔅᑐ ᐲᑐᓴᓐ?  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᕐᕉᖕᓂᒃ ᑕᕝᕗᖓ 

ᐊᐱᖅᓱᖅᑕᐅᕕᖕᒧᐊᖁᔨᔪᖓ. ᖁᔭᓐᓇᒦᒃ, 

ᐃᒃᓯᕙᐅᑖᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ 

ᑕᕝᕙᓂᒎᖅ ᐊᐱᖅᓱᖅᑕᐅᕕᖕᒦᖃᑎᖃᕈᒪᖕᒪᑦ, 

ᑲᑎᒪᔩᑦ ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑲᑎᒪᕕᐅᑉ ᐃᓗᐊᓄᑦ 

ᐃᓯᖅᑎᑲᐃᓐᓇᒃᑭᑦ. 

 

ᖁᔭᓐᓇᒦᒃ, ᐃᖅᓱᖅᑏ. ᒥᓂᔅᑐ ᐲᑐᓴᓐ, ᑖᒃᑯᐊ 

ᐊᐱᖅᓱᖅᑕᐅᕕᖕᒦᖃᑎᒋᔮᒃᑭᒃ ᑭᒃᑰᖕᒪᖔᑕ 

ᐅᖃᐅᑎᓚᐅᖅᑎᒍᑦ ᓇᓗᓇᐃᖅᓯᒪᓂᐊᕐᒪᑦ. ᒥᓂᔅᑐ 

ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓂ ᐱᓪ ᒪᑲᐃ 

ᒪᓕᒐᓕᕆᔨᒃᑯᓐᓂᑦ, ᓴᐅᒥᓐᓂ ᔅᓰᕙᓐ ᓵᑕᒃ 

ᒪᓕᒐᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᐲᑐᓴᓐ. ᒥᔅᑐ 

ᒪᑲᐃ, ᒥᔅᑐ ᓴᑕᒃ, ᑐᓐᖓᓱᒋᑦᑎᒃ ᑲᑎᒪᕕᐅᑉ 

ᐃᓗᐊᓄᑦ. ᒫᓐᓇ ᑲᔪᓯᔪᓐᓇᖅᓯᒐᑦᑕ ᑖᔅᓱᒧᖓ 

ᐱᖁᔭᒃᓴᒧᑦ ᐱᓕᕆᐊᖃᕐᓂᐊᖅᑎᓪᓗᑕ ᒥᓂᔅᑐ 

ᐲᑐᓴᓐ, ᑖᔅᓱᒧᖓ ᐱᒋᐊᕈᒻᒥᒃ ᐅᖃᐅᓯᒃᓴᖃᕈᕕᑦ 

ᐱᕕᖃᖅᑎᑦᑐᒪᓪᓗᑎᑦ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᓪᓗᒥ ᓵᔅᓯᓐᓃᑦᑐᖓ 

ᕿᒥᕐᕈᓂᕐᒧᑦ ᒪᓕᒐᖅ 19, ᐱᕋᔭᖕᓂᒃᑯᑦ 

ᐱᖁᑎᑖᕕᓂᕐᓂᒃ ᐊᖅᓵᖅᓯᓂᕐᒧᑦ.  

 

ᑖᓐᓇ ᒪᓕᒐᖅ ᓄᓇᕗᑦ ᒐᕙᒪᒃᑯᓐᓂ 

ᐱᔪᓐᓇᕈᑕᐅᖕᒪᑦ ᐃᖅᑲᖅᑐᐃᕕᒃᑯᑦ 

ᐊᖅᓵᖅᓯᔪᓐᓇᖁᓪᓗᒋᑦ ᒪᓕᒐᕐᒥᒃ ᓱᕋᐃᓂᒃᑯᑦ 

ᐱᓕᕆᓂᒃᑯᑦ ᐱᑖᕕᓂᐅᔪᓂᒃ. ᒪᓕᒐᖅ  

ᓄᑖᒥᒃ ᓄᓇᕗᑦ ᒐᕙᒪᒃᑯᓐᓄᑦ 

ᑎᑎᕋᕐᕕᒃᑖᕈᑕᐅᓂᐊᕐᒪᑦ ᐊᖅᓵᖅᓯᓂᕐᒧᑦ.  

 

ᑖᒃᑯᐊ ᐱᔾᔪᑎᒋᓪᓗᒋᑦ ᓄᖅᑲᑎᑦᑎᔾᔫᒥᓇᓱᒡᓗᓂ 

ᒪᑯᓄᖓ ᓱᕈᕐᓇᖅᑐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᓲᕐᓗ ᐃᒥᐊᓗᖕᒥᒃ 

ᓂᐅᕕᐊᒃᓴᖃᖃᑦᑕᕐᓂᕐᒧᑦ ᐋᖓᔮᕐᓇᖅᑐᓂᓗ. ᑕᐃᒪ 

ᑖᒃᑯᓄᖓ ᑮᓇᐅᔭᓕᐅᕈᑕᐅᔪᓐᓇᕐᓂᖏᑦ 

ᐱᔪᓐᓃᖅᑎᑉᐹᓪᓕᕋᓱᒃ. 

 

ᑖᓐᓇ ᒪᓕᒐᖅ ᑕᕝᕘᓇ ᑮᓇᐅᔭᓕᐊᖑᔪᑦ ᒪᑯᓄᖓ 

ᐱᕋᔭᒃᑕᐅᕙᒃᑐᓂᒃ ᐊᒻᒪᓗ ᓄᓇᓕᖕᓂ  

ᐃᓅᓯᑦᑎᐊᕙᓕᕆᓂᕐᒧᑦ ᐱᓕᕆᐊᒃᓴᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᑖᒃᑯᐊ ᒪᓕᒐᒃᓴᓕᕆᓂᕐᒧᑦ 

ᑲᑎᒪᔨᕋᓛᑦ, ᐃᒃᓯᕙᐅᑕᖓ ᑖᔅᓱᒧᖓ 

ᑭᐅᔾᔪᑎᒃᓴᖃᖅᐱᑦ? ᒥᔅᑐ ᓴᒻᒧᖅᑐᖅ. 

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐃᒃᓯᕙᐅᑕᕆᔭᐅᓪᓗᖓ 

ᒪᓕᒐᒃᓴᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ, 

ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᒪᕗᖓ 

ᑲᑎᒪᑐᐃᓐᓇᕐᓗᑕ ᑲᑎᒪᔾᔪᑎᒋᑎᓪᓗᑎᒍ ᒪᓕᒐᒃᓴᖅ 

19, ᐱᕋᔭᖕᓂᒃᑯᑦ ᐱᖁᑎᑖᖑᓂᑯᓂᒃ ᐊᖅᓵᖅᓯᓂᕐᒧᑦ 

ᒪᓕᒐᖓᓄᑦ.  ᒪᓕᒐᓕᐅᖅᑎᑦ ᐃᖅᑲᐅᒪᔪᒃᓴᐅᖕᒪᑕ, 

ᒪᓕᒐᒃᓴᖅ 19 ᑐᒡᓕᐊᓂ ᐅᖃᓕᒫᖅᑕᐅᓚᐅᕐᒪᑦ ᔫᓂ 

8, 2016-ᖑᑎᓪᓗᒍ, ᐊᒻᒪᓗ ᑐᓂᔭᐅᓚᐅᖅᑐᖅ 

ᐱᖁᔭᒃᓴᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ 

ᑲᑎᒪᔾᔪᑕᐅᖁᓪᓗᒍ. 

 

ᒪᓕᒐᒃᓴᖅ 19 ᓴᖅᑭᑦᑎᔾᔪᑕᐅᔪᒪᕗᖅ ᓄᑖᓂᒃ 

ᒪᓕᒐᐃᑦ ᐋᖅᑭᒡᓯᒪᓂᕆᓂᐊᖅᑕᖓᓂᒃ ᐱᕋᔭᖕᓂᒃᑯᑦ 

ᐱᖁᑎᑖᖑᓂᑯᓂᒃ ᐊᖅᓵᖅᓯᔪᓐᓇᖁᓪᓗᒋᑦ ᓄᓇᕗᒥ, 

ᐊᒻᒪᓗ ᓴᖅᑭᑦᑎᓗᑎᒃ ᓄᑖᒥᒃ ᐊᖅᓵᓯᓂᕐᒧᑦ 

ᑎᑎᕋᕐᕕᖕᒥᒃ, ᑖᒃᑯᐊ ᑲᒪᖃᑦᑕᕐᓂᐊᕐᓗᑎᒃ 

ᐊᖅᓵᓯᔭᕆᐊᖃᓕᕌᖓᑕ ᐱᕋᔭᖕᓂᒃᑯᑦ 

ᐱᖁᑎᑖᖑᓂᑯᓂᒃ. 

 

ᐃᒃᓯᕙᐅᑖᖅ, ᐅᓄᑲᓪᓚᒃᑐᑦ ᑲᓇᑕᐅᑉ 

ᐊᒡᒍᖅᑐᖅᓯᒪᓂᖓᓂ ᒐᕙᒪᐅᔪᑦ ᐊᔾᔨᑲᓴᖓᓂᒃ 

ᒪᓕᒐᖃᖅᑐᑦ ᐱᕋᔭᖕᓂᒃᑯᑦ ᐱᖁᑎᑖᖑᓂᑯᓂᒃ 

ᐊᖅᓵᖅᓯᔪᓐᓇᕐᓂᕐᒧ.  

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᓴᖅᑭᑕᐅᑎᓪᓗᒍ 

ᐱᕋᔭᖕᓂᒃᑯᑦ ᐱᖁᑎᑖᖑᓂᑯᓂᒃ ᐊᖅᓵᖅᓯᓂᕐᒧᑦ 

ᒪᓕᒐᒃᓴᒥᒃ ᓄᓇᕗᒥ ᓯᕗᓪᓕᐅᑎᔭᐅᓯᒪᓂᖓ ᑕᒪᓐᓇ 

ᓄᓇᕗᑦ ᒐᕙᒪᒃᑯᖏᓐᓄᑦ ᐊᕐᕌᒎᓄᑦ ᐅᓄᑲᓪᓚᒃᑐᓄᑦ. 

 

ᐄᑉᐳᕈ 2010-ᖑᑎᓪᓗᒍ, ᓄᓇᕗᒥ 

ᐃᒥᐊᓗᓕᕆᓂᕐᒧᑦ ᒪᓕᒐᖏᓐᓂᒃ ᖃᐅᔨᒐᓱᐊᖅᑎᑦ 

ᐳᓚᕋᒃᑲᓐᓂᓕᓚᐅᖅᓯᒪᖕᒪᑕ ᓄᓇᕗᒧᑦ ᐱᓪᓗᒍ 

ᐃᒥᐊᓗᓕᕆᓂᕐᒧᑦ ᒪᓕᒐᖅ, ᐱᔾᔪᑎᖃᕐᖢᑎᒃ 

ᐊᑐᓕᖁᔭᓕᐅᕐᓂᐊᕐᒪᑕ ᒐᕙᒪᒃᑯᓐᓄᑦ 

ᐋᖅᑭᒋᐊᕈᑎᒃᓴᖏᓐᓂᒃ ᒪᓕᒐᐃᑦ. 

 

ᑭᖑᓪᓕᖅᐹᖅᓯᐅᑎᖏᑦ ᐅᓂᒃᑳᓕᐊᑦ, 

ᓴᖅᑭᑕᐅᓚᐅᖅᓯᒪᔪᑦ ᒪᓕᒐᓕᐅᕐᕕᖕᒥ ᓄᕕᐱᕆ 2, 

2012-ᖑᑎᓪᓗᒍ, ᓄᓇᕗᒥ ᐃᒥᐊᓗᐃᑦ 

ᒪᓕᒐᖏᓐᓄᑦ ᖃᐅᔨᓴᒐᓱᐊᖅᑎᑦ ᑲᑎᒪᔨᖏᑦ 

ᐅᓄᑲᓪᓚᒃᑐᓂᒃ ᐊᑐᓕᖁᔭᓕᐅᓚᐅᖅᑐᑦ 

ᐊᓯᔾᔨᖅᑕᐅᖁᔭᒥᖕᓂᒃ ᒐᕙᒪᒃᑯᑦ ᒪᓕᒐᒃᓴᓕᐊᖏᓐᓂ 

ᐊᒻᒪ ᐊᑐᐊᒐᒃᓴᖏᓐᓂ ᐃᑲᔪᖅᓯᖁᓪᓗᒋᑦ 

ᐃᒥᐊᓗᖕᒧᑦ ᐋᓐᓂᖃᑦᑕᖅᑐᑦ 

ᐃᓄᐃᓴᒡᓕᒋᐊᖁᓪᓗᒋᑦ ᓄᓇᕗᒥ.  ᐃᓚᖓᑦ 

ᖃᐅᔨᓴᖅᑎᑦ ᑲᑎᒪᔨᖏᑕ ᐊᑐᓕᖁᔭᓕᐅᓚᐅᖅᑕᖓᑦ 

ᒐᕙᒪᒃᑯᓐᓄᑦ, “ᓴᓐᖓᒃᑎᒋᐊᕐᓗᒋᑦ ᕿᓂᕈᓐᓇᐅᑎᑦ  

ᐊᒻᒪ ᐊᖅᓵᖅᓯᔪᓐᓇᐅᑎᑦ ᒪᓕᒐᖏᑦ ᐃᓗᐊᓃᑦᑐᑦ 

(ᐃᒥᐊᓗᓕᕆᓂᕐᒧᑦ ᒪᓕᒐᐃᑦ) ᐊᒻᒪᓗ 

ᓴᖅᑭᑦᑎᖁᔭᐅᓪᓗᑎᒃ ᓴᓐᖏᔪᓂᒃ ᐱᕋᔭᖕᓂᒃᑯᑦ 

ᐱᖁᑎᑖᖑᓂᑯᓂᒃ ᐊᖅᓵᖅᓯᔪᓐᓇᕐᓂᕐᒥᒃ 

ᐃᒥᐊᓗᖕᒥᒃ ᐱᕋᔭᒡᓗᑎᒃ ᓂᐅᕐᕈᑎᖃᖃᑦᑕᕐᓂᖅ 

ᐃᑯᓪᓚᐅᒥᖁᓪᓗᒍ.” 

 

ᐃᒃᓯᕙᐅᑖᖅ, ᐊᑖᒍᑦ ᒪᓕᒐᓴᖅ 19, ᑕᕝᕘᓇ 

ᑐᒃᓯᕌᖑᔪᒃᑯᑦ ᐱᕋᔭᓐᓂᒃᑯᑦ ᐱᖁᑎᑖᖑᓯᒪᔪᓂᒃ 

ᐊᖅᓵᖅᓯᓂᕐᒧᑦ ᒪᓕᒐᒃᑯᑦ, ᐊᐅᓚᑦᑎᔨᐅᔪᖅ 

ᓴᖅᑭᖅᑕᐅᒐᓱᐊᖅᑐᒥ ᐊᖅᓵᖅᓯᓂᕐᒧᑦ ᐊᓪᓚᕕᒻᒥ 

ᐱᔪᓐᓇᐅᑎᖃᕋᔭᕐᒪᑦ ᓄᓇᕗᒥ ᐃᖅᑲᖅᑐᐃᔨᒃᑯᓐᓄᑦ 

ᑐᒃᓯᕋᕈᓐᓇᕐᓗᓂ ᐱᒋᐊᖁᔨᓕᕐᓗᓂ 

ᐃᖅᑲᖅᑐᐃᕕᑦᑎᒍᑦ ᐊᖅᓵᖅᓯᒐᓱᓕᕐᓂᒃᒥᑦ ᐱᑯᑎᓂᒃ 

ᐱᑖᒥᓂᐅᓱᒋᔭᐅᔪᓂᒃ ᐱᕋᔭᓐᓂᒃᑯᑦ. ᑕᐃᒪᓕ 

ᓇᓗᓇᐃᖅᑕᐅᑉᐸᑦ ᑖᒃᑯᐊ ᐱᑯᑏᑦ ᐱᑖᒥᓂᐅᒻᒪᑕ 

ᐅᕝᕙᓘᓐᓃᑦ ᐱᕋᔭᒍᑎᒥᓂᐅᒻᒪᑕ 

ᐃᖅᑲᖅᑐᐃᕕᒃᑰᑎᓪᓗᒍ, ᓄᓇᕗᒥ ᐃᖅᑲᖅᑐᐃᕕᒃ 

ᐱᔪᓐᓇᐅᑎᖃᕋᔭᖅᑐᖅ ᑎᒍᔭᐅᖁᔨᓕᕐᓗᓂ 

ᐱᖁᑎᐅᔪᓂᒃ ᐊᐅᓚᑦᑎᔨᐅᔪᒧᑦ ᑐᓂᔭᐅᓗᑎᒃ. 

 



ᓇᒡᒐᔾᔭᐅ, ᒫᑦᓯ 13, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᒥᓂᔅᑕ ᐊᐱᖅᓱᖅᑕᐅᑎᓪᓗᒍ, 

ᑲᑎᒪᔨᕋᓛᑦ ᐅᖃᐅᔾᔭᐅᔪᒻᒪᑕ ᐸᓖᓯᒃᑯᒡᒎᖅ 

ᐱᒻᒪᕆᐅᔪᒥᒃ ᐃᓚᐅᓂᖃᕐᓂᐊᕐᒪᑕ 

ᐸᓯᔭᒃᓴᐅᔾᔪᑎᓂᒃ ᓄᐊᑦᑎᖃᑦᑕᕐᓗᑎᒃ 

ᐊᐅᓚᑦᑎᔨᐅᔪᒧᑦ ᐊᒻᒪᓗ ᐃᖅᑲᖅᑐᐃᕕᒃᑯᓐᓄᑦ 

ᑎᓕᓯᔾᔪᑎᐅᔪᓂᒃ ᐊᑖᒍᑦ ᒪᓕᒐᒃᓴᖅ 19 

ᒪᓕᑦᑕᐅᑎᑦᑎᖃᑦᑕᕐᓗᑎᒃ, ᑕᕝᕘᓇᐃᓛᒃ 

ᐱᕋᔭᓐᓂᒃᑯᑦ ᐱᖁᑎᑖᖑᓯᒪᔪᓂᒃ ᐊᖅᓵᖅᓯᓂᕐᒧᑦ 

ᐱᖁᔭᒃᑯᑦ. 

 

ᐃᒃᓯᕙᐅᑖᖅ, ᒪᓕᒐᒃᓴᖅ 19 ᓴᖅᑮᓂᐅᓴᒻᒥᒻᒪᑦ 

ᓄᑖᒥᒃ ᐊᖅᓵᖅᑕᒥᓂᐅᔪᓄᒃ ᑮᓇᐅᔭᓄᒃ 

ᓄᐊᑦᑎᕕᒻᒥᑦ, ᐊᒻᒪᓗ ᐱᔭᕆᐊᖃᖅᑎᑦᑎᓂᐊᖅᑐᓂ 

ᑮᓇᐅᔭᓕᐊᒥᓂᓕᒫᓂᒃ ᐊᐅᓚᑦᑎᓂᒃᑯᑦ, 

ᓂᐅᕕᐊᒃᓴᖃᕐᓂᒃᑯᑦ ᐅᕝᕙᓘᓐᓃᑦ ᖃᓄᑐᐃᓐᓇᖅ  

ᐊᓯᐊᒍᑦ ᐱᕋᔭᓐᓂᒃᑯᑦ ᐊᖅᓵᖅᑕᒥᓂᐅᔪᓄᑦ 

ᑮᓇᐅᔭᓕᐊᒥᓂᐅᔪᑦ ᐊᑐᖅᑕᐅᔭᕆᐊᖃᕐᒪᑕ 

ᓇᓗᓇᐃᖅᑕᐅᓯᒪᔪᒃᑯᑦ, ᐱᖃᓯᐅᑎᓗᒋᑦ 

ᐊᖅᓵᖅᓯᓂᕐᒧᑦ ᐊᓪᓚᕝᕕᖓᑕ ᐊᐅᓚᒍᑎᖏᓐᓄᑦ, 

ᐱᕋᔭᓐᓂᒃᑯᑦ ᐋᓐᓂᖅᑕᒥᓂᕐᓄᑦ ᐊᑭᓖᓂᕐᓄᑦ ᐊᒻᒪᓗ 

ᑮᓇᐅᔭᖅᑖᑎᑦᑎᖃᑦᑕᓂᒃᑯᑦ ᓄᓇᓕᓐᓂ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᑎᒥᐅᔪᓂᑦ. 

 

ᐃᒃᓯᕙᐅᑖᖅ, ᒥᓂᔅᑕᐅᑉ 

ᓴᖅᑭᔮᕋᑖᕐᓂᕆᓚᐅᖅᑕᖓᓂ ᑲᑎᒪᔨᕋᓛᑦ ᓵᖓᓂ,  

ᑕᐃᒃᓱᒪᓂ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᖅ 

19−ᒥᑦ, 8−ᓂᑦ ᐱᐅᔨᕗᖔᕈᑎᓂᒃ 

ᐱᒋᐊᖅᑎᑦᑎᔪᖃᓚᐅᕐᒪᑦ ᒪᓕᒐᒃᓴᒥᒃ 

ᐊᓯᔾᔩᒍᑎᐅᓂᐊᖅᑐᓂᒃ. ᖁᕕᐊᓱᑦᑐᖓ ᐅᖃᕆᐊᒃᓴᖅ 

ᑕᐃᓐᓇ ᐱᓂᔅᓴ ᑲᒪᔨᐅᔪᖅ ᐊᖏᖃᑎᖃᔪᒻᒪᑦ 

ᐱᖁᔨᕗᖔᕈᑎᓕᒫᓂᒃ. 

 

ᑕᐃᒃᑯᐊᓕ ᓄᓇᕗᒥᐅᑕᐃᑦ ᐅᓪᓗᒥ ᑕᐅᑐᑦᑐᑦ 

ᑲᑎᒪᓂᑦᑎᓐᓂᑦ ᖃᐅᔨᓂᐊᕐᒪᑕ, ᒫᓐᓇ 

ᐅᖃᐅᓯᕆᒍᒪᒐᒃᑭᑦ ᒪᓕᒐᒃᓴᖅ 19-ᒥ 

ᐊᓯᔾᔨᖅᑕᐅᓪᓗᐊᑲᓪᓚᒃᓯᒪᓂᖏᑦ. 

 

ᐃᓗᓕᖓ ᑎᑎᕋᖅᓯᒪᓂᖓ 8 ᐊᓯᔾᔨᖅᑕᐅᕗᖅ 

ᑎᓕᓯᔾᔪᑕᐅᑲᐃᓐᓇᖅᑐᑦ ᐱᔾᔪᑎᓖᑦ 

ᑎᒍᒥᐊᖅᑕᐅᓂᖏᓐᓄᑦ, ᑎᒍᔭᐅᓂᖏᓐᓄᑦ 

ᐅᕝᕙᓘᓐᓃᑦ ᐸᐸᑕᐅᓂᖏᓐᓄᑦ ᐱᖁᑏᑦ, 

ᐃᖅᑲᖅᑐᐃᔨᒧᑦ ᐊᑐᖅᑕᐅᖁᔭᐅᔪᓐᓇᖅᑐᑦ, 

ᐃᓱᓕᕝᕕᖁᑯᓪᓗᒋ, ᐅᐃᒍᔭᐅᔪᓐᓇᖁᓪᓗᒋᑦ ᐊᒻᒪᓗ 

ᐅᕐᓂᓗᒃᓴᕈᑕᐅᔪᓐᓇᖁᓪᓗᒋᑦ. 

 

ᐃᒃᓯᕙᐅᑖᖅ, ᑕᒪᓐᓇ ᖃᐅᔨᒪᔾᔪᑎᐅᓂᐊᖅᑐᖅ 

ᑕᒪᒃᑯᐊ ᑎᓕᓯᔾᔪᑎᐅᑲᐃᓐᓇᖅᑐᖅ 

ᐊᑐᕐᓂᓗᑦᑕᐅᓂᐊᓐᖏᒃᑲᓗᐊᕐᒪᖔᑕ ᐱᖁᑎᓂᒃ 

ᐊᖅᓵᖅᓯᓂᕐᒥᒃ ᓴᓂᖅᑯᑦᑎᒍᑎᐅᓗᑎᒃ. ᑲᑎᒪᔨᕋᓛᑦ 

ᖁᔭᓕᔪᑦ ᒥᓂᔅᑕᒥᒃ ᐊᓯᔾᔩᒍᓐᓇᕐᓂᕋᖅᑐᓂ 

ᐊᖏᕐᓂᖓᓂᑦ, ᑕᐃᒫᓪᓗ ᒐᕙᒪᒃᑯᑦ 

ᐅᐃᒍᓯᒋᐊᕈᓐᓇᓂᐊᕐᓗᑎᒃ ᓈᒻᒪᓯᔾᔭᐅᓯᒪᔪᒥᒃ 

ᑎᒍᓯᑲᐃᓐᓇᕈᑎᐅᔪᒥᒃ. 

 

ᓈᓴᐅᑎᒃᑲᓐᓂᖓ 14(2)(b) ᐊᓯᔾᔨᕆᐊᖅᑕᐅᓯᒪᕗᖅ 

ᑕᒪᒃᑯᐊ ᐃᓄᐃᑦ ᖃᐅᔨᒪᓚᐅᖏᑦᑐᑦ 

ᖃᐅᔨᒪᔪᓐᓇᕋᔭᓚᐅᖏᑦᑐᓪᓘᓐᓃᑦ ᐱᖁᑎᖏᑦ 

ᐊᑐᖅᑕᐅᖕᒪᖔᑕ ᐱᕋᔭᖕᓂᒃᑯᑦ 

ᖃᓄᐃᓕᐅᕈᑕᐅᓂᖏᓐᓂᒃ 

ᐊᖅᓵᖅᑕᐅᖃᑦᑕᔾᔮᖏᒃᑲᓗᐊᕐᒪᖔᑕ ᐱᖁᑎᒥᖕᓂᒃ.  

 

ᐃᒃᓯᕙᐅᑖᖅ, ᐱᖁᑏᑦ ᑭᒃᑯᓕᒫᓂᑦ 

ᐊᑐᖅᑕᐅᒐᔪᖕᒪᑕ ᓄᓇᕗᒻᒥ ᓄᓇᓕᖕᓂ, ᐃᓚᔮᕇᑦ 

ᐱᖃᓐᓇᕇᓪᓗ ᐊᒥᖅᑲᓲᖑᖕᒪᑕ ᓯᑭᑑᓂᒃ, 

ᐃᒡᓗᕋᓛᓂᒃ ᐊᓯᖏᓐᓂᒡᓗ ᓱᓇᒃᑯᑖᓂᒃ. 

ᑲᑎᒪᔨᕋᓛᑦ ᑎᓕᐅᕆᒋᐊᖅᐳᑦ ᒐᕙᒪᒃᑯᓐᓂᒃ 

ᑐᓴᐅᒪᑎᑦᑎᖁᔭᐅᓪᓗᑎᒃ ᑭᒃᑯᓕᒫᓂᒃ 

ᑲᒪᒋᔭᕆᐊᖃᖅᑕᖏᓐᓂᒃ, ᐱᔪᓐᓇᐅᑎᖏᓐᓂᒃ 

ᐸᓯᔭᒃᓴᐅᔪᓐᓇᕐᓂᖏᓐᓂᒡᓗ ᐊᒥᖅᑲᖃᑦᑕᕐᓂᒃᑯᑦ 

ᐱᖁᑎᓂᒃ, ᐃᓄᐃᑦ ᐊᖅᓵᖅᑕᐅᖃᑦᑕᖁᓇᒋᑦ  

ᐱᖁᑎᖏᓐᓂᒃ ᐊᓯᐊᑕ ᐱᕋᔭᖕᓂᒃᑯᑦ 

ᐊᑐᖅᑕᕕᓂᖏᓐᓂᒃ. 

 

ᓈᓴᐅᑎᖏᑦ 29 ᐊᒻᒪ 30 ᐊᓯᔾᔨᕆᐊᖅᑕᐅᓯᒪᕗᑦ 

ᐊᖏᖃᑎᒌᖕᓂᓕᒫᑦ ᐱᓪᓗᒍ ᑕᐅᖅᓰᖃᑦᑕᕐᓂᖅ 

ᑐᓴᐅᒪᔭᒃᓴᓂᒃ ᑎᑎᖅᑲᑎᒎᖃᑦᑕᕆᐊᖃᕐᓂᖏᓐᓂᒃ 

ᑲᖖᒍᓇᕐᓂᖏᓐᓂᒡᓗ 

ᓇᓗᓇᐃᖅᓯᖃᑦᑕᕆᐊᖃᕐᓂᖏᓐᓂᒃ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᖃᕆᐊᓪᓚᒍᒪᓚᐅᕐᒪᑕ 

ᓴᐳᒻᒥᔾᔪᑎᒃᓴᐃᑦ ᓴᖖᒋᔫᔭᕆᐊᖃᕐᓂᖏᓐᓂᒃ 

ᓴᐳᒻᒥᔭᐅᖁᓪᓗᒋᑦ ᐃᒻᒥᒨᖓᔪᑦ ᑐᓴᐅᒪᔭᒃᓴᐃᑦ 

ᓄᐊᑕᐅᒐᔭᖅᑐᑦ ᐅᖃᐅᓯᐅᒐᔭᖅᑐᓪᓘᓐᓃᑦ 

ᐊᖏᖃᑎᒌᖕᓂᒃᑯᑦ ᐊᑐᕐᓗᒍ ᒪᓕᒐᒃᓴᖅ 19, 

ᐱᕋᔭᖕᓂᒃᑯᑦ ᐱᖁᑎᑖᕕᓂᕐᓂᒃ ᐊᖅᓵᖅᓯᓂᕐᒧᑦ 

ᒪᓕᒐᕐᒃ. 

 

ᐃᒃᓯᕙᐅᑖᖅ, ᑐᑭᓯᐅᒪᒐᒪ ᐃᓚᒋᔭᐅᔪᒧᑦ 

ᑲᑎᒪᔨᕋᓛᓂᑦ ᐱᖁᔨᕗᖔᕈᑎᓂᒃ ᓴᖅᑭᑦᑎᓂᐊᕐᒪᑦ 

ᐊᓯᔾᔨᕆᐊᕈᑎᓂᒃ ᐃᓚᖏᑦ 8 ᐊᒻᒪ 31 ᒪᓕᒐᒃᓴᖅ 

19-ᒥ, ᐊᐅᓚᑦᑎᔨ ᖃᓄᐃᓕᐅᕈᓐᓇᒃᑲᓐᓂᖁᓪᓗᒍ 

ᑲᒪᓂᕐᒥᒍᑦ ᐊᖅᓵᖅᑕᐅᔾᔪᑕᐅᓯᒪᔪᓂᒃ ᐱᖁᑎᓂᒃ. 

ᓈᓴᐅᑖ 36 ᐊᓯᔾᔨᕆᐊᖅᑕᐅᓯᒪᕗᖅ ᑖᔅᓱᒪ 

ᐊᐅᓚᑦᑎᔨᐅᑦ ᐅᓂᒃᑳᓕᐊᖏᑦ ᐊᐅᓚᑕᐅᓂᖓᓄᑦ 

ᒪᓕᒐᐅᑉ ᑐᓂᔭᐅᔭᕆᐊᖃᕐᓂᖓᓂᒃ ᒥᓂᔅᑕᒧᑦ 

ᑕᖅᑭᑦ ᐊᕐᕕᓂᓖᑦ (6) ᐊᓂᒍᓚᐅᖏᓐᓂᖏᓐᓂ 

ᐊᕐᕌᒍᑕᒫᑦ, ᓴᖅᑭᑕᐅᓗᑎᒡᓗ ᒪᓕᒐᓕᐅᕐᕕᖕᒧᑦ 

ᐊᕐᕌᒍᑕᒫᖅᑕᕐᓗᒍ. 

 

ᐃᒃᓯᕙᐅᑖᖅ, ᑕᕝᕙ ᐃᓱᐊ ᒪᑐᐃᕈᑎᓄᑦ 

ᐅᖃᐅᓯᓐᓂ. ᑲᑎᒪᔨᕋᓛᑦ ᖄᖏᖅᑎᑕᐅᖁᔨᕗᑦ  

ᒪᓕᒐᒃᓴᖅ 19-ᒥᒃ ᒪᓕᒐᓕᐅᖅᑎᓕᒫᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᔅᓱᒧᖓ 

ᐅᖃᐅᓯᔅᓴᑐᐃᓐᓇᐃᑦ. ᐱᑕᖃᓐᖏᒻᒪᑦ, ᑖᓐᓇ 

ᐱᖁᔭᒃᓴᖅ ᐱᓕᕆᐊᕆᓚᐅᕐᓚᕗᑦ, ᓈᓴᐅᑎᓕᒃ 19. 

ᖃᓪᓗᓇᐅᔨᖓᔪᓂᒃ ᐱᓯᒪᒐᒪ ᖃᓪᓗᓈᑎᑐᑦ 

ᐅᖃᓕᒫᕐᓂᐊᖅᑐᖓ. (ᑐᓵᔨᑎᒎᓕᖅᑐᖅ) ᒪᓕᒐᒃᓴᖅ 

19. ᐱᕋᔭᓐᓂᒃᑯᑦ ᐱᖁᑎᑖᕕᓃᑦ ᐊᖅᓵᖅᓯᓂᕐᒧᑦ  

ᒪᓕᒐᖅ. (ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᖓ 1. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 5. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 7. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 8. ᐊᖏᖅᐱᓯᐅᒃ? ᒥᔅᑕ 

ᐅᑲᓕᖅ. 

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 014 - 4(3): 

ᒪᓕᒐᒃᓴᖅ 19, ᐱᕋᔭᕐᓂᒃᑯᑦ 

ᐱᖁᑎᑖᖑᓂᑯᓂᒃ ᐊᖅᓵᖅᓯᓂᕐᒧᑦ ᒪᓕᒐᖅ 

ᑎᑎᕋᖅᓯᒪᓂᖓ 8 (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. 

(ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ ᐆᒥᖓ: 

 

ᑖᓐᓇ ᓈᓴᐅᑎᖓ 8 ᐊᓯᔾᔨᖅᑕᐅᖁᓪᓗᒍ ᐅᑯᐊ 

ᐃᓚᓗᒋᑦ ᓈᓴᐅᑖ (2) ᑭᖑᓂᐊᓂ: 

 

ᐱᖁᑎᑦ ᐃᓚᖏᑦ 

(2.1) ᑕᕝᕙᓂ ᓈᓴᐅᑎᒃᑲᓐᓂᖓᓂ (2) 

ᐃᖅᑲᖅᑐᐃᔨ ᐊᔾᔨᒌᓐᖏᑦᑐᓂᒃ 

ᑎᓕᔾᔪᑎᓕᐅᑲᐃᓐᓇᕈᓐᓇᖅᐳᖅ ᑖᒃᑯᐊ ᐱᖁᑎᑦ 

ᐅᖃᐅᓯᕆᔭᐅᔪᑦ ᓈᓴᐅᑎᖓ (1).  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐅᑲᓕᖅ. ᑖᓐᓇ 

ᐱᖁᔨᕗᖔᕈᑦ ᓈᒻᒪᒻᒪᑦ. ᑲᑎᒪᔩᑦ ᑖᓐᓇ ᐱᓯᒪᔭᓯ 

ᐱᖁᔨᕗᖔᕈᑎᓂᒃ ᓄᐊᓯᒪᔪᓂᒃ. ᑖᔅᓱᒧᖓ 

ᐱᖁᔨᕗᖔᕈᒻᒧᑦ ᐅᖃᐅᓯᔅᓴᖃᖅᑐᖃᖅᐸ? 

ᓈᒻᒪᓴᖅᑐᑦ ᐃᓵᓪᓕᑦ? ᖁᔭᓐᓇᒦᒃ. ᓈᒻᒪᓴᓐᖏᑦᑐᑦ? 

ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ ᑲᔪᓯᔪᖅ.  

 

ᓈᓴᐅᑎᖓ 8. ᐋᖅᑭᒋᐊᖅᓯᒪᓕᖅᑎᓪᓗᒍ. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓈᓴᐅᑎᖓ 9. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 10. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 11. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 12. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 13. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 14. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 15. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 16. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 17. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 18. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 19. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 20. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 21. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 22. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 23. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 24. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 25. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 26. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᓇᐃᓴᐅᑎᖓ 27. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 28. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 29. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 30. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ: ᓇᐃᓴᐅᑎᖓ 31. ᒥᔅᑐ ᐅᑲᓕᖅ. 

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 015 - 4(3): 

ᒪᓕᒐᒃᓴᖅ 19, ᐱᕋᔭᕐᓂᒃᑯᑦ 

ᐱᖁᑎᑖᖑᓂᑯᓂᒃ ᐊᖅᓵᖅᓯᓂᕐᒧᑦ ᒪᓕᒐᖅ 

ᑎᑎᕋᖅᓯᒪᓂᖓ 31 (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᖔᓯᑦ ᐃᔅᓯᕙᐅᑕᖃᖅᑑᖅ. 

(ᑐᓴᔨᑎᒍᑦ) ᐱᒋᐊᖅᑎᑦᑎᕗᖓ: 

 

ᑕᓐᓇ ᓇᐃᓴᐅᑎᖓ 31 ᐊᓯᔾᔨᕆᐊᖅᑕᐅᖁᓪᓗᒍ 

(a)  ᑎᑎᕋᖅᓯᒪᓂᖓᓂᑦ (2)(d) ᐱᕐᓗᒋᑦ 

“ᑐᓂᓗᒍ ᓱᕋᑦᑎᓗᒍᓗᓐᓂᑦ” ᐊᒻᒪ 

ᐃᓇᖏᕐᓗᒍ “ᑐᓂᓗᒍ, ᓱᕋᒃᓗᒍᓘᓐᓃᑦ 

ᐅᕝᕙᓗᓐᓂᑦ ᐊᓯᐊᒍᑦ ᓴᒃᑯᓪᓗᒍ”;  

(b)  ᐅᑯᓄᖓ ᓇᐃᓴᐅᑎᒃᑲᓐᓂᖏᓐᓄᑦ 

ᐃᓚᓕᐅᑎᓗᒍ (2) ᑭᖑᓂᐊᒍᑦ: 

 

ᐱᖁᑎᑦ ᐃᓚᖏᑦ 

(3) ᑕᓐᓇ ᐃᓚᖓᑦ ᐱᔪᓐᓇᑎᑦᑐᒧᑦ 

ᐱᖁᑎᒧᑦ ᑕᓐᓇ ᐱᔪᓐᓇᕐᓂᖅ ᖃᓄᖅ ᑕᔅᓱᒧᖓ 

ᑭᓱᑯᑦᑎᐊᓄᑦ ᐱᖁᑎᐅᑉ ᐊᒻᒪ ᐊᔾᔨᒋᖏᑦᑐᑦ 

ᐱᔪᓐᓇᕐᓂᑦ ᐊᑐᖅᑕᐅᔪᓐᓇᕆᕗᑦ ᑕᒃᑯᓄᖓ 

ᐊᔾᔨᒋᖏᑦᑐᓄᑦ ᐃᓚᖏᑦ ᐱᖁᑎᑦ. 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐅᑲᓕᖅ. ᑖᓐᓇ 

ᐱᖁᔨᕗᖔᕈᑦ ᓇᒻᒪᖕᒪᑦ, ᑲᑎᒪᔩᑦ ᑖᓐᓇ 

ᐱᖁᔨᕗᖔᕈᑎᒃ ᓄᐊᓯᒪᔭᓯᓐᓂᑦ ᑕᐃᑲᓃᖃᑕᐅᔪᖅ. 

ᑖᔅᓱᒧᖓ ᐱᖁᔨᕗᖔᕈᒻᒧᑦ ᐅᖃᕈᒪᔪᖃᖅᐹ? 

ᐱᖁᔨᕗᖔᕈᒻᒧᑦ ᓈᒻᒪᒃᓴᖅᑐᑦ ᐃᓵᓪᓕᑦ. ᖁᔭᓐᓇᒦᒃ. 

ᐊᑭᕋᖅᑐᖅᑐᑦ. ᑖᓇ ᐱᖁᔨᕗᖔᕈᑦ ᑲᔪᓯᔪᖅ. 

 

ᓇᐃᓴᐅᑎᖓ 31. ᐋᖅᑭᒋᐊᖅᓯᒪᓕᖅᑎᓪᓗᒍ 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᐃᓴᐅᑎᖓ 32. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 33. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 34. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 35. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 36. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 37. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᓇᐃᓴᐅᑎᖓ 38. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 39. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 40. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 41. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 42. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 43. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᑎᒪᔩᑦ. ᑖᓐᓇ 

ᐱᖁᔭᒃᓴᖅ ᓇᐃᓴᐅᑎᓕᒃ 19, 

ᐋᖅᑭᒋᐊᖅᓯᒪᓕᖅᑎᓪᓗᒍ ᐃᓗᐃᑦᑑᓪᓗᓂ 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᑎᒪᔩᑦ. ᐊᑐᐊᒐᖅ 

ᓇᐃᓴᐅᑎᓕᒃ 62(2). ᑐᓐᖓᕕᒋᓗᒍ 

ᐊᖏᖃᑎᒌᒃᐱᓯ ᑖᓐᓇ ᐱᖁᔭᒃᓴᖅ 19 

ᐋᖅᑭᒋᐊᖅᓯᒪᓕᖅᑎᓪᓗᒍ ᐱᖓᔪᒋᔭᖓᓂᑦ 

ᐅᖃᓕᒫᖅᑕᐅᔪᓐᓇᕐᓂᕋᓕᖅᖢᓯᐅᒃ, ᐊᖏᖅᐱᓰ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ, ᑖᔅᓱᒥᖓ 

ᐱᔭᕇᕋᑦᑕᓕ,  

ᐱᔭᕇᕈᑎᒥᒃ ᐅᖃᐅᓯᒃᓴᖃᕈᕕᑦ ᐱᕕᖃᖅᑎᑉᐸᒋᑦ. 

ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᑲᑎᒪᔨᕋᓛᑦ 

ᒪᓕᒐᓕᐅᖅᑎᐅᖃᑎᒃᑲᓗ.  

 

ᖁᔭᓐᓇᒦᕈᒪᔪᖓ ᓄᓇᕗᒻᒥᐅᓕᒫᓂᒃ ᑎᒥᕈᓘᔭᕐᓂᓗ 

ᓄᓇᕗᒻᒥ ᐱᖃᑕᐅᖃᑦᑕᓚᐅᕐᒪᑕ 

ᖃᐅᔨᒋᐊᕐᓂᖃᖅᑎᓪᓗᑕ, ᐃᑲᔪᓚᐅᕐᒪᑕ ᐆᒥᖓ 

ᒪᓕᒐᒃᓴᓕᐅᖅᑎᓪᓗᑕ. 

 

ᖁᔭᓐᓇᒦᕈᔭᒪᒃᑲ ᐃᖅᑲᓇᐃᔭᖅᑎᒃᑲ 

ᐱᓕᕆᑦᑎᐊᖅᓯᒪᔪᐊᓘᖕᒪᑕ ᑖᓐᓇ ᒪᓕᒐᒃᓴᖅ 

ᓴᓇᔭᐅᑎᓪᓗᒍ, ᐅᕙᓂᓗ ᒥᔅᑕ ᓯᑏᕝ ᒫᓐᓯᐅ, ᒥᔅᑕ  

ᑕᒪᓯᐅᕗᐊ ᐊᒃᓱᕈᖅᑐᐊᓘᓚᐅᖅᑐᐃᑦ ᑖᓐᓇ 

ᐱᓕᕆᐊᕆᔭᐅᓪᓗᓂ. 

 

ᖁᔭᒋᔭᒃᑲᑦᑕᐅᖅ ᑲᑎᒪᔨᕋᓛᑦ ᑖᒃᑯᐊ 

ᕿᒥᕐᕈᑦᑎᐊᔪᒐᑦᑎᐅᒃ ᐊᐱᖅᓱᑦᑎᐊᖢᓯᓗ 

ᑕᑭᔫᑦᑎᐊᓗᖕᓂᓪᓗ ᑎᑎᕋᖃᑦᑕᖅᑐᓯ ᑐᑭᓯᒋᐊᖅᑐᓯ, 

ᖁᔭᒋᑐᐃᓐᓇᖅᐸᔅᓯ ᖁᔭᓕᑐᐃᓐᓇᖅᐸᒃᑲ 

ᐊᓯᔾᔨᖃᑦᑕᓚᐅᕋᔅᓯ. ᓴᓐᖏᓂᖅᓴᒻᒪᕆᐅᓕᕐᒪᑦ ᑖᓐᓇ 

ᓴᖅᑭᒋᐊᕐᖓᔪᔭᕋᓗᐊᖅᑕᑦᑎᓐᓂᒃ 

ᐃᑲᔪᕐᓂᖃᓪᓚᕆᖕᓂᐊᖅᑐᖅ ᓄᓇᕗᒻᒥ 

ᓄᓇᓕᑦᑎᓐᓂᑦ ᐊᑦᑕᓇᖏᔾᔫᒥᓕᖅᑎᑦᑎᓗᓂ 

ᖁᔭᒋᕙᔅᓯ ᑕᔅᓱᒧᖓ ᒪᓕᒐᒃᓴᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᒪᓕᒐᒃᓴᖅ 31 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑭᒃᑯᓕᒫᑦ ᐱᔪᓐᓇᐅᑎᖏᓐᓂᒃ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᒫᓐᓇ ᑲᔪᓯᓂᐊᖅᑐᒍᑦ. ᐱᖁᔭᒃᓴᖅ 

ᓇᐃᓴᐅᑎᓕᒃ 31. ᖃᓪᓗᓈᐅᔨᖓᔪᓂᒃ ᐱᓯᒪᒐᒪ 

ᖃᓪᓗᓈᑐᑦ ᐅᖃᓕᒫᕐᓂᐊᖅᑕᕋ. (ᑐᓵᔨᒃᑯᑦ) 

ᒪᓕᒐᒃᓴᖅ 31 ᑭᒃᑯᓕᒫ ᐱᔪᓐᓇᐅᑎᖏᓐᓂᑦ 

ᐊᔨᔾᔩᒍᑕᐅᓂᐅᓴᔪᖅ.  

ᒥᓂᔅᑕ ᐲᑕᓴᓐ, ᐃᖅᑲᓇᐃᔭᖅᑎᓂᒃ 

ᐊᔾᔨᒋᖏᑕᖔᖏᓐᓂ ᑕᕝᕗᓐᖓᖁᔨᓕᕆᕖᑦ 

ᐊᓯᖔᖏᓐᓂᑦ? ᒥᔅᑕ ᐲᑕᓴᓐᓗ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐊᓯᐊᓂᒃ 

ᐊᐱᖅᓱᖅᑕᐅᑯᒻᒦᖃᑎᖃᕈᒪᕗᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓯᖅᑎᑦᑎᔪᒪᖕᒪᑦ 

ᑲᑎᒪᕕᐅᑉ ᐃᓗᐊᓄᑦ ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓱᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑖᒃᑯᐊ 

ᑕᕝᕙᓐᖓᑦ ᐊᓂᔭᕆᐊᓖᑦ ᐊᓂᑎᓪᓗᒋᑦ ᐊᒻᒪᓗ  

ᐃᓯᖅᑎᑦᑕᕆᐊᓖᑦ ᑲᑎᒪᕕᐅᑉ ᐃᓗᐊᓄᑦ 

ᐃᓯᖅᑎᓪᓗᒋᑦ. ᖁᔭᓐᓇᒦᒃ.  

 

ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑐ ᐲᑐᓴᓐ 

ᐊᐱᖅᓱᖅᑕᐅᕕᖕᒦᖃᑎᒋᓕᖅᑕᓯ ᑭᓇᐅᖕᒪᖔᑦ 

ᐅᖃᐅᑎᓚᐅᖅᑎᒍᑦ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᑖᖅ ᓯᑏᕝ ᒫᓐᓯᐅᓪ 

ᒪᓕᒐᓕᕆᔨᒃᑯᓐᓂᓐᖔᖅᑐᖅ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓱᕙᐅᑕᖅ: ᒥᔅᑐ ᒫᓐᓯᐅᓪ ᑐᓐᖓᓱᒋᑦ ᑲᑎᒪᕕᐅᑉ 

ᐃᓗᐊᓄᑦ. ᒫᓐᓇ ᒥᓂᔅᑐ ᐲᑐᓴᓐ ᐱᕕᖃᖅᑎᑉᐸᒋᑦ 

ᑖᔅᓱᒧᖓ ᐱᖁᔭᒃᓴᒧᑦ ᐱᒋᐊᕈᑎᒥᑦ 

ᐅᓂᒃᑳᒃᓴᖃᕈᕕᑦ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᒋᐊᓚᐅᖏᓐᓂᓐᓂ ᐱᖁᔭᒃᓴᖅ 31. 

ᐃᓕᓴᖅᓯᔪᒪᒐᒪ ᐅᕙᓂ ᐳᓛᕐᕕᒦᑦᑐᒥᑦ ᒥᔅ ᑳᑐᕆᓐ 

ᓚᐃᑦᕗᑦ ᐊᒻᒪᓗ ᐃᕐᓂᖓᑦ ᑮᐅᕆᓐ ᕆᑭᓐᐴᒃ. 

ᐊᕙᓂ ᓯᕗᓕᐅᖅᑎᐅᑉ ᑐᓄᐊᓃᑦᑐᑦ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑖᖅ, ᐊᓈᓇᒌᒃ ᐃᑲᔪᖅᓰᓪᓚᕆᒃᓯᒪᖕᒪᑎᒃ 

ᑖᔅᓱᒥᖓ ᒪᓕᒐᔅᓴᐅᔪᒥᑦ ᓄᓇᕘᒻᒥ  

ᐊᕐᓇᐃᓪᓗ ᐊᖑᑏᓪᓗ ᐃᓕᖅᑯᓯᖏᓐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑐ ᐲᑐᓴᓐ 

ᒪᑐᐃᖅᓯᒍᑎᑎᑦ ᐅᖃᐅᓯᕆᒋᐊᕈᓐᓇᖅᓯᔭᑎᑦ. 

 

ᐊᖓᔪᖅᑳᖅ ᑮᑦ ᐲᑐᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᕝᕙᓃᑦᑐᖓ 

ᕿᒥᕐᕈᔭᖅᑎᑦᑎᓇᓱᑦᑐᖓ ᒪᓕᒐᒃᓴᖅ 31, ᒪᓕᒐᖅ 

ᐊᓯᔾᔩᒍᑕᐅᓂᐊᖅᑐᖅ ᑭᒃᑯᓕᒫᑦ ᐱᔪᓐᓇᐅᑎᖏᓐᓂᑦ.  

 

ᑖᓐᓇ ᓈᓴᐅᑎᖓ 7(1) ᒪᓕᒐᖓᓐᓂᑦ 

ᓄᓇᕗᒻᒥᐅᑕᐃᑦ ᐃᓛᒃᑰᖅᑎᑕᐅᔭᕆᐊᖃᖏᒻᒪᑕ 

ᐱᑯᑦᑐᓂᒃᑯᑦ. ᑖᓐᓇ ᓇᓗᓇᐃᖅᓯᔪᖅ ᐊᖑᑕᐅᓂᕐᒧᑦ  

ᐊᕐᓇᐅᓂᕐᒧᓪᓗ 

ᓇᓗᓇᐃᖅᓯᔾᔪᑎᐅᔪᓐᓇᕐᓂᐊᓕᖅᑐᓂ.  

 

ᑖᓐᓇ ᑭᓇᐅᒻᒪᖔᖅᐱᑦ ᐊᖑᑎᐅᒻᒪᖔᖅᐱᓘᓐᓃᑦ 

ᐊᕐᓇᐅᕐᒪᖔᖅᐱᓘᓐᓃᑦ ᐅᕝᕙᓘᓐᓃᑦ 

ᐊᓯᐊᓃᒻᒪᖔᖅᐱᓘᓐᓃᑦ 

ᓇᓗᓇᐃᖅᑐᐃᔪᓐᓇᕆᐊᖃᕋᔅᓯ. ᐃᓅᓪᓗᓂ 

ᐊᕐᓇᐅᓐᓂᕈᕕᑦ ᐊᖑᑕᐅᓐᓂᕈᕕᓪᓘᓐᓃᑦ 

ᐅᐊᑦᑎᐊᕈᒃᑲᓐᓂᖅ ᐊᓯᕈᖁᒍᕕᐅᒃ 

ᐊᓯᕈᕋᔅᓴᐅᒐᔭᕐᖓᑦ ᐊᒻᒪ ᑭᓇᐅᒻᒪᖔᖅᐱᑦ 

ᓇᓗᓇᐃᕈᓐᓇᕈᑏ.  

 

ᑕᖅᑲᐅᖓ ᐊᖑᑎᐅᒻᒪᖔᕐᒥᓂᓪᓘᓐᓃᑦ 

ᐊᕐᓇᐅᒻᒪᖔᕐᒥᓂᓪᓘᓐᓃᑦ ᓴᖅᑭᔮᖅᑎᑦᑎᒋᐊᖃᕐᖓᑦ 

ᐃᓱᒪᖅᓱᕐᓗᓂ ᓄᔭᒥᑎᒍᑦ ᑮᓇᒥᑎᒍᑦ 

ᐅᖃᐅᓯᕐᒥᑎᒍᓪᓗ ᐊᑎᕆᔪᒪᔭᒥᑎᒍᑦ 

ᐊᕐᓇᐅᓂᕋᖅᑕᐅᓂᒃᑯᓪᓗ ᐊᖑᑕᐅᓂᕋᖅᑕᐅᓂᒃᑯᓪᓗ 

ᐅᕝᕙᓘᓐᓃᑦ ᕿᑎᖓᓃᓐᓂᕋᖅᑕᐅᓂᒃᑯᑦ.  

 

ᒫᓐᓇ 9 ᑲᓇᑕᐅᑉ ᐊᕕᑦᑐᖅᓯᒪᓂᖓ ᐊᑕᐅᓯᕐᓗ 

ᐊᕕᑎᖅᓯᒪᓂᕋᓛᖅ ᐃᓚᓕᐅᔾᔨᓯᒪᓕᕐᖓᑕ 

ᐱᑯᑦᑐᓐᓂᐅᓂᕋᖅᑕᐅᓪᓗᑎᒃ ᐊᖑᑏᑦ ᐊᕐᓇᐃᓪᓗ 

ᒥᑕᐅᑎᒋᔭᐅᖃᑦᑕᕐᓂᖏᓐᓄᑦ.  

 

ᑕᐃᒃᑯᐊᓗ ᐋᓐᑎᐅᕆᔭᐅᒥ ᑭᒃᑯᓕᒫᑦ 

ᐱᔪᓐᓇᐅᑎᖏᓐᓂᓕᕆᔩᑦ ᖃᐅᔨᓯᒪᒻᒪᑕ ᑕᒪᒃᑯᐊ 

ᕿᑎᐊᓃᕈᔪᑦᑐᐃᑦ ᐱᐅᒋᔭᐅᖏᔾᔮᓗᐊᓲᖑᒻᒪᑕ 

ᐋᓐᓂᑎᖅᑕᐅᖃᑦᑕᓲᖑᓪᓗᑎᑦ  

ᑭᓇᐅᓂᑐᐃᓐᓇᖓ ᒪᓕᑦᑐᒍ, ᐃᓅᓯᖓᓗ ᒪᑦᑐᒍ.  

 

ᑕᒪᒃᑯᐊ ᑭᓇᐅᒻᒪᖔᖅᐱᑦ ᓇᓗᓇᐃᕈᓐᓇᕐᓂᖅ 

ᐱᑯᑦᑐᒍᑕᐅᒋᐊᖃᕈᓐᓃᕐᓗᓂ ᑭᒃᑯᓕᒫᑦ 

ᐱᔪᓐᓇᐅᑎᖏᓐᓄᑦ ᐃᓚᓕᐅᑎᓕᕐᓗᓂ. 

ᓇᓗᓇᖏᑦᑎᐊᓕᕐᓗᓂ ᓄᓇᕗᒻᒥᐅᑕᐃᑦ 

ᐊᖑᑕᐅᒻᒪᖔᑕ ᐊᕐᓇᐅᒻᒪᖔᑕᓗ 

ᓇᓗᓇᐃᕈᓐᓇᑎᐊᓐᖏᑦᑐᐃᑦ 

ᐃᓅᓯᖃᑦᑎᐊᕈᓐᓇᖁᓪᓗᒋᑦ ᐱᑦᑎᐊᖅᑕᐅᓗᑎᒃ 

ᐃᓛᒃᑰᖅᑎᑕᐅᓐᖏᓪᓗᑎᑦ.  

 

ᐊᓯᔾᔨᑕᐅᑉᐸᑦ ᑕᐃᒫᒃ ᓴᐳᔾᔭᐅᒍᓐᓇᕋᔭᖅᑐᐃᑦ 

ᐃᓛᒃᑰᖅᑎᑕᐅᑦᑕᐃᓕᒪᑎᑕᐅᓗᑎᓪᓗ ᑕᐃᒃᑯᐊ  

ᐊᖑᑕᐅᒻᒪᖔᕐᒥᓂᒃ ᐊᕐᓇᐅᕐᒪᖔᕐᒥᓂᓘᓐᓃᑦ 

ᓇᓗᖅᑯᑎᕈᔪᑦᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᒪᓕᒐᒃᓴᓄᑦ 

ᑕᑯᓇᒃᑐᐃᑦ ᑲᑎᒪᔨᕋᓛᖏᓐᓄᑦ ᐃᒃᓯᕙᐅᑕᖓᑦ 

ᑭᐅᔾᔪᑎᔅᓴᖃᖅᐱᑦ? ᒥᔅᑐ ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑕᐅᓪᓗᖓ ᑲᑎᒪᔨᕋᓛᓄᑦ 

ᒪᓕᒐᓕᕆᓂᕐᒧᑦ ᒪᑐᐃᖅᓯᒍᑎᓂᒃ 

ᐅᖃᐅᓯᖄᕐᔪᒍᓐᓇᖅᑐᖓ ᑲᑎᒪᑐᐃᓐᓇᕐᒥ 

ᐃᓱᒪᔅᓴᖅᓯᐅᕈᑎᖃᕆᐊᓕᖅᑎᓪᓗᑕ ᒪᓕᒐᒃᓴᖅ 31, 

ᑭᒃᑯᓕᒫᑦ ᐱᔪᓐᓇᐅᑎᖏᓐᓂᑦ ᒪᓕᒐᖓᓂᒃ 

ᐊᓯᔾᔩᒍᑕᐅᒐᓱᑦᑐᖅ.  

 

ᑕᐃᒪ, ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖃᐅᔨᒪᒻᒪᑕᐃᓛᒃ 

ᐱᔾᔪᑕᐅᔪᓂᒃ ᑖᔅᓱᒧᖓ ᐊᓯᔾᔩᒍᑕᐅᒐᓱᑦᑐᒧᑦ.  

 

ᑲᑎᒪᔨᕋᓛᑦ ᑖᓐᓇ ᒪᓕᒐᒃᓴᖅ 31 ᑲᔪᓯᑎᑕᐅᖁᔭᕗᑦ 

ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᖁᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᓴᒻᒧᖅᑐᖅ. 

ᐅᖃᐅᓯᔅᓴᑐᐃᓐᓇᕐᒥ ᑖᔅᓱᒧᖓ 

ᐅᖃᐅᓯᔅᓴᖃᖅᑐᖃᖅᐸ? ᐱᑕᖃᓐᖏᒻᒪᑦ ᑖᓐᓇ 

ᑕᑯᓇᓚᐅᕐᓚᕗᑦ ᐱᖁᔭᒃᓴᖅ 31. 

ᖃᓪᓗᓇᐅᔨᖓᔪᓂᒃ ᐱᓯᒪᒐᒪ, ᖃᓪᓗᓈᑎᑐᑦ 

ᐅᖃᓕᒫᕐᓂᐊᖅᑐᖓ.  

(ᑐᓵᔨᑎᒎᓕᖅᑐᖅ) ᒪᓕᒐᒃᓴᖅ 31, ᒪᓕᒐᖅ  

ᐊᓯᔾᔩᒍᑕᐅᒐᓱᒃᑐᖅ ᑭᒃᑯᓕᒫᑦ ᐱᔪᓐᓇᐅᑎᖏᓐᓂᒃ 

ᒪᓕᒐᕐᒥ. (ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᖓ 1. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 2. ᐊᖏᖅᐱᓯᐅᒃ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒪᔩᑦ, ᑖᓐᓇ ᐱᖁᔭᒃᓴᖅ 

ᓈᓴᐅᑎᓕᒃ 31-ᒥᒃ ᐃᓗᐃᑦᑑᓪᓗᒍ ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ, ᐊᑐᐊᒐᖅ 

ᐊᑐᕐᓗᒍ ᓈᓴᐅᑎᓕᒃ 62(2) ᐊᖏᖃᑎᒌᑉᐱᓰ ᑖᓐᓇ 

ᐱᖁᔭᒃᓴᖅ ᓈᓴᐅᑎᓕᒃ 31-ᒥ ᒫᓐᓇᑲᐅᑎᒋ  

ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᖁᓕᖅᑐᓯᐅᒃ? 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᒥᓂᔅᑐ ᐲᑐᓴᓐ, ᑖᔅᓱᒥᖓ ᐱᔭᕇᕈᑎᒥᒃ 

ᐅᖃᐅᓯᔅᓴᖃᕈᕕᑦ ᐱᕕᖃᖅᑎᑉᐸᒋᑦ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒫᒃᑲᓐᓂᖅ, ᐃᒃᓯᕙᐅᑖᖅ, 

ᑲᑎᒪᔨᕋᓛᖁᑎᑎᓪᓗ ᖁᔭᓐᓇᒦᒃ, 

ᐃᑲᔪᖅᓯᑎᐊᖅᑐᐊᓘᒐᔅᓯ ᕿᒥᕐᕈᑦᑎᐊᓚᐅᖅᑐᓯᓗ 

ᒪᓕᒐᒃᓴᒥᒃ. ᑖᓐᓇ ᐅᓪᓗᑦᑎᐊᕚᓪᓘᕗᖅ ᒫᓐᓇ 

ᑕᐃᒃᑯᓄᖓ ᐊᕐᓇᐅᓂᕐᒥᓂᒃ ᐊᖑᑕᐅᓂᕐᒥᓂᓪᓗ 

ᐃᓱᒫᓗᒋᔭᖃᖅᐸᑦᑐᓂᒃ.  

 

ᖁᔭᓐᓇᒦᖅᐸᕋ ᑭᐅᕋᓐ 

ᐃᑲᔪᖅᓱᑕᐅᑦᑎᐊᕐᓂᐊᓕᕐᖓᑕ ᑕᕝᕘᓇ ᒪᓕᒐᒃᓴᒃᑯᑦ.  

 

ᐊᒻᒪ, ᐃᖅᑲᓇᐃᔭᖅᑎᒃᑲ ᑖᒃᑯᐊ ᐱᓕᕆᓚᐅᖅᑐᐃᑦ 

ᖁᔭᓐᓇᒦᖅᑕᒃᑲ ᐊᔅᓱᕈᑦᑎᐊᖅᓯᒪᒻᒪᑕ ᐊᕐᕌᒎᓐᓂᒃ 

ᒪᕐᕉᓯᒪᔫᓐᓂᒃ. ᒥᔅᑕ ᒫᓐᓯᐅᓪ ᐊᒻᒪᓗ ᒥᔅᑕ ᒪᑲᐃ,  

ᑕᐃᒃᑯᐊᓗ ᐃᖅᑲᓇᐃᔭᖅᑎᒃᑲ ᒪᓕᒐᓕᕆᔨᒃᑯᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᐲᑐᓴᓐ. 

ᐃᖅᓱᒃᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ ᑲᑎᒪᕕᐅᑉ 

ᓯᓚᑖᓄᐊᖅᑎᑲᐃᓐᓇᒃᑭᑦ.  

 

ᒫᓐᓇ ᑲᔪᓯᒋᐊᕐᓗᑕ. ᑲᑎᒪᔩᑦ ᖃᓄᐃᑦᑐᒪᓕᖅᐱᓯ? 

ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᖅᑲᕈᒪᓕᕐᓗᖓ ᐱᒋᐊᖅᑎᑦᑎᒍᒪᔪᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᖁᔨᕗᖔᖅᑐᖃᕐᒪᑦ 

ᐅᓂᒃᑳᖁᔭᐅᓕᖅᖢᖓ ᐊᒻᒪᓗ ᑖᓐᓇ ᐱᖁᔨᕗᖔᕈᑦ 

ᓂᓪᓕᕐᕕᐅᔪᓐᓇᕋᓂ. ᑖᔅᓱᒥᖓ ᓈᒻᒪᓴᖅᑐᑦ 

ᐃᓵᓪᓕᑦ? ᓈᒻᒪᓴᓐᖏᑦᑐᑦ? ᖁᔭᓐᓇᒦᒃ. ᒫᓐᓇ  

ᑲᔪᓯᕙᓪᓕᐊᓂᐊᖅᑎᓪᓗᑕ ᐃᒻᒪᖃ 5-ᒥᓂᒥᒃ 

ᓄᖅᑲᖓᓚᐅᑲᓐᓂᐊᖅᑐᒍᑦ ᐊᒻᒪ ᐅᓂᒃᑳᓂᐊᖅᐳᖓ 

ᐅᑎᕈᑦᑕ. ᖁᔭᓐᓇᒦᒃ.  

 

>>ᑲᑎᒪᑐᐃᓐᓇᖅᑐᑦ ᓄᖅᑲᑲᐃᓐᓇᖅᐳᑦ 15:39ᒥ 

ᑲᑎᒪᓂᕐᒧᓪᓗ ᑲᔪᓯᓪᓗᑎᒃ 15:48ᒥ 

 

ᐅᖃᖅᑎ: 20. ᑲᑎᒪᑐᐃᓐᓇᓂᕐᒧᑦ ᐅᓂᒃᑳᑦ. ᒥᔅᑐ 

ᐃᓄᒃ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑏ, ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᒪᑕ 

ᐱᖁᔭᒃᓴᓂᑦ ᓈᓴᐅᑎᓕᓐᓂᒃ 32, 33, 35, 36, 42, 

19 ᐊᒻᒪᓗ 31 ᐊᒻᒪᓗ ᐅᓂᒃᑳᕈᒪᓪᓗᑕ ᑖᒃᑯᐊ 

ᐱᖁᔭᒃᓴᑦ 32, 33, 35 ᐋᖅᑭᒋᐊᖅᓯᒪᓪᓗᓂ, 36, 

42, 19 ᐋᖅᑭᒋᐊᖅᓯᒪᓪᓗᓂ, ᐊᒻᒪᓗ 31 

ᒫᓐᓇᑲᐅᑎᒋ ᐱᖓᔪᐊᓐᓂ 

ᐅᖃᓕᒫᖅᑕᐅᔪᓐᓇᖁᓕᖅᖢᑎᒍ ᐊᒻᒪᓗ, ᐱᖓᓱᑦ 

ᑲᑎᒪᑐᐃᓐᓇᖅᑎᓪᓗᑕ ᐱᖁᔨᕗᖔᕈᑎᑦ 

ᐊᑐᓕᖅᑎᑕᐅᖅᑲᐅᔪᑦ ᐊᒻᒪᓗ ᐅᖃᖅᑏ, 

ᐱᖁᔨᕗᖓ, ᑖᓐᓇ ᑲᑎᒪᔨᑐᐃᓐᓇᐃᑦ ᐅᓂᒃᑳᖓᑦ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒥᑦ 

ᓇᑎᕐᒦᑦᑐᖃᕐᒪᑦ. ᐊᐃᑉᐱᖅᑕᐅᕙ? ᒥᔅ ᒫᓂᑲ ᐃᐊᓪ-

ᑲᓇᔪᖅ.  

 

>>ᐃᓪᓚᖅᑐᑦ 

 

(ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᑎ ᓈᒻᒪᒻᒪᑦ. 

ᓈᒻᒪᓴᖅᑐᐃᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

(ᑐᓵᔨᑎᒎᓕᖅᑐᖅ) ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ 

ᑲᔪᓯᔪᖅ.  

 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑮᑦ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 32 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 5, 2015-2016 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 32, 

ᑮᓇᐅᔭᐃᑦ ᐊᑐᖅᑐᔅᓴᐃᑦ (ᐊᑭᑐᔪᖅᑐᕈᑎᓄᑦ) 

ᒪᓕᒐᖅ, ᓈᓴᐅᑖ 5, 2015-2016, ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ 

ᓈᒻᒪᑦᑐᖅ. ᓈᒻᒪᓴᖅᑐᖅ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑎ ᑲᔪᓯᔪᖅ.  

 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑮᑦ ᐲᑕᓴᓐ.  

 

ᒪᓕᒐᒃᓴᖅ 33 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

3, 2016-2017 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 33,  



ᓇᒡᒐᔾᔭᐅ, ᒫᑦᓯ 13, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᐃᑦ ᐊᑐᖅᑐᔅᓴᐃᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑖ 3, 2016-

2017 ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. 

ᓈᒻᒪᓴᖅᑐᑦ? ᖁᔭᓐᓇᒦᒃ. ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ.  

 

(ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᔅᓴᖅ 21. ᐱᖓᔪᐊᓐᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᑮᑦ 

ᐲᑕᓴᓐ.  

 

ᒪᓕᒐᒃᓴᖅ 35 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 1, 2017-2018 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 35, 

ᑮᓇᐅᔭᐃᑦ ᐊᑐᖅᑐᔅᓴᐃᑦ (ᐊᑭᑐᔪᖅᑐᕈᑎᓄᑦ) 

ᒪᓕᒐᖅ, ᓈᓴᐅᑖ 1, 2017-2018, ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. 

ᓈᒻᒪᓴᖅᑐᑦ? ᖁᔭᓐᓇᒦᒃ. ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ.  

 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ, ᒥᔅᑕ ᑮᑦ ᐲᑕᓴᓐ.  

 

ᒪᓕᒐᒃᓴᖅ 36 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑲᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 36, 

ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒥ ᑖᒃᓯᔭᕐᓂᕐᒧᑦ 

ᒪᓕᒐᖅ, ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ.  

ᓈᒻᒪᓴᖅᑐᑦ? ᖁᔭᓐᓇᒦᒃ. ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ.  

 

(ᑐᓵᔨᑎᒍᑦ) 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑮᑦ 

ᐲᑕᓴᓐ.  

 

ᒪᓕᒐᒃᓴᖅ 42 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᕝᕚᑲᒧᑦ ᑖᒃᓰᔭᕐᓂᕐᒧᑦ ᒪᓕᒐᖅ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 42, 

ᒪᓕᒐᖅ ᑕᕝᕚᑲᐅᑉ ᑖᒃᓯᖓᓂ ᐊᓯᔾᔩᒍᑎᐅᔪᖅ, 

ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. 

ᓈᒻᒪᓴᖅᑐᑦ? ᖁᔭᓐᓇᒦᒃ. ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ.  

 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᐃᖅᑲᖅᑐᐃᓕᕆᓂᕐᒧᑦ ᒪᓕᒐᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑕ ᑮᑦ ᐲᑕᓴᓐ.  

 

ᒪᓕᒐᒃᓴᖅ 19 - ᐱᕋᔭᕐᓂᒃᑯᑦ ᐱᖁᑎᑖᖑᓂᑯᓂᒃ 

ᐊᖅᓵᖅᓯᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 19, 

ᐱᕋᔭᓐᓂᒃᑯᑦ ᐱᖁᑎᑖᖑᓂᑯᓂᒃ ᐊᕐᓈᖅᓯᓂᕐᒧᑦ 

ᒪᓕᒐᖅ ᒪᓕᒐᖅ, ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ 

ᓈᒻᒪᑦᑐᖅ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 

ᐱᖁᔨᕗᖓᕈᑎ ᑲᔪᓯᕗᖅ.  

 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒪᓕᒐᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ ᑮᑦ ᐲᑕᓴᓐ.  



ᓇᒡᒐᔾᔭᐅ, ᒫᑦᓯ 13, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 31 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑭᒃᑯᓕᒫᑦ ᐱᔪᓐᓇᐅᑎᖏᓐᓂᒃ ᒪᓕᒐᖅ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 31,  

ᒪᓕᒐᖅ ᐋᖅᑭᒋᐊᕆᔾᔪᑕᐅᔪᖅ ᑭᒃᑯᓕᒫᑦ 

ᐱᔪᓐᓇᐅᑎᖏᓐᓂᒃ ᒪᓕᒐᕐᒥ, ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. 

ᓈᒻᒪᓴᖅᑐᑦ? ᖁᔭᓐᓇᒦᒃ. ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ.  

 

22. ᑲᑎᒪᔾᔪᑎᔅᓴᐃᑦ. (ᑐᓵᔨᑎᒍᑦ) ᒥᔅᑐ ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᔅᓴᐃᑦ ᒫᑦᓯ 14-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 39 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 26 

 ᒪᓕᒐᒃᓴᖅ 27 

 ᒪᓕᒐᒃᓴᖅ 28 

 ᒪᓕᒐᒃᓴᖅ 30 

 ᒪᓕᒐᒃᓴᖅ 38 

 ᒪᓕᒐᒃᓴᖅ 41 

 ᒪᓕᒐᒃᓴᖅ 43 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒃᖢᒍ 

ᒪᓕᒐᓕᐅᕝᕕᒃ ᒪᑐᑲᐃᓐᓇᖅᑐᖅ 

ᐊᐃᕝᕕᓐᖑᕋᓱᖕᓂᖓᓂ ᒫᑦᓯ 14, 2017 1:30-ᒥ 

ᐅᓐᓄᓴᒃᑯᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᐳᖅ 15:56ᒥ



 

 

 


